
DWUMADIE YI ANISO 

Dwumadie yi botaeɛ ne sɛ ɛbɛpɛnsɛmpɛnsɛm mmaa mmoa a wɔde ma adasa., sɛdeɛ 
ɛnam mmaa so ma adasa bɔ fam anaa kɔ ɔhaw mu, gyidie a Akanfoɔ wɔ fa mmaa ho 
wɔ sunsunsɛm ho ne Akanfoɔ amammerɛ, amanneɛ ne gyidie a ɛfa mmaa ho wɔ 
ɔtwerɛfoɔ Owusu (1973) ne (1992) nwoma ‘Ɔkrabiri’ ne ‘Wo Gyegyiregye!’ mu. Ɛba 
no nwoma mu mpɛnsɛmpɛnsɛmu mu a, ɛnyɛ nhwehwɛmuni no ara na ɔbɔ ne tiri mu pɛ 
ne nsɛmmoano. Saa nti, nhwehwɛmuni no yiyii ne nsɛmmoano no firii nwoma no mu 
berɛ a ɔrekenkan nwoma no. Berɛ a ɔreboaboa ano no, na ɔrehyehyɛ no etire asɛm tire 
asɛm. Mmom ɔgyinaa ne botaeɛ a ɔde reyɛ nhwehwɛmu no so na ɛhyehyɛeɛ. 
Nsɛmmoano no nyinaa ɔtwerɛ guu nwoma foforɔ mu ansa na akyire ɔhwɛ so de dii 
dwuma no. Ɔgyinaa “Gender stereotype” ne “Liberal feminism” adwenmusɛm so na 
ɔyɛɛ mpɛnsɛmpɛnsɛmu no. Nhwehwɛmu no daa sɛdeɛ mmaa boa wɔn yɔnko mmaa wɔ 
afotuo kwan so sikama mu, mmɔfra, kuro ne mmarima. Sɛdeɛ ɛnam ɔbaa so ma ɔbarima 
kɔ afiase, hyia animguaseɛ ne Akanfoɔ amammerɛ ne amanneɛ bi te sɛ bragorɔ, kyiribra, 
awareɛ, kunayɛ ɛnna gyidie ahodoɔ bi. Ɔtwerɛfoɔ no de bɔbea mu sukorɔ femfamm 
mmaa ho dodo. Mmom, ɛduruu amanneɛ no so no, ɔdii ‘liberal feminism’ nhyehyɛeɛ 
no so na wɔkyerɛ mu sɛ dwumadie pɔtee biara nni hɔ ma ɔbaa anaasɛ ɔbarima na deɛ 
ɔbarima bɛtumi ayɛ no, ɔbaa nso bɛtumi ayɛ saa ara, nso kunayɛ mu deɛ wamfa anyɛ 
adwuma. Nhwehwɛmu yi bɛboa akyerɛkyerɛfoɔ, akenkanfoɔ, nhwehwɛmufoɔ ne 
asuafoɔ wɔ dwumadie biara a wɔbɛpɛ sɛ wɔdi wɔ nwoma yi mmienu mu. 

ƆFA A ƐDI KAN 

NNIANIMU 

1.0 Nnianimu 

Ɔfa a ɛdi kan wɔ dwumadie yi mu no da dwumadie no adi. Saa ɔfa yi mu na mɛkyerɛ 

dwumadie no ani so.  Mɛda dwumadie no nnyinasoɔ ne ɔhaw no adi. Ɔfa yi bɛkyerɛ 

nsɛmmisa a mede bɛdi dwuma wɔ dwumadie yi mu, na asan ada dwumadie no botaeɛ 

adi.  

 

Ɔtwerɛfoɔ no ho asɛm tiawa ne dwumadie no ho mfasoɔ a ɛde bɛbrɛ asuafoɔ, adasa ne 

akyerɛkyerɛfoɔ nso ɛbɛda adi. Mɛkyerɛ beaeɛ a dwumadie no kɔpem, ɔhaw anaa 

akwansideɛ a mehyiaeɛ wɔ nhwehwɛmu no mu, ne ɔkwan a mefaa so sii ano. Afei, 

mɛbɔ dwumadie no nyinaa tɔfa wɔ ɔfa a ɛdi kan yi mu. 

 

1.1 Nhwehwɛmu no nnyinasoɔ- Nwoma ‘Ɔkrabiri’ ne ‘Wo gyegyiregye!’ 

Nwoma mmienu na mereka ho asɛm. deɛ ɛdi kan no, mɛka ‘Ɔkrabiri ‘ho asɛm firi 

ahyɛaseɛ, mfimfini de akɔsi awieeɛ. Deɛ ɛtɔ so nso yɛ ‘Wo Gyegyiregye tɔfabɔ. Saa 

nhyehyɛeɛ yi so na mɛgyina de abɔ no tɔfa. Esiane sɛ nhwehwɛmuni no ka na ɔtwerɛ 

Asate Twi nti, n’atwerɛ nyinaa nso bɛyɛ Asante Twi. 

‘Ɔkrabiri’ ne ‘Wo Gyegyiregye!’ Muabɔ 

 Owusu (1973) nwoma ‘Ɔkrabiri’ yɛ atwerɛ kasadwini no mu fa baako a ɛyɛ ayɛsɛm. 

Atwerɛ kasadwini biara wɔ ɔtwerɛfoɔ pɔtee ne berɛ pɔtee a ɔtwerɛɛ nwoma no na yei 

ma yɛhunu sɛ akyinnyeɛ biara nni mu sɛ madi kan akyerɛ sɛ nwoma ‘Ɔkrabiri’ yɛ 

Owusu dea. Watintim ne nsɛm no nyinaa agu nwoma bibire mu na mfonin a mmeranteɛ 

mmiɛnsa bi da akyiri wɔ kwaeɛ bi mu a wɔn mu baako ayere ɔbaako mene asan amoa 

twɛdeɛ na ɔfoforɔ no nso apari asɔ deɛ wɔƐayere ne mene no nsa aka ho. Yei kyerɛ sɛ 

ampa, nwoma no din ne mfonin a ɛda akyire no nyinaa wɔ twaka bi. Sei na ɛboa ma 

animdefoɔ a wɔpɛ sɛ wɔkyerɛ wɔn adwene fa nwoma bi ho no, ɛtɔ da a wɔtumi gyina 

nwoma no din so hunu deɛ ɔtwerɛfoɔ no pɛ sɛ ɔde to dwa no ase. Ɛyɛ a na nyɛ ɛno nko, 

afoforɔ bi te sɛ beaeɛ, berɛ, agorɔmma a ɔde wɔn bɛdi dwuma ne kasa nso a ɔtwerɛfoɔ 

no de dii dwuma boa. Wobue nwoma no mu a, wakyekyɛ mu etire nsɛm ahodoɔ nwɔtwe. 

Watwerɛ nwoma no firi mfitiaseɛ, mfimfini ne awieeɛ. Ɛfiri etire asɛm a ɛdi kan no kɔsi 

ne mmiɛnsa so no ka biribi fa agorɔba titire no mmɔfrase ne n’amanehunu ahyɛaseɛ ho. 

Etire nsɛm nnan, num, nsia ne nson no nso kyerɛ berɛ a nnoɔma mu yɛɛ den maa agorɔba 

titire yi. Etire asɛm nwɔtwe a ɛyɛ awieeɛ no mu na saa agorɔba yi nyaa ne tiri didii mu. 

 

Ayɛsɛm ‘Ɔkrabiri’ yi fa Kwame Nyamekyɛ a na oni Eno Mansa ne ɔse, Ɔpanin Bieni a 

na wɔte Pɛtrɛnsa kurom na esiane awoɔ a na wɔnnya nti, wɔkɔ nantee adunsifoɔ ne 

abosom ahodoɔ so ansa na wɔretumi awo no. Mpanimfoɔ wɔ kasa bi sɛ, sɛ bonsam kyɛ 

wo adeɛ a, na ɛhaw na ɔde ama wo. Awarefoɔ yi nyaa ba no bi too wɔn nan so deɛ, 

nanso mmusuo ne amaneɛ a wɔn ba no hyiaa wɔ abrabɔ mu no, na ɛsɛ w’ani. Nwoma 

no kyerɛ sɛ Nyamekyɛ anhunu ɔse, na oni Eno Mansa nso dii okunu wuo no ho 

awerɛhoɔ saa ara na ɔno nso de toaa nananom wɔ nseɛdo. Ne wɔfa Dapaa faa no ma 

ɔkɔtenaa ɔne ne yere Afia Fofie nkyɛn. Esiane sɛ na ne wɔfa Dapaa nnim sukuu ho 

mfasoɔ nti, wantumi amfa ne mma baasia a Oye ne piesie no mu biara ankɔ sukuu gye 

ɔbaa kumaa a ne din de Afriyie no nko ara. Ɛno mpo afei na na wahunu sukuu ho mfasoɔ, 

nti Nyamekyɛ tiri yɛɛ yie saa berɛ no maa ɔno nso  kɔɔ bi. Esiane sɛ na Aberewa Fosua 

wɔ hɔ nti, na wɔtumi bisa no nsɛm ahodoɔ ma ɔyi wɔn ano san ka Akanfoɔ gyidie 

ahodoɔ no bi kyerɛ wɔn.  

Akukuruhweaseɛ baeɛ nanso ne nyinaa akyi no, wɔn baanu tumi wiee sukuu no 

nkonimdie mu nanso na adwuma ho ayɛ den ama wɔn, nti, Dapaa a ɔyɛ Nyamekyɛ wɔfa 

no de adwene baa sɛ nka Nyamekyɛ nware ne babaa Afiriyie. Ɔbɛma wɔn asase adɔ na 

mpo ɔbɛboa wɔn ama wɔayɛ afuo no nanso Nyamekyɛ se da! Ɔyɛ deɛn ware onua? 

 

Mpanimfoɔ wɔ asɛm bi sɛ sekanmmoa gye ne ho wɔ abɔfra nsam. Ɛne sɛn? Adufudeɛ 

a ne wɔfa de maa no a wampene no nyinaa akyi no, ɔkɔfaa ababaawa bi a ne din de Asi 

hyɛɛ no nyinsɛn. Na sɛdeɛ Asi papa maa ne ho faa no no, sɛ osuo boroo wo a, wose 

ɛboroo me na nka sɛ ɛpampam me. Emu animguaseɛ na ɔde dwane firii Pɛtrɛnsa kuro 

no mu a obiara anhunu n’akyiri kwan no. Ɔredwane no, ɔde n’ani kyerɛɛ kwaeɛ bi mu, 

na emu amaneɛ deɛ yɛreka a, adeɛ bɛkye. Emu adaeɛso ne asuo a ɛde ne nnoɔma rekɔ 

ne pii. Ɔhaw ne ateetee saa ara na nkurɔfoɔ bi a wɔakɔgye Tigare firi Akɔmfode de rekɔ 

Gyadam akɔkyekye hɔ abayifoɔ bɛpuee no so sɛ ɔhyɛ amena bi mu ma wɔyii no, pɛɛ 

biribi maa no diiɛ, san de no dii wɔn akyi kɔɔ Gyadam kuro no mu.  Esiane sɛ na ɔrepɛ 

ne ho anya ntɛm nti, ɔpɛɛ kwan bi so danee ne ho kɔmfoɔ wɔ berɛ a na ɛnte saa.  

 

Sika nso deɛ, ɔnam kwan bɔne so nyaa bi. Na wo nso a ɔhwɛ a w’ani yɛ den no, na 

wama wo aduro bi anom, na aku wo de akyerɛ sɛ woyɛ bayifoɔ na ɛno nti na wonomeeɛ 

no akum wo no.  Wo tiri nyɛ a, wote ketekye mu a, na woso wo nnoɔma‶. Abakɔsɛm 

na asan asi ne ho so yi. Gyamfo na asan akɔhyɛ ababaawa bi a wɔfrɛ no Abena Sika 

nyinsɛn sɛdeɛ ɔhyɛɛ Asi bi na ɔtumi dwane tetee ne ho no. Esiane sɛ Gyadamfoɔ ntoto 

wɔn amammerɛ ne gyidie ahodoɔ ase nti, Wɔanhwɛ sɛ Nyamekyɛ yɛ ɔkɔmfoɔ.  

Akora Gyambibi a na ɔtaa ka tete nsɛm kyerɛ Nyamekyɛ no maa no tee aseɛ sɛ wɔbɛyɛ 

ɔne ɔbaa no nyinaa kyiribra. Esiane sɛ ɛyɛ mmusuo kɛse sɛ ɔbaa a wɔngoroo wo bra no 

bɛnyinsɛn. Ampa ara wɔyɛɛ amaneɛ no sɛdeɛ ɛteɛ na emu ka deɛ, yɛnka. Ɔfirii mu firiiɛ 

no, animguaseɛ nti, ɔkɔsrɛɛ Akora Gyambibi ne ne yere Maame Abena Mansa kwan sɛ 

ɔpɛ sɛ ɔfiri Gyadam kuro no mu. Na wɔn baanu nso tuu no fo ansa na ɔrekɔ. Ɔnenam 

no, ɔkɔpuee wɔ Apewu a ɛwɔ Asante Mantam mu. Ɛha na ɔtadeɛ Bosomtwe wɔ.  

 

Mama Asibuo ne nipa a ɔbɛsii ne so maa ɔno nso gyee no ne no tenaa ɔfɛ so. Esiane deɛ 

na ato no pɛn no nti, ɔyɛɛ adwene sɛ ɛfiri saa berɛ no rekorɔ no, ɔbɛhwɛ n’abrabɔ so yie 

na afei, wayɛ adwumaden de apɛ sika. Adwuma a na kuro mu hɔfoɔ mmaa ne mmarima 

nyinaa de wɔn ho ahyɛ mu ne apatrɛyie. Esiane sɛ mpanimfoɔ aka ato hɔ sɛ, sɛ w’afɛfoɔ 

redane mmoa a, dane bi na wɔannane ammɛkye wo nti, Gyamfo nso de ne ho kɔhyɛɛ 

apatrɛyie yi mu bi saa ara. Nso esiane sɛ nnamfogorɔ nti na aboa kɔtɔ annya tire nti, na 

suban nso wontumi mfa nsie nti, Nyamekyɛ de ne ho kɔbɔɔ ne yɔnko hɔhoɔ bi a na ne 

din de Kwadwo Bosompem ma wɔfaa nnaadaa kwan so sɛ nka wɔbɛgye amanfoɔ nsam 

sika esiane ahokyerɛ kakra a wɔkɔɔ mu fa namyie no ho nti. Mmom, wɔnyaa ebinom 

buu wɔn deɛ, nanso da koro bi deɛ Nyame amfa fie maa ɛnam Tikyani bi so, mpanimfoɔ 

nsa kaa no ma ɔkɔwiee wɔ Ɔboase afiase mfeɛ num. Wɔyii no no, ɔsan kɔɔ ne nkyi 

Apewu, nanso ɔdekuro no pamm no sɛ ɔmpɛ no ne kuro no mu bio. 

 

Nyamekyɛ de n’ani san kyerɛɛ Ahafo na afei kuayɛ a berɛ a ɔwiee sukuu a na ɔnnya 

adwuma nti ne wɔfa kamfo kyerɛɛ no a wamfa ne tiri annye no, afei deɛ ɛno na 

n’adwene kɔsii so sɛ ɔbɛyɛ. Berɛ a ɔkɔduruu Bono-Ahafo kuro a wɔfrɛ hɔ Seniagya no, 

odikuro no de too n’anim sɛ ɔnkyerɛ kuro no mu mmɔfra adeɛ mma no nti, ɛnam so 

maa kua no ho asɛm firii ne tirim. Ɔde ne ho kɔhyɛɛ kookoo dwadie mu. Ɔne aborɔfo 

bi, na ɔnyaa ne ho biara.  

 

Asɛnnahɔ bi wɔ hɔ a yɛtaa ka sɛ, sika wɔ ntaban nti sɛ wonya na wanhunu so hwɛ a, 

ɛfiri wo nsa. Sika a ɔnyaa wɔ ne dwadie no mu no nyinaa no, mmusuo ne sasa ɔsusu sɛ 

ɛsa no no nti, ɛnam ne suban ne mmaa so maa ɔbɔɔ fam na ewiee akyiri no, ɔkɔtenaa 

Nana Boampene akuraa kɔhwɛɛ ne kookoo so san twaa abɛ tɔn maa odikuro no. 

 

Nyame yɛɛ adom maa ne ba a ɔne Asi nyem no no bɛnyiniiɛ na ɔbɛyɛɛ Patrɛnsahene, 

nti ɔtee sɛ ɔse wɔ Seniagya a ɔtuu nkurɔfoɔ ma wɔkɔfaa no brɛɛ no. Nyamekyɛ ani gyee 

deɛ, nanso na ɔdi awerɛhoɔ sɛ ne mfeɛ aduasa akwantuo no nyinaa no, amfa mfasodeɛ 

birara ammrɛ no. Na sɛ ɔrewu akɔ aba ma obi awo no foforɔ a, nka ne gyegyiregye. Yei 

nti dwumadie yi rebɛda tumi a mmaa wɔ adi. 

 

Deɛ ɛdi so yi fa Owusu (1992) nwoma ‘Wo gyegyiregye!’ a ɛno nso yɛ atwerɛ 

kasadwini ne fa a ɛyɛ ayɛsɛm. Sɛ yɛfa nwoma ‘Wo gyegyiregye!’ a, nnoɔma a ɛma 

nwoma no da nso firi afoforɔ ho ne sɛ, ɛkuta ankaa ahosuo. Afei, animu ntwerɛeɛ no, 

wo bɛhunu biribi te sɛ; Akuapem Twi, ‘Wo Gyegyiregye!’ a ɛyɛ edin a ɛda nwoma no 

so ankasa, ɔtwerɛfoɔ no din, na ne korakora no, adwumakuo a ɛtintimm nwoma no. 

Mfonin a ɛda nwoma no anim no yɛ ɔbaa bi a n’ani afi, na wabɔ ne tiri so duku, a watene 

ne nsa akyerɛkyerɛkwan no sɛdeɛ ɛhwɛ obi so wɔ berɛ a n’ano no nso abue te sɛ deɛ 

ɔrekasa kyerɛ obi no. Nipadua no ase pɛɛ na aberanteɛ bi nso ayere ne ho repia ababaawa 

bi a ne ho sisi ne ho so wɔ adonko bi so. Ɔfa yi rebɔ nwoma no tɔfa, na ɛbɛkyerɛ sɛdeɛ 

ɛyɛeɛ a ɛnam ɔbaa so maa Nimako bɔɔ fam wɔ abrabɔ mu. 

Nwoma ‘Wo Gyegyiregye!’ yɛ Owusu (1992) nwoma no mu deɛ ɛtɔ so mmienu. 

Ɔkyekyɛɛ nwoma no mu afaafa dunan wɔ ayɛsɛm kwan so. Agya Fori ne Asiedua yɛ 

Nimako a ɔdi akotene wɔ ayɛsɛm no mu no awofoɔ. Nimako kɔɔ sukuu bɛyɛɛ ɔkrakyeni 

wɔ Dwenease kurodua mu na esiane ne nwomasua nti, na ɔmfa amammerɛ ne amanneɛ 

nnyɛ hwee wɔ n’asetena mu.  

 

Amammerɛ kwan so wɔ Akanman mu no, sɛ ɔbarima bi so awareɛ a, ɛyɛ n’agya asɛdeɛ 

sɛ ɔhwehwɛ ɔbaa a ɔte apɔ ma ne ba no ware. Ɔse kɔsrɛɛ ababaawa bi a wɔfrɛ no Adwoa 

Sɛɛwaa nsam aware maa ne babarima yi nanso nnɛɛmmafoɔ kasa bi a wɔse” atwa mu” 

nti, wanware no. Afei ɔde ne pɛ kɔfaa Ama Nsonowaa a sɛ Aberewa Ataa a ɔyɛ Nimako 

nanabaa kyerɛ mu a, ɔyɛ Nimako no busuani nti wɔn baanu no bɛdi mogyafra nti 

ɔrempene wɔn awareɛ no so no. Nimako amfa deɛ n’abusuafoɔ yi kaeɛ no biara annyɛ 

adwuma. Ɛno nti ɔkɔɔ so ara kɔhyiaa Nsonowaa ayeforɔ wɔ Oguaa maa sɛdeɛ mpanin 

seɛ, seantiee ne ɔnwam atikɔ pɔ no, wɔn ayeforɔ no yɛɛ ka na afei deɛ ɛka na atwa wɔn 

ho ahyia yi.  

 

Hwɛ sɛ ɔbaa te fie na ɛka atwa ne kunu ho ahyia ma esiane ɛka nti, wɔn dan mu nnoɔma 

nyinaa akafoɔ atabiri de asi aka no ano, mpo bosome akatua no mu fa a wɔde hwɛ fie 

mpo nso wɔn. Yei didi mu ara na Nimako ne n’abusua kɔpuee Yamoransa, faako a  

ɔkɔtoaa n’adwuma so, ɛhɔ na ɔkɔhyiaa osikani bi a wɔfrɛ no Kwamena Agyiri ma ɔboaa 

no tuaa n’aka no maa no. Ɛno akyiri no ɔde ne kɔɔ Nkran kɔpɛɛ adwuma maa no.  

 

Saa berɛ yi deɛ na sika aba fie, ɛfiri sɛ na adwuma no yɛ. Merekasa yi nyinaa no, na 

Aberewa Ataa nso awu ama wɔasie no ayɛ n’ayie nyinaa. Berɛ a ɔgyaee Sɛɛwaa no, 

mfeɛ num akyi ansa na ɔrema kwan ama Ɔpanin Kwasi Yaamoa aware no. Ɔboaa ne 

kunu no wɔ kuadwuma mu maa ɛnam so, okunu no gyee din na ɔnyaa sika nso. Okunu 

yi hweree ne nkwa ma amammerɛ kwan so no, wɔyɛɛ no kuna a emu atatanneɛ nyinaa 

ɔfaa mu. Ɛno akyiri na wɔsan nso kyɛɛ okunu agyapadeɛ san sisii no pii so.  

 

Tibɔne a wɔmfa ntu bata, Nimako adwuma a na ɔyɛ no wɔ Nkran no sɛeɛ na ɛnam so 

maa ahokyerɛ san baa wɔn so. Afei deɛ ne yere Nsonowaa yɛɛ adwene sɛ ɔbɛboa no 

adwumayɛ mu ama wɔatumi ahwɛ fie. Mpanimfoɔ wɔ kasa bi sɛ, “Mmaa mpɛ ohia”, na 

ɛfa bi no, ɛyɛ nokorɛ. Ne nyinaa ne sɛ, berɛ a Nsonowaa nyaa adwuma sɛ ɔreyɛ no mu 

ara na ɔkɔfaa ɔbarima foforɔ na ɛnam so ma ntɔkwa sii ɔne ne kunu ntam na ɛde 

awaregyaeɛ baeɛ.  

 

Nsonowaa suban bi a ɔyii no adi berɛ a na Nimako wɔ ahokyerɛ mu nti, ɔdanee 

nsadweam a ɛkaa dɛ, anka ɔreyɛ ahwere ne nkwa, sɛ adɔkotafoɔ amma mu a. Ɛno akyi 

na wɔtuaa no nsanom. Afei esiane sɛ ahoɔden nni hɔ sɛ Nimako de bɛyɛ adwuma no 

nti, ɛmaa wɔyii no adi wɔ adwuma mu. Kuntunu nso hwan a, ne nkyi ara na ɛkɔ, na efie 

nso de fie nti ɔtwaa n’ani hwɛɛ fie kwan so. 

 

Nimako ne ne mma mmaa a ɔne Nsonowa woo wɔn no kɔduruu Dwenease kuro no mu 

asomdwoeɛ mu. Ɔhunuu sɛ nnoɔma pii atɔ ape fa wɔn kwasafodwuma a ɛnam so de 

mpuntuo berɛ wɔn kuro no nti ɔnam ne nimdeɛ ne ne suahunu so boa maa Dwenase 

kuro no faa ne ntoma pa firaeɛ na ɔsan ne Sɛɛwaa awareɛ no ka sɔeɛ maa wɔn ne wɔn 

mmanoma no tenaa asomdwoeɛ mu. Ɛhɔ na wɔrebɛhunu sɛ adeɛ a Ɔdomankoma 

ahyehyɛ ne nsɛm a mpanin aka ato hɔ no, yɛnnye ho akyinnyeɛ. 

1.2  Ɔhaw no adiyie 

Nhwehwɛmu ahodoɔ akɔ so fa atwerɛ kasadwini mpɛnsɛmpɛnsɛmu ho. 

Owusu-Acheaw (2017) dii dwuma bi a ɔhwɛɛ sɛdeɛ ɔtwerɛfoɔ Koranteng (1972/2007) 

daa mmaa adi wɔ ne nwoma ‘Mpuasa Ntiamoa ne Guasohantan’ mu. Yeboah (2019) 

ayɛ nhwehwɛmu a ɛfa ɔkwan a atwerɛfoɔ nam atwerɛ kasadwini so da Akanfoɔ 

atirimpɔ, wɔn amammerɛ ne wɔn mmaa adi: Nhwehwɛmu wɔ Amoako (1974) nwoma 

‘Etire Nni Safoa’ nwoma mu. Fosu (2020) nso adi dwuma afa Aidoo (2017) nwoma 

‘Anhununtɛm’ mu mpɛnsɛmpɛnsɛmu ho. Mmom wɔn mu biara anni dwuma amfa tumi 

a mmaa wɔ wɔ mmarima so ho. Yei nam so ma nnipa pii wɔ adwenkyeaeɛ wɔ mmaa ho 

a ɛkyerɛ sɛ mma yɛ abɔdeɛ mu bɔbea a ɛyɛ mmrɛ a wɔnntumi mmmoa wɔ biribiara mu 

Nhwehwɛmu biara nkɔɔ so fa ɔkwan a Owusu (1973/1992) nam atwerɛ kasadwini so 

daa mmaa tumi adi wɔ ne nwoma ‘Ɔkrabiri’ ne ‘Wo Gyegyiregye’ mu. Sei nti na abɛhia 

sɛ meyɛ nhwehwɛmu fa ɔkwan a ɔtwerɛfoɔ Owusu nam ne nwoma ‘Ɔkrabiri’ ne ‘Wo 

gGyegyiregye!’ so daa mmaa tumi adi. Yei bɛboa ayi adwenkyeaeɛ wɔw wɔ mmaa no 

afiri hɔ. 

 

1.3   Nhwehwɛmu no botaeɛ 

  Nhwehwɛmu dwumadie yi botaeɛ ne sɛ ɛrepɛnsɛmpɛnsɛm:  

1. Sɛdeɛ ɔbaa yɛ ɔboafoɔ ma adasa wɔ Owusu (1973/1992) nwoma ‘Ɔkrabiri’ ne 

Owusu nwoma ‘Wo gyegyiregye!’ mu 

2. Sɛdeɛ ɛnam ɔbaa so ma adasa bɔ fam wɔ Owusu (1973/1992) nwoma ‘Ɔkrabiri’ 

ne ‘Wo gyegyiregye’ mu 

3. Gyidie a Akanfoɔ wɔ wɔ mmaa ho fa sunsunsɛm ho wɔ Owusu (1973/1992) 

nwoma ‘Ɔkrabiri’ ne ‘Wo gyegyiregye!’ mu 

4. Akanfoɔ amammerɛ, amanneɛ ne gyidie a ɛfa mmaa ho wɔ Owusu (1973/1992) 

nwoma ‘Ɔkrabiri’ ne ‘Wo gyegyiregye!’ mu 

 

1.4   Nhwehwɛmu yi ho nsɛmmisa 

Nsɛmmisa ahodoɔ a nhwehwɛmu yi rehwehwɛ ɛho mmuaeɛ 

1. Sɛn na ɔtwerɛfoɔ no daa mmaa adi sɛ wɔyɛ aboafoɔ ma adasa wɔ nwoma 

‘Ɔkrabiri’ ne ‘Wo gyegyiregye!’ mu? 

2. Ɔkwan bɛn so na ɛnam mmaa so ma adasa bɔ fam wɔ nwoma ‘Ɔkrabiri’ ne ‘Wo 

gyegyiregye!’ mu? 

3.  Gyidie bɛn na Akanfoɔ wɔ wɔ mmaa ho fa sunsunsɛm ho mu nsɛm ho wɔ 

nwoma ‘Ɔkrabiri’ ne ‘Wo gyegyiregye!’ mu? 

4. Sɛn na Akanfoɔ amammerɛ, amanneɛ ne gyidie a ɛfa mmaa ho no da adi wɔ 

nwoma ‘Ɔkrabiri’ne ‘Wo gyegyiregye!’ mu? 

 

1.5 Dwumadie no ho mfasoɔ  

Ɛho bɛba mfasoɔ ama adasa fa Akanfoɔ amammerɛ ne gyidie ahodoɔ no ho ne sɛdeɛ 

wɔbɛsi ayɛ ahwɛyie wɔ amammerɛ ne gyidie ahodoɔ no ho na amma obi amfa asɔkwaa 

annane wɔn akyenkyena. Bio, wɔ Akanfoɔ amammerɛ ne gyidie ho no, ɛbɛboa ama 

obiara a ɔnyɛ Akanni anaasɛ ɔnnim hwee fa Akanfoɔ amammerɛ ne gyidie ho no, sɛ 

ɔman yi mu, anaasɛ amannɔne abɛte Akanfoɔ ase wɔ deɛ nti a wɔyɛ wɔn nnoɔma wɔ 

akwan bi so. 

 

Dwumadie yi bɛyɛ nhwɛsodeɛ ama asuafoɔ titire ne wɔn a wɔwɔ Kɔlegyi ahodoɔ a ɛwɔ 

ɔman yi mu ne obiara a ɔbɛpɛ sɛ ɔdi ne dwuma fa nwoma yi ho. 

Nhwehwɛmu no bɛba mfasoɔ ama akyerɛkyerɛfoɔ ne nhwehwɛmuni biara a ɔwɔ ɔpɛ no 

sɛ ɔdi ne dwuma wɔ saa nwoma yi mmienu mu. Esiane sɛ ɛbɛyɛ nhwɛsodeɛ nwoma 

ama no na ɛde nimdeɛ foforɔ bɛka ne ho. Nhwehwɛmu yi mu suahunu bɛma 

akyerɛkerɛfoɔ anya nimdeɛ foforɔ aka wɔn deɛ ho. Na berɛ biara a wɔpɛ sɛ wɔdi dwuma 

biara fa atwerɛ kasadwini ho no, dwumadie yi bɛyɛ mmoa nwoma ama wɔn. 

 

1.6 Deɛ dwumadie yi ano kɔpem 

Dwumadie yi bɛgyina Owusu (1973/1992) nwoma ‘Ɔkrabiri’ ne nwoma ’Wo 

gyegyiregye!’ mu nsɛm nyinaa mpɛnsɛmpɛnsɛmu so. Ꜫwɔm sɛ nsɛmpɔtitire pii na ɛwɔ 

nwoma ahodoɔ mmienu yi mu deɛ, nanso nhwehwɛmuni no bɛhwɛ sɛdeɛ ɔbaa yɛ 

ɔboafoɔ ma adasa, sɛdeɛ ɛnam ɔbaa so ma adasa bɔ fam, gyidie a Akanfoɔ wɔ wɔ mmaa 

ho fa sunsum mu nsɛm ho ne Akanfoɔ amammerɛ ne amanneɛ a ɛfa mmaa ho wɔ nwoma 

‘Ɔkrabiri’ ne ‘Wo gyegyiregye!’ mu no ara. 

 

1.7 Ɔhaw a mehyiaa wɔ nhwehwɛmu yi ho 

Mpanimfoɔ wɔ kasa bi sɛ, ade pa yɛnnya no kwa, gye sɛ wobrɛ nti dwumadie a ɛte sei 

yin so annkwati akwansideɛ. Ɔhaw no na edidi soɔ yi; 

 

Mfitiaseɛ no na mewɔ gyidie bi sɛ mɛnya ɔtwerɛfoɔ no ankasa na wato n’anom tuo wɔ 

ɔkwan a ɔfaa so de mmaa dii dwuma sɛ aboafoɔ ne adesɛefoɔ wɔ ne nwoma mmienu 

no nyinaa mu nanso mekɔduruu ne kurom ansa na merete sɛ ɔnte ase. 

Nwoma ahodoɔ a ɛfa kasadwini mpɛnsɛmpɛnsɛmu ho a mɛhwɛ so de adi dwuma no, 

esiane sɛ ɔman yi mu beaeɛ a wɔkora nwoma a ɛtete saa no mpo ɛho yɛ den sɛ wo nsa 

bɛka bi wɔ hɔ nti, ɛyɛ a na ayɛ ateetee sɛ wobɛdi dwuma a ɛte sei.  

 

Ɛmfa ho ne nwoma no ho den a na ɛyɛ no, mebɔɔ me ho mmɔden biara ne mpanimfoɔ 

a wɔwɔ (Bureau of Ghana Languages) dii nkitaho ara de kɔsii sɛ wɔn nsa kaa nwoma 

no bi maa me. 

 

Bio, mehyɛɛ me dwumadie no ase no, na mede nwoma ‘Ɔkrabiri’ nko ara na na ɛredi 

dwuma. Afei m’ani baa me ho so no, me bɛhunuu sɛ, sɛ manhwɛ yie a, mɛka kwan mu 

wɔ me mpɛnsɛmpɛnsɛmu no mu; mekyerɛ sɛ me nsɛmmoano no sua. Ɛno nti deɛ meyɛeɛ 

ara ne sɛ, mesan bɔɔ anan kɔɔ (Bureau of Ghana Languages) kɔpɛɛ nwoma foforɔ a ɛyɛ 

ɔtwerɛfoɔ korɔ no ara na ɔtwerɛɛ deɛ ɛdi kan no akyiri kwan ansa na meretumi atoa me 

dwumadie no so. 

 

1.8   Nhwehwɛmu yi nhyehyɛeɛ 

Makyekyɛ dwumadie yi mu afaafa num. 

Ɔfa a edi kan no yɛ nnianimu na yɛbɛhunu deɛ ɛdidi so yi: nhwehwɛmu no nnyinasoɔ, 

nwoma ‘Ɔkrabiri’ ne ‘wo gyegyiregye!’ tɔfabɔ, ɔtwerɛfoɔ no ho asɛm tiawa, ɔhaw no 

adiyie, nhwehwɛmu no botaeɛ, nhwehwɛmu no nsɛmmisa, mfasoɔ a dwumaadie no de 

bɛba, deɛ dwumadie no ano kɔpem ne ɔhaw a mehyiaeɛ wɔ nhwehwɛmu yi ho. 

 

Ɔfa a ɛtɔ so mmienu no kyerɛ deɛ animdefoɔ binom aka afa dwumadie no ho. Akanfoɔ 

amammerɛ ne gyidie, bayie, bragorɔ, bɔbea, mmaa, “Liberal Feminism” ne “Gender 

stereotype Theory”. Ɔfa mmiɛnsa no yɛ ɔkwan a nhwehwɛmuni no faa so dii dwuma 

no, nhwehwɛmu no akwankyerɛ, kwan a mefaa so nyaa nsɛmmoano no, nsɛmmoano no 

mpɛnsɛmpɛnsɛmu. 

Ɔfa a ɛtɔ so nan no hwɛɛ nwoma ‘Ɔkrabiri’ ne ‘Wo gyegyiregye!’ mpɛnsɛmpɛnsɛmu 

ho. Ɛha na mede nhwehwɛmu no nsɛmmisa no bɛpɛnsɛmpɛnsɛn dwummadie no botaeɛ 

no a ɛyɛ sɛdeɛ ɔbaa yɛ boafoɔ ma adasa, sɛdeɛ ɛnam ɔbaa so ma adasa bɔ fam, gyidie a 

Akanfoɔ wɔ wɔ mmaa ho fa honhom mu nsɛm ho ne Akanfoɔ amammerɛ a ɛfa mmaa 

ho wɔ nwoma ‘Ɔkrabiri’ ne ‘Wo gyegyiregye!’ mu. Ne korakora no, ɔfa num mu na 

mɛbɔ dwumadie no nyinaa mua. Ɔfa yi kasa fa dwumadie no tɔfabɔ, awieeɛ ne nsusuiɛ 

anaa adwenkyerɛ a mede bɛto dwa ho. 

 

1.9 Tɔfabɔ 

Saa ɔfa yi a ɛwɔ dwumadie yi mu no ahwɛ dwumadie no nnianimu, nnyinasoɔ, 

dwumadie no ho haw ne anosie, dwumadie no botaeɛ ne ɛho nsɛmmisa. Bio, makyerɛ 

mfasodeɛ bi a adasa bɛnya afiri mu, akyerɛkyerɛfoɔ ne asuafoɔ, ne titire wɔn a wɔwɔ 

kɔlegyi ahodoɔ bi mu no. Ɔfa a ɛdi hɔ no yɛ ɔfa a ɛtɔ so mmienu. Ɛha na mɛyɛ 

nhwehwɛmu dwumadie ahodoɔ a adi kan akɔ so no. 

ƆFA MMIENU 

DEƐ ANIMDEFOƆ BI AKA A ƐFA DWUMADIE YI HO 

 

2.0 Nnianimu 

Ɔfa yi hwɛ animdefoɔ bi suahunu ne adwenkyerɛ a ɛfa Akanfoɔ ho nsɛm ho. Ɔfa yi 

bɛka biribi afa Akanfoɔ amammerɛ bi te sɛ awareɛ, bragorɔ ne kyiribra. Akanfoɔ gyidie 

a ɛfa nyinsɛn, ne amanneɛ bi te sɛ kunyɛ ho. Tiɔri a ɛfa dwumadie yi hon so 

nhwehwɛmuni no bɛka biribi afa ho. 

 

2.1 Akanfoɔ ho nsɛm 

Danquah (1968) kyerɛ edin Akan mu sɛ ɛdi kan na ɛyɛ kann na ɔkyerɛɛ mu sɛ Akanfoɔ 

a wɔgye wɔn to mu pa ara yɛ Asante, Fante, Akim, Akuapem, Assin ne pii a nnɛ yi 

wɔka Twi wɔ Gold Coast. 

 

Nkansa-Kyermanteng (2010) a Kissi (2017) de kaa asɛm nso de too so saa ara sɛ, edin 

Akan no kyerɛ asɛmfua kane na ɔsusu sɛ Akanfoɔ na wɔdii kan bɛsoeɛ wɔ Ghana. 

Nkansa-Kyerɛmanteng kyerɛ sɛ asɛmfua ‘Akan’ no nkyerɛmu ne sɛ nnipa bi a wɔka 

kasa a ɛsesɛ na wɔn amammerɛ ne amanneɛ reyɛ ayɛ baako wɔ Ghana.    

 

Yankah (1989) de too dwa sɛ Akan kasa no sesɛ. Akanfoɔ yɛ nnipakuo bi a wɔbaa ɔman 

Ghana mu kane na ne saa nti, wɔakyɛ na wɔn nnoɔma bi di nsɛ titire ne wɔn kasa a ɛdi 

akotene wɔ Ghana afanan nyinaa mu. 

Edin Akan yɛ adeɛ a ɛbaeɛ nyɛ nnɛ. Dolphyne (1988) de ato dwa sɛ Akan yɛ edin a ɛwɔ 

hɔ firi (1950) a ɛda nnipakuo a wɔka Akan Kasa no na afei nso ɛno ne kasa a nnipa pii 

no ara ka a, nnipa no ara te aseɛ yie wɔ ɔman Ghana mu. Akyinnyeɛ biara nnim sɛ 

Ghana ntwea nan no mu nyinaa no, Akan ne kasa a nnipa pii no ara de di wɔn dwuma.    

 

Osam (2008) nso de too dwa fa asɛm dada no ho sɛ kasa no sesɛ, ɛnna ɔkyerɛɛ sɛ wɔyɛ 

nnipakuo bi a wɔwɔ Ghana anaafoɔ fam na yɛbɛtumi ahunu wɔ a wɔka saa kasa no wɔ 

Asante, Bono, Ahafo, Mfimfini, Apueɛ, Atɔeɛ Mantam no mu na Firaw Mantam fa 

baabi. 

 

Akpanglo-Nartey (2002) kyerɛ sɛ Asante Twi, Mfante ne Akuapem Twi ne Akan Kasa 

nkorabata mmiɛnsa a yɛde di dwuma wɔ yɛn sukuu ahodoɔ mu na yɛsua nso na yɛfa 

emu biara sɛ ɛyɛ kasa a ɛtumi gyina ne ho so.  

 

Akanfoɔ yɛ abusuakuo kɛseɛ wɔ ɔman Ghana mu a sɛ yɛkyɛ ɔman no mu kasakuo 

ahodoɔ mu ɔha a, Akanfoɔ nko ara nya ɔha mu nkyɛmu (47.3%) a Akanman mu no kasa 

pɔtee a yɛde di dwuma kɛseɛ ne Akuapem, Akwamu, Akyem, Asen, Twifo Asante, 

Denkyira. Kwahu ne Bono (Ghana Statistical Service, 2012). 

 

2.2 Amammerɛ ho adesua  

Amammerɛ yɛ abrabɔ no fa bi a ɛde mfasoɔ ne anigyeɛ brɛ nnipa. Yɛhunu no sɛ ɛyɛ 

asekyerɛsu a ɛfa nnipa ho a ebi yɛ nnoɔma bi te sɛ kasa, adwinneɛ, nnwom, sɛdeɛ wɔsi 

wɔn adan, amanneɛ, mmerɛ a atwitwa mu, afahyɛ ahodoɔ, kwan a wɔfa so noa wɔn 

nnuane, deɛ aba so, abakɔsɛm ne adomankomasɛm (John, 2020). 

Tylor (1871) a Agyekum (2013) de kaa asɛm hunu no sɛ amammerɛ yɛ adeɛ a ɛka nnipa 

ho na obiara hia. Ne saa nti no ɔkyerɛ mu sɛ ″amammerɛ‶ yɛ adeɛ mua baako a yɛnya 

nimdeɛ, gyidie, adwinnie, abrabɔ pa, mmara, amanneɛ ahoɔden a nnipa nya wɔ kuo a 

ɔwɔ mu. Yei kyerɛ sɛ obiara a ɔwɔ kuo bi mu no, ɛmfa ho sɛ ɔyɛ ɔbaa anaa sɛ ɔbarima, 

abɔfra anaa ɔpanin, ɔwɔ ho kwan sɛ ɔnya amammerɛ mu nnepa no mu kyɛfa. 

 

Goodenough (1957) a Agyekum (2010) de kaa asɛm nso hunuu amammerɛ wɔ kwan 

sononko so a ɛnyɛ deɛ animdefoɔ no bi hunu no no. Ɔno deɛ ɔhunu no sɛ yɛmfa 

amammerɛ nnyina hɔ mma nnoɔma a yɛhunu na mmom, nnoɔma a yɛsua a yɛnhunu. 

Ɛyɛ nnoɔma a ɛsɛ sɛ obi hunu sɛdeɛ ɛbɛyɛ a yɛbɛgye no ato mu wɔ kuro bi mu. Ɔtoaa 

so sɛ, amammerɛ ma nnipakuo bi da nso firi afoforɔ ho. Goodenough san kyerɛɛ sɛ, 

amammerɛ yɛ adeɛ bi a ɛwɔ sɛ nnipakuo no nyinaa nya ho kyɛfa na berɛ korɔ no ara 

nso ɛyɛ adeɛ a ankorɛankorɛ no bɛsua.  

 

Prempeh (2016) ne Kwakye (2011) yɛɛ adwene sɛ, amammerɛ yɛ ɔkwan a nnipakuo 

binom nam so ahyehyɛ wɔn asetena ne wɔn abrabɔ mu nnoɔma ahodoɔ no nyinaa ato 

hɔ firi awoɔ ntoatoasoɔ so kɔsi awoɔ ntoatoasoɔ so. Ɛte saa deɛ a na ɛrekame ayɛ sɛ 

esiane sɛ asetena ne abrabɔ mu nnoɔma no wɔ hɔ dada ma awoɔ ntoatoasoɔ nti, abɔfra 

a wawo no foforɔ o, ɔhɔhoɔ o, wobɛto a ɛtwa sɛ wo nso wodi so yɛ wo nnoɔma saa ara 

pɛpɛɛpɛ.  

 

2.2.1 Amammerɛ su 

Amammer[ biara nni h] a [tena h] daa [te sei de[ a, na amammer[ nyini na [wu 

nso. {ber[ dane a na woadane wo ho bi nti ber[ biara a nsusui[ anaa adwene 

fofor] b[ba no, y[de ka de[ [w] h] dada no ho na nkakrankakra no ara na dada 

no nso refiri mu.  

 

Asiamah ne Lugogye (2008) de too dwa s[ amammer[ nsesae[ gyina s[ enyin 

so. Na ade[ biara a [nyina no w] ho kwan s[ [gye adwene fofor] ne nsesae[ to 

mu. Ɛnte saa de[ a, nkyirimma ntumi nnyini w] saa amammer[ no mu.  

 

Ɔmaa nhwɛso bi sɛ, Akanfoɔ nhemfo amusie wɔwɔ gyidie bi sɛ, wɔkum nnipa bi 

de sie anaa gya nhemfoɔ kwan sɛ wɔ wu a. Ꜫwɔ sɛ ɔhene no ne no yerenom, 

mma ne nkoa kɔ sɛdeɛ ɛbɛyɛ a ɔbɛtoa n’ahenie no so wɔ asamando. Saa 

nneyɔeɛ yi nnkɔso bio esiane mmara a ɛwɔ ɔman no mu nti, wo a wobɛkum 

nnipa no, mmara no ne wo bɛdi. 

 

Nneyɔeɛ biara a ɛmma kwan mma adwene foforɔ ne nsakraeɛ no taa de 

ntakwantawa brɛ nkyirimma no. 

 

Akanfoɔ awaregyeɛ mu no, na ɔbarima bi ba fie bɛbɔ kɔkɔɔkɔ, nhunuanimu ne 

amanneɛ a ɛkeka ho ansa na awareɛ no awie p[yɛ. Nanso nnɛ yi, esiane 

akwantuo nti, ɔbaa ne ɔbarima bi tumi hyia wɔ akwantuo mu na wɔaware wɔ hɔ, 

awowo ansa na akyire no, wɔama abusua no mmienu no ayɛ amanneɛ a ɛfa 

awareɛ ho no wɔ wɔn akyi. 

}man biara a ɔyɛ ɔmanteaseɛ no taa kura n’amammerɛ mu. Berɛ a [s[ mu no 

wɔsakra mu sɛdeɛ ɛbɛyɛ a abrabɔ bɛyɛ mmrɛ ama ɛmanfoɔ no. Ꜫno nti yɛtumi ka 

sɛ amammerɛ nyini (Asiamah, n.d). 

 

2.2.1.1 Wɔkora Amammerɛ de gya nkyirimma 

Wɔkora amammerɛ nso wɔde foforɔ keka ho. Dada no yera esiane sɛ ɛho nhia 

bio. Wɔtwa amanneɛ ahodoɔ bi mu. Tete hɔ Akanman mu no, na wɔmma ɔbaa 

kwan mma ɔnkɔ sukuu. Deɛ na wɔtaa ka ara ne sɛ, ɔbaa deɛ wo deɛ ne gyaade 

ne efie hwɛ. Nanso nn[ yi asesa koraa. 

 

2.2.1.2 Wɔkyɛ nneyɔeɛ a ɛwɔ amammerɛ mu 

Amammerɛ yɛ adeɛ bi a nnipa a wɔwɔ kuo bi mu no nyinaa kyɛ. Ꜫnyɛ adeɛ a ɛwɔ 

nnipa bi anaa ɔbaakofoɔ deɛ. Akwan pii w] h] a w]fa so ky[ amammer[; ne titire 

y[ s[ [refa kasa so. Kasa y[ nnipa ne nnipa ho nkitahodie kwan a emu nimde[ no 

nam dodo] adwenkyer[, badwam kasa ne adeɛ so (UKEssays, 2018) Akanman 

mu no, s[ [y[ ayiy], bragor] anaa awaregye[ mu no, w]akyeky[ de[ [s[ obiara s[ 

]y[ w] mu.  

 

2.2.1.3 Amammerɛ yɛsua 

Sɛ abɔfra anaa ɔhɔhoɔ bi bɛtumi adi dwuma bi pɛpɛɛpɛ sɛ ɔmanni a, gye sɛ onii no sua 

kuro, abusua anaa ɔman no amammerɛ wɔ berɛ a ɔbɛhwɛ sɛdeɛ wɔsi yɛ nnoɔma na 

wɔakenkan afiri nwoma mu. Amammerɛ sua tumi kɔ so wɔ berɛ a w’ani da hɔ anaasɛ 

awerɛfire mu. Amammerɛ sua mu no, wɔkyerɛ sɛdeɛ wɔsi fa afadeɛ, yɛ fie nnwuma 

ahodoɔ no nso. 

2.2.2 Amammerɛ ho mfasoɔ 

Amammer[ na [kyer[ y[n s[de[ [b[y[ a, y[b[dwene ]man mu no nyinaa ho na ny[ 

ankor[ankor[ ho. Ɛma y[n adwenesu fa abusua ho, ]man ho ne adeɛ (UKEssay, 

2018). 

 

Amammer[ boa si ]haw ahodo] ano w] y[n mp]tamu. Akanman mu no, s[ ]barima 

bi wu a, onua barima a ]b[di n’ade[ no tumi ware ]baa kunafo] no. Adwenep] a 

[taa akyire ne s[, sikas[m, adwenwene ne ]yaw a anka okunafoɔ no ne ne 

mm]fra no b[fa mu w] w]n asetena mu no, w]y[ saa de yi firi h]. 

 

Asiamah ne Lugogye (2008) abob] Akanfo] amammer[ no bi a w]y[ de yi ]haw 

no bi so. W]kyer[ s[ bragor] a w]y[ de ma mmaayewa a wɔaduru w]n mpanin 

mfe[ so no na [boa ma abrab] pa mapa tena h]. Akanfo] amammer[ mu no, 

amanne[ a w]y[ ma okunafoɔ no boa yi honhom mu ne adwene mu haw biara 

firi ne so na ]de ne ho. Yei nti, maka s[ amammer[ nney]e[, nno]ma ne nsusui[ 

bi a nnipakuo bi nam so di w]n dwuma w] w]n daadaa asetena mu na w]hw[ s[ 

[b[tena h] firi awo] ntoatoaso] ak]si awo] ntoatoaso] so na mmom [ma ho kwan 

ma nnanemu k] so w] ber[ a [s[ mu. 

 

2.3 Amammerɛ ne kasa ho adesua 

Sapir (1949) a Mandelbaum (n.d) de kaa asɛm sɛ, w] amammer[ nkorabata no 

nyinaa mu no, kasa y[ nsusuho a emu da h] na ne tebea no anya mpuntuo a 

[ho hia na a ay[ ahiade[ ama amammer[ mu mpuntuo. 

Daytranslations (2018) kasa ne amammer[ y[ ade[ bi a y[anwono abɔ mu. Kasa 

p]tee bi yi nnipa kuo p]tee bi adi. S[ wode kasa fofor] bi di nkitaho a, [kyer[ s[ 

wo nso wo ne amammer[ a [ka saa kasa no redi nkitaho. Wontumi nte obi 

amammer[ ase w] ber[ a wonyaa kwan w] kasa no mu ankasa. S[ y[resua anaa 

y[rekyer[ kasa no, [ho b[hia s[ amammer[ a kasa no firi mu no nso y[kyer[ [firi s[ 

kasa y[ ade[ bi a atim w] amammer[ mu yie. 

 

2.4 Akanfoɔ Amammerɛ Ahodoɔ no Bi 

Amammer[ kyer[ ]man no mmara anaa nhyehy[e[ a [w] s[ obiara di so p[p[[p[. 

Nney]e[ a [k] so w] amammer[ no  mu no na y[fr[ no amanne[. Mmienu yi na [ka 

bom ma nnipa asetena mu wie p[y[. Arthur (2003) akyer[kyer[ Akanfo] 

amammer[ ahodo] bi te s[ ayiy], ahensie, bragor], aware, abadinto] ne adeɛ ne 

s[de[ w]y[ no. 

 

2.4.1 Awareɛ 

Aware[ y[ amammer[ a Akanfo] bu no k[se[. {no nti w]bu b[ bi s[, “Aware[ ny[ 

nsafufuo na w]aka ahw[“ Yei nti w]mpere w]n ho nk]hy[ mu. Ber[ a ]barima ne 

]baa bi nam amanne[ kwan so ka w]n ho bom s[ okunu ne ]yere na Akanfo] fr[ 

no aware[ (Arthur, 2003). Prempeh (2003) da no adi s[ aware[ y[ amammer[ 

kwan a Akanfo] fa so ka ]baa ne ]barima a w]mfiri abusua kor] mu b] mu, di ho 

adanse[ gye w]n to mu s[ w]y[ ]yere ne okunu. 

Amankwaa (2001) nso se aware[ y[ amammer[ kwan a y[n nananom ahyehy[ 

ato h] firi ab]de[ mfitiase[ a nnipa nni ho agor]. }barima ne ]baa hyia s[ w]bɛtena 

ase s[ okunu ne ]yere a, s[de[ [te[ biara [boa ma ]baa no ne ]barima no abusua 

no nya agyapade[. Kwakye (2011) bob]] Akanfo] aware[ ahodo] no bi s[, awowa 

aware[, mpena aware[, mfenaa, aware pa ne de[ [keka ho. }kyer[[ aware[ pa mu 

s[, [y[ aware[ a ]barima bi ne n’abusuafo] ak]sr[ ]baa bi a waduru ne mpanin 

mfe[ so aware[ w] ]baa no abusuafo] h]. S[ ]baa no abusuafo] pene so a, ]barima 

no y[ ne ho ade[ san tu ne tiri nsa w] amammer[ kwan so. S[ ]baako wu a, [w] 

s[ baako y[ kuna. 

 

Arthur (2003) nso maa Akanfo] aware[ ahodo] no bi a ]kyer[[ mpena aware[ mu 

s[ [y[ aware[ a ]barima no ne ]baa no tumi ware mfe[ bebree bi akyi, ansa na 

watu ne tiri nsa. S[ ]barima no y[ ]baa no ho biribiara na ]ntuu ne tiri nsa , saa 

aware[ yi y[ mpena aware[. }toaa so s[, s[ ]baa no b] adwaman a, ]barima no 

ntumi nnye no ayefer[. S[ [t] da mpo a, w]mma ]baa no ny[ kuna ber[ a ]barima 

no awuo.Aware[ y[ ]baa ne ]barima asetena mu atuwohoaky[ nkabomu (Osei, 

2002). }kyer[kyer[ɛ mu s[, asetena mu dwumadie no fa k[se[ no tumi ba mu 

esiane aware[ ne abusua nti. Asetena mu dwumadie a [didi so] yi da no adi 

pefee; awo], fawohodie a mm]fra b[nya s[ w]de w]n ho b[fra afofor] ay[ biribi. 

Asetena mu banb] mfitase[ a [si sikas[m ho famb] ho kwan.  

 

2.4.2   Nnipa a wɔtumi ware 

Akanfoɔ susu sɛ awareɛ kwan ware na ɛno nti na ɛnam so ma wɔyɛ nhwehwɛmu ansa 

na wɔagye awareɛ bi ato mu. Esiane sɛ, ɛnam saa nhwehwɛmu no so na ɛma yɛhunu 

nnipa a wɔtumi ware no. Asante amammerɛ mu no, awareɛ bi te sɛ ɔbaa ne ɔbarima a 

wɔfiri abusua korɔ mu no, wɔmma kwan mma wɔnnware. Sɛ ebia, nnipa baanu a wɔfiri 

Biretuo abusua mu ntumi nwareɛ mma nnyɛ yie (Osei, 2002). Ɔkyerɛ mu sɛ, mmɔfra a 

wɔfiri nuammarima baanu afa mu, sɛ ɛyɛ agya anaa ɛna fa mu, ntumi nware. Mmɔfra a 

wɔfiri nuammaa baanu nso afa mu, sɛ ɛyɛ agya anaa ɛna afa mu nuammaa, wɔntumi 

nware. Mmom, barima bi bɛtumi aware ne wɔfa babaa (Osei, 2002). 

 

Schwimmer (2003) a weebly.com (n.d) de kaa asɛm kyerɛ sɛ, agya na ɛyɛ awareɛ ho 

nhyehyɛeɛ ma ne ba. Ɔdaa no adi sɛ, awareɛ yɛ agyinasie kɛseɛ ma Ɔkanni biara, esiane 

sɛ ɛno na ɛma wɔn abusua no trɛ. Awareɛ ahodoɔ no mu no, deɛ ɛtaa kɔ so no yɛ sɛ 

ɔbarima bi bɛware ne wɔfa babaa anaa obusuani bi a ɔyɛ ne papa nuabaa ba.      

 

2.4.3  Bragorɔ 

Bragor] y[ amammer[ a Akanfo] y[ de pagya w]n mma mmayewa a w]aduru w]n 

mpanin mfe[ so k] w]n mpanin mu (Prempeh, 2003). }toaa so s[, w]y[ de kyer[ 

s[ ababaawa no afiri ne nkwadaa gyinaber[ mu rek] ne mpanin gyinaber[ mu. 

Ansa na Akanfo] b[goro obi bra no, gye s[ way[ bra anaa wak] afikyire. W]nam 

bragor] yi so siesie w]n ma aware[, awo] ne mmay[n. 

 

Kwakye (2011) nso se bragor] y[ amanne[ a w]y[ ma ]baa a waduru ne mpanin 

mfe[ so de kyer[ s[ wanyini. S[ abaayewa bi duru ne mpanin mfe[ so na w]goro 

no bra a, [boa ma ]nya aware pa. }kyer[ mu s[, s[ y[ka s[ ]baa bi aduru ne mpanin 

mfe[ so a, [kyer[ s[ wakyima. Abaayewa kyima a, deɛ [di kan no de asakyima. 

Abaayewa a way[ bra fofor] no de ]sakyimani anaa brani.  

S[ w]d]]so nso a, w]fr[ w]n asakyimafo]. S[ ]baatan bi sra ne ba na ɔhunu s[ ne 

ba no abu asakyima a [di kan a, ]fr[ ne ba no de no k] mfikyire.  

 

Afei, ]bob] ad]fo nyinaa amanne[. Akanfo] aman mu baabi mpo deɛ, ɔfasekan 

dada bi b] mu pae s[ ne ba asomasi ay[ bra (Owusu, 1973). }toaa so s[, w]de 

saa ns[m yi k]dan adunsinfo] ma nea ]hy[ kwawa no yi to n’anom de kyer[ s[ afei 

de[ ɔnnkyiri bra bio anaas[ efi nni ababaaya no ho bio. Afei w]de nnwonto] ne 

donnob] goro no bra k]si owigyinae[. 

 

Nketia (1963) a Sarpong (1977) de kaa asɛm kyerɛ mu sɛ, as[mfua nkabomu 

‘bra’ ne ‘goro’ S[ abaayewa bi bu ne nsa  a ɛdi kan a, y[se way[ bra asekyer[ ne 

s[ wanyini anaa waduru ne mpanin mfe[ so; amanne[ a w]y[ ma no w] ne mpanin 

mfe[ so no na y[fr[ no bragor] no. 

 

Osei (2002) kyer[ mu s[ bray[ ne s[ [ber[ bi b[duru na nnipa nnipadua no b[sesa 

afiri gyinap[n a [y[ mm]fra de[ mu ak] gyinap[n a [ma ]tumi wo mma. }kyer[ mu 

s[, nsesae[ yi nk] so w] mmaayewa nko ara mu, na mmom mmarimaa nso ka 

ho na de[ [te[ ne s[, Asantefo] na apagya mmaayewa de[ no mu. 

 

Osei (2002) kyer[ s[, tete h] no  a na Kristosom nnyee nhini w] Asanteman mu 

no, na w]n gyidie w] abosom mu. Na ade[ a na [y[ w]n akyiwade[ k[se y[ nsabuo. 

Saa nti, na mmara bi w] ho s[, s[ obi bu ne nsa a [di kan a, [w] s[ w]de no k]hunu 

]baa hemmaa a ]w] kuro no mu ma ]hwehw[ ne ho hunu s[ ]nnyem asna na ]de 

no akyer[. 

2.4.4 Kyiribra 

Arthur (2003) daa no adi sɛ, sɛ abaayewa bi si so na wanto ne bo ase amma wɔangoro 

ne bra na ɔnyinsɛn a, na ɛkyerɛ sɛ wayɛ kyiribra. Wɔfa no sɛ wabɔ mmusuo. Ɛno nti 

wɔyɛ amanneɛ de twe ɔne aberanteɛ no aso. 

 

Deɛ ɛdi kan no, odikuro tu abɔfoɔ ma wɔkɔbɔ ɔmanhene amanneɛ. Ɔmanhene de n’afena 

soma abɔfoɔ kɔsi odikuro so ma wɔkyere aberanteɛ a ɔne ɔbaa a wanyinsɛn no. Wɔma 

wɔtwa nnwan ne nkokɔ de nkosua dwira ɔman no, asuo ne abosom ahodoɔ a ɛwɔ 

mpɔtamu hɔ nyinaa. Wɔgye mpatadeɛ yi wie a, wɔyɛ aberanteɛ no ne ne yere yi kyiribra 

(Arthur, 2003). 

Prempeh (2003), Arthur (2003) ne Asiamah (n.d) kɔɔ bɛnkorɔ mu na mmom, ɔno nso 

kyerɛɛ mu sɛ ɛyɛ nokorɛ sɛ, ɛyɛ a na mmarima no ka ho na wɔtwe wɔn baanu no aso 

deɛ, nanso mpɛn pii no, mmarima no taa dwane. Appiah-Sekyere ne Awuah-Nyamekye 

(2012) da no adi sɛ mperewa nyinsɛn yɛ abɛɛfo kasa a abɛbra yɛn na ntumi nnya 

nkyerɛmu a ɛsɛ wɔ Akan Kasa ho nimdeɛ mu. Mmom, kyiribra ne asɛmfua a Akan mu 

no, ɛtumi kyerɛ mperewa nyinsɛn mu. 

 

Sarpong (1977) a Appiah-Sekyere ne Awuah-Nyamekye (2012) de kaa asɛm sɛ; 

asɛmfua kyiribra no firi nsɛmfua mmienu mu a ɛyɛ “kyiri” (sɛ wompɛ biribi) ne “bra” 

a ɛyɛ (ɔbra) anaa nsabuo. Esiane sɛ Akanfoɔ bu saa nneyɔeɛ yi sɛ ɛyɛ akyiwadeɛ anaa 

mmusudeɛ kɛseɛ sɛ abaayewa bi bɛfa afuro wɔ berɛ a wɔangoro no bra. Ɛno nti sɛ ɛba 

no sei a, wɔyɛ amanneɛ a ɛfata de ma ɔbaa ne ɔbarima a wɔayɛ saa mmusudeɛ yi de 

pepa wɔn mmusuo yi na amma ɔhaw bi amma wɔn ne wɔabusua ne ɔman mu no so. 

Osei-Adu a Appiah-Sekyere ne Awuah-Nyamekye (2012) de kaa asɛm no foa so sɛ, 

esiane sɛ kyiribra yɛ akyiwadeɛ nti, berɛ biara a ebi bɛkɔ so no, ɛma ayɔnkofa mapa a 

ɛda ateasefoɔ ne honhom mu atumfoɔ ntam no ware, gye sɛ wɔyɛ ho amanneɛ anaa 

wɔpata wɔn anasa na wɔasiesie wɔn ntam. 

 

Appiah-Sekyere ne Awuah-Nyamekye (ibid) kyerɛ sɛ, asɛmfua korɔ no ara na wɔde ma 

ɔbaa ne ɔbarima a wɔayɛ kyiribra mmusudeɛ no   

 

2.4.6 Akanfoɔ Asɛnnie 

Akanfo] mfiti pr[ko nni as[m w] ber[ a biribiara nsii nnipa afaanu biara ntam na 

s[ [te saa mpo a, s[ w]ntumi mfa mmara no nhy[ w]n nsam ny[ biribi nti, w]de 

k]dan mpanimfo]. Adomako (2019) bob]] nney]e[ bi a w]tumi saman obi w] ho 

di n’as[m no bi te s[, awudie korɔno, mmɔnaato], [ka, mansos[m, akay], duab], 

ntanka, kwaseabuo ne ade a Arthur (2003) nso ne no y[[ adwene. Arthur (2003) 

se, Akanfo] nhy[ da ntu nna bi nsi h] a w]de di as[m. S[ [y[ abusuas[m a, w]taa 

di no anwummer[ ber[ a nnipa nyinaa ak] w]n mfuom aba na w]ap[ biribi aka 

w]n ano awie no. }toaa so s[, s[ as[m bi ba na ehia s[ mpanimfo] tena so 

nt[mnt[m hw[ siesie anaas[ w]die a, [nne[ w]p]n w]n a w]fa ho nyinaa ma w]s[e 

adaagye[ tena ase hw[ di saa as[m no. }manhene as[nnie de[, [taa ba so firi 

an]pa. 

 

Prempeh (2003) se; ‘Asɛmmɔne nti na ahemfie wɔ hɔ’. Ɛno nti, Akanman mu no, sɛ 

obi yɛ obi bɔne na ɔnte aseɛ a, ɔtumi de no kɔ mpanin anim ma no kɔkyerɛ no aseɛ.  

2.4.7Kunayɛ 

Asɛmfua kuna yɛ asɛmfua bi a berɛ biara a obi bɛbɔ so no, adeɛ baako pɛ na ɛdi kan ba 

adwene no mu, ɛne sɛ, ɔbaa anaasɛ ɔbarima bi atoa nananom wɔ nseɛdo. Sɛ ɔbaa bi 

kunu wu anaasɛ ɔbarima bi yere wu a, wɔyɛ no kuna. Wɔyɔ saa amanneɛ yi de pam 

mmusuo ne sasa a anka ɛbɛdi n’akyi no. Kuna nnyɛ mmusuo nko na mmom, aninyanneɛ 

a wɔn a wɔreyɛ wɔn kuna no fa mu no mu awerɛhoɔ ne nisuo, abeseweɛ ne mmuadadie 

animka a ɛwom no dɔɔso. Ɛwom sɛ mmaa ne mmarima a wɔn ahokafoɔ afiri mu na 

wɔyɛ kuna deɛ, nanso esiane sɛ mmaa na wɔn sunsum yɛ ha nti, wɔn na wɔbu sɛ wɔhia 

saa mmusuyie yi kɛseɛ (Arthur, 2003). 

 

2.5 Gyidie 

Gyidie y[ ade[ a y[n ani da so s[ [b[y[ h], nno]ma a y[nhunui[ nso y[susu s[ [b[ba 

mu. Na s[ ny[ nsusui[ yi ne anidaso] yi de[ a, [nne[ na tumi biara ntumi nni 

adwene kor] a [w] y[n tiri mu no akyi, mma nsusui[ no nk]ba mu w] ne papa 

anaa ne b]ne mu. 

France (1997) a Boamah de kaa as[m kyer[ “s[ y[n wiase adwenemus[m no w] 

nsunsuanso] w] y[n gyidie nhyehye[ ahodo] no so, adwenkyer[, nsusui[ ne kwan 

a y[fa so si ]haw ano.” S[ y[ k] Akan mu a, gyidie hy[ amammer[ mu w] fa bi na 

nso gyidie yi tumi gyina ne ho so yie. 

 

2.5.1 Bayie 

Gyidie ahodo] a Akanfo] w] no, bayie ka ho. Bayie y[ ade[ a wiase afanan nyinaa 

a Ghana ka ho bi no nnipa pii no ara w] gyidie w] mu s[ [w] h] na [b[gye mmer[ 

pii ansa na [b[tumi afiri nnipa adwene mu. Sarpong (2012) se as]refo], 

akyer[kyer[fo], adwadifo], mmaranimfo], adwadifo] mmaa ne obiara gyidi s[ 

bayie w] h]. }toaa so s[ saa gyidie yi nya nsunsuanso] k[se[ w] w]n asetena mu. 

Tete no na nnipa pii no ara w] adwene bi s[ mmerewa, nkɔkoraa nko ara na 

w]w] bayie, nanso nn[ yi asesa koraa a mmerante[, mmabaawa ne mm]fra 

nyinaa bi tumi nya bayie. 

 

Huber (1993) kyerɛ sɛ, mmaa ne mmarima nyinaa ɛtɔ da a wɔbɔ wɔn bayie sɛ wɔdi 

nnipa nam. Obiara nhunu wɔn gye ɔwɔ tumi. Kuada ne Chachah (1999) kyerɛ bayie 

ase sɛ ɛyɛ honhom mu tumi bi a etumi tena adeɛ biara mu. Ɔtoaa so kyerɛɛ mu sɛ, adeɛ 

no bɛtumi ayɛ kawa, tɔma, dufa, ntomasini anaa adeɛ bi a nnipa bɛtumi de ayɛ ne ho. 

 

Van Wyk (2004) s[ bayie ne s[ nnipa bi nam akwan hodo] so de nkonyaa anaa 

nyankomade kwan so b[ha afofor] w] akwannuasa so na w]tumi y[ yei esiane 

tumi bi a w]w] no honhom anaa sunsum mu nti. 

 

Gyidie bi w] h] s[, nnipa binom de w]n tumi di dwuma w] aber[ a [mfa anituade[ 

biara so, [nna ebi nso ka anituade[ b] w]n tumi no ho di dwuma. Ekuo a [di kan 

no mufo] no di w]n dwuma adwene mu [nna ekuo [t] so no nso di w]n dwuma 

ani kan so. }kyer[ mu s[, ekuo a [di kan no y[ abayifo] [nna de[ [t] so no nso y[ 

Nyankomadefo] anaa nkonyaayifo] (Sarpong, 2012). 

Nukunya (1992) kyer[ mu s[, abayifo] y[ nnipa, mmarima ne mmaa a y[gye di sɛ 

w] kura ahonhom nwanwaso] a s[ anidaho anaa awer[fire mu de ha afofor] anaa 

[boa w]n ankasa. 

 

2.5.1.1 Akwan a obi fa so nya bayie 

Nukunya (1992) kyer[ s[, [nam adedie so, obi tumi nya bayie. Akwan ahodo] pii 

nso w] h] a obi nam so nya bayie. S[ obi d] obi a, ]tumi de bayie ky[ no a [b[tumi 

ay[ atade[, k]nmuade[ [ne biribiara a onii no b[tumi de ay[ ne ho anaa aduane 

bi te s[ [t] aprampransa, ab[kwan ne ade. Tete no, na onipa bi tumi kari sika de 

k]t] bayie s[ ]de rek]y[ efie yie. Yei na Sarpong (1974) rekyerɛ mu sɛ, adebɔ mu 

no, bayie biara sɛe adeɛ na bayipa biara nni hɔ, ɛfiri sɛ, sɛ ɔbɛyɛ fie yie no, na ɔresɛe 

afoforɔ nso deɛ. 

 

2.5.1.2   Esu a ɛkyerɛ sɛ obi yɛ bayifoɔ 

Gyidie bi w] h] s[ w]n a w]w] bayie no kura esu ahodo] bi ne nney]e[ bi. W]taa 

b] mmerewa a w]y[ nney]e[ bi na w]n nipadua no ani adane kakra no s[ w]y[ 

abayifo]. Nnipa a w]n ani y[ k]], w]p[ nt]kwa na w]y[ nney]e[ bi a [mfra, boseab]fo] 

ne de[ ]y[ p[p[[ nyinaa w]bu w]n s[ w]y[ abayifo] (Nukunya, 1992). 

 

{t] da na obi y[ oniberefo], ]k]mfo] tumi kyere obi bayie, s[ obi p[ mogyanam pii 

a, w]tumi b] no bayie. 

2.5.2 Nyinsɛn  

Ɔbaa bu ne nna a ɔfirii mfikyire baa fie na ɔhyiaa ne kunu na ɛduru bosome   anaa ɛboro 

bosome na ɔmmuu ne nsa bio a, na ɛkyerɛ sɛ wanyinsɛn anaa wafa afuro (Arthur, 2003). 

Ɔkyerɛɛ mu sɛ, sɛ ɔbaa nyinsɛn a, ɛyɛ a ɛdi abosome nkron ansa na wawo. Berɛ bi nso 

wɔ hɔ a, yareɛ tumi ma ɔpemfoɔ no wo bosome nson mu. 

 

Aziato et al, (2016) nhwehwɛmu a ɛfa gyidie a ɛtae nyinsɛn ne awoɔ akyi no da no adi 

sɛ, amammerɛ kwan so no, wɔnam wɔn gyidie so ma mmaa a wɔafa afuro kyiri 

mmɔntene so nnuanedie ne anonneɛ ahodoɔ bi. Yei na wɔrekyerɛ sɛ ɛde haw brɛ abɔfra 

no ne ɛna no. Aziato et al (ibid) kyerɛ sɛ, mmusuakuo bi amanneɛ a wɔyɛ ma apemfoɔ 

a ahonnidie mapa nni mu no te sɛ: wɔde dwonsɔ bɛdware ɔpemfoɔ no bɛtumi de ɔhaw 

abrɛ ɔpemfoɔ no. Yei kyerɛ sɛ, ɛyɛ sɛ nananom nsamanfoɔ bɛbɔ ɔpemfoɔ no ho ban deɛ, 

nanso ɔpemfoɔ no ne abɔfra a ɔda yafunu mu no apomuden ho hia. 

 

2.5.3 Gyidie a Akanfoɔ wɔ fa kɔsanba ho 

Akanfoɔ wɔ gyidie wɔ mmɔfra bi a wɔde wɔn ho bɛkyerɛ wiase na wɔsan wɔn akyi wɔ 

hɔ ara, anaasɛ wɔwo wɔn a, akyɛ koraa ne afe anaa mfeɛ mmienu na wɔasan kɔ. Mmɔfra 

no bi wɔ hɔ a wɔtumi di akɔneaba saa ara ma no duebo, nti awofoɔ no tumi twa abɔfra 

no akam ma no kyɛ (Arthur, 2003). Akanman mu no, wɔwo kɔsanba yi bi na ɔdi 

nnawɔtwe a, na wɔyɛ no saa anyankomadeɛ no. Wɔde no kɔma ɔkɔmfoɔ ma ɔsensan 

n’anim ne n’ano ho. Saa nteteɛ no tumi yɛ mmiɛnsa, nsia, nson de hyɛ abɔfra no nso. 

Wɔma saa mmɔfra no edin huhuuhu, tantantan, bi a ebi nni wɔn abusua mu. Sɛ ebia- 

Bagyina, Bɔɔda, Asaaseasa, Kaya, Ɔpɛtɛ. Edin a ɛtete sei na Akanfoɔ frɛ no Apɛntɛdin. 

2.5.4 Akanfoɔ Gyidie wɔ owuo ho 

S[ woba ]man Ghana a Akanfo] y[ nnipa akuoakuo no fa bi mu a, gyidie bi w] h] 

s[, owuo da amansan k]n mu ampa na nnipa nso wu a, na [nsae[, ]k] k]toa 

n’abrab] so w] asamando. {wom s[ nipadua no awu de[, nanso ]kra no de[, [k] 

nse[do. Saa nti, s[ onii no b]] bra pa oo, s[ wamm] oo, de[ ]baa asase so b[y[e[ 

no, [no ara na ]k]toa so. 

 

Mmom s[ wanto ne k]n anwu nso a, ne saman no b[y[ samantw[ntw[n nenam 

basabasa. {firi s[, w]gye di s[ owuo a [ny[ owu pa bi te s[, aboateaa aka wo, dua 

abu ab] wo, ak]mfohy[ ne de[ [keka ho no, w]nsos] so nnyɛ ho ayie papa biara 

na saa nso nti, nananom nsamanfo] nso nhyia wo kwan mma wonnya baabi 

ntena. Akanman mu mpo de[ s[ ]baa bi fa afuro na ]rek]wo na wannya ne nkwa 

a, w]mfa n’amu no mma fie. W]de b[si kurotia bue ma abusua no hw[ no mmer[ 

tiawa bi, na  w]ama so k] asiee[ ak]sie no, ne nyinaa ne s[ w]sos] so a [b[fa h]. 

Osei (2002) kyer[ mu s[, Asantefo] a w]y[ Akanfo] w] gyidie bi s[, nnipa wu a, 

]k]toa n’abrab] so. S[ obi wu a, ]k] awufo] asaase so a w]fr[ h] asamando. S[ onii 

no y[ ]hene a, ]b[k] h] s[ ]hene. 

 

Gyekye (1996) annye annto mu sɛ onimdefoɔ bi kaa sɛ nananom nsamanfoɔ yɛ 

abrabɔ pa ho nhwɛsodeɛ no. Esiane sɛ, ɔhunu no sɛ nnyɛ ɔsaman biara na ɔdaa abrabɔ 

pa adi a ɛno ti ɛtwa sɛ ɔnya saa abodin no. Gyekye (ibd) kyerɛɛ sɛ, Akanfoɔ a wɔwɔ 

Ghana no frɛ wɔn nsamanfoɔ nananom esiane sɛ afei wɔawu abɛyɛ honhom nti wɔma 

wɔn kasasin nananom nsamanfoɔ.  

Nukunya (1992) ne Osei (2002) y[ adwene s[, awufo] a wab[y[ nsamanfo] 

esiane gyidie a [w] h] s[ nnipa wu a ]k]toa ne bra so nti, ]y[ honhom nti, ama 

Asantefo] hunu s[ w]b] w]n ho ban firi ]haw mu, na w]ne w]n didi. Saa nti, w]de 

nsa gu fam ma awufo] no. {duru afahy[ anaa nnab]ne bi saa no a, w]noa aduane 

si nkonnwadan mu ma nananom nsamanfo] s[ w]mm[didi honhom mu. 

 

Osei (2002) de too dwa s[, Asantefo] gyidie ne s[, s[ obi kyɛ w] asamando a, 

]san ba ma w]wo no ba ateasefo] asase so. 

 

Opoku (1978:40) a Nukunya (1992) de kaa as[m kyer[ɛ mu s[, Akanfo] nkonnwa 

punu a w]y[ no, [y[ ade[ a ]gye di s[ ne y[ mu no twe nhemfo no sunsum ma 

[tena nkonnwa no mu. Saa nti, w]fa no s[, [y[ abosomfie anaa beae[ a nannom 

nsamanfo] sunsum anaa honhom te[. }toaa so s[, ]hene a ]di akotene w] kuro 

anaa ]man no dwumadie biara mu a ]si w]n anan w] ]man no ne nananom 

nsamanfo] ntam na ]nya ne tumi firi akonnwa a ]te so no a [y[ nananom a awuwu 

k] no sunsum w] mu no nti. 

 

2.6 Bɔbea 

 Otweaduamp]n ab]de[ mu no, ]b]] nnipa ahodo] mmienu; ]barima ne ]baa. 

Mpanimfo] nso w] kasa bi s[; hw[ me so ma me nnidi nti na atwe mmienu nam. 

}bra yi a y[reb] yi nso obiara dan ne y]nko ansa na dwuma biara a y[redi no ay[ 

mmr[ ama y[n.  

Ahl (2006) de too dwa sɛ, bɔbea gyina amammerɛ so na ɛda adi wɔ nnipa nkitahodie, 

akasamfidie so ne badwamu adwene toatoa mu. Yei kyerɛ sɛ, sɛdeɛ nnipakuo bi 

amammerɛ kwan so wɔhunu bɔbea no, saa ara na wɔyi no adi wɔ wɔn dwumadie mu. 

Saa nti sɛ wɔhunu bɔbea bi sɛ ɛsɛ sɛ wɔhyɛ ne so a, saa ara na wɔbɛda no adi wɔ wɔn 

adwene toatoa mu. {wom s[ me nhwehw[mu yi fa s[de[ Owusu (1973/1992)  daa 

mmaa tumi adi wɔ ne nwoma no mu de[, nanso merentumi nka biribi mfa mmaa 

nko ara ho w] ber[ a menka mmarima nso deɛ kakra. 

 

2.6.1 Mmarimayɛ 

Diaba (2018) kyerɛ sɛ, sɛ bɔbea bi yɛ ɔbarima a, egyina amammerɛ pɔtee bi so. Esiane 

sɛdeɛ Ghana ha yi yɛsusu sɛ obi yɛ a, ɔyɛ ɔbarima no sesa firi sɛdeɛ Americafoɔ nso hu 

no. Yɛhunu mmarimayɛ wɔ nnipakuo bi mu ne wɔn abɔseɛ mu, na mfeɛ ne diberɛ a ɛwɔ 

kuo no mu ne deɛ ɛkeka ho na ɛkyerɛ. Owusu ne Bosiwa (2015) kyerɛ sɛ Akanfoɔ a 

wɔwɔ Ghana agyina abɔbea ne nipayɛ so ama nkyɛmu mmienu: ɔbaa ne ɔbarima. 

Wɔhwɛ sɛ ɔbarima bɛkyerɛ esu ahodoɔ bi nkanka ne akokoɔduro. Wɔtoaa so sɛ, sɛ esu 

a ɛyɛ akokoɔdurone mmarimayɛ su bɔ ɔbarima bi a, ɔhwere n’animuonyam sɛ ɔbairma 

saa nti ɔbɛyɛ ɔbaa-barima. 

 

Ɔkyerɛ sɛ, Ghana ha nno]ma a [kyer[ s[ obi y[ ]barima na [didi so] yi; aho]den, 

tumi s[ ]b[tumi ab] ban, nimde[ ne nyansa tumudie Virgina Woolf gye di s[ ab[[fo 

abue kwan ama mmaa s[ w]tumi twer[ biribi fa w]n atenka ho ber[ a w]de 

asɛmfua te s[ ]bedeɛ b]bea redi dwuma. 

 

2.6.2  Mmaa ho adesua 

Lakoff (1970:5) a Stroinska (2001) de kaa as[m kyer[[ nsonsonoe[ a [da mmaa 

ne mmarima ntam, na ]daa no adi s[, mmaa kasa y[ mmer[ esiane ns[mfua a 

w]de di dwuma s[ ebia: (nti, [nna, kakra, pii, saa,yoo,) ne obuo kasa pii sene 

mmarima. Me ne Lakoff y[ adwene kwan bi so, esiane s[ mmaa dodo] no ara 

na w]n kasa mu no, w]ka de obuo kasa di dwuma. {nne[ as[m kor] a ]reka no, 

ɛnk]si s[ ]b[ka awiee no, na mepa wo ky[w a [w] mu boro de[ [w] h]. 

 

Stroinska (2001) kyer[ s[ kwan bi so no, afofor] bu bi dwumadie a w]dii[ no nkyer[ 

s[ mmaa kasa y[ mmer[ anaa nni dwuma son biara, mmom w]bu no s[ mmaa 

kasa a [hia yie. 

 

Mmaa nkyer[ obi awosuo s[ ]y[ ]bere[ na mmom w]n nso y[ nnipa a w]ka de[ 

w]p[, de[ w]b[tumi ay[, na w]w] biribi da w]n aniso s[ w]b[y[. “Feminism” biara a 

[ma mmaa y[ kumaa w] ber[ a [rekyer[ s[ w] hunu w]n sɛ w]y[ nnipa w] b]bea 

anaa ab]de[ su mu no ny[ ahwehw[ a y[hw[. {t] da na worep[ obi adwene fa 

mmaa ho a, de[ [y[ w]taa ka ara ne s[, mmaa anaa ]baa y[ ]bede[, ]tumi nyins[n, 

]wo ba. Nanso s[ ]b[ka s[ ]w] de[ ]p[ ne de[ ]b[tumi ay[ no de[, [duru ber[ bi a na 

wayi afiri mu. 

 

{duru mmer[ bi a, y[tumi kyer[ ara kyer[ s[ adwuma anaa ade[ p]tee bi de[ ns[ s[ 

amammer[ mu no, ]baa y[ na [nam so de atiatia ]yaa no fawohodie so. Nso bi 

koraa a na ]w] ]p[ no ne anigye[ s[ ]b[y[. Akanfo] w] [b[ bi a w]taa bu fa mma 

dwumadie ho. S[ ]baa t]n nyaadewa na ]nt]n atuduro. Saa kasa anaa [b[ yi ne 

nwoma ahodo] a y[kenkan na afei, mfonin ne sini a y[taa hw[ no rey[ ak]y[ s[ 

ampa ]baa de[ ]baabaa h] nanso [sesa firi tete no. {ne s[, nn[ yi adesua ne ab[[fo 

anibue a aba no nti, nn[ ]baa nso tumi ka tima kaa, katapila, b]]so ne nawuma 

pii a y[hunu no s[ nka mmarima nko ara na nka w]b[tumi ay[ no.  

Sorbera (2014) a Mostafa (2015) de kaa asɛm sɛ, Egyptman mu [t]] mmer[ bi a 

na w]mmma mmaa kwan w] nno]ma anaa dwumadie pii mu. Saa nti mmaa a 

w]w] Kafaya Movement s]re kekaa w]n ho tia de[ na [rek] so no ho w] mfe mpenu 

ne du baako no mu (2011) a na w]repere s[ atentenenee b[k] so w] ]man no mu. 

L]yafo], w]n a w]w] nwonto] ne sinitwa mu, ns[ntwer[fo], atwer[twer[fo] ne w]n a 

[keka ho a w]y[ mmaa nyinaa y[ɛ  ]y[kyer[ de tiaa s[ w]ka nnipa kasaboa hy[ w]n 

yam nan a w]bu nnipa diber[ animtia na afei k[t[asehy[ ho. {firi s[ w]kekaa w]n 

ho s]retaa saa nno]ma no, afei mmaa nyaa kwan di dwuma ahodo]. 

 

S[ y[hw[ mmaa diber[ w] amany]s[m mu a, na Italy ne ]man a s[ wok] Europe 

aman no mu a, mmaa sua pa ara w] amammuo mu. Yei didi mu ma w]hy[[ 

mmara bi a na ewie s[, mmaa ne mmarima nyinaa b[y[ p[ w] biribiara mu. 

European Institute for Gender Equality di ho adanse[ s[ Italy rey[ adwuma sono 

fa mmaa a w]red]]so w] amammuo mu. 

 

Nhyehy[e[ a [w] h] fa mmarima ne mmaa ho w] Nigeria no ak]y[ s[ mma b[hy[ 

mmarima ase ma [k]wie s[, mpo mmaa no ara gye to mu. Nsesae[ aba w] 

nhyehy[e[ a [fa mmaa nwomasua ho a ama mmaa pii no ara retwe k] mmarima 

afa a nwomasua ka ho, nanso mpo mmaa da so fa ]haw pii mu ansa na wɔatumi 

anya diber[ a [k] anim w] w]n nnwuma mu. W]toaa so s[, mmaa a w]sua nwoma 

fa ]haw mu a [fa no adwuma mu, efie dwumadie, nhyiamu ahodo] a ]b[k] ne s[ 

]b[tena adwuma mu, mpo ber[ a adwumay[ ber[ no atwa mu (Nkiru Christiana 

Ohia, Uchenna Mariastella Nzewi, 2016). 

Ab[[fo mmer[ yi mu de[ nka mmaa k] w]n anim w] nwomasua ne gyinabea ak[se[ 

mu, mfidie mu nwuma ne adwadie a y[ w] mu no. Na nso mmaa da so w] 

akwanside[ pii a [fa no p[p[[y[ a [w] akatua mu ne diber[ ahodo]. 

 

Hofstede (1980) a Akosah-Twumasi (2018) de kaa asɛm kyeky[[ amammer[ mu 

afaafa nan na de[ [t] so nan no, ]too din s[ mmarimay[ amammer[ ne mmaay[ 

amammer[ a ]kyer[[ mu s[; mmaay[ amammer[ mu no, s[ w]reb] nnipa ne nnipa 

ntam ay]nkofa ho ban no y[ ade[ a nhwehw[ no kane.  

 

Owusu Akyaw (2011) se, ]baa y[ ]bede[; onipa a ]ka ]barima ho, ]tumi nyins[n 

ab]fra w] ne yam, wo mma.  

 

Nhwehw[mu akyer[ s[ Ghanafo] tumi nsesae[ w] amammer[ mu mmaa tumidie 

mu firi ansa na y[ rek] nkoasom mu, ber[ a y[k]] no akyi (Brebbey 2008, Odotei 

& Awedoba, 2006; Awumbila, 2001). Abor]fo a w]de y[n k]] nkoasom mu 

dwumadie no anya mmaa tumidie so nsunsuanso] a aka w]n hy[ w] tumidie mu 

w] Abibirem. Becker (1997) a Odame (2014) de kaa asɛm nso de too so s[, 

nkitahodie anaa a y]nkofa a [da w]n a w]de y[n k]] nkoasom mu, mmarima a 

w]ap] w] adesua mu ne w]n a w]de Kristosom ne Nkramosom no asan aka no 

akyi fa b]bea ho a [foa mmarima nhy[so] ho w] adwenkyer[ nhyehy[e[ mu. Bio, 

abibirem akannifo] nhyehy[e[ w] ber[ a w]nyaa fahodie akyiri no da so ara si 

mmaa tumide[ ho kwan fa mmaa akannie tumi ho w] Nananom atena nkonnwa 

tumi mu.  

Martin Luther anodisɛm bi a Chikweku (2017) de kaa asɛm esiane nsɛm a wɔka fa 

mmaa ho sɛ wɔn atenaeɛ ne gyaade no sɛ: Nnyinasoɔ a nti ɔde bɔɔ ɔbaa ne sɛ ɔbɛtete 

mma na biribiara mu nso, wɔnnim nsan nso nni ho nimdeɛ a wɔde yɛ no yie. 

 

Wei nyinaa akyi no, 1976 UN nhyiamudie a Odame (2014) de kaa as[m no se, 

way[ nhyehy[e[ s[ w]b[boa ayi p[p[[p[y[ a [nk] so w] mmaa ne mmarima ntam w] 

Abibirem a Ghana ka ho.  

 

Diaba ne Amfo (2018) de too dwa s[, [hye[ da b]ber[ dwumadie ne suban pa 

mmara a [w] Akanfo] a [w] Ghana ho. {haw a [w] saa hye[ yi ho ne s[, [de 

hwirenhwireny[ a mfaso] biara nni so b[to mmarima ne mmaa so ber[ a w]repere 

s[ w]b[tumi adi w]n ahy[de[ a y[hwehw[ s[ w]b[y[ s[ Ghanafo] mmarima mapa 

so. 

 

W]toaa so s[, nn[ yi nokwas[m a [w] mu ne s[, asetena mu haw, mmaa nkankor], 

andah] a [fa wiase mu b]bea ho ama [hye[ a [da b]bea ho no akata w] kwan pii 

so nso mmarima bi da so kuta diber[ ak[se[. 

 

Diabah ne Amfo (ibid) se mmarima yi regye sika mu mmoa ne de[ [keka ho de 

reboa ahw[ fie no, w]san b] k]k] s[ nni s[ saa mmoa no y[ nnyinaso] ma mmaa 

no s[ w]ne w]n b[ky[ tumi. Ghanafo] mmarima w]san nso hwehw[ s[ adepa biara 

a ]baa no b[boa ay[ w] ne din mu no, w]b] w]n din s[ w]n na wɔay[ de gye 

animuonyam. {ba no mpaninnie so deɛ a, Ghanafo] mmarima p[ s[ w]kyer[ s[ 

w]n na w]di biribiara so, na mmaa ahy[ w]n ase. Yei na ama Diabah (2015) a 

Diabah ne Amfo (2018) de aka asɛm kyerɛ sɛ w]hunu no w]n ho s[ w]w] tumi 

nanso w]san gye mmaa nky[n mmoa no na rekyer[ s[ w]y[ mmaa-mmarima.  

 

Ghana ha amammer[ pii mu no, Akanfo] mmaa mu no, [y[ w]n as[de[ s[ w]hw[ 

efie ntotoe[ so w] ber[ a mmarima no nso b[k] ab]ntene ak]p[ biribi aber[ a 

abusua no adie. Tete no na ]baa b[pue ak]y[ adwuma a, na [y[ kua ne adet]n 

bodwabodwa bi a [no de[ wo ntumi mfiri ho nk]y[ biribi fofor] biara. Nn[ yi s[de[ 

na w]de mmara akyekyere mmaa fa b]bea dwumadie ho no asesa [siane 

nwomasua, sikas[m, anibue asetena ne wiase a atwa y[n ho ahia nti; nanso yei 

mu biara nni h] a apepa s[de[ y[hunu mmaa ne s[de[ y[p[ s[ y[hunu w]n s[ Ghana 

anaa Akanfo] mmaa sima a w] br[ w]n ho ase, bu ade, adwumaden y[ ne de[ 

[keka ho no (Diabah & Amfo 2018). 

 

W]daa no adi s[, amammer[ mu no, y[hunu mma a w]w] Ghana afaanan nyinaa 

s[ w]w] nimde[ ne nyansah. S[ [ba no as[nnie mu Akanfo] mu a, w]bisa aberewa 

ansa na w]abua as[m bi.  

 

Emmanuel Ngara (1989) maa nnyinaso] mmi[nsa bi a Abibirem atwer[fo] 

gyinaso da mmaa adi w] w]n nwoma ahodo] mu. }kyer[ mu s[de[ edi kan no, 

s[de[ Abibirem mmarima atwer[fo] no ka fa mmaa ho no fa baabi no, saa ara na 

[te[ w] Abibirem akuo mu fa mmaa ho. {t] so mmienu, atwer[ biara nni h] a 

]twer[fo] no nhwehw[ gyinap[n mu ky[fan a [mu na ]de kyer[ ne gyinap[n. 

Mmi[nsa no y[ ]twer[fo] no adwnenemus[m nkyer[kyer[ mp[np[nso] s[de[ aduru 

na [no na [b[nya n’atwer[ no ho nsunsuanso]. Ngara (ibid) toa so s[ nwoma a 

atwer[fo] bi a w]y[ mmarima twer[e[ ansa na y[rek] afe[ apem ahankron adu]son 

mu no, na w]da mmaa adi s[ w]y[ mmarima boafo] w] nwoma ahoho] no mu a 

mpo w] boa ma mmarima a w]di akotene w] nwoma ahodo] no mu no dwumadie 

yi mua w] ber[ a w]de w]n b[bata w]n ho no. 

 

Davis a Ngara (ibid) de kaa as[m se mmarima hunu mmaa s[ w] y[ ade[ bi a 

y[de di gor]; nno]ma a [da ka so na w] som mmarima , [siane w]n b]bea no nti. 

S[ woy[ ]baa nko ara de[, [y[ ab]de[ mu ka bi a [da h] s[ wotua ma me [firi s[ me 

y[ ]barima. 

 

Okunna (n.d) nso kyer[[ n’adwene w] kwan fofor] so fa mmaa ho s[, ohia, atwer[ 

ne akenkan a w] nnim, ]som, amammer[ mu adwemm]ne, ahodo], gyidie a w]w] 

s[ mmarima ho hia sene mmaa nnyiaso] ahodo] a [da ne ho adi w] agya adedie 

mu no, etia mmaa. 

 

Okunna (ibid) toaa so s[, s[de[ w]da mmaa adi w] dawub] nnwuma mu no w] 

Igbo kasa mu sene ahodo] bi mu no y[ ade[ s[ w]ma ahw[fo] no nya adwene 

b]ne w] mmaa ho w] senetwa no mu w] Nigeria. Yeinom nyinaa gyina dwumadie 

ahodo] a w]de hyehy[ mmaa nsa w] sene ahodo] no mu no. Akasamafo] binom 

akyer[ s[, mmaa a w]twa sene. s[ dibea bi a [ma w]n k] akyiri w] nokor[die mu 

no,  y[de hy[ w]n nsa a, w]mm] ngu. 

Ghanafo] amammer[ kwan so, kasa a ekuo bi de di dwuma no te nimde[ a mmaa 

w] w] biribi y[ ho no so na afei, [da mmaa adi s[ w]dan mmarima ansa na watumi 

atena ase. Saa kasa yi daa b]bea nnidiso] nhyehy[e[ fa de[ ak] so da da no ho 

w] adwenmm]ne a  w]b[dane w]n akɔ ho no (Anderson 2012; p. 10) a Gyan et al 

(2020) de kaa as[m). 

 

Mehw[ de[ animdefo] yi aka fa mmaa ho no a, na m[ka s[, ]baa y[ ab]de[ no mu 

nipa a onim de, nyansa ne nhunu mu nti, ]hw[ kwan s[ ]b[y[ biribi w] ]no ara ne 

p[ mu, ɔda b]k]] nti obuo ne nnidie w] ne ho, n’akoko]duro nti, ]tumi nyins[n, wo 

ba  na ]de adwumaden hwɛ n’abusua. 

2.6.3 Mmaa Dwumadie 

Tete abakɔsɛm kyerɛ sɛ mmaa dwumadie no fa kɛseɛ no ara ne sɛ wɔbɛhwɛ ama 

asomdwoeɛ atena hɔ, ahwɛ ama mpuntuo anaa nkɔsoɔ mapa aba ɔman no mu. 

(UN Women Organization) akyerɛ dwuma ahodoɔ a mmaa di na deɛ ɛdi kan: 

 

2.6.3.1 Mmaa dwumadie sɛ ahwɛfoɔ 

Oakley (1981) kyerɛ mu sɛ mmaa dwumadie bi ne sɛ wɔbɛwo mma na wɔatete mmɔfra 

nso. Mmaa na wiase afaanan nyinaa wɔdi kan a wɔhwɛ mmɔfra ne mpanimfoɔ so. Wiase 

nyinaa nhwehwɛmu kyerɛ sɛ, mmaa ne nnipa a sɛ nsesaeɛ ba wɔ ɔman no sikasɛm 

amammuo mu a, wɔdi kan hwɛ yɛ ntotoeɛ pa de si ɔhaw no ano kwan ma abusua no. 

Kuro nketewa mu mmaa boa ma wɔn fiefoɔ nya aduane a nnuanennuro ahyɛ mu ma ne 

bammɔ, wɔboa ma nkuro nketewa mu asetena no yɛ anigye. 

2.6.3.2 Mmaa dwumadie sɛ akyerɛkyerɛfoɔ 

Mmaa mmoa a wɔde ma sɛ akyerkyerɛfoɔ firi mmerɛ a na atwerɛ mmaeɛ de bɛsi mmerɛ 

a atwerɛ yii ne tiri. Na ɛyɛ adeɛ a yɛabu yɛn ani agu so wɔ adwuma sono a mmaa adi 

no ho a, ɛnyɛ yie. Ɛyɛ mmaa a wɔwɔ abusua no mu no na berɛ biara no wɔhwɛ sɛ 

mmɔfra; ɔbaa anaa ɔbarima, bɛkɔ anaasɛ bɛtena sukuu mu. 

 

Clark (1999) ma yɛhunu sɛ, Ghana ha bɔbea dwumadie a Asantefoɔ ahyɛ mu kena ama 

mmaa yɛ mma teteɛ anaa mmayɛn. Asantefoɔ kyerɛ mmayɛn yi wɔ adwumaden yɛ mu, 

sɛdeɛ ɛbɛyɛ a wɔbɛnya sika de ahwɛ wɔn mmɔfra. Mmom nyɛ sɛ wɔn ne mmɔfra no 

bɛtena fie. Adwadie na mmaa a wɔtete mma yi de ayɛ wɔn dwuma a wɔdie. Ne saa nti 

ne sɛ, ɛno na ɛboa ma wɔnya sika ntɛm de hwɛ wɔn mmɔfra no ma wɔn nyini bɛyɛ 

mpanimfoɔ, na nyɛ sɛ ebia mma teteɛ deɛ nti.  

 

Oakley (1981) aka biribi afa mmaa ho sɛ, nsonsonoeɛ kɛseɛ da tumi ne ahoɔden ntam. 

Ɔkyerɛ sɛ, mmaa nni ahoɔden, mmom, wɔwɔ tumi kakra. Tena a wɔtena mmaa so no 

gyina nteaseɛ a mmaa nni fa ahoɔden a wɔkura no ho ne sɛdeɛ wɔbɛsi de adi dwuma. 

 

2.6.3.3 Mmaa dwumadie sɛ adwadifoɔ 

Adom (2015) a Adom ne Anambane (2016) de kaa asɛm kyerɛ sɛ, ɛba no baabi te sɛ 

ɔman Ghana mu a, yɛwɔ ɛbɛ bi te sɛ ɔbaa tɔn nnyaadewa na nyɛ atuduro. Yei da no adi 

sɛ, ɛyɛ ɔman no anisoadehunu a ɛfa mmaa ho sɛ wɔde wɔn ho bɛhyɛ adwadie nketenkete 

mu. Wɔde mfemfamho a ɛfa adwadie ho afam Ghanafoɔ mmaa ho sɛ, sɛ ɛba no adwadie 

a, wɔda mu fua. Ɛwɔ mu saa deɛ, nanso kwan bi so no, ɛsesa, esiane sɛ, nyɛ mmaa no 

nyinaa na wɔde wɔn ho awura adwadie no mu, mmaa no bi nso wɔ hɔ a wɔyeyɛ nnwuma 

bi mu mpanimfoɔ, aban mu mpanimfoɔ na pii nso resua adeɛ. 

 

2.6.4 Sɛdeɛ wɔda mmaa adi wɔ kwan bɔne so 

2.6.4.1 Wɔda mmaa adi sɛ wɔdi awu 

Andaban (2016) kyerɛ sɛ ɔno deɛ ɔhunu mmaa sɛ wɔyɛ awudifoɔ de kɔwie sɛ, mpo, 

mmarima a wɔbɛdɔ wɔn no, wɔmpɛ wɔn. Ɔkyerɛ mu sɛ, wɔyɛ ahomasoɔ ara ma nnepa 

mpo wɔpo. Esiane mmaa nti, mmarima pii asua atorɔdie, asisie ne korɔno; ne tiawa mu 

no, wɔpɛ sɛ mmaa a wɔn anigye wɔn ho no dɔ wɔn.  

 

Andaban (ibid) toaa so sɛ, mmaa pii no ara botaeɛ ne sɛ, wɔne atitirefoɔ bɛbɔ nti, wɔnam 

saa yɛ so ma deɛ wɔfrɛ no sɛ’ ɔdɔ’ a ɛho te ma Otweaduampɔn no, wɔnni so kann. Nnyɛ 

nwanwa sɛ bɔne nyinaa nhini firi ɔbaa a ɔdi kan a Nyame bɔɔ no. Asikafoɔ pii wɔ hɔ a 

nnɛ yi wɔbrɛ ansa na wɔn nsa akɔ wɔn ano. Esiane sɛ wɔn yerenom anaa wɔn mpenafoɔ 

bi ahye wɔn abodin krataa a nka wɔde bɛyɛ adwuma anaasɛ wɔahye ne nsam sika 

nyinaa.  

 

Andaban (2016) nkasaeɛ mu no, na merehwɛ sɛ anka ɔbɛka sɛ mmaa binom na mmom 

nnyɛ mmaa nyinaa na wɔte saa. Nanso ɔno deɛ wagyina deɛ baako anaasɛ deɛ baanu bi 

ayɛ no so na ɔde abua sɛ saa ara na wɔn suban teɛ. Afei nso mehunu no wɔ Andaban 

(2016) nsɛnkaeɛ mu sɛ, mmaa wɔ tumi wɔ mmarima so, ɛmfa ho ne wɔn sika, mmarima 

yi ma wɔn ho kwan ma mmaa yi sɛe deɛ wɔabrɛ anya nyinaa.  

Mireku-Gyimah (2013) gyinaa ne nhwehwɛmu a ɔyɛeɛ fa anansesɛm ahodoɔ a Akanfoɔ 

to no so da mmaa adi sɛ abayifoɔ, awudifoɔ, nkɔnkɔnsafoɔ, abonsamfoɔ, 

pɛsɛmenkomenya, akwadworɔ, boniayɛfoɔ, akorɔmfoɔ n e deɛ ɛkeka ho. Ɔwieeɛ no na 

ɔkyerɛɛ mu sɛ, mmɔfra ne mpanin tie anansesɛm no a, wɔfa biribi firi mu. Saa nti, sɛ 

ɛkɔba sɛ wɔda mmaa adi wɔ kwan bɔne so a, ɛbɛma atiefoɔ no anya wɔn tirimka a 

wɔpepa a nnyɛ yie. Afei saa mfemfamho a wɔde femfam mmaa ho no nso tumi ma wɔn 

ahokeka a wɔde bɛdi dwuma sono bi no kɔ fam. Yei nso mmoa mpuntuo a yɛhwehwɛ 

sɛ ɛbɛkɔ so wɔ yɛn nkuro ahodoɔ mu. 

 

2.7 Adwenmusɛm a ɛfa nhwwehwɛmu yi ho 

Megyinaa tiɔri mmienu so na ɛyɛɛ mpɛnsɛmpɛnsɛmu yi. Mede “Stereotype 

Theory” ne “Liberal Feminism Theory” piaa mpɛnsɛmpɛns[mu no akyi. 

 

2.7.1 Tiɔri a Mede Dii Dwuma yɛ “Feminist” Tiɔri ne “Stereotype” tiɔri 

Nhwehwɛmu no fa bi hwɛɛ ɔkwan a ɔtwerɛfoɔ no faa so daa mmaa adi wɔ ne nwoma 

no mu. Ne saa nti, ɛrentumi nhwɛ nhwehwɛmu no fa a ɛte sei nnya no saa ara wɔ berɛ 

a animdefoɔ bebree nam tiɔri so aka biribi afa mmaa ho.  

 

“Feminist” tiɔri yi aba sɛ ɛrebɛboa ama mmaa nso anim aba nyam aberɛ a atwerɛfoɔ de 

wɔn redi dwuma wɔ wɔn atwerɛ mu na ɛnkɔyɛ sɛ wɔn deɛ, wɔbɛtɔn nnoɔma, yɛbɛbɔ 

wɔn bayie, na wɔatena fie ahwɛ fie. Saa adwenkyeaeɛ yi na nhwehwɛmu yi gyina tiɔri 

ahodoɔ yinom so reyi afiri hɔ  

 

“Gender Stereotype theory” 

“Stereotype” nso ka me tiɔri no ho. Yɛhwɛ Webster a, nkyerɛmu a ɔde ama setɛrotaapo 

ne sɛ, ɛyɛ adwene mu mfonin bi a ɛgyina hɔ ma adwenkyerɛ, animtiabuo nneyɔeɛ sɛ 

nso atɛnyie bi a wobɛyi afa obi anaa biribi ho. Ɔkyerɛ mu sɛ n’abɔseɛ no firi French 

mu, na ɛne borɔfo no gyina abrane a ne nkyerɛaseɛ ne adeɛ a wɔtumi sɔ mu nanso wo 

ntumi mfiri faako a ɛwɔ hɔ nkɔ baabi foforɔ. 

 

Your Dictionary (n.d.) se, yɛhunu sɛ gyidie a ɛda dwa fa nnipakuo anaa ankorɛankorɛ 

bi ho wɔ asetena mu. Setɛrotaapo yi tumi da adi wɔ amammerɛ mu. Ɛha yi yɛtumi ka sɛ 

Akanman mu deɛ mmaa daberɛ ne gyaade, sɛ wɔbɛyɛ bodwabodwaa. Bɔbea mu nso 

setɛrotaapo wɔ hɔ. Ɛne sɛ wɔtumi kyerɛ mu sɛ mmarima wɔ ahoɔden na wɔyɛ nnwuma 

nyinaa, 

 

McConnell, Sherman, ne Hamilton (1994) nhwehwɛmu bi a wɔyɛeɛ da no adi sɛ, 

wɔgyina nsɛm a ɛnni nnyinasoɔ titire biara so de sukorɔ ma biribi berɛ a wɔreyi atɛn. 

ɔhunu no sɛ ɛyɛ sononko. Asɛmfua setɛrotaapo yɛ adeɛ a ne dwumadie baaeɛ akyɛ 

nanso Lippman a na ɔyɛ nsɛntwerɛni ne nipa a ɔdii kan de baa hann mu wɔ afe (1922) 

mu. Akanfoɔ asetena mu nso abɛbuo, kasakoa, ne ntanka ahodoɔ binom nso yɛ 

adansedie wɔ saa tiɔri yi ho. Atwerɛfoɔ pii nso ada no adi wɔ wɔn nwoma mu wɔ ɔkwan 

baako anaa ɔfoforɔ so. Saa Akan kasa a ɛdidi so yi boa ma yɛte tiɔri yi ase yie pa ara. 

/ Ɔbaa tɔn nyaadewa na ɔnntɔn atuduro / 

/Ɔbaa tɔ etuo a ɛtwere ɔbarima dan mu/ 

/ Nsuiɛ yɛ mmaa ho adeɛ/ 

/Ɔbarima na ɔnom aduro a ɛyɛ nnwono/ 

/Etuo pae a esi ɔbarima bo/ 

/Ɔbarima nsi nsuo mu ansa na waham/ 

/Ɔbarima nsu/ 

/Meka agya nan/ 

  

McLeod (2017) se, Akanfooɔ asetebsɛ ɛba no asetena mu adwenemusɛm ho a, 

setɛrotaapo anaa mfemfamho yɛ adeɛ a na wɔnam gyidie a wɔwɔ fa nnipakuo anaa 

nnipa a wɔwɔ gyinapɛn bi mu no ka fra wɔn. Yɛka setɛrotaapo a na yɛrehwehwɛ akyerɛ 

sɛ esu bi a yɛsusu sɛ nnipakuo bi kuta no, ankorɛankorɛ bi a wɔwɔ saa kuo no mu no 

nso kuta saa su no ara bi. 

McLeod (ibid) kyerɛ sɛ adeɛ baako a ɛyɛ wɔ setɛrotaapo ho ne sɛ, 

ɛma yɛsɔ ɔhaw bi ano wɔ ahoɔhare so, ɛfiri sɛ, ebia na yɛnhyiaa 

saa atenka no da. Deɛ nnyɛ wɔ setɛrotaapo ho ne sɛ, mma 

yɛnnhunu nsonsonoeɛ a ɛda nnipa bi ntam, saa nti, yɛwɔ adwene 

bi fa nnipa bi ho a ɛfa bi no, nnyɛ nokorɛ (yɛde nnoɔma bi femfam 

nnipa bi ho sɛ wɔn deɛ saa ara na wɔteɛ). Sɛ anka yɛbɛgye mmerɛ 

adwene wɔ berɛ a yɛbɛhyia nnipa binom a, ɛnte saa yɛpɛ no ntɛm 

nti, yɛfiti prɛko pɛ bu atɛn (“yɛn”ne” mo”) adwene nko ara. 

Setɛrotaapo bɛtumi ayɛ papa anaa ne bɔne so. 

 

Lippman (1922) akyinnyigyeɛ bi a ɛkɔɔ so saa berɛ yi mu no kyerɛɛ mu sɛ mfemfamho 

anaasɛ nnoɔma a setɛrotaapo kasa fa ho no wɔ ne dwumadie a wato din “Public 

Opinion” mu no yɛ adeɛ bi a ɛrentumi nsesa. Na yei na animdefoɔ bi a wɔdii wɔn dwuma 

firi afe (1940) hɔ de reba no abɔ agu sɛ nnyɛ nokorɛ sɛ nnoɔma a wɔde setɛrotaapo 

afemfam ho no rentumi nsesa. 

Tiɔri yi ho mfasoɔ 

Saa tiɔri yi boa ma yɛhunu sɛdeɛ yɛne afoforɔ bɛtena. Ꜫfiri sɛ ɛma yɛhunu dwumadie 

ahodoɔ a wɔde asi hɔ ama onipa biara. Bio, yei bɛma yɛahunu deɛ ɛwɔ sɛ ɔbaa yɛ ne 

deɛ ɛwɔ sɛ ɔbarima yɛ de boa ɔman nkyekyereɛ. Saa tiɔri bɛboa nhwehwɛmu dwumadie 

yi ama yɛahunu mmoa a mmaa tumi de boa mmarima ne afoforɔ. 

 

“Liberal Feminism Theory” 

Yɛka sɛ feminism a, n’abɔseɛ no firi Latin asɛmfua ‘femina’ mu a asekyerɛ ne sɛ mmaa. 

“Liberal feminism” yɛ nkabomkuo bi a wɔn gyidie anaasɛ nsusuiɛ ne sɛ ɛtwa sɛ nnipa 

nyinaa nya pɛpɛɛpɛyɛ wɔ tumi ne akwannya mu (Saqib, 2016). 

 

Gordon (1996) a Chikwelu (2017) de kaa asɛm se “Liberal feminism” yii ne ho adi wɔ 

Atɔeɛ, aborɔfo-adantam mmaa, na deɛ ɛhwɛ anim yɛ ankorɛankorɛ, mmaa ne mmarima 

faahodie wɔ tumi ne akwannya ho ne pɛpɛɛpɛyɛ a wɔde kyerɛ wɔn apɛdeɛ. Animdefoɔ 

binom a “Liberal feminism” hyɛɛ aseɛ wɔ wɔn atwerɛ mu no bi ne Mary Wollstoncraft 

(1759-1797), John Stuart Mill (1806-1873). Nsusuiɛ bi wɔ hɔ sɛ ka a wɔka mma hyɛ no 

gyina sɛ akwannya mu pɛpɛɛpɛyɛ nni hɔ ma wɔn wɔ nnipakuo asetena mu.  

 

Tiɔri yi ho mfasoɔ 

Saa tiɔri yɛ tiɔri a ɛma yɛhunu sɛ nnipa nyinaa yɛ pɛ ɛwɔ ɔkwan sononko so, nti ɔbarima 

bɛtumi aboa ɔbaa saa ara na ɔbaa nso bɛtumi aboa ɔbarima. Yei kyerɛ sɛ deɛ ɔbarima 

bɛtumi ayɛ no, ɔbaa nso bɛtumi ayɛ. 

2.9 Ɔfa yi Muabɔ 

Ɔfa yi wɔ nkyekyɛmu nnwɔtwe. Nhwehwɛmuni no dii kan hwɛɛ deɛ abenfoɔ binom aka 

afa amammerɛ ho, amammerɛ su, amammerɛ ho mfasoɔ, amammerɛ ne kasa, ɛnna 

Akanfoɔ amammerɛ ahodoɔ no bi te sɛ; bragorɔ, kyiribra, awareɛ, asɛnnie, kunayɛ ne 

ade. Nhwehwɛmuni no hwɛɛ Akanfoɔ gyidie ahodoɔ no bi te sɛ Akanfoɔ gyidie wɔ 

bayie ne nyinsɛn ho. Bio, mehwɛɛ sɛdeɛ atwerɛfoɔ bi akasa afa mmarima ne mmaa ho. 

Ne korakora no, mekaa biribi faa tiɔri a ɔde dii dwuma no ho 

 

 

 

ƆFA A ƐTƆ SO MMIƐNSA 

ƆKWAN A MEFAA SO YƐƐ NHWEHWƐMU NO 

 

3.0  Nnianimu 

Ɔfa a ɛtɔ so mmiɛnsa yi da ɔkwan a mefaa so yɛɛ nhwehwɛmu yi. Ɔkwan a mefaa so 

nyaa nsɛmmoano no nyinaa wɔ ɔfa yi mu. 

 

3.1 Nhwehwɛmu no su  

Sukyerɛ akwankyerɛ a ɛyɛ nkyerɛkyerɛmu so na megyina dii me dwuma no. Me 

dwumadie yi botaeɛ so na megyina dii dwuma no a ɛyɛ (purposive sampling). Kyerɛ sɛ 

akadeɛ a ɛhia ma dwumaie yi na mede dii dwuma.   

Nhwehwɛmuni no yi nwoma ‘Ɔkrabiri’ ne ‘Wo gyegyiregye!’a ɔde reyɛ 

mpɛnsɛmpɛnsɛmu no firi hɔ a, ɔkenkann nwoma ahohoɔ pii ansa na nhwehwɛmuni no 

reduru ne botaeɛ no ho. Saa nti nsɛmmoano no yɛ sɛkɛndiri data 

 

3.2  Kwan A Nhwehwɛmuni No Faa So Nyaa Nsɛm De Dii Dwuma Yi 

 Nhwehwɛmuni no kenkann Owusu nwoma ‘Ɔkrabiri’ ne ‘Wo gyegyiregye!’ a wayɛ no 

ayɛsɛm kwan so no mpɛn pii. Yei akyi ansa na ɔreyɛ ne nhwehwɛmu no. 

 

Ɔtwerɛfoɔ no ho asɛm 

Wɔwoo Owusu a ɔyɛ ɔtwerɛfoɔ ma nwoma ‘Ɔkrabiri’ ne ‘Wo Gyegyiregye!’ wɔ Ɛbɔ 

bosome no da a ɛtɔ so aduonu-num wɔ mfeɛ mpem ahankron aduasa-num (1935) mu 

wɔ kuro a wɔfrɛ hɔ Akim Takyiman a ɛwɔ Apueeɛ Mantam mu na ɛhɔ ara nso na ɔfiri. 

Awofoɔ a wɔwoo ba yi ne Ɔpanin Yaw Baa ne Ɔbaapanin Adwoa Asantewaa Korɔbea. 

Na ɔyɛ Kwasi Botwe a ɛkyerɛ sɛ ɔtɔ so nwɔtwe wɔ n’awofoɔ mma mu. Esiane sɛ na 

awofoɔ yi nnim sukuu ho mfasoɔ saa mmerɛ no nti, ne sukuukorɔ kaa akyi, nanso 

Ɔkyehene hyɛɛ sɛ ɔwofoɔ biara mfa ne ba nkɔ sukuu no, wɔtumi de ɔne onua kumaa a 

ɔdi n’akyi pɛɛ no kɔhyɛɛ sukuu ase wɔ Takyiman Infant School wɔ afe (1943) mu. 

Ɔwiee (Standard3) no, na sika nni fie nti, ɔkɔtenaa maame bi nkyɛn wɔ Akim Kade de 

toaa n’desua so nanso berɛ a ɔwieeɛ no, ahokyerɛ nti, ɔkɔyɛɛ deɛ oburoni bɛka sɛ, 

“People Teacher” kakra ansa na ɔrenya sika atoa n’adesua so wɔ Takyiman Training 

College a nnɛ yi, ɛyɛ Abetifi College of Education no firi afe (1955) kɔsi afe (1957). 

Ɔwieeɛ no, ɔhyɛɛ n’dekyerɛ ase wɔ ɔno ara ne kurom Akyim Takyimsn. Akyire no, ɔkɔ 

yɛɛ ne Post -B wɔ Presbyterian Training College (P.T.C). 

Efiri afe 1967 de kɔsi 1969 mu no, ɔkɔɔ Advance Training College wɔ Winneba Suapɔn 

no mu. Akwannya ba maa ɔkɔkyerɛɛ adeɛ wɔ Burma Camp asogyafoɔ sukuu mu. Ɛyɛ 

adeɛ a wɔn fie deɛ wɔbɔ mmɔden wɔ Twi mu nti emu ara na ɔtwerɛɛ ne nwoma 

‘Ɔkrabiri’ no wɔ afe 1983 mu. Mmom, nyɛ ɛno nko, ɔtwerɛɛ baako bi nso a ɔtoo din 

Wo Gyegyiregye. Ɔde n’adwumayɛ baa awieeɛ wɔ afe 1987 mu, na esiane ne nimdeɛ a 

na ɔwɔ wɔ nwomasua ne adekyerɛ mu nti, wɔsan frɛɛ no sɛ ɔmmɛyɛ sukuupanin wɔ 

Akim Takyiman “Presby Junior Secondary School”, esiane sɛ saa berɛ no na na 

nwomasua nhyehyɛeɛ a ɛte saa no ayi ne ti. Ampa ara, ɔno nso de akoma pa sɔɔ ɔfrɛ no 

mu. Berɛ a ɔgu so redi ne dwuma no ara afe mpo amma na ɔhweree ne nkwa yayaaya 

wɔ afe `1988 mu. Nwoma ahodoɔ a Owusu twerɛeɛ ne ‘Ɔkrabiri’ ne ‘Wo gyegyiregye!’ 

 

3.3  Deɛ Nti Ma Mefaa Nwoma Yi Mmienu 

Brown (n.d.) da no adi sɛ, ayɛsɛm yɛ ano kasa anaa atwerɛ a ɛdi ɔdomankoma abɔdeɛ 

mu kasa nhyehyɛeɛ so. Nyɛ na sɛ atwerɛ mu no ɛbɛyɛ bɔsrɛmka anaa nokwasɛm. 

Ayɛsɛm yɛ Latin Kasa “prosa oratio,” a asekyerɛ ne “anim ntentensoɔ.” 

 

Ayɛsɛm gu ahodoɔ nnan: bɔsrɛmka ayɛsɛm, deɛ ɛyɛ nokwasɛm, anwonsɛm a wɔatwerɛ 

atoamu ne akuninsɛm ho abasɛm. Nhwehwɛmuni no faa Owusu (1973/1992) ne ayɛsɛm 

nwoma yi mmienu esiane sɛ, ɛba kasadwini mu a, asɛm biara a ɔtwerɛfoɔ bi pɛ sɛ 

n’akenkanfoɔ hunu biara no, ɔde to dwa wɔ n’atwerɛ no mu. 

 

Bio, nwoma no mmienu nyinaa yɛ bɔsrɛmka ayɛsɛm a ɔtwerɛfoɔ baako na ɛtwerɛeɛ na 

s nyinaa kasa fa abrabɔ mu akodie ho 

3.4 Nsɛmmoano No Ho Mpɛnsɛmpɛnsɛmu Nhyehyɛeɛ 

Nhwehwɛmuni no boaboaa ɔkwan a ɔtwerɛfoɔ Owusu (1973) ne (1992) faa so daa 

mmaa adi sɛ wɔyɛ aboafoɔ, sɛdeɛ ɛnam mmaa so ma adasa bɔ fam, Akanfoɔ amammerɛ 

ne gyidie ahodoɔ a ɛfa mmaa ho adi wɔ n’atwerɛ no mu a ɔde dii dwuma no. 

Nhwehwɛmuni no de dwumadie no botaeɛ nan no ne nsɛmmisa nan no na 

ɛpɛnsɛmpɛnsɛm nhwehwɛmu no nsɛmmoano no mu. 

 

Deɛ ɔdii kan yɛeɛ ne sɛ, ɔnam nwoma no so kyerɛkyerɛɛ ɔkwan a ɛnam so ma mmaa yɛ 

aboafoɔ ma adasa. Deɛ ɛtɔ so mmienu, sɛdeɛ ɛnam mmaa so ma adasa bɔ fam. Mmiɛnsa 

no, ɔhwɛɛ Akanfoɔ gyidie a wɔwɔ fa mmaa ho wɔ honhom mu nsɛm ho ne Akanfoɔ 

amammerɛ ne amanneɛ bi a ɛfa mmaa ho. 

3.5 Dwumadie no mpɛnsɛmpɛnsɛmu kwan  

Sɛdeɛ medii kan kaeɛ no, nwoma mmienu yin a mede dii dwuma. Ɛno nti megyee berɛ 

kenkan no mpɛn pii. Afei, metoo me bo ase gyinaa me botaeɛ no so yiyii nsɛmmoano 

no de ebiara hyɛɛ faako a ɛfata na mekyerɛkyerɛɛ mu. 

 

3.6 Ɔkwan a mefaa so dii dwuma no  

Mede nwoma mmienu ‘Ɔkrabiri’ (1973) ne ‘Wo Gyegyiregye’ (1992) na ɛdii dwuma 

no. Mekenkan nwoma no mmienu bɔɔ mu mpɛn pii na metwerɛɛ etire nsɛm a ɛfa 

nhwehwɛmu no nsɛmmisa no nyinaa anoyie wɔ nwoma no mu biara a mekenkaneɛ no 

mu guu nwoma foforɔ so. Megyinaa nhwehwɛmu yi nsɛmmisa no so kyekyɛɛ 

mpɛnsɛmpɛnsɛmu no mu ekuokuo sɛdeɛ ɛfata. 

/Mmaa mmoa a wɔde ma wɔn yɔnko mmaa/ 

/Mmaa mmoa a wɔdema mmarima/ 

a. Mmoa a mmaa dema mmarima sɛ abammɔfoɔ 

b. Mmoa a mmaa dema mmarima sɛ wɔne wɔn bɛkyɛ deɛ wɔwɔ 

c. Mmoa a mmaa dema mmarima sɛ afotuo 

d. Mmoa a mmaa dema mmarima sɛ awerɛkyekyefoɔ 

e. Moa a mmaa dema mmarima wɔ adwumayɛ mu 

/Mmaa mmoa a wɔde ma mmɔfra/ 

Megyinaa nnyinasosɛm ahodoɔ yi ne afoforɔ binom so wɔ nwoma no mmienu nyinaa 

mu na ɛyɛɛ mpɛnsɛmpɛnsɛmu no. 

 

3.7 Ɔfa yi tɔfabɔ 

Ɔfa yi mu na mekyerɛɛ ɔkwan a mefaa so yɛɛ nhwehwɛmu no. Ɔfa yi mu na mekyerɛɛ 

ɔkwan amefaa so nyaa nsɛmmoano a mede yɛɛ nhwehwɛmu no, deɛ nti a mede saa 

nwom a ɛyɛ ayɛsɛm no yɛɛ nhwehwɛmu ne mpɛnsɛmpɛnsɛmu no nhyehyɛeɛ. 

 

Ɔfa a edi so no yɛ ɔfa nan. Ɔfa yi mu na mɛtwe adwene asi nhwehwɛmu no ankasa so, 

mekyerɛ mpɛnsɛmpɛnsɛmu a ɛfa Owusu (1973/1992) nwoma’ Ɔkrabiri’ ne ‘Wo 

gyegyiregye’ mu. Mɛhwɛ sɛdeɛ mmaa yɛ aboafoɔ ma adasa, sɛdeɛ ɛnam mmaa so ma 

mmarima bɔfam, gyidie a Akanfoɔ wɔ wɔ mmaa ho fa sunsum mu nsɛm ho. amammerɛ 

ne amanneɛ ahodoɔ bi a ɛfa mmaa ho wɔ nwoma ‘Ɔkrabiri’ ne ‘Wo gyegyiregye’ mu. 

ƆFA NNAN 

DWUMADIE YI MPƐNSƐMPƐNSƐMU 

 

4.0   Nnianimu 

Nhwehwɛmu yi botaeɛ ne sɛ ɛbɛtwe adwene asi ɔkwan a ɔtwerɛfoɔ no faa so daa sɛdeɛ 

ɔbaa yɛ boafoɔ ma adasa, sɛdeɛ ɛnam ɔbaa so ma adasa bɔ fam, Akanfoɔ gyidie bi a wɔ 

wɔ fa mmaa ho fa honhom mu nsɛm ho na ne korakora no, nhwehwɛmuni no ahwɛ 

Akanfoɔ amammerɛ a ɛfa mmaa ho wɔ nwoma ‘Ɔkrabiri’ ne ‘Wo gyegyiregye!’ mu.  

Deɛ ɛdi kan a nhwehwɛmuni no bɛyɛ ne sɛ, ɔbɛdi kan ayɛ botaeɛ a ɛdi kan no mu 

mpɛnsɛmpɛnsɛmu a ɛno ne sɛdeɛ ɔbaa yɛ ɔboafoɔ ma ɔbarima. Deɛ ɛtɔ so mmienu, 

ɔbɛhwɛ sɛdeɛ ɛnam ɔbaa so ma ɔbarima bɔ fam. Deɛ ɛtɔ so mmiɛnsa, ɔbɛhwɛ Akanfoɔ 

gyidie bi a wɔwɔ fa mmaa ho fa honhom mu nsɛm ho. Nnan a etwa toɔ no, ɔbɛhwɛ 

Akanfoɔ amammerɛ a ɛfa mmaa ho wɔ nwoma nwoma ‘Ɔkrabiri’ ne ‘Wo gyegyiregye!’ 

mu. 

 

4.1 Sedeɛ ɔbaa yɛ ɔboafoɔ ma adasa wɔ nwoma ‘Ɔkrabiri’ ne ‘Wo gyegyiregye’ 

mu 

Saa mpɛnsɛmpɛnsɛmu yi fa sɛdeɛ Owusu (1973/1992) nam ne nwoma ‘Ɔkrabiri’ ne 

‘Wo gyegyiregye!’ so kyerɛɛ sɛdeɛ mmaa yɛ aboafoɔ ma adasa; (mmarima, mmaa ne 

mmɔfra). 

 

4.1.1 ‘Ɔkrabiri’ 

Nhwehwɛmuni no yɛɛ mpɛnsɛmpɛnsɛmu afa sɛdeɛ mmaa yɛ aboafoɔ ma wɔn yɔnko 

mmaa wɔ nwoma ‘Ɔkrabiri’ mu. 

 

University of Education,Winneba http://ir.uew.edu.gh



51 
 

4.1.1.1 Mmaa Mmoa A Wɔde Ma Wɔn Yɔnko Mmaa 

Akan mu no, sɛ obi rebɔ edin bi na sɛ onii no de (waa) sɛ edin korɔ no so a, na ɛrekyerɛ 

sɛ nipa a ɔrekasa afa ne ho no yɛ ɔbaa. Yɛhwɛ nwoma ɔkrabiri mu nso a, deɛ yɛhunu ne 

sɛ Yaa Mansa a na ɔyɛ Nyamekyɛ maame no, na ɔwɔ adamfowaa bi a ɔno deɛ ne din 

ampue wɔ nwoma no mu nan so dwuma a ɔdiiɛ no boa maa ɔtwerɛfoɔ no tumi duruu ne 

botaeɛ ho wɔ ne nwoma no twerɛ mu. 

 

Setɛrotaapo a wɔde afam mmaa ho sɛ wɔyɛ aboafoɔ no, yɛhunu bi wɔ berɛ a Yaa Mansa 

kunu wuiɛ ma ɛtoo no adwennwene, esu ne awerɛhodie. Nyamekyɛ de too dwa sɛ ne 

maame wɔ adamfowa bi a ɔtaa ba ne nkyɛn bɛka no mfatohosɛm pii de kyekyere ne 

werɛ. Asɛm a ɔtaa ka kyerɛ ɔmaame ne sɛ:  

‘Ɔdomankoma owuo deɛ, ɛda amansan kɔn mu. Ɛnnɛ, ɔde yei kɔ, ɔkyena na ɔde ɔfoforɔ 

nso kɔ; wobɛka sɛ wɔn a wɔkɔ no rekɔ asan aba, nso ɛnte saa. Wodwene ho a, ɛyɛ ya ne 

awerɛho deɛ nanso yei ne ɔbra no. Wodi mu awerɛhoɔ ne mmuada a, wo nso w’ahoɔden 

so bɛhwan. Nanso wonim sɛ ahoɔden yi ara ne nkwa; ɛsa a, na nkwa asa.’ (kr. 11) 

 

Owusu (1973) de yei rekyerɛ sɛ mfemfamho a wɔde afam mmaa ho sɛ wɔyɛ aboafoɔ 

no da adi de kɔsi sɛ; yɛwɔ mmaa a sɛ wɔhunu sɛ wɔn yɔnko mmaa anaa nnipa a wɔte 

ateasefoɔ asaase yi so refa ɔyaa bi mu a, na wɔn yam hyehye wɔn. Na adeɛ a wɔyɛ ne 

sɛ, ne deɛ kakra a ɔno nso bɛtumi ayɛ de aboa onii no, ɔbɛyɛ; sɛ awerɛkyekyerɛ, afutuo 

anaa nkuranhyɛsɛm biara a ɛbɛboa ayi saa nnipa no afiri ɔyea anaasɛ adwennwene no 

mu biara no, ɔbɛyɛ. 

Mmom, nyɛ mmaa nyinaa na sɛ wɔn yɔnko bi kɔ ateetee bi mu a, wɔnya berɛ sra no 

berɛ ne berɛ ano san ma no nkuranhyɛsɛm, afutuosɛm a ɛbɛma no ahwɛ ne nkwa so yie 

ne deɛ ɛkeka ho. Ɔbaa bi bɛtumi akɔsra ne yɔnko nanso nkɔmmɔdie anaasɛ nsɛm a ɔne 

no bɛka no fa kɛseɛ no ara bɛtumi ayɛ obi ho asɛm.  

 

Yaa Mansa adamfowaa yi ama mpanimfoɔ asɛm bi a wɔkaeɛ no si so sɛ yɔnkoɔ bi sene 

onua no aba mu. Ɛne sɛn? Na Yaa Mansa ne onua barima Dapaa nyinaa na na ɛte kuro 

korɔ so nan so onua baa no yareɛ mu ne ne wuo mu mpo, ɛyɛ n’adamfowaa yi ara na 

ɛsii n’anim; na ɛrekyerɛ ahofama ne abadaeɛ a mmaa bi wɔ ma afoforɔ. 

 ‘….Ne nnawɔtwe so, anɔpatutuutu a masɔre rehohoro m’anim 

no, n’adamfowa no baeɛ bɛbisaa no ase. Mebuaa no sɛ wada 

nanso ɔtɔ kɔɔ so sɛ menkɔnyane no mma no. Mekɔnyanee no, 

nyanee, nanso wannyane, nti mebɛbɔɔ no amanneɛ. N’adamfo no 

kɔɔ dan no mu na n’ani bɔ a ɛbɔɔ no so ne esu a ɔtuaa mu nyinaa 

yɛ baako pɛ‘ 

Adɛn?’ 

‘Yaa Mansa awu!’ (kr. 12). 

 

4.1.1.2 Mmaa mmoa a wɔde ma mmarima  

Mmaa wɔ akwan pii a wɔnam so boa mmarima a ɛbɛtumi ayɛ sɛ wɔrebɔ wɔn nkwa ho 

ban afiri awudifoɔ nsam, afutuo kwan so, sika fa mu, aduanema mu, ɔsom mu ne deɛ 

ɛkeka ho. Lisa et al (2021) kyerɛ mu sɛ, sɛ yɛde mmarima a wɔaware toto wɔn a 

wɔnnwaree ho a, deɛ ɛwɔ mu ne sɛ, mmarima awarefoɔ wɔwɔ anigyeɛ ne apomuden 

mapa akwannuasa nyinaa mu. Ɛba no akoma ho sintɔ a, wɔnni haw, na afei nso kɛseyɛ 

a ahoɔden nni mu nso, wɔnni bi. Anigyesɛm a ɛwɔ mu ne sɛ, wɔnyini kyɛ pa ara. 

 

Mmarima a wɔne mmaa ka bɔ mu yɛ adeɛ wɔ nnwuma mu no, nya nkuranhyɛ firi wɔn 

nnamfonom mmaa ahodoɔ nkyɛn, na ɛboa wɔn ma wɔbɛyɛ mpanimfoɔ wɔ nnwuma mu 

na deɛ ɛwɔ sɛ wɔte fa adwuma no ho biara, wɔnam wɔn nnamfonom mmaa so te. Ɔkɔ 

so ara kyerɛ mu sɛ, esiane ayɔnkofa a ɛda mmaa bi ne mmarima bi ntam wɔ nwuma mu 

nti, ɛboa mmarima no ma wɔ to wɔn boa se kuri bɔbea mfemfamho biara a wɔbɛyɛ, sɛ 

ɛba no wɔne mmaa ntam dwumadie ho a, (Lisa et al, 2021).  

 

4.1.1.2.1 Mmoa a mmaa de ma mmarima sɛ abammɔfoɔ 

Mpɛn pii no, wɔtaa de mfemfamho bi ma mmaa sɛ wɔn ano yɛ toro, wɔnntumi mmfa 

ahintasɛm nnsie wɔn tiri mu ne deɛ ɛkeka ho. Andaban (2016) nso kaa sɛ mmaa yɛ 

akɔnkɔnsafoɔ nanso yɛnhwɛ sɛ nkɔnkɔnsa a wɔdie no nyinaa na ɛnyɛ anaasɛ ɛduru berɛ 

bi a ɛtwitwa gye afoforɔ nkwa anaa? Yɛhwɛ Owusu (1973) nwoma no mu a, berɛ a 

Nyamekyɛ kɔdaa kwaeɛ no mu maa nnipa baanu bi kɔfaa no kɔɔ fie no, wɔmaa no baabi 

daeɛ maa adeɛ kyeeɛ. Saa berɛ yi nyinaa na wogyafo adane ne ho ani sɛ sɛbe obi a ɔnte 

kasa. Ɔbaa bi maa no ntoma sii n’asene na ɛno akyiri na ɔtee no mmaa no nkɔmmɔ mu 

sɛ wɔde no bɛkɔ Kobriso akɔma ɔmanhene. Nokorɛ nso, wɔde no kɔeɛ, ma akwakoraa 

bi nsaguo nso dii ho adanseɛ sɛ te a ɔtee sɛ wɔde no rekɔ Kobriso manhene hɔ no, ɛnnyɛ 

asɛm a yɛtena yɛn to so wɔ ho. Ɛha na nwoma no de reto dwa sɛ, 

1.  “Wɔmaa me nsuo dwareeɛ, na ɔbaa bi maa me ntoma de sii m’asen. Afei, metee 

sɛ ɔbaako reka sɛ wɔde me bɛkɔ Kobriso akɔma ɔmanhene” (kr.34). 

2. “…..Ɛbɛfiri  akwakoraa no ano a, ɔse, ɔda nananom nsamanfoɔ ase sɛ wɔayi me 

ama sɛ wɔmfa me mmɔ afɔdeɛ mma wɔn” (kr. 34). 

Bio, Owusu (1973) nwoma ‘Ɔkrabiri’ mu no, ɔdaa no adi sɛ anansesɛm a 

Nyamekyɛ kɔtee wɔ akuraa no a ɔkɔpuee aseɛ wɔ berɛ a na ɔredwane afiri 

nkurɔfoɔ no a anka wɔde no rekɔma Kobriso manhene no nsam no, kyerɛ mu 

sɛ,  

3. “Da bi, ɔbaa bi tenaa ase a ne ho yɛ fɛ yie. Anwanwasɛm ne sɛ, sɛ ɔbarima biara 

ware no a, ɛnkyɛ na ɔbaa yi awofoɔ akum no. Yei ankyɛ na ɔbarima bi bɛhunuu 

saa ɔbaa yi. Deɛ ɔkaeɛ ne sɛ, saa ɔbaa no deɛ ɔnya no ware afe baako koraa na 

ɔwu a, ɔpɛ.  

Ɔbaaa no awofoɔ tee ɔbarima yi asɛm no, wɔde ɔbaa no maa no maa no aware 

sɛ afe duru a, wɔbɛkum no. Wɔsii dan maa ɔbarima yi ne ɔbaa no sɛ wɔntena 

mu. Ɔbaa yi ne ne kunu no gyee wɔn ani biara na ankyɛ na afe duruiɛ a ɛsɛ sɛ 

wɔkum ɔbarima no. Esiane sɛ na ɔbaa no pɛ ɔbarima no nti, na ɔmpɛ sɛ wɔkum 

no. Ɔkyerɛɛ ɔbarima yi ɔkwan a wɔbɛfa so adwane.  

‘Aka da koro na afe aso no, ɔbaa no ne ɔbarima yi nyinaa de mmrawa yɛɛ kyɛm. 

Adeɛ kyeeɛ no na ɛdan si hɔ, tokuro da aseɛ. Wɔdwane kɔɔ akyirikyiri na kwan 

mu no wɔkɔtoo asuo kɛseɛ bi a wɔntumi ntwa. Nanso sɛ wɔsan wɔn akyiri a, 

wɔbɛhyia awofoɔ no ne saa kuro no mufoɔ a wɔde atuo ne nkrantɛ reti wɔn no. 

Asɛm na abɔ wɔn bo yi. (kr. 36-37). 

 

Sɛ yɛhwɛ mmoa a mmaa de boa mmarima wɔ krataafa (kr.34,36) mu a, deɛ mehunu ne 

sɛ, Owusu (1973) rekyerɛ sɛ, mfemfamho a wɔde fam mmaa ho sɛ wɔnntumi mmfa 

asumasɛm nsie no, kwan bi so no nokorɛ kakra bi reyɛ apue mu, nanso deɛ mehunu no 

ha no kyerɛ me sɛ, ɛtɔ da a na ɛyɛ ne papa mu. Asumasɛm ka yɛ adeɛ bi a ɛhia 

ɔkokoɔdurufoɔ na watumi aka. Yei nti, mehunu mmaa a wɔtumi keka nsɛm a ɛtete saa 

sɛ wɔyɛ akokoɔdurufoɔ. Esiane sɛ, wɔnim pefee sɛ, sɛ wɔn nsa ka wɔn wɔ deɛ wɔde ato 

dwa no ho a, wɔn nkwa nso bɛtumi ada adwaa mu. Nanso ne nyinaa mu no, wɔkɔ so 

ara yɛ sɛdeɛ ɛbɛyɛ a wɔnam so bɛyi afoforɔ afiri ɔhaw bi mu. 

 

‘….Berɛ a na awarefoɔ no redwane owuo no a na ɛreba wɔn so no, wɔn tiri yɛɛ yie maa 

mpofirim ɔbaa bi firi asuo no mu baeɛ. Ɔka kyerɛɛ ɔbarima no sɛ, sɛ ɔbɛware no deɛ a, 

ɔbɛgye wɔn nkwa. Ɔbarima no hyɛɛ no bɔ sɛ sɛ ɔtumi gye wɔn nkwa deɛ a, ɔbɛware no 

aka ne yere no ho. Saa ɔbaa yi ka kyerɛɛ ɔbarima no ne ne yere no sɛ wɔnkata wɔn ani 

nte, Wɔyɛɛ saa, na wɔhunuu sɛ asuo kɛseɛ no abɛda wɔn akyi’. (kr. 37).  

 

Deɛ ɛda adi ne sɛ, Owusu (1973) repɛ akyerɛ sɛ, mmaa mmoa no bi da adi wɔ wɔn tumi 

bi a wɔkuta so. Esiane sɛ, sɛ wokɔ Akanman mu a, wɔhunu mmarima sɛ wɔyɛ 

akokodurufoɔ wɔ biribiara mu, ne titire ne Asantefoɔ. Ɛnneɛ ɔsua koraa mpo a, esiane 

mfemfamho anaa sukorɔ a amammerɛ no hyɛ wɔn wɔ ho no nti, wɔhunu barima biara 

sɛ ɛsɛ sɛ ɔyɛ ɔkokodurufoɔ. Nanso Owusu (1973) nwoma no ma yɛhunu sɛ nyɛ 

mmarima nyinaa na wɔwɔ akokoɔduru wɔ nnoɔma bi ho. Ɛfiri sɛ, mmarima no bi yɛ 

mmaa- mmarima sɛdeɛ Diabah (2015) kyerɛ mu no.  

 

Yei na Oakley (1981) de too dwa sɛ nsonsonoeɛ da tumi ne ahoɔden ntam. Na ɔkyerɛɛ 

sɛ mmaa nni ahoɔden na mmom, wɔwɔ tumi, nso wɔnnim sɛdeɛ wɔde wɔn tumi no bɛdi 

dwuma. Atetesɛm ama yɛate sɛ, na ɔhemmaa bi wɔ Asanteman mu a na ne bo yɛ duru 

yie. Esiane n’akokoɔduru no nti, berɛ a Buroni Fitaa baa ɔman Ghana mu, na wɔhwɛ 

anim kwan sɛ wɔnam ako so bɛwatiri Sikadwa Kofi afiri Asanteman nsam. Yei na ɛkaa 

Ɛdweso hemmaa akoma sɛ ɔno nso de ne ho bɛsi hɔ ako agye Sikadwa no asi hɔ wɔ berɛ 

mmarima pii no ara atɔ baha wɔ ntɔkwa no mu.  

Afei, ɔbaa bi wɔ hɔ a, sɛ ɔboa ɔbarima a, ɛyɛ a na ɔrehwehwɛ biribi wɔ ɔbarima no 

nkyɛn de asi anan mu. 

 

Anansesɛm korɔ no ara mu no, yɛkenkan no wɔ krataafa (kr. 37) sɛ, aberanteɛ no ne ne 

yerenom baanu no kɔpuee kuro bi so a na ɔbarima baako mpo nni saa kuro no so. Adeɛ 

a na ɔhemmaa a ɔwɔ kuro no so yɛeɛ ne sɛ, sɛ woyɛ ɔbarima na wopue kuro no so a, 

ɔkum nantwie na wabisa wo aboa no fam ne n’akyi nwi ahosuo. Yei na sɛ woantumi 

anka a, na wakum wo. Mmom, na ɔbaa bi wɔ hɔ ka wɔn ho a na n’ani gye aberanteɛ no 

ho, nti ɔfaa akyire kɔɔ aberanteɛ no nkyɛn ne no kɔkae sɛ, ɔbɛboa no ama wakyerɛ aboa 

no ahosuo nanso gye sɛ, ɔgye penee sɛ ɔbɛware no ansa na waboa no aka aboa no ahosuo 

no akyerɛ no wɔ badwamu, wɔ berɛ a ɔno nso de saa ahosuo no bɛyɛ ne ho. 

2. ‘Ɔhemmaa no ka kyerɛɛ no sɛ: “Yɛakum nantwie kɛseɛ bi de rebɛyɛ aduane ama wo, 

na mmom bua saa nsɛm yi ansa na woakɔdidi. Nantwie no tiri ho nwi su yɛ deɛn?”  

Ɔbarima no hui sɛ n’adamfo no bɔ duku fitaa, nti ɔbuaeɛ sɛ nantwie no tiri ho nwi yɛ 

fitaa. Ɔhemmaa no kɔɔ so bisaa no sɛdeɛ nantwie no akyi nwi ne ne mfe mu nwi su teɛ, 

na ɔbarima no hwɛɛ ɔbaa no aduradeɛ so buaa ne nyinaa pɛpɛɛpɛ. …na deɛ ɛbaeɛ ne sɛ 

wɔde ɔbarima no sii hene wɔ saa kuro no mu.’ (kr. 38) 

 

Mpɛn pii no, yɛtumi hyia wɔ yɛn abɛbuo ahodoɔ mu sɛ mmaa yɛ mmrɛ na mmarima yɛ 

abammɔfoɔ ma mmaa. Yɛbɛtumi anya nhwɛsoɔ bi te sɛ; “Ɔbaa a ɔnni ɔbarima no na 

yɛbo no yi akyea”, Ɔbaa yɛ turo mu nhweren, ne kunu yɛ ne ho ban. Owusu (1973) 

nwoma no ada no adi sɛ, ɛmfa ho ne mmɛ ahodoɔ ne mfemfamho a wɔde femfam mmaa 

ho sɛ wɔyɛ ahufoɔ ne mmrɛ no, wɔn mu binom wɔ tumi a wɔde bɔ mmarima ho ban firi 

owuo mu. 

Afei nso wɔn mu binom tumi de wɔn nkwa to kyakya sɛdeɛ ɛbɛyɛ a ɔbarima bi bɛdi yie 

wɔ asetena mu. Yɛbɛtumi anya mmarima bi a wɔkuta diberɛ akɛseɛ wɔ ɔman yi mu 

anaasɛ nnwuma mu a esiane wɔn yerenom mmoa bi nti na wɔkuta saa diberɛ no. Na ɛno 

bi na Owusu daa no adi wɔ kr. 38 no. 

 

4.1.1.2.2 Mmaa mmoa a wɔde ma mmarima sɛ wɔne wɔn bɛkyɛ deɛ wɔwɔ 

Mmaa yɛ nnipa bi a yɛhunu wɔn sɛ wɔ wɔ ntimmɔborɔ yie wɔ asetena mu. Sɛ yɛhwɛ 

asetena mu nkyekyɛmu a ɛfa mfemfamho ho a, wɔde afam mmaa ho sɛ wɔtete mma na 

wɔ wɔ ntimmɔborɔ nso. Nsɛm yi bɛtumi ayɛ nokorɛ wɔ ɔbaa bi akwan mu, nanso sɛ 

yɛhyia ɔbaa foforɔ a, deɛ yɛhunu no sɛ ɛyɛ nokorɛ no bɛtumi asesa. Esiane sɛ ɛsono 

obiara ne ne su ne ne ban. Nyɛ ɛno nko, ɔbarima bi nso tumi ne afoforɔ kyɛ deɛ ɔwɔ a 

ɛno nso nyɛ mmarima nyinaa na wɔwɔ saa timmɔborɔ no. Mpo, ɛtɔ mmerɛ bi a, ɔbarima 

bi abadaeɛ ne ne timmɔborɔ tumi kyɛn ɔbaa bi deɛ. Na nso mmaa na wɔde saa 

mfemfamho yi asi hɔ ama wɔn. Ɛba no Owusu (1973) nwoma no mu deɛ a, ɛyɛ nokorɛ 

sɛ mmaa tumi boa mmarima wɔ berɛ a wɔne wɔn rekyɛ deɛ wɔwɔ. 

1.  ‘Metotoo nsuo no guu me ho maa me ho baee me na mmaa no mu baako yii ne 

ne ntoma baako maa me de sii m’asen’ (kr. 42).  

 

Ɛba no Akan amammerɛ mu a, mmaa aduradeɛ a wɔde yɛn wɔn ho a ɛyɛ ntoma no, ɛyɛ 

adeɛ a wɔnni ho agorɔ na wɔyɛ ahwɛyie wɔ ho nso. Saa aduradeɛ yi taa yɛ akyɛdeɛ a 

ɛfiri awofoɔ ne adɔfoɔ nkyɛn a wɔde ma ɔbrani bi wɔ berɛ a wɔregoro no bra. Mmom, 

ɔbaa bi nso wɔ ne sika na ɔpɛ sɛ ɔtɔ ntoma de siesie ne ho a, ɔno ara nso tumi tɔ bi. Na 

ne korakora no, sɛ wɔreyɛ ɔbaa bi ho adeɛ a, wɔma no ntoma.  Mmerɛ bi a atwa mu na 

me nanabaa taa ka kyerɛ ne babaa bi sɛ ɔmpɛ fira ni- fira- ba wɔ ne ntoma ho, a aseɛ ne 

sɛ, ntoma korɔ no, wobɛhunu na ɛfira maame no, n’adekyeɛ na ɛfira ne ba nso.  Ɛrekame 

ayɛ sɛ ɔkanni baa biara wɔ ntoma gu n’adaka mu.  

 

Ɛduru baabi a Nyamekyɛ dware wieɛ a ɔnni biribiara a ɔde bɛsi n’asen no, Owusu 

(1973) kyerɛ sɛ ɔbaa aduradeɛ a ɛyɛ ntoma na ɛboaa no. Ɛnte saa a, anka n’anim bɛtumi 

agu ase, esiane ne ho a ɛbɛda so no nti. Adeɛ baako a mehunuu ne sɛ, Owusu pɛ sɛ 

ɔkyerɛ sɛ, na mmaa no dɔɔso deɛ, nanso ɔkyerɛɛ mu sɛ emu baako pɛ na ɔde ne ntoma 

maa no sii n’asen. Na mehunu sɛ timmɔborɔ ne abadaeɛ nso, nyɛ mmaa nyinaa na 

wɔkuta esu a ɛte saa, anaasɛ wɔde n’adeɛ a ɛsombo saa bɛma sɛbe, obi hunu a ɔnnim 

no baabiara. 

 

Bio, mma bɔ mmarima kyidɔm wɔ wɔn dwumadie pii mu a ɛno nso yɛ mmoa no bi ara. 

Berɛ a wɔkɔgyee suman firii Akɔmfode a na wɔde rekɔ Gyadam no, ɛyɛ mmaa na na 

ɛka wɔn ho rebɔ wɔn kyidɔm.  

2. Mmarima a aka no ne mmaa no na ɛdi hɔ a donno ne nnwontoɔ adi wɔn ti’ (kr. 

43). 

Sɛ mehwɛ ɔtwerɛfoɔ kwan a wafa so ada mmaa mmoa adi no a, na mɛka sɛ mmaa yɛ 

abɔdeɛ no mu baako a wɔakɔ yɛ sɛ nkyene; sɛ wɔnnka dwumadie bi ho a, nnyɛ adeɛ a 

wobɛhunu dwumadie no fɛ. Yɛhwɛ akasamfonin ahodoɔ so a, deɛ ɛrekɔ so ne sɛ, nsɔre 

ahodoɔ a ɛwowɔ so no, emu pii no ara, mmaa ayɛ mu ma sei tɔ!. Na sɛ ɛba no saa nso 

a, ɛtwe afoforɔ bɛhyɛn mu. Wɔ a wɔwɔ mu no nso de nkanyan ba, esiane wɔn ahokeka 

a ɛtɔ berɛ bi a wɔde di dwuma no nti. 

Ɛyɛ a na wɔde nfemfamho bi ma mmaa sɛ wɔyɛ ahɔhoyɛ, na yei na Owusu daa no adi 

no. 

3. “….Ɛhɔ anigyeɛ nti, mankɔ fie kɔsii sɛ Mama Asibuo baa hɔ bɛfrɛɛ me. Me ne 

no bɔɔ anan kɔɔ fie. Yɛduruiɛ no na m’aduane si pono so. Mehuhuu sɛ borɔdeɛ 

a meredi no ho ayɛ sonn. Ɛyɛɛ me nwanwa na mebisaa Mama Asibuo deɛ nti a 

ɛte saa. Ɔbuaa me sɛ ɔde Bosomtwe mu nsuo na ɛnoaa aduane no” (kr.70).  

 

Sɛ yɛde mmaa mmoa sɛ ayamyɛ no to nkyɛn mpo a, Mesusu sɛ Owusu repɛ akyerɛ sɛ 

wɔsan ne afoforɔ kyɛ nimdeɛ bi a wɔwɔ. Sɛ yɛhwɛ Mama Asibuo a, nwoma no kyerɛ 

mu sɛ ɔkwan a ɔfaa so noaa aduane no ma ɛyɛɛ sonn no nyinaa wamfa anise Nyamekyɛ. 

Wɔde mfemfamho bi afam mmaa ho sɛ wɔn deɛ egyaade ne wɔn atenaeɛ, nanso akɔba 

no sɛ, amammerɛ dan nsesaeɛ na yɛgu so ara refa oburoni ho biribiara no deɛ, 

sesɛrotaapo a ɛte saa no deɛ ayera kakra esiane sɛ, nnɛ deɛ yɛhunu ne sɛ, adwumayɛ ne 

berɛ a nnipa nni nti, nyɛ mmerɛ nyinaa na ɔbaa ne okunu bɛhyia wɔ fie berɛ korɔ no 

ara. Saa nti deɛ ɛba ne sɛ, wo a wobɛdi kan aba fie no, na woapɛ biribi adi. Ɛno nti na 

ɛho hia sɛ mmarima gye nkyerɛkyerɛ firi mmaa nkyɛn titire no aduanenoa ho na amma 

wɔn ho ankyere wɔn da bi.  

 

Bio, kr.70 hɔ ara no, de abirabɔ bi reyɛ aba ɛfa Akanfoɔ amammerɛ no ho, fa sɛdeɛ 

wɔde afemfam mmarima ho sɛ ɛyɛ wɔn asɛdeɛ sɛ wɔhwɛ fie no ho. Mereka de akɔwie 

sɛ, berɛ a Nyamekyɛ dii Mama Asibuo akyi kɔɔ Apewu kuro no mu no, esiane sɛ na 

ɔnni dwuma biara a ɛde sika bɛbrɛ no no nti, Mama Asibuo ammisa sika biara amfiri ne 

nkyɛn ansa na wama no aduane. Na mpo no, nwoma no kyerɛ sɛ aduane a ɛyɛ dɛ, yɛ 

akɔnnɔ na Mama Asibuo yɛ sii ne hɔ. 

4.1.1.2.3 Mmaa mmoa a wɔde boa mmarima wɔ afotuo mu 

Afotuo wɔ hɔ yi, obiara nni hɔ a wapa ho, mmom ɔkwan a ɛfa so anaasɛ nnipa a wɔtu 

fo no na Akanfoɔ amammerɛ mu no ɛyɛ nnidisoɔ. Agyekum (2019). Kyerɛ mu no, 

ɔpanin tu abɔfra fo, osikani tu ohiani fo, awarefoɔ nso, ɔbaa tumi tu ɔbarima fo na 

ɔbarima nso atu ɔbaa fo, atipɛnfoɔ nso bɛtumi atutu wɔn ho wɔn ho fo. Na mmom ohiani 

ntumi ntu osikani fo, na abɔfra nso ntumi ntu ɔpanin fo.  

 

Sɛ obi yɛ adeɛ bi a ɛnyɛ a, yɛtu no fo na mpo adeɛ no yɛ na wohunu sɛ anka onii no faa 

kwan foforɔ bi so a ɛbɛboa no a, wotumi tu nipa no fo saa ara. Esiane abadaeɛ a mma 

bi wɔ ma afoforɔ no nti, wɔtaa tu fo sɛdeɛ ɛbɛyɛ na nnipa bi a wɔbɛn wɔn nnkɔhyia 

amaneɛ bi. Owusu (1973) daa mmaa mmoa a wɔde ma mmarima adi wɔ berɛ a 

Nyamekyɛ yɛɛ adwene sɛ ɔbɛfiri Gyadam kuro no mu no. 

“…Maame Abena Mansa a ɔyɛ Akora Gyambibi yere nso frɛɛ me 

berɛ a mekraa no no. Ɔno nso ka kyerɛɛ me sɛ, sɛ mefiri Gyadam 

a, deɛ mɛkɔ biara no, menhwɛ me ho so yie, na sɛbe, ‘Ɔkwasea na 

ne dwan te mpɛn mmienu. Ɔka kaa ho sɛ, deɛ meyɛɛ no Gyadam no 

yɛ animguaseɛ ne abusudeɛ yie, mennkɔyɛ saa adeɛ no bio’ (kr. 63). 

Mehunu no sɛ Maame Abena Mansa afotuo a ɔde maa Nyamekyɛ no na ɔrehwɛ kwan 

sɛ ɔbɛyɛ anidahɔ na wada ne ho so wɔ ne wiase asetena yi mu sɛdeɛ ɛbɛyɛ na ɔrenkɔtɔ 

amaneɛ a ɛte sɛdeɛ ɔtɔɔ mu no mu.  

 

University of Education,Winneba http://ir.uew.edu.gh



61 
 

4.1.1.2.4 Mmoa a mmaa de ma mmarima sɛ awerɛkyekyefoɔ 

Mpanimfoɔ wɔ kasa bi sɛ, awerɛkyekyerɛɔ wɔ hɔ yi, wɔfa no nnipa ho. Saa nti, sɛ 

Nyamekyɛ bɛtena hɔ na ɔnnya obiara ne no nni nkɔmmɔ, na kampɛ sɛ aduane a wɔde 

bɛma no nso aso no no, ɛnneɛ na ma ara na ɔbɛma kwan ma obi de ne ho ahyehyɛ no.

“Abaayewa bi a wɔfrɛ no Asi na ɛyɛ a ɔgyegye m’ani. Ɛtɔ da bi a, 

ɔnoa aduane hyɛ ne ntoma mu, na wabɛgyina mfikyire afrɛ me na 

makɔgye adi. Sɛ me werɛ ho a, Asi tumi ka me nsɛm de kyekye me 

werɛ na ɔgye m’ani nso. Sɛ nyɛ ɔno a, anka metu firii me wɔfa fie 

hɔ.” (kr. 22). 

 

Owusu atwerɛ yi rema yɛn ahunu sɛ, saa kasa a Akanfoɔ taa ka no sɛ barima deɛ ketewa 

biara nni mu. Afei nso, wɔn na wɔyɛ sodifoɔ wɔ biribiara mu ɛba no Akanfoɔ 

amammerɛ mu, nanso saa mfemfamho no nyinaa akyi no, ɛduru berɛ bi a, na wɔn mu 

binom adi amia rehwehwɛ mmaa mmoa ne awerɛkyekyerɛ ansa na wɔasi pi wɔ asetena 

yi mu. Owusu (1973) nwoma yi reda biribi adi fa mmaa ho sɛ, berɛ a emu ayɛ den no, 

wɔwɔ hɔ sɛ wɔbɛtwe abɛn na wɔakyekyere wo werɛ. Mmom sɛ ɛkɔba no sɛ ɔbarima bi 

ne ɔbaa bi nni ayɔnkofa dada, na sɛ ɔbaa no hyɛ aseɛ de ne ho hyehyɛ ɔbarima no, 

kyekyere ne werɛ, san wia ne ho ma no aduane deɛ a, na ɛreyɛ akɔwie biribi a ɛtwa sɛ 

ɔbarima no ma n’ani da hɔ yei hyɛ setɛrotaapo tiɔri a ɛrepia m’adwuma yi mu kena.  

 

4.1.1.2.5 Mmoa a mmaa de boa mmarima wɔ adwumayɛ mu 

Ɛmfa ho sɛ ɔhɔhoɔ anaa ɔmanni, ɔbaa bi tumi boa ɔbarima wɔ berɛ a ɔne no rekyɛ deɛ 

ɔwɔ mpo.  

‘Meduruu Kumase no, Ɔkwawuni baa bi a ɔwɔ fufuo tɔn maa 

me baabi daeɛ kɔsii sɛ adeɛ kyeeɛ. Ɔde too m’anim sɛ, sɛ 

menni adwuma biara a mɛyɛ wɔ Kumase hɔ deɛ a, me ne no 

ntena na ɔbɛma me adwuma ayɛ’(kr.69). 

 

Bio, mmoa a mmaa de ma mmarima no bi da adi wɔ berɛ a Mama Akua Asibuo a na 

ɔfiri Apewu bɛtɔn apatrɛ wɔ Kumase no, bɛfaa Nyamekyɛ kɔtenaa ne nkyɛn maa ɔno 

nso kɔyii nam no bi sɛ n’adwuma. ‘Mede Mama Asibuo nso yɛɛ sɛ me na, enti wantoto 

me ase koraa. Mesusu sɛ, Owusu (1973) pɛ sɛ ɔkyerɛ sɛ mmaa wɔ ahokeka mapa sɛ 

wɔbɛboa afoforɔ ɛmfa ho ne berɛ ne beaeɛ a wɔbɛhyia onii korɔ no. Wɔn deɛ, deɛ 

wɔrehwehwɛ ara ne sɛ wɔreboa wɔn a wɔwɔ ahokyerɛ mu. Ɛha yi deɛ mehunu ne sɛ, 

saa mmaa yi yɛ akokoɔdurufoɔ, esiane sɛ sɛ wɔredi dwuma a ɛte saa no, wɔannkɔ wɔn 

akyi ansa na wɔreyɛ.  

 

Deɛ Akanfoɔ amammerɛ no hwɛ ne sɛ da biara mmarima no bɛkɔ akɔpɛ biribi abrɛ 

mmaa no ne mmɔfra no wɔ fie, a wɔn nnyinasoɔ ne sɛ ɔbarima na ɔyɛ abusua no ti. Saa 

nti, berɛ nyinaa no, wɔnnhwehwɛ sɛ barima bi bɛhyɛ ɔbaa ase, mmom ɔbaa deɛ ɛtwa sɛ 

ɔhyɛ ɔbarima ase wɔ biribiara mu. Owusu (1973) ama yɛahunu sɛ, saa mfemfamho a 

amammerɛ kwan so wɔde afemfam mmarima ho sɛ ɛba no biribiara mu a wɔdi mu 

akotene no, nyɛ daa nyinaa na mmarima no bi wɔ emu ahoɔden, ɛba no adwumasɛm a, 

ɛfiri sɛ, berɛ a Nyamekyɛ duruu Kumase no, na ɔnnim obiara na kampɛ sɛ wɔanya 

adwuma ayɛ. Nanso ɔbaa a ɔnnim no na ɔdom no maa no adwuma yɛeɛ ansa na ɔretumi 

agyina ne nan so sɛ ɔbarima. 

4.1.1.2.6 Mmaa nam akwan ahodoɔ so boa mmarima a adwadie nso ka ho 

Woba Ghanaman yi mu a, ne titire ne Akanman mu, wɔde adwadie afemfam mmaa ho 

ara ma Adom asɛm bi a ɔkaeɛ a Adom ne Anambane (2016) de dii wɔn dwuma sɛ, 

wɔnam abɛbuo so de mfemfamho ma mmaa sɛ wɔyɛ adwadifoɔ. Nanso nyɛ mmaa 

nyinaa na wɔdi dwa; ebinom kita dibea akɛseɛ a wɔne mmarima binom nso aka abom 

resom ɔman no. 

“Ɔbarima bi kɔyi apatrɛ pii a, ɔtɔn ma ne yere gye sika. Ne yere 

no nso boaboa bi de gye nkyene, aduane ne nnoɔma nyinaa a ɔde 

bɛnoa aduane ama ne kunu. Ɔbaa no to ne bo ase twitwa nkaeɛ 

no nyinaa bo yiyi wɔn nsono nyinaa gu kyɛnsee mu.  

Afei, ɔtete sradeɛ a ɛwɔ ho no nyinaa na ɔnane de yɛ anwa. Wɔfrɛ 

saa anwa yi sɛ “apatrɛnwa” na nwa biara nni hɔ a ɛsene yei dɛ” 

(kr. 76).  

 

Mehunu no sɛ, Owusu (1973) pɛ sɛ ɔda no adi sɛ, mmaa yɛ adwadifoɔ ɛmfa ho sɛ 

mmarima bi di dwa, esiane sɛ mmarima no nyi wɔn anim kɛse wɔ adwadie no mu sɛ 

mmaa. Mmaa yi adwadie yi mu nyinaa no, wɔsan nso de sika a wɔbɛnya no noa nnuane 

si mmarima yi hɔ. Ɛmfa ho ne ɔbrɛ ne amaneɛ a mmaa yi fa mu no nyinaa mu no, wɔboa 

mmarima yi wɔ aduane fa mu.  

 

Diabah ne Amfo (2018) kyerɛ sɛ mmarima yɛ ahwɛfoɔ wɔ fie. Nanso woba nwoma no 

mu kr. 76 a, barima bi apatrɛ a ɔbɛyi no, ɔtɔn ma ne yere na wagye sika. Na ɔbaa no de 

bi agye nnoɔma a ɔde bɛnoa aduane asi okunu hɔ. Yɛhunu sɛ saa mfemfamho yi a wɔde 

femfam mmarima ho sɛ wɔyɛ ahwɛfoɔ wɔ fie no, mmaa boa wɔn ma no wie pɛyɛ, esiane 

sɛ, ɛyɛ ɔbaa no na deɛ ɔbarima no de ama no no, ɔpɛ kwan a ɔbɛfa so a ɔbɛyɛ aduane 

ama okunu ne abusua no nyinaa. Ɛno nti sɛ ɛkɔba sɛ ɔbaa no antumi anyɛ nnoɔma no 

ho hwee deɛ a, na ɛno deɛ ɔbarima no adaeɛso amma mu. 

 

4.1.1.2.7 Mmaa nam adekora ne nokorɛdie so boa mmarima  

Kane no na woba Akanman mu a, na wɔnhwehwɛ ɔbaa sɛ ɔbɛyɛ adwuma kɛseɛ biara 

gye efie adwuma nko ne bodwaabodwaa nko ara ho. Yei nyinaa mu no, wɔnam so de 

boa mmarima wɔ akwan ahodoɔ pii so. 

‘Mekɔtoo Mama Asibuo. Ɔhunuu me no, n’ani gyee kɛseɛ. Sika 

bɛyɛ sidi aduosia a megyaeɛ maa no no, ɔsan de hyɛɛ me nsa’ 

(kr. 85). 

 

 Nhwehwɛmuni no hunu no sɛ, Owusu (1973) pɛ sɛ ɔma yɛhunu sɛ, mfemfamho a wɔde 

afemfam mmaa ho sɛ wɔn deɛ ne adwadie no, wɔsan nso hwɛ nnoɔma so yie pa ara. 

Ɛno nti na kane no efie agudeɛ nyinaa no, na wɔtaa de hyɛ mmaa nsa, ɛfiri sɛ mmarima 

dwumadie ne wɔn adwennwene nso so. 

 

 Ɛyɛ a wɔtaa ka kasa bi sɛ, “amanedeɛ mpo, yɛadi, na gye to me hɔ”. “Ɔbaako akɔhunu, 

ɔdanseni ne hwan?” Yɛhwɛ ɛkwan a ɛfaa so a ɔde sika no maa Mama Asibuo no a, na 

nka nyɛ suro anaasɛ nokwafoɔ a ɔyɛ a, nka ɔbɛnya biribi agyina so aka sɛ Nyamekyɛ 

sika biara nni ne nkyɛn, ɛfiri sɛ wɔanyɛ krataa biara a ɛdi adanseɛ sɛ ampa ara 

Nyamekyɛ de sika bi ama no, anaasɛ ɔdanseni bi gyina hɔ berɛ a na ɔde sika no rema 

no no. 

Obi nso bɛtumi agye ato mu sɛ ampa sɛ wo sika wɔ ne nkyɛ deɛ, nan so ɔnni bi a ɔde 

bɛma wo. Menni bi ne meregye nso hwan ne panin? Na ɛtwetwere wo bo. Ɔbaa yi, 

mekyerɛ Mama Asibuo, wannyɛ saa, mmom ɔdii nokorɛ maa obi hɔhoɔ mmɔborɔni no 

san nyaa ne sika de bi twitwaa ne ho. 

 

4.1.1.3 Mmaa Mmoa A Wɔde Ma Mmɔfra Wɔ Nwoma ‘Ɔkrabiri’ mu 

4.1.1.3.1 Mmaa mmoa a wɔde boa mmɔfra sɛ wɔreyi wɔn afiri ahohiahia mu 

Mmaa yɛ nnipa bi a wɔn abadaeɛ no so nnipa nyinaa so; abɔfra o, ɔbaa o anaasɛ ɔbarima 

o. Yɛhwɛ berɛ a Yaa Mansa toaa nananom wɔ nseɛdo no a, nyɛ adeɛ sɛ Nyamekyɛ a saa 

berɛ no na ɔyɛ abɔfra no mpo hunuiɛ. Mmom, ɛyɛ oni adamfowa no na ɛnam ne so ma 

ɔhunuiɛ. 

 

Saa ara nso na Afua Fofie a na ɔyɛ Nyamekyɛ wɔfa yere no, nso ne okunu kɔfaa no ne 

no tenaeɛ. Mmaa bi wɔ abadaeɛ sɛ, ɛmfa ho ne mma dodoɔ a wɔkuta no, berɛ a ɔbɛhunu 

sɛ abɔfra bi refa awerɛhoɔ anaa ɔyaa bi mu no, na ne yam hyehye no sɛ ɔbɛboa ayi no 

afiri mu. Yɛhunuu yei wɔ kr. 12-13 mu.  

 

1.“….N’adamfo no kɔɔ dan no mu na n’ani bɔ a ɛbɔɔ no so ne esu a ɔtuaa mu 

nyinaa yɛ baako pɛ”. 

‘Adɛn?’ 

2. “Me wɔfa Dapaa bɛfaa me ne me kɔtenaeɛ. Wɔfa ne ne yere Afia Fofie nso 

na wɔwɔ mma baasia.” (kr. 12). 

Anomsɛm a ɛdi kan no ma yɛ hunu sɛ yɔnkoɔ bi sene onua. Na mmaa binom ayɔnkofa 

nso ayɔnkofa tumi yɛ sɛ anuanom koraa. Sɛ da koro mpo ɔbaako annhunu ne yɔnko a, 

ɔnntumi ntene, gye sɛ ɔkyini hwehwɛ no; mekyerɛ sɛ mframa mfa wɔn ntam. Ɛnam saa 

ayɔnkofa a wɔn ntam dwoɔ no so nti na berɛ a Nyamekyɛ maame twaa n’ani hwɛɛ dan 

no, wɔtumi hunuu no ntɛm no, nte saa a, anka abɔfra ketewa a ɔnnim hwee fa owuo ho 

no, ne amu no bɛtena hɔ da mu no nyinaa. Afei deɛ a ɛbɛba ne sɛ, ɔbɛte ma biribi atɔ ne 

so anaasɛ ne kra bɛdwane afiri ne ho anaa nso koraa ɔbɛtumi anya adwene mu haw, sɛ 

nyɛ ɔmaame yɔnko no a ɔkɔpuee hɔ saa berɛ no a. Anomsɛm a ɛtɔ so mmienu no nso 

ma ɛda adi sɛ ɛwom sɛ Akanfoɔ amammerɛ mu no, wɔregye awareɛ a, asɛm a wɔtaa ka 

kyerɛ ɔbaa no ne sɛ “sɛ ɔnya adeɛ a, ɔmfa mmra fie”.  

 

Afei nso, Akanfoɔ amammerɛ mu no, wɔdi wɔfa adeɛ anaasɛ wɔdi adeɛ kɔ ɛna fa mu. 

Na yeinom nyinaa nka mfua no, wɔde sukorɔ anaasɛ mfemfamho bi afam mmaa ho sɛ 

wɔn deɛ sɛ wɔwɔ awareɛ ase deɛ a, wɔmma kwan mma ɔbarima no abusuafoɔ mma hɔ 

bi. Nso nyɛ mmaa nyinaa na wɔkuta saa su no, ɛfiri sɛ Owusu (1973) ama yɛahunu sɛ, 

berɛ a abɔfra Nyamekyɛ hweree n’awofɔ nyinaa no, Afua Fofie ne okunu kɔfaa no ne 

no tenaeɛ san hwɛɛ no sukuu. Sɛ nyɛ ɔdɔ ne abadaeɛ a mmaa binom wɔ a, ɛbɛyɛ den sɛ 

mma bebrebe a ɔne okunu wɔ no, ɔbɛma kwan ma okunu asan akɔfa obi foforɔ abɛka 

ho. 

 

4.1.1.3.2 Mmaa mmoa a wɔde ma mmɔfra sɛ akyerɛkyerɛfoɔ 

Mmaa firi yɛɛ akyerɛkyerɛfoɔ nyɛ nnɛ. Na esiane sɛ wɔntwa da bi nnyɛ sɔhwɛ sɛdeɛ 

yɛyɛ no wɔ yɛn sukuu ahodoɔ mu nti, ayɛ sɛ deɛ yɛabu yɛn ani agu so no. 

Mpanimfoɔ wɔ kasa bi sɛ, “wonni panin a, due!” Mmaa deɛ ɛba no adekora ne abakɔsɛm 

deɛ a, wɔda mu fua. Ɛno nti na ɛba no adedie so a wɔn na wɔkyerɛ ɔdehyeɛ a ɛtwa sɛ 

ɔdi abusua bi mu akonnwa no. Saa nti wɔtaa kyerɛkyerɛ nkyirimma yɛn Akanfoɔ gyidie 

ahodoɔ no. 

 

Aberewa Fosua yɛ aberewa bi a na berɛ biara a Afiriyie ne Nyamekyɛ bɛsua adeɛ no, 

na ɔtaa bɔ wɔn abaso sɛ wɔtumi kan ntwerɛeɛ no. Sɛ wɔn ani ha nso a, na wɔabisabisa 

no nsɛm pii asekyerɛ. Owusu (1992) ma yɛhunu mmaa nkyerɛkyerɛ su a wɔde boa 

mmɔfra yi wɔ nwoma ‘Ɔkrabiri’ mu’. 

“….Anwummerɛ bi a ɔbaa baabi a na yɛresua adeɛ no, 

Yaa Afiriyie bisaa no sɛ: ‘Nana, deɛn nti na daa sɛ 

yɛredidi na yɛn mu bi de ne nsa si fam a woteatea no no? 

“Aberewa buaa sɛ: Mo deɛ, moyɛ mmɔfra. Yei nyɛ asɛm 

a anka ɛsɛ sɛ wobisa. Montie ɛ. Sɛ obi redidi na ɔde ne 

nsa si fam a, ɔmmee da” (kr. 14). 

“Deɛ na metaa hunu wɔ Nana ho ne sɛ, berɛ biara mu sɛ 

ɔredidi a, gye sɛ wate bi ato fam ansa na ɔde aduane no 

bi aka n’ano. 

 “Mebisaa no deɛ nti a ɔyɛ saa ma ɔkyerɛɛ me aseɛ sɛ, 

ɔte to hɔ ma nsamanfoɔ. Afiriyie nso amma anso hɔ ara. 

Ɔbisaa Nana sɛ: nti nsamanfoɔ wɔ hɔ anaa? Nana buaa 

no sɛ: ‘Nsamanfoɔ wɔ efie biara mu. Abusua biara mu 

nnipa a wɔawuwu no asaman wɔ hɔ. Wɔn na wɔbɔ yɛn 

ho ban. Sɛ asiane bi reba yɛn so a wɔn na wɔhunu no 

kane bɔ gu. Wɔprapra yɛn ho yi yɛn firi mmusuo nyinaa 

mu. 

‘Yɛtete ha yi, wɔhwɛ yɛn. Nkɔmmɔ biara a yɛdi no, wɔte. 

Sɛ yɛdidi na yɛamma wɔn bi a, wɔde aniberɛ bɛma yareɛ 

anaasɛ amaneɛ bi ato yɛn. Ɛno nti na sɛ yɛnom nsa a, 

yɛde bi gu fam ma wɔn no. Yɛde srɛ wɔn hɔ nyinkyɛ ne 

asomdwoeɛ. Esiane sɛ wɔbɛn yɛn nti na anadwo nso 

yɛmpra no. Ebia na wɔtete hɔ, na yɛapra agu wɔn so.’ 

(kr. 16). 

 

Afiriyie bisaa no deɛ obi wu a ɔkɔ. Ɛhɔ na ne nkyerɛmu no rebɛsi deɛ Osei (2002) kaeɛ 

no so sɛ, Asantefoɔ a wɔyɛ Akanfoɔ no wɔ gyidie bi sɛ, nnipa wu a, ɔkɔtoa n’abrabɔ so. 

Sɛ obi wu a, ɔkɔ awufoɔ asase so a wɔfrɛ hɔ asamando. 

‘Ɔkyerɛɛ mu sɛ, ɔkɔ asamando na asamando yɛ ɔman a 

ɛso yie, Afei nso ɛnyɛ obiara na ɔtumi kɔ hɔ, gye awufoɔ 

nko ara. Ɔse wɔn deɛ, wɔtumi firi asamando ba wiase daa 

na onipa teasefoɔ ntumi mfa n’ani nhunu wɔn da gye 

mmoa sɛ ebia, nkraman sei, ɛfiri sɛ wɔn na wɔhunu wɔn a 

wɔntumi nka. Ɔse nkraman deɛ wɔhunu wɔn saa a, 

wɔbobom denneennen te sɛ deɛ wɔahunu ɔhɔhoɔ bi 

pɛpɛɛpɛ.’ (kr. 17). 

4.1.2. Mmaa Mmoa A Wɔde Ma Adasa Wɔ Nwoma ‘Wo Gyegyiregye!’ Mu 

Nhwehwɛmu no ho asɛmmisa a ɛdi kan no rehwɛ sɛdeɛ mmaa yɛ aboafoɔ ma adasa wɔ 

Owusu (1992) nwoma ‘Wo gyegyiregye!' 

 

4.1.2.1 Mmoa a mmaa de ma mmarima wɔ ‘Wo gyegyiregye!’ mu 

 4.1.2.1.1 Mmoa a mmaa de ma mmarima wɔ afutuo kwan so 

Owusu (1992) maa yɛhunuu sɛ, mmaa titire, mpanimfoɔ nam afutuo so boa sɛdeɛ ɛbɛyɛ 

a wɔn mma anaasɛ nananom nkɔtɔ amanneɛ biara mu wɔ ɔbaa a ɔbɛpɛ sɛ ɔne no tena sɛ 

okunu ne ɔyere mu. Berɛ a Nimako wiee sukuu a na ɔpɛ sɛ ɔware Nsonowaa no, na 

Aberewa Ataa a ne nanabaa ne no no mpene so, esiane sɛ, ɔhunuu sɛ sɛ ɔware no a, 

ɛremmoa no. saa nti ɔtuu no fo: 

1. ‘“Dwenease kuro yi, efie biara nni hɔ a mennim mu nsɛm. Obomokyikyie 

firi nsuo ase bɛka sɛ ɔdɛnkyɛm awu a, wɔgye no akyinnyeɛ? Efie hɔ a wopɛ 

sɛ wokɔ no nyɛ. Tweaduampɔn ne Asaase Yaa adaworoma, woakɔ sukuu yi, 

aberewatia, mekuta odwannini a ɔtua dua baako ama wo sɛ fa hyira w’ano, 

Mayɛ bɔne? Wo na wose worekɔ baabi akɔyɛ adwuma. Ɛtwa sɛ w’agya 

hwehwɛ ɔbaa a n’ani da fam ma wo ware na waboa wo ma woahwehwɛ 

biribi aba fie. To wo bo ase, na yi w’ani firi Nsonowaa so, na w’agya 

bɛhwehwɛ ɔbaa ama wo. Adwoa Sɛɛwaa—Kwasi Mɛnsa nana yi sei---ɔyɛ 

kama. Odi w’akyi kɔ baabiara a, ɛfata”’ (kr. 11-12). 

 

Wɔtaa ka kasa bi sɛ ɛnyɛ biririara a ani hunu no, ne nyinaa na ano ka. Yei si mfemfamho 

a wɔde fam mmaa ho sɛ wɔyɛ nsekuro no ano, ɛfiri sɛ, sɛdeɛ Aberewa Ataa nim efie 

biara mu asɛm nanso wammue n’ano basabasa amfa emu biara ho kɔsii sɛ ne nana 

Nimako yɛɛ aso brakyeɛ wɔ n’afutuo ho fa ɔne Nsonowaa awareɛ no ho no kyerɛ sɛ, 

mmaa binom wɔ hɔ a, nnyɛ deɛ wɔhunu nyinaa na wɔka, gye sɛ ɛho kyere so pa ara. 

Asieduaa a na ne ba barima ne Nimako nso de afotuo no bi foaa deɛ n’ase ne okunu 

kaeɛ no so. Na sei na Owusu daa no adi: 

2.  ‘” Kwabena, woyɛ saa a ɛnyɛ. Deɛ w’atifi aduru yi wonyɛ abɔfra na woadi 

mmɔfrasɛm saa. Aduru berɛ a ɛhia wo boasetɔ. Mmarima pii wɔ hɔ a ɛduru 

saa berɛ yi so a, wɔfom mmaa sɛ gyama ɛyɛ nnuaba bi a atete agu fam. Ɛyɛ 

saa a, awareɛ no nnyina da. Wɔbɛko ntɔkwa ara akɔsi sɛ awareɛ no bɛgu. 

W’agya na ɛsɛ sɛ ɔhwehwɛ ɔbaa ma wo ware, nti to wo bo ase. Mmaa a 

wɔdwo na wɔbu adeɛ na wɔyɛ nsi—saa mmaa no na ɛsɛ sɛ wonya bi ware 

no na woatumi ne no aware akyɛ, abu ɔbra pa nso.”’ (kr. 18). 

 

Afotuo a akɔ so wɔ anomsɛm a ɛtɔ so mmienu no da no adi sɛ, sɛ ɛyɛ na sɛ obi si awareɛ 

kwan mu a, ɛmfa ho sɛ ɔyɛ ɔbaa anaasɛ ɔbarima, ɛyɛ adeɛ a afotuo mpa onii no ho da. 

Wɔnam afotuo so tenetene nnipa no sɛdeɛ ɛbɛyɛ na ɔnnkɔtɔ ɔhaw biara mu daakye wɔ 

n’awareɛ akwantuo no mu. Sɛ yɛhwɛ Nimako maame Asieduaa afotuo a ɔde maa ne ba 

barima no a, ɛda dwa sɛ, sɛ sɛdeɛ mmaa binom hwehwɛ aware pa, awareɛ mu 

asomdwoeɛ ne asetena pa ma wɔn mma mmaa nti wɔtu wɔn fo no, saa ara nso na 

Asieduaa nso hwehwɛ rehwehwɛ bi de ama ne ba barima no. 

 

4.1.2.1.2 Mmoa a mmaa de ma mmarima wɔ adwumayɛ mu ne sika afa mu 

Mmaa nam akwan ahodoɔ so boa mmarima; sɛ kuayɛ mu, sikasɛm mu ana afotuo mu. 

Kuayɛ yɛ Akanfoɔ nnwuma no mu baako a ɛnna fam kora ɛna ɛnnyɛ ɔbaakofoɔ adwuma 

nso. Saa nti, mmarima no rekɔware a, na wɔhwɛ sɛ wɔbɛnya ɔbaa a n’ani da fam sɛdeɛ 

ɛbɛyɛ a ɔbaa no bɛyɛ boafoɔ na wasosɔ ne mu wɔ ne dwumadie no mu. Nnipa mmaako 

mmaako na kane no na wɔde ahayɔ yɛ wɔn nnwuma de kɔsi awieeɛ. Dodoɔ no ara na 

kua yi ara na wɔyɛ, ɛnna kane no na apaafoɔ nhyɛda nni hɔ saa, na sɛ yɛbɛnya biribi saa 

koraa a, na ɛyɛ nnɔboadie. Nti no sɛ wobɛware na wo yere te fie sɛ mɛkɔ bɛba na wanoa 

aduane ama madi anaasɛ nna a wo ne no bɛhyia anadwo no nti na woware no? Nyɛ ɛno 

ne botaeɛ a na wɔde ware. Sɛ woware ɔbaa a ne ho yɛ den a, dwuma biara a wopɛ sɛ 

wodi fa afuo no ho no, ɔsosɔ wo mu. Sɛ ɛyɛ kookoo afuo na ɔbarima no redɔ a, 

ɔreboaboa kookoo no ano no, ɔbaa no bɛtumi asoa kɛntɛn aboa kookoo ano. 

 

Ɛtɔ berɛ bi nso a, ɔbaa yi tumi dodɔ mfuo no ase bi na wabɔ okunu no kyidɔm 

akwannuasa nyinaa mu. Na ne korakora no, nnɔbaeɛ no ba a, wasoa de aba fie. Sɛɛwaa 

deɛ yi deɛ apaafoɔ biara nni mu wɔ mfuo dodoɔ a okunu ne no dɔeɛ no nyinaa. Ebinom 

koraa tumi san soa nnuane no bi de kɔ akyin sɛdeɛ ɛbɛyɛ na wɔbɛtɔn anya sika de aboa 

wɔ kwan foforɔ so. Yɛhunu mmoa yi bi wɔ berɛ a Kwame Bɛkoe esiane sɛ wannkɔ 

sukuu annuru akyire nti, ɔmaa ne nkrantɛ so dodɔɔ mfuo ahodoɔ pii a ne yere Abena 

Dansoaa nso boaa no.  

‘Abena nso de nsiyɛ boaa ne kunu yi adwumayɛ, 

Anɔpatutuutu na wɔde wɔn ho aka hasuo. Wɔkɔhyɛ afuom 

yɛ adwuma kɔduru anwummerɛ fɔmm ansa na wɔaba fie’ 

(kr. 2). 

 

Esiane sɛ mmaa yɛ aboafoɔ ma mmarima nti, Owusu (1992) ada no adi wɔ ne nwoma 

no mu sɛ, Kwasi Yaamoa ne ɔbarima a ɔkɔwaree Sɛɛwaa berɛ a Nimako gyaee no 

awareɛ no. Sɛ ɔde ne ho bɛwura kuayɛ mu na ne sika kakra a ɛda ne ho no nhye na 

mmom ɛbɛyɛ mmɔho nti, ɛnam so ma ɔwaree Sɛɛwaa, na ama waboa no adwumayɛ.  

“….Ɛnam kuayɛ yi ho nti na ɛma ɔwaree Sɛɛwaa no. Ɔne 

Sɛɛwaa yɛɛ kookoofuo akɛseɛ mmienu wɔ Adansuso”  (kr. 

39). 

 

Yɛhunu no sɛ ɔtwerɛfoɔ no reda no adi sɛ sɛbe mmaa deɛ wɔntumi ntena ase mfa 

adwene wɔ adeɛ bi yɛ ho, na mmom deɛ obi afa ho adwene awie no na wɔboa ma ɛwie 

pɛyɛ. Yei da nkyɛn a, kr. 39 yi rema yɛahunu sɛ mmaa binom bɔ mmarima bi nso 

kyidɔm wɔ wɔn dwumadie mu. Ɛno nti na wɔka sɛ, ɔbarima bi bɛyɛ yie a, na ɛfiri ne 

yere. Wɔka sɛ mmaa nni ahoɔden, nanso wɔwɔ biribi sononko bi wɔ wɔn mu a wɔtumi 

de tae afoforɔ akyi ma dwuma bi a wɔredi no tumi wie yie anaasɛ ɛyɛ fɛ. Mmom 

yɛbɛtumi anya mmaa no bi a wo ne wɔn tena sɛ moredi dwuma bi a, dwwumadie no 

bɛtumi agye agu.  

 

Sɛdeɛ “Liberal Feminist” kyerɛ mu no, nni kwan sɛ yɛde hyeɛ bi to mu sɛ obi yɛ ɔbaa 

anaasɛ ɔbarima a, adeɛ pɔtee bi na ɛtwa sɛ ɔyɛ. Na mmom, deɛ yɛsusu ma mmaa no, 

saa ara nso na yɛnsusu mma mmarima. Saa nti ɛha yi, sɛdeɛ Akanfoɔ amammerɛ mu no 

mmarima tumi sɔre sɛ wɔrekɔware ɔbaa bi sɛdeɛ ɛbɛyɛ a ɔbɛboa wɔn wɔ wɔn kua 

dwuma mu no, saa ara na anka ɛsɛ sɛ wɔma kwan ma mmaa binom nso yɛ nhwehwɛmu 

yi mmarima a wɔn nso susu sɛ wɔbɛboa wɔn wɔ wɔn dwumadie bi a wɔn nso hwɛ anim 

kwan sɛ wɔbɛyɛ ho. Deɛ Owusu ada no adi fa Yaamoa ne Sɛɛwaa awareɛ no ho no ama 

ada adi sɛ nnyɛ awareɛ nyinaa na ɛgyina ɔdɔ so. Obi wɔ hɔ a ɔhwɛ nnipa no sika, 

ahoɔden ne adeɛ biara a ɛbɛboa no wɔ ne dwuma bi a ɔpɛ sɛ ɔdi mu. 

 

Owusu (1992) daa no adi wɔ ayɛsɛm no mu sɛ, ɛnam ababaawa Nsonowaa so nti na 

Nimako gyaee Sɛɛwaa awareɛ berɛ a na waware no amammerɛ kwan so. Afei, wɔn 

baanu no abɛware wɔ abɛɛfo kwan so ma emu ka a ɛbae no, esiane sɛ Nimako ntumi 

ntua no, ɔbaa no a ɔyɛ ɔyere no baa mu bɛboaa ne kunu wɔ sika fa mu. Mekenkann 

Owusu nwoma kr. 42 no, mehunuu sɛ esiane Akanfoɔ amammerɛ no sukorɔ a wɔde 

afam mmarima ho sɛ wɔn na wɔgye awareɛ nti, awareɛ no emu ka kɛseɛ no ara da wɔn 

so. Sɛ ɛkɔba sɛ ɔbaa a ɔrebɛware no no wɔ sika no bi sɛ ɔde bɛboa no koraa a, ɛyɛ a na 

ɔnnya ɔpɛpa no mfa nyi. Nanso sɛ nka amammerɛ no bɛma kwan sɛ ɔbaa o, ɔbarima o, 

deɛ ne ho so wɔ awareɛ mu biara bɛtumi ayɛ ne yɔnko ho adeɛ a, anaa nso ɔbɛtumi de 

ne sika aboa a, anka ahokyerɛ ne ɛka bebrebe a ɛba awareɛ akyi no nyinaa to bɛtwa. 

Mmom, mmaa binom nso tumi yi wɔn sika ma mmarima binom sɛ wɔmfa nyɛ wɔn ho 

adeɛ nanso ɛyɛ a ɛntɔ dwa. Ɛfiri sɛ wɔsusu sɛ ɛtɔ dwa a, afoforɔ bɛbu ɔbarima no sɛ ɔyɛ 

ɔbaa-barima sɛdeɛ Diabah ne Amfo (2018) de kaa asɛm no. 

‘Nsonowaa tuu ne kunu yi fo kyekyeree ne werɛ sɛdeɛ ɛsɛ. Adeɛ 

kyeeɛ no, ɔbuee nadaka so yii sika a ɔde firii Dwenease baeɛ maa 

ne kunu’ (kr. 42). 

Mmaa binom nso mmoa a wɔde boa mmarima no nnyina faako, ɛtumi yɛ sika, afotuo, 

boasetɔ, adwuma ne awerɛkyekyerɛ. 

 

Ababaawa Pɔmaa yɛ Boadi yere wɔ ayɛsɛm no mu. Nhwehwɛmuni no rekenkan no, 

ɔkɔhunuu sɛ na Boadi a ɔyɛ ɔwarefoɔ no san kɔne Nsonowaa a ɔno nso yɛ ɔwarefoɔ no 

twee mpena a emu yɛ den. Yei nyinaa mu no, na ɛyɛ Pɔmaa tirimpɔ sɛ ɔbɛboa ne kunu 

no akwannuasa nyinaa mu. 

‘Boadi waree Akosua Pɔmaa bɛyɛ mfeɛ dunum nie. Onyame 

adom wɔn mma baawɔtwe. Mmarima nnan, na mmaa nso 

nnan.emu mmiɛnsa wɔ sukuu mu wɔ Kumase, Koforidua ne 

Nkran hɔ ara. Mmɔfra a aka no nyinaa wɔ sukuu mu wɔ Nkran. 

Pɔmaa de anidahɔ ne boasetɔ na ɔne ne kunu yi te. Ne botaeɛ 

ne sɛ ɔbɛboa ne kunu yi akwannuasa nyinaa mu na wɔahwɛ wɔn 

mma no. Sɛ ne kunu no yɛ no mfomsoɔ koraa a, deɛ ɔka ara ne 

sɛ: “Mehwɛ wo ara.”’ (kr. 69).  

 

4.1.2.1.3 Sɛdeɛ mmaa nam Akanfoɔ amammerɛ ne abakɔsɛm mu nimdeɛ so da 

ahintasɛm adi kyerɛ mmarima 

Mmaa yɛ nnipa bi a sɛ wɔwɔ kuro anaa abusua bi mu a, wɔboa da ahintasɛm ne 

abakɔsɛm ahodoɔ adi ma adasa da wɔn ho so. Aberewa Ataa de too dwa sɛ Akanfoɔ wɔ 

mmusuaban nson a ebiara ne n’akraboa. Ɔkyerɛɛ mu sɛ ebinom wowɔ nuammaanom, 

saa nti ɛtwa sɛ obi rekɔ awareɛ a ɔyaa no yɛ ahwɛyie sɛ ɔnkɔware ne busuani. Ɛnyɛ 

nwanwa sɛ Akanfoɔ amammerɛ mu no, wɔn asɛnka mu ne mpo wɔn ahensie mu no, 

mmaa titire, ahemmaa na wɔsi wɔn so pɛ obi a ɔbɛdi adeɛ sɛ ɔhene. Esiane sɛ efie hɔ 

nsɛm nyinaa, sɛ papa, sɛ bɔne, wɔnim. Yɛtaa ka kasa bi sɛ deɛ ɔnim papa na wannyɛ 

no, ɛyɛ bɔne ma no. Na esiane sɛ Aberewa Ataa nim nokorɛ bi sɛ sɛ ne nana Nimako 

ne Nsonowa ware a ɛyɛ mmusuo ma wɔn abusua no nti, ɔfaa kwan biara so sɛ anka 

ɔremma no mma so sɛdeɛ ɛbɛyɛ a ne wuo akyiri no, nkyirimma nhyia nnome anaa 

mmusuo biara nanso akɔyɛ sɛ abɔfra a wafa sekan, gye sɛ sekan no gye ne nsa mu ansa. 

“…..N’ano ansi koraa na Njmako sɔɔ so sɛ: “Hwan na ɔse 

ɔrekɔware ne nuabaa?” Saa asɛmmisa yi maa Aberewa Ataa 

sɔreɛ na ɔde ne nsa tenee Nimako so sɛ: “Hwɛ yie oo, na 

Nsonowaa yɛ wo nua.” Ɔtoaa so sɛ: “Asɛm a mereka a Nimako 

ama m’asɛm aware yi, mepɛ sɛ meda biribi adi pefee kyerɛ mo. 

Ayokofoɔ sei, wɔn nuabaa ne Ɔdakofoɔ. Agonafoɔ nuabaa ne 

Dwumena, na Biretufoɔ deɛ nso ne Abrade. Wo Asieduaa a wote 

hɔ yi, ntɔn bɛn na wobɔ? Wo nyɛ Agonani? Nsonowaa a Nimako 

pɛ sɛ ɔware no yi, ɔnyɛ Dwumenani? Agonafoɔ nuabaa ne 

Dwumenafoɔ, na wɔyɛ deɛn ware ma ɛyɛ yie?”’ (kr. 36-37). 

 

4.1.2.2 Mmaa mmoa a wɔde ma wɔn yɔnko mmaa 

4.1.2.2.1 Mmaa mmoa a wɔde ma wɔn yɔnko mmaa wɔ afutuo mu 

Nyɛ mmarima nko ara na mmaa tumi tu wɔn fo, mmom, wɔn yɔnko mmaa nso wɔtumi 

tu wɔn fo saa ara wɔ akwan ahodoɔ so. 

 

Akanman mu no, efie anaa abusua biara a wɔsuro animguaseɛ no, afotuo ne ateneatene 

mpa hɔ da. Esiane sɛ mpanin se, “Ɔpanin a ɔhwɛ ma mmɔfra we nanka no, yɛrebu 

nankawefoɔ a, ɔka ho”. Adeɛ baako nso a yɛhunu no yɛn Akanman yi mu ne sɛ, sɛ obi 

kɔ awareɛ na nnoɔma nkɔ yie a, Ɛna a ɔwoo ababaawa no na nsa nyinaa tene hwɛ ne so. 

Afei nso, Ɛba Akan amammerɛ mu a, afotuo kɔ so wɔ biribi ho aberɛ a biribi rekɔ so. 

Esiane sɛ, ɛyɛ adeɛ a akɔ so, ɛrekɔ so anaa sɛ ɛrebɛkɔ so no ho na afotuo no gyina so. 

1. “Maame Akosua Adae piesie ne Sɛɛwaa. Berɛ a ɔsoo awareɛ no, oni frɛɛ 

no kyerɛkyerɛɛ no sɛdeɛ wɔware na ɔmaa no afutuo nso pii sɛ: ‘Ɛrekame 

ayɛ sɛsɛ ɔbarima yɛ yie a, na ɛyɛ neyere. Ɔbarima sɛe nso a, na efiri ne 

yere. Suban anaa tebea biara a ɔbarima bɛba mu no, na ɛnam ne yere 

so. Ɔbarima a ɔmpɛ nasanom no, ne deɛ na aduane. Mma aduanenoa 

nyɛ wo aniha da. Wo kunu yi yɛ odwumayɛfoɔ; breɛ biaraa ɔbɛpɔn 

adwuma bɛduru fie no, na n’aduane si pono so. Noa aduane no berɛ ano, 

sɛdeɛ ɔbɛba no na ɛyɛ hye fɛfɛɛfɛ.  

Mmarima pii a wɔnom nsa no, ɛfiri aduane a wɔnyerenom ntuminnoa no 

berɛ ano berɛ ano. Ɔbɛfiri nadwuma bɛduru fie no, na afei na wafiri 

aduanenoa ase. Ɔdane ne ho firi adi pɛ, na nsa na ɔrekɔnom ne no. Ebi 

nso a, na woanoa aduane no asi hɔ ama akyɛ. Ɔbɛduru fie no na adwo 

ayɛ sɛ asukɔtwea. Ɔde ne nsa to aduane no mu pɛ, na wayi afiri mu. Ɔfiri 

adi pɛ, na nsa na ɔrekɔhwehwɛ akyi kwan anom.  Ɔbaa biara a ɔyɛ 

yeinom biara no boa ne kunu ma ɔyɛ ɔkɔwensani,” (kr. 24). 

 

Yɛhwɛ afotuo a Maame Akosua Adae de maa ne ba a no wɔ berɛ a na ɔrekɔ awareɛ no 

a, me hunu ne kasa no gyina Akanfoɔ amammerɛ a ɛkyerɛ sɛ mmaa nnoa aduane nsom 

wɔn kununom. Ɛnyɛ ɛno nko, sɛ yɛhwɛ Akanfoɔ abɛbuo bi te sɛ; “Ɔyere pa yɛ ahonya” 

sɛdeɛ Gyekye (1996 p.82) aka no wɔ ne nwoma no mu no. Ɔkyerɛ a, nyɛ sɛ ɔbarima no 

bɛdan ne yere no de anya ne ho, na mmom ɔyere pa no na ɔbɛboa ne kunu no ma w’asie 

sika esiane sɛdeɛ ɔbɔ ne bra. deɛ amammerɛ ayɛ nnoɔma nti, sɛ mpo ɔbarima warefoɔ 

bi bɛtumi anoa n’aduane koraa a, gye sɛ baabi a ne yere kɔ biara no, ɔtwɛn no ma ɔba 

ansana Wanya aduane adi. Na sɛ ɔtwɛn kɔduru berɛ bi a, ɔtumi de ne ho kɔwura nsanom 

mu. 

 

Yei kyerɛ sɛ mmarima binom dan mmaa a sɛ mmaa amma wɔn abrabɔ mu a, ɛrenyɛ 

asɛm papa mma wɔn. Na nso nka ɛremma no saa, sɛ yɛ de “Liberal” Feminismfoɔ 

adwenekyerɛ no so a, ɛsɛ sɛ bɔbea mu no, wɔde mmaa no mmarimsa nyinaa gyina 

gyinpɛn baako a obi nkyɛn ne yɔnko wɔ biribiara mu.  

 

Saa nkyerɛmu no yɛ adwuma wɔ Akanfoɔ amammerɛ mu a, anka afotuo a Maame 

Akosua Adae de maa ne ba baa no nyinaa ho nhia. Ɛno ara ne sɛ sɛ ɔbarima na ɔbɛba 

fie na sɛ aduane nni hɔ a, ɛno ara ne sɛ ɔde bi bɛsi gya so. Saa ara nso na sɛ ɔbaa no na 

ɔbɛba na sɛ aduane nni hɔ a, ɔno nso bɛyɛ saa ara na ɔnkɔtwɛn sɛ ɛyɛ obi asɛdeɛ.  

 

Mmaa tumi tu wɔn yɔnko mmaa fo fa ɔkwan a wɔnam so bɛbisa adeɛ afiri wɔn hokafoɔ 

nkyɛn a ɛmfa ɔhaw biara mma. Owusu (1992) maa yɛhunuu afotuo a ɛte sie wɔ ne 

nwoma no mu. 

2. “Sɛ worepɛ adeɛ bi afiri wo kunu nkyɛn a, nhyɛ no ketee.m Ebia saa 

berɛ no, na ne ho nni bi. Sɛ wokɔ so hyɛ no saa a, woanhwɛ pɛ, korɔno 

na ɔbɛbɔ de abrɛ wo. Adwumyɛfoɔ ne yerepii wɔ hɔ a, wowiawia 

nnoɔma firi wɔn adwuma mu kɔtɔn de sika no totɔ nnoɔma ma wɔn 

yerenom. Mpanimfoɔ na wɔkaa asɛm bi se: ‘Nnɛɛmafoɔ, nnɛ mafa, 

ɔkyena mafa, wobɛkɔ na ɔte nkwanta so retwɛn wo.’ Sɛ obi di saa 

dwuma yi a, deɛ ɛbɛyɛ biara ne ho bɛda hɔ. Wayɛ ɔkorɔmfoɔ ara ne no. 

Wɔma no so pɛ, afiase tɔnn. Wobɛhwehwɛ mu no, na ɛmfiri obiara sɛ ne 

yere.” (kr. 24). 

Mmaaafotuo a wɔde ma wɔn yɔnko mmaa no, ɛtumi kyerɛ wɔn sɛdeɛ wɔbɛsi atwe wɔn 

ho afiri awareɛ mu koratwee mu. Owusu nso nam ne nwoma ‘Wo gyegyiregye!’ so daa 

afotuo a ɛte saa adi. 

“Adeɛ baako a ɛsɛe awareɛ ne koratwee. Ɛwom, koratwee bi tumi bɔ ɔbarima 

ho ban twe no firi mmusuo mu deɛ, nanso emu pii de amanenya ne animguaseɛ 

ba ɔbarima no so. Nya ɔdɔ a emu dɔ ma wo kunu, na gye no di sɛ ɔrenkɔfa 

ɔbaa foforɔ biara nka wo ho. Nnamfonnamfoɔ ne afekubɔ na ɛsɛe awareɛ. Deɛ 

obi ntee, deɛ obi nhunuiɛ, na wɔreka gu w’aso mu! Wodi wɔn akyiri a, wo nsa 

akosi fam ma adi ayɛ wo. Mfa wo ho nkɔto obiara so, na afekubɔ bɔne sɛe 

awareɛ. Hwɛ wo kunu no ara. Onya bi a, na moadi; wannya nso a, na mote 

mo baabi. Tɛkrɛma yɛ bonniayɛfoɔ; woma no aduane pa nnɛ na ɔkyena 

wannya bi a, ɔse ɔnnii aduane pa biara da. Nkɔdi tɛkrɛmadɛ akyi daa, anyɛ 

saa a, wo ntoma bɛtete aka wo kɔn mu.” (kr. 25). 

Ɛyɛ a na wɔtaa ka asɛm bi sɛ animguaseɛ mfata Ɔkani ba. Na Owusu aterɛ dasadwini yi 

rema mahunu sɛ nokorɛ bi wɔ saa asɛm yi mu. Esiane sɛ, afotuo kɔ so nnipa ahyɛaseɛ 

nteteɛ mu ara kɔsi sɛ onii no bɛfiri ateasefoɔ asase yi so. Yɛhwɛ awaregyeɛ mu nso a, 

afutuo hyɛ mu wɔ fa baabi. Mpo ɔwarefoɔ no kɔpue fie a nteteɛ wɔ mu a, ɛno deɛ 

wɔtumi hyɛ aseɛ tu no fo ara kɔpem sɛ ɔbɛtu akɔ okunu fie. 

 

Yɛka sɛ afotuo a, nnyɛ daa nyinaa na afotuo bi a obi de bɛma ɔfoforɔ no bɛyɛ ne papa 

mu. Sɛ ɛba no awareɛ mu koratwee a, ɛyɛ a na wɔde sukorɔ bi fam mmaa ho sɛ wɔdi 

akotene paa ara. Ɛne sɛ, mmaa pii wɔ hɔ a wɔtwe kora ara ma no tra so. Ɔbaa bi wɔ hɔ 

na ɔhunu sɛ ne kunu ne ɔbaa bi gyina hɔ a, sɛ wakɔyɛ ɔbaa nko ara deɛ, wobɛhunu sɛ 

ɔnnte aseɛ. Afei, ɛbɛduru berɛ bi kora ana ɔretetɛ no, na ɔde n’adaagyeeɛ nyinaa bɛkɔ 

kora so. Ɛno saa nso bɛma ne ho bɛyɛ ahi ama ne kunu no nso hahi apotɔ ne ho. Ebi 

kora ana ɔbaarima no nya nwareee no no, na ɔyɛ ahohyehyɛ na nyɛ sɛ waware nti na 

ɔrebɛtumi agyae no prɛko pɛ. Sɛ yɛse yɛrete yɛn ani paa ara ahwɛ a, anka yɛbɛhunu sɛ 

yɛwɔ mmarima no bi wɔ hɔ a, wɔtwe kora koraa mpo sene mmaa koraa, na wɔn deɛ no 

deɛ ebi tumi twe ara pira ɔfoforɔ. 

 

Deɛ menim ne sɛ, ne nyinaa gyina Akanfoɔ amammerɛ no a ɛma ho kwan sɛ ɔbarima 

tumi ware dodoɔ biara a ne nsa bɛso so no. Ɔbarima bi wɔ hɔ a, esiane deɛ amammerɛ 

no ka nti, ɔtumi fa sɛbe mmaa ma ɛboro so na afei ne yere ne ne mmaa hwɛ mu mpo 

ayɛ den ama no. Mpanimfoɔ nso sɛ “ɔwɔ nso ɔka aniberɛ” nti na ama ɔbaa a ɔte awareɛ 

ase no, sɛ wannya afutuo papa biara a, na nnoɔma akɔgye nsam; deɛ ɛbɛwie yɛ ntɔkwa 

ne animguaseɛ basaa. 

 

Maame Akosua Adae de ne ho asi hɔ sɛ nokorɛ, yɛbɛnya ɔbaatan bi a sɛ ne ba baa rekɔ 

awareɛ a, ɔbɛtu no fo pa ne bɔne nyinaa bi nanso ɔno deɛ ɔda nso firi nkaeɛ no ho. 

Maame Akosua afotuo yi ada no adi asɛ yɛwɔ mmaa bi a, wɔhwehwɛ wɔn yɔnko mmaa 

asomdwoeɛ ne yiedie. 

 

Mpanimfoɔ sɛ, “Ayɔnkogorɛ nti na ɔkɔtɔ annya tire”. Afekubɔ seɛ nnipa bebree, na yei 

nkyerɛ sɛ ɔbaa bi nko ne ho mfiri nnipa ho, nan so nsɛ sɛ obiara yɛ n’adamfo. Mmaa 

binom wɔ hɔ a, asɛm aba na woresusu ho akyerɛ no no, sɛ wonnyɛ nnipa bi a wadwene 

mu dɔ, na sɛ deɛ obi bɛkyerɛ wo biara na woreyɛ a, ɛneɛ wobɛnya amanneɛ wɔ wawareɛ 

mu. 

 

Esiane sɛ, ɔyɔnkoɔ bi wɔ hɔ a n’awareɛ no a ɔno te aseɛ no nnkɔ yie, nanso wokɔ susu 

wodeɛ ho kyerɛ no a, afotuo a ɔde bɛma wo no, sɛ wannhwɛ yie na sɛ wo firi ne nkyɛ 

pɛ a, wo bɛkɔ akɔyɛ adeɛ bi a akyire wobɛnu wo ho. Ɛtɔ mmerɛ bi na sɛ yɔnkoɔ no 

kɔkɔyɛ ɔbaa a ɔnni kunu deɛ a, ɛneɛ yi-hɔ-tena koraa tumi ba mu. deɛ ɛteɛ ne sɛ, waka 

w’asɛm akyerɛ no no, na wama wo adwene sɛ kɔyɛ. Afei ɔkyena na wo kunu agyae wo. 

Adeɛ bɛkye na ɔno na ɔte awareɛ no ase. 

 

Owusu ama yɛahunu sɛ, esiane sɛ wɔhwehwɛ afoforɔ yiedie nti, wɔtu fo fa sɛdeɛ ɛbɛyɛ 

na sɛ sika tɔ ɔbaa warefoɔ bi nsɛ anaasɛ okunu nsam a, wɔnni ne nyinaa wɔn anom na 

mmom wɔde bi bɛsie de ayɛ agyapadeɛ ama wɔn ho. Esiane sɛ tɛkyerɛma nnyi ayɛ na 

worewe wo nkosua no, na wo nkokɔ mma na worewe. Esiane sɛ deɛ wo kɔn bɛdɔ biara 

na wobɛdi deɛ a, ɛneɛ wo ntoma baako no ara na ɛbɛhyɛ wo ara na atete aka wo kɔn 

mu. 

Mmaa tumi tu wɔn yɔnko mmaa fo fa ɔkwan a wɔnam so sɛ wɔn bɛfiri wɔn pɛ mu adi 

dwuma bi aboa ma okunu akɔnhoma a ɔyi no, deɛ ɛteɛ biara ɛbɛ so.  

3. “Sɛ wokɔ na wonya efie pa pa tena mu a, hwehwɛ mfikyire baabi yɛ 

turo kakra. Duadua mu mako, adua, nkuruma ne deɛɛkeka ho no bi 

wɔ mu. Emu nnɔbaeɛ no ba a, ɛbɛboa wo ne wo kunu nyinaa. Ebia 

ɛbɛma mo adidi sika no aso mo di.” 

“Nkɔtena ase mfa wo nsa nhyɛ wo dammirifua mu. Wobɛtumi adi dwa 

nkakrankakra de aboa wo kunu. Ɛnyɛ adeɛ nyinaa na wogyina okunu so 

gye sika kɔtɔ. Nkyene, mako ne nnoɔma nketenkete a ɛtete saa no, 

w’ankasa pɛ dwuma bi di a wode bɛboa,” (kr. 25).  

Yɛhwɛ afotuo a ɛtɔ so nan no a, deɛ akɔ so ne sɛ, Maame Akosua Ade yɛ ɔbaatan pa, 

ɛsiane sɛ, n’afuto no annyɛ deɛ ɔde rekyerɛ ne ba baa no sɛdeɛ ɔbɛtena faako wɔ awareɛ 

ase de ne nsa ahyɛ ne dammirifua mu. Mmom ɔkyerɛɛ no sɛ ɔnkɔyɛ nsiyɛ na ɔnyɛ 

adwuma mmoa ne kunu.  

 

Mpanimfoɔ ka sɛm bi sɛ, abotrɛ wie nkunimdie. Mmaa nso nam afotuo so boa wɔn 

yɔnko mmaa fa boasetɔ ho.  

“Sɛ wokɔyɛ nyiyiano wɔ awareɛ ase a, wo gyegyiregye! Wɔde 

boasetɔ ne ɔdwoɔ na ɛware. Wo kunu ka sɛ da a, na woada; ɔka 

sɛsɔre a, na woasɔre. Sɛ woankɔyɔ saa a, woawareɛ ntuni ntim da, 

nso aboa no se: ‘Mede me kwasea pɛ onyinkyɛ’.” (kr. 25). 

Mmaa afotuo a wɔde ma no, sɛbe nyɛ deɛ wakyem awo wo nko ara na ɔtumi tu wo fo 

wɔ Akanman mu. Ɔbaa biara a ɔhwehwɛ mmaa yiedie no tu ne yɔnko baa fo. Yei da 

adi wɔ berɛ a Nimako gyaee Sɛɛwaa awareɛ ma ɛtoo no abuadadie ne esu no.  

1. “Sɛɛwaa, to wo bo ase na awareɛ deɛ, ɛyɛ ayɔnkofa. Nimako anware wo yi, 

worennya wo so ɔbarima nware no nti a esuu ne abuadadie ama woabɔ 

asesa yi? 

Adeɛ bi resɛe no, na ne yie mu ara ne no.” (kr. 39). 

 

Yɛ san nso hyiaa bi wɔ berɛ a Boadi ne Nsonowaa hyɛɛ mpenatwee ase, na esiane ɛno 

nti, Boadi nkɔ fie ntɛm na nkampɛsɛ wadi ne yere Akosua Pɔmaa aduane. Yei ho anibrɛ 

na ɛdidi mu maMaame Henewa kɔpuee Pɔmaa so wɔ abufuo mu, ma ɔnam so tuu no fo 

ssɛ ɔnnya ntoboaseɛ wɔ n’awareɛ no mu, na ɛhɔ na ɔnam abasɛm so tuu Pɔmaa fo fa 

awareɛ mu ntoboaseɛ no ho. 

a. “Merebɛka wo asɛm bi. Ɔbaa bi ne ne kunu tenaa ase. Enni da koro 

koraa ana wɔnko. Ɔbaa no de ho asɛm kɔtoo ɔkramoni bi anim sɛ 

ɔmmoa no na n’awadeɛ nonsɔ. Ɔkramoni no maa no aduro bi sɛda 

a akasakasa bɛsi ɔne ne kunu ntam no, ɔmfa nto n’anom. Sɛ ɔbue 

n’anom a, ɔbɛbɔ dam. Ɔbaa yi gyee aduro yi kɔyɛɛ saa. Da a abufuo 

bɛba no na wafa ato n’anom aka n’ano ato mu te ne baabi. Ne kunu 

yi kwane kwane kwane na ne yere no ammua a, na ɔno nso agyae. 

Ɛkɔɔ so saa daa no, ne kunu no hunuu sɛ deɛ ɔreyɛ no nyinaa hi nni 

mfasoɔ, nti ɔgyaeɛ koraa. Ntɔkwa tuiɛ oo, ɛmemeɛ oo, yerabasa! 

Awareɛ na asɔ yi. Ɔbaa yi kɔɔ kramoni yi hɔ sɛ ɔrekɔda ni ase, nanso 

ɔkramoni no annye aseda no. Ɔkyerɛɛ aseɛ sɛ, adeɛ a ɔde maa no no 

nyɛ aduro biara, ɛyɛ ɛboɔ. Ɔtuu no fo sɛ: “Ka ma menka, ɔde asɛm 

nam, nti da biara aabufuo bɛba no, ɔnka n’anontomu; sɛdeɛ ɔde ɛboɔ 

no to n’anom a, ɔyɛ no,” (kr. 70). 

Deɛ Owusu ada no adi wɔ ha yi no, mehunu no sɛ mfemfamho a wɔde fam mmaa ho sɛ 

wɔn ani yɛ mmrɛ na wɔda bɔkɔɔ no, na ama ɛho akɔhia sɛ wɔbɛnya ɔbaapanin bi a ɔde 

deɛ wahunu no wɔ asetena mu bɛyɛ afotuo ama ɔbaa warefoɔ bi a ɔrefa ɔyaw mu wɔ 

n’awareɛ mu. Ɔnam saa so kyekyere onii no werɛ sɛdeɛ ɛbɛyɛ a ɔnnyɛ ne ho bɔne anaasɛ 

ɔnnkɔfa amaneɛ bi mma ɛfiri sɛ, ɔpanin nni hwee koraa no, ɔwɔ abakyɛre.  

 

Ꜫda adi sɛdeɛ wonnyɛɛ ɔbarima bɔne na prɛko pɛ ɔte n’ano sɛ ɔmpɛ wo a, ɛteɛ. Ɛnna sɛ 

wo ne ɔbarima nso te na ɔhyɛ aseɛ sɛ ɔbɛfa ɔbaa foforɔ wɔ w’akyi nso a, sɛdeɛ akoma 

no si fa sɔre, esiane sɛbe, kwaseabuo a ɔde abu wo no nti. Ɛfiri sɛ, ebia na ɔbrɛ ne 

nkukuruhweaseɛ a wo ne no afa mu no so sɛ ɔde saa adeɛ no bɛtua wo ka. Ɛno na sɛ 

ɛkɔba no saa a, na ɛbɛhia ɔbaapanin bi a ɔwɔ kasadɛ anaa sɛbe nyansa kasa, afotu pa 

ma nnipa a wɔwɔ tebea a ɛtete saa no adi nkɔmmɔ ma yie atɔ yie. 

 

Yɛhunu sɛ Mama Akosua Adae ne ne yɔnko no afotuo a na wɔde ma Sɛɛwaa no nyinaa 

yɛ deɛ ɛde nkɔsoɔ brɛ nnipa korɔ no. Esiane sɛ ɛnyɛ ɔwofoɔ biara, titire ɔbaa biara na 

sɛ ne babaa rekɔ awareɛ a ɔbɛtu no fo pa sɛ ɔnkɔyɛ ɔboafoɔ mma okunu wɔ biribiara 

mu. Ebinom ka wɔn mma so sɛ wɔnkɔ pere ahodeɛ mmra fie a ɛno nso mmoa. Mmom, 

mmaa mpanimfoɔ dɔɔso deɛ nanso wɔn a wɔwɔ saa su pa no na wɔn ho hia saa berɛ no. 

4.1.2.2.2 Mmaa mmoa a wɔde ma wɔn yɔnko mmaa wɔ sika ne adwuma fa mu  

Ɛnyɛ afotuo nko ara na mmaa de ma wɔn yɔnko mmaa. Wɔtumi ma wɔn sika ne 

adwumayɛ mu mmoa nso. Owusu (1992) maa yɛhunuu yei wɔ berɛ a Maame Akosua 

Adae babaa Sɛɛwaa reware a na ɔbɛhia sika de anoa amammerɛ kwan so aduane kɛseɛ 

no. 

1. “…..ɔde sika ne adwumayɛ nso kaa ne ho. Deɛ ɔyɛeɛ ne sɛ, ɔde sika kakra 

foaa sika a wɔde yɛyɛɛ Sɛɛwaa ayɛ no so. Saa sika yi na ɔde bɛnoa 

aduane kɛseɛ Kwasiada a ɛdi so no.” (kr. 26). 

 

2. “Sɛɛwaa nnamfonom kɔɔ ne nkyɛn kɔboaa aduanenoa no anwummerɛ 

no” 

 

3. “Saa berɛ yi nyinaa na Maame Akua Foriwaa nso de mankani akɛseɛ 

mmiɛnsa asam gya mu a ɔde rebɛfufu ɔgɔɔ. (Maame Akua Foriwaa yɛ 

Maame Akosua Adae adamfo a ɔno nso aba hɔ bi rebɛboa aduanenoa 

no.)” (kr. 27). 

Akanfoɔ mmaa yɛ aboafoɔ na ɛmfa ho ne sɛdeɛ n’ahoɔden aduru no, sɛ ɔbɛtumi nko ara 

deɛ a, tebea biara a wowɔ mu no, wɔboa. Anomsɛm mmiɛnsa no nyinaa ka biribi fa 

mmoa a mmaa de ma wɔn yɔnko mmaa, na ɛma mehunu biribi sɛ, Sɛɛwaa nnamfonom 

no deɛ, anyɛ biara no, ɔne wɔn bɛbɔ tipɛn. Na ɛba no Maame Akua Foriwaa fa mu deɛ 

a, deɛ ɛwɔ mu ne sɛ ɔyɛ ɔmaame prɛko pɛ, nanso sɛ obi dɔ obi a, ɔka n’ayɛmmoa nyinaa 

fra nti, na ɛtwa sɛ mmoa a anka ɔde bɛma ne yɔnko no, saa mmoa no ara nso na ɔde 

bɛma ne ba. Ɛfiri sɛ, mpanin se; “sɛ wo ba di a, woadi”.  Mfemfamho a wɔde afemfam 

mmaa ho sɛ wɔyɛ mmarima aboafo no, nyɛ mmarima nko ara na wɔboa wɔn, na mmom 

wɔn mmoa no tumi so wɔn yɔnko mmaa nso so. 

Yɛhwɛ anomsɛm (1) a, ɛrekyerɛ yɛn sɛ Sɛɛwaa maame boaa ne ba no sika fa mu nso, 

na ɛno na ɛboaa no wɔ n’aduane kɛseɛ no noa mu. Akanfoɔ amammerɛ mu no, awareɛ 

yɛ adeɛ bi a wɔnni ho agorɔ na wɔwɔ nidie kɛseɛ ma no. Esiane sɛ, nyɛ efie nyinaa na 

emu mmaa nya awareɛ no bi. Saa nti sɛ ɔbaatan bi ba rekɔ awareɛ a, na ɛyɛ 

animuonyamhyɛ kɛseɛ pa ara ma awofoɔ no ne abusua mu no nyinaa. Ɛnneɛ na ɛte saa 

deɛ a, n’afa mu deɛ a ɔbɛtumi ayɛ aboa biara, ɔyɛ, Mmom nyɛ ɛna nko ara na sɛ ne ba 

rekɔ awareɛ a ɛho anigyeɛ nti ɔboa no sika fa mu. Nhwehwɛmuni no ara a’ani 

kurutuawisi yi ni, wahunu sɛ ababaawa bi rekɔ awareɛ na ɔpapa ayi ne bɔtɔ mu sika de 

ama ne babaa no ne okunu sɛ wɔmfa nkɔhyɛ ɔbra ase. 

 

Ɔkwan fororɔ a yɛhunuu saa krataafa yi nso ne sɛ; Akanfoɔ amammerɛ mu no, ɛyɛ 

ɔbarima biara asɛdeɛ sɛ ɔbɔ akɔnhoma ma wɔde noa aduane. Esiane sɛ wɔkyerɛ mu sɛ 

ɛyɛ ɔbarima na ɔhwɛ fie. Ɛda adi sɛ saa mfemfamho no sɛ nyɛ daa nyinaa na mmarima 

hwɛ fie na mpo no nyɛ mmarima nyinaa na wɔwɔ ahoɔden wɔ sika fa mu sɛ ɔde bɛhwɛ 

fie daa. Ɛtɔ berɛ bi a na ɛho bɛhia sɛ ɔbaa bɛba mu abɛboa sɛdeɛ Mama Akosua Adae 

de boaa ne babaa Sɛɛwaa maa ɔde noaa aduane kɛseɛ no.   

 

Anomsɛm (2) ne (3) no kyerɛ sɛdeɛ ayɔnkofoɔ bi de ɔdɔ bɔ ɔdɔ mu boa wɔn ayɔnkofoɔ 

wɔ adwumayɛ mu. Nnɛ yi saa ahofama no bi da so wɔ hɔ pa ara. Ɛnneɛ sɛ ɛyɛ awaregyeɛ 

anaa ayiyɛ ase, nnamfonom a wɔne ababaawa no bɔ tipɛn anaasɛ wɔwɔ adwuma korɔ 

mu tumi tu wɔn ho si hɔ sɛ dwumadie no fa bi deɛ, wɔn na wɔbɛhwɛ hɔ, a ɛtumi yɛ 

aduanenoa anaasɛ ahɔhoɔ no hwɛ mu. Yɛtumi nso nya mmaranteɛ bi nso a wɔn nso tumi 

tu wɔn ho si hɔ ma wɔn ayɔnkofoɔ wɔ berɛ a wɔredi dwuma bi wɔ mmoa afa mu. 

Merenka nkɔ akyiri koraa no, mmarima no bi mpo tumi gyina hwɛ ahɔhoɔ a wɔbɛba 

dwumadie no ase bi no. 

4.1.2.3 Mmaa mmoa a wɔde boa ɔman anaa kuro no 

Mmaa di dwuma bebree de boa kuro anaa ɔman a wɔte mu no. Kane no sɛ ɛba no nteteeɛ 

a, nyɛ sɛ abusua bi na mmom ɔmanmu no nyinaa no mmaa wɔ asɛdeɛ bi a wɔyɛ de boa 

mmaayewa a ɛte sɛ ebia bragorɔ. Afei nso ɛfa no ahonidie ho nsɛm nso, ɛyɛ mmaa 

asɛdeɛ sɛ wɔprapra kuro no mmɔntene so. Wɔsusu sɛ ɛsono bɔbea biara ne n’adwuma 

a n’ahoɔden bɛtumi ayɛ. Mmarima redodɔ baabi a ɛhɔ dɔ yɛ den no, na mmaa nso 

reprapra na sɛ ɛho kɔhia sɛ wɔtwitwi nso a, wɔatwitwea aka ho. 

 

Ɛba no asiesie deɛ a, mmaa na wɔdi mu akotene pa ara. Saa nti ɛbɛ a ɔtaa bu no sɛ, sɛ 

praeɛ tia nni hɔ a, na apotobibire agye fie akantan so; ɛbɛ yi gyina mmaa so, esiane sɛ 

wɔhwɛ siesie fie ne mmɔntene so nyinaa. Yei na Owusu (1992) daa no adi wɔ ne nwoma 

‘Wo gyyegyiregye!’ mu no fa kwasafodwuma a Dwenease dikuro maa wɔbɔɔ ho 

dawuro, Wukuada anwummerɛ bi no ho. 

‘Ɔkwan a wɔde kɔ Adansu mu no asɛe. Dontori agye afa, na 

afu nso. Enni ɔbaa a wankɔdɔ sukwan no bi’ (kr. 10). 

 

Wohwɛ Akanfoɔ amammerɛ no a, tete no, na wɔmma kwan mma mmarima nsɛ praeɛ 

mu. Efie bi wɔ hɔ a, gye sɛ mmaa tu kwan anaasɛ wɔnni ahomeka ansa na ɔbarima bi 

bɛfiri ne pɛ mu sɛ ɔresɔ praeɛ mu esiane ahonidie nti. Anyɛ saa deɛ a, sɛ deɛ wɔhunu 

efie asiesiesɛ ɛyɛ mma adwuma sɛdeɛ wɔde afemfam wɔn ho no nti, wɔbɛtena fin no 

mu ara akɔsi sɛ ɔbaa no bɛba anaa sɛ wɔbɛpɛ ɔbaa bi ama wabɛsiesie hɔ ama wɔn. 

Owusu rema yɛahunu sɛ, Dwenease mmaa ani nha adwuma; na wɔnam nkabom mu di 

wɔn dwuma wɔ asiesie mu. Wɔredɔ no, wɔsan nso reyiyi apopobibire a agye nsukwan 

no afo no nyinaa. Saa mmoa yi na ɛbɔ afoforɔ ho ban firi mmoa akeka akeka ho, na afei 

apopobibire nso tumi pa nnipa ma no kɔwie pira.  

4.1.3 Ntotohosɛm a ɛfa nwoma no mmienu mpɛnsɛmpɛnsɛmu ho fa mmaa mmoa 

a wɔde boa adasa ho 

Ɛwom sɛ ɔtwerɛfoɔ korɔ no ara na ɔtwerɛɛ nwoma no mmienu deɛ, nanso ɛnyɛ deɛn ara 

a, sɛdeɛ wɔka sɛ ntaafoɔ koraa wɔn tiri adwens ɛnyɛ pɛ no, saa ara nso na nwoma no 

mmienu mu nsɛmpɔ nso ɛnyɛ pɛ. Yei na ama mereyɛ ntotoho afa mmaa mmoa a wɔde 

boa adasa wɔ nwoma no mmienu mu. 

 

Yɛhwɛ nwoma no mmienu mu a deɛ yɛhunu ne sɛ, ‘Ɔkrabiri’ mu mmoa a mmaa de maa 

mmarima no dɔɔso senee ‘Wo gyegyiregye!’ mu mmoa a wɔde maa mmarima. Mmaa 

mmoa a wɔde boa wɔn yɔnko mmaa wɔ nwoma ‘Ɔkrabiri’ no kɔɔ fam kyɛn deɛ ɛwɔ 

‘Wo gyegyiregye!’ mu. Bio, yɛhwɛ ‘Ɔkrabiri’ mu a, ɛtɔɔ dwa sɛ mmaa boa mmɔfra 

nanso mmoa biara saa annkɔ so wɔ ‘Wo gyegyiregye!’ mu. Yɛhwɛ ‘Ɔkrabiri mu a, 

mmoa biara ampue wɔ mu nanso yɛnyaa mmoa a mmaa de maa kuro wɔ ‘Wo 

gyegyiregye!’ mu. 

 

4.2.0 Sɛdeɛ Ɛnam Ɔbaa So Ma Adasa Bɔ Fam Anaa Kɔ Ahohiahia Mu Wɔ 

‘Ɔkrabiri’ ne ‘Wo gyegyiregye!’ mu 

Saa ɔfa yi reyi dwumadie no asɛmmisa a ɛtɔ so mmienu a ɛrehwɛ sɛdeɛ ɛnam ɔbaa so 

ma adasa bɔ fam anaasɛ obi kɔ ahohiahia mu no ano afiri Owusu (1973/1992) nwoma 

‘Ɔkrabiri’ ne ‘Wo gyegyiregye!’ mu. 

 

Andaban (2016) kyerɛ sɛ ɔno deɛ ɔhunu mmaa sɛ wɔyɛ awudifoɔ de kɔwie sɛ, mpo, 

mmarima a wɔbɛdɔ wɔn no, wɔmpɛ wɔn. Ɔkyerɛ mu sɛ, wɔyɛ ahomasoɔ ara ma nnepa 

mpo wɔpo. Esiane mmaa nti, mmarima pii asua atorɔdie, asisie ne korɔno; ne tiawa mu 

no, wɔpɛ sɛ mmaa a wɔn anigye wɔn ho no dɔ wɔn. 

 

4.2.1 Sɛdeɛ ɛnam ɔbaa so ma ɔbarima bi hyia ɔtan wɔ Owusu (1973) nwoma 

‘Ɔkrabiri’ mu 

Ɔkwan a ɛnam ɔbaaa so ma adasa bɔ fam no nnkɔ sɛbe mmarima nko ara so. Esiane sɛ, 

sɛ yɛka sɛ adasa a, ɛtumi yɛ abɔfra, ɔpanin, ɔbaa anaasɛ ɔbarima mpo. Owusu ada no 

adi sɛ, Mama Fofie a na ɔyɛ Nyamekyɛ wɔfa yere no ne okunu bɛtane Nyamekyɛ ani 

aberɛ a wampene ɔne ne wɔfa ba baa Afiriyie awareɛ no so no. Ɛfiri sɛ ɔsusuiɛ sɛ wɔn 

baanu yɛ anuanom a ɛnni sɛ wɔware wɔ ɔkwan biara so ma no yɛ yie. 

 

Mmɔfra a wɔfiri nua mmarima baanu afa mu, sɛ ɛyɛ agya fa mu anaa ɛna fa mu, ntumi 

nware. Mmɔfra a wɔfiri nua mmaa baanu nso afa mu, sɛ ɛyɛ agya anaa ɛna afa mu nua 

mmaa, wɔntumi nware. Mmom, barima bi bɛtumi aware ne wɔfa ba baa (Osei, 2002).  

Yei da no adi sɛ, nim na na Nyamekyɛ nnim sɛ Akan amammerɛ mu no obi tumi ware 

ne wɔfa ba. 

“…..Ɛfiri saa hyiamu yi akyi no, me wɔfa ante n’anm ankyerɛ me bio. Adeɛ biara 

a mɛyɛ wɔ efie hɔ no, gye ɔnya ho asɛm ka. Ɔne ne yere Fofie tanee m’ani yie a 

afei deɛ, meyɛ me ho hwee a, ɛnyɛ yie. Mmɔfra a wɔwɔ efie hɔ no nso ne me nka. 

Sɛ wɔwie aduane a na wɔate bi asi hɔ de kakraa bi ama yɛn, na sɛ mekɔ abɔntene 

a na Mama Fofie afrɛfrɛ ne mma no nyinaa ma wɔakɔdidi.  

Sɛ yɛkɔ afuom a, wɔma mekɔdɔ baabi a ɛhɔ yɛ den, na sɛ yɛfiri afuom reba fie 

nso a, adesoa a wɔbɛka ayere me no, ɛnyɛ adesoa ketewa. Nanso menam he 

kɔka? Meyɛɛ akoa koraa wɔ efie hɔ, na ɛtɔ da bi a, na mafa ho yea ato me ho 

pono mu adi awerɛhoɔ. Deɛ ɛyɛ a meka ne sɛ, so m’agya ne me na saman hunu 

me anaa? Na deɛn na wɔreyɛ aboa me?” (kr. 22). 

 

Adeɛ a Owusu (1973) daa no adi fa mmaa ho sɛ wɔbɔ mmarima fam wɔ ne nwoma no 

mu ne sɛ, mmaa yɛ nnipa bi a, wɔdwodwo Akoma berɛ a abufuo anaa akoma asɔre. 

Nanso deɛ ɛkɔɔ so wɔ Owusu (1973) nwoma ‘Ɔkrabiri mu ne sɛ, Mama Fofie a na ɔyɛ 

na, a anka ɔbɛhwɛ asiesie na afei nso wadwodwo okunu akoma wɔ abufuo a na ɔwɔ ma 

ne wɔfaase Nyamekyɛ no yɛ adeɛ a na ɛha yie.  

 

Ɛfiri sɛ, ɛnam saa so na ɛmaa Nyamekyɛ te sii abɔntene ne abaayewa bi a na wɔfrɛ no 

Asi kɔdii agorɔ, sɛ anka ɔbɛnya anigyeɛ kakra. Nanso ɛnam Mama Fofie ne Asi a na 

ɔyɛ sukuuni no so nti, ɔnyaa amaneɛ. Mama reteetee no no, na Asi nso de ahohyehyɛ 

de no reto amaneɛ mu. Asi koraa deɛ ɔde ne ho hyehyɛɛ no ma nyinsɛn puee mu no, 

ɛnam so ma asɛm no kɔtɔɔ mpanimfoɔ anim, na ɛka a wɔbɔɔ Nyamekyɛ ne mu 

animguaseɛ no, ɛno na ɛdidi mu ara ma ɔdwane firii Pɛtrɛnsa kuro no mu. 

“Abaayewa bi a wɔfrɛ no Asi a ɛyɛ a ɔgyegye m’ani. Ɛtɔ da bi a, 

ɔnoa aduane hyɛ ne ntoma mu, na wabɛgyina mfikyire afrɛ me na 

makɔgye adi. Sɛ me werɛ ho a, Asi tumi ka me nsɛm de kyekye me 

werɛ na ɔgye m’ani nso. Sɛ nyɛ ɔno a, anka metu firii me wɔfa fie 

hɔ. Me ne Asi faa nnamfoɔ a ɛmu yɛ den. Anwummerɛ biara ɔba 

me nkyɛn ma me ne no to anansesɛm ne nwom ahodoɔ pii. Sɛ 

yɛreyɛ saa a, na Mama Fofie bo repae. Ɔtumi bɔ Asi akutia ma 

afei ɛyɛ ahomete. Da bi mpo deɛ, ɔyɛ maa Afiriyie ne Asi koo 

ntɔkwa denden bi wɔ fie hɔ.’” (kr 22). 

4.2.1.1. Ɔhaw a ɛba ɔbarima bi so berɛ a ɔbɛnyinsɛn abaayewa a ɔkɔ sukuu 

“Da bi anwummerɛ a makɔ abɔnten aba no, me wɔfa yi 

frɛɛ me kɔɔ dan mu. Asɛm a ɔde too m’anim ne sɛ, Ɔpanin 

Minta ne mpanimfoɔ bi de nsɛm bi abɛto n’anim. Asɛm no 

ne sɛ, mede me ho aka Ɔpanin Minta ba bi a wɔfrɛ no Asi 

a ɔkɔ sukuu no ama ne ho ayɛ hye, na ɛyɛ nokorɛ anaa? 

Ɔbɔɔ saa asɛm yi so pɛ na me ho mmoa nyinaa tu yeraeɛ. 

Metenaa ase komm, na mmuaeɛ a mede maa no ne sɛ, 

mede me ho aka Asi pɛn deɛ, nanso ne ho ayɛ hye deɛ a, 

ɛnyɛ me. M’ano siiɛ pɛ, ɔsanee ɔyɛ guu me so. Ɔkaa sɛ, 

‘mede me ho aka no pɛn deɛ a, menni anoyie biara. Ɔbisaa 

me sɛ, ‘mekɔɔ bi na manka bi’ ne ‘mankɔ bi’ emu deɛ ɛwɔ 

he na ahoɔden wɔ mu? Ɔtoaa so sɛ, esiane akasakasa a 

ɔmpɛ nti na ɔkaeɛ sɛ menware Afiriyie no, nanso 

nnɛɛmmafoɔ, woreka asɛmpa akyerɛ wɔn a, wɔse wɔreyɛ 

wɔn.’ (kr 23). 

“….Anim yɛɛ hwananihwanani pɛ na me wɔfa bɛbɔɔ me 

pono akyiri ka kyerɛɛ me sɛ yɛrekɔka asɛm no wɔ 

mankrado fie. Meduruu efie hɔ no, me wɔfa tuu asɛm no 

ase dua kyerɛɛ wɔn a ahyia hɔ no, na ɔka kaa ho sɛ magye 

ato mu. Ɔpanin Minta bo fuiɛ yie, na ɔkaeɛ sɛ masɛe 

n’adepa.’ (kr 23). 

‘Afei Ɔpanin Minta toa so sɛ ne babaa korɔ ne Asi, nti ɔnni 

ne ho agorɔ koraa. Ɔde no akɔto sukuu mu na ɔpɛ sɛ ɔyɛn 

no yie, nti sɛ makɔfa no deɛ a, ne ho ka nyinaa ɔbɛbu ama 

matua.’ (kr. 23).  

“….Asɛm a Kwaaten aka yi abubu m’awerɛ koraa. Anka 

mepɛ sɛ mede saa Nyamekyɛ yɛ nhwɛsoɔ, na nnɛ 

mmeranteɛ afa so asua nyansa. Nanso sɛ mpanimfoɔ kasa 

kyerɛ wo na woantie a, ɛnyɛ. Metwa no tiawa koraa; 

ɔnkɔfa aduɔwɔtwe mmra na asɛm mfa n’asɛm nkɔ’ (kr. 

25).  

 

Mpanimfoɔ wɔ kasa bi sɛ, “nsa a ɛnni adwumayɛ no, ɔbonsam bɔ no paa” Owusu ada 

no adi sɛ, na Nyamekyɛ awie sukuu a esiane adwumasɛm nti, ɔte fie. Ɛha na ne wɔfa 

yɛɛ no sɛ anka ɔde na ba baa Afiriyie a ɔne no wiee sukuu nanso adwumasɛm nti wɔn 

nyinaa te fie bɛma no aware. Na Nyamekyɛ ampene so ɔne ne wɔfa no, ne yere ne ne 

mmaa no ntam yɛɛ basaa. Nwoma no kyerɛ mu a, Asi baa n’akwan mu bɛkyekyeree ne 

werɛ na ɔne no faa adamfoɔ a emu yɛ den. Deɛ nhwehwɛmuni no nim ne sɛ, sɛ obi ne 

obi fa nnamfoɔ a emu yɛ den a, na kyerɛ sɛ mframa mpo mfa wɔn ntam; ɔkra nso ne 

mmɔmɔne ntena dan korɔ mu mma no nnyɛ yie. 

 

Akanfoɔ amammerɛ mu no, wɔhunu mmaa sɛ wɔn deɛ wɔn so mfasoɔ ara ne sɛ wɔbɛwo, 

atete mmɔfra na wɔasiesie fie. Nhwehwɛmuni no hwɛ Owusu atwerɛ yi a, ɛtwe 

n’adwene si so sɛ deɛ mmerɛ bi a atwam na wɔka sɛ mmaa sukuukɔ deɛ mfasoɔ nni so 

no reyɛ ada adi saa, ɛfiri sɛ, Afiriyie mpo a ɔdii kan wiee sukuu no, ɔde kɔɔ he? Na 

kampɛ sɛ Asi a afei na ɔrewia wɔ sukuukɔ mu. Adeɛ baako a ɛha wɔ mmaa a wɔkɔ 

sukuu na wɔnyinsɛn wɔ kwan mu ho ne sɛ, wɔnya kɔ nyinsɛn pɛ a, na animguaseɛ nti 

wɔaka fie kɔsi sɛ ɔbɛwo ansa na wɔatumi atoa so. Obi koraa tumi de ahweaseɛ yɛ nna; 

kyerɛ sɛ ɔrenkɔ bio.   

Deɛ nhwehwqmuni no hunu ne sɛ, ɛwɔ mu sɛ mmaa binom yɛ ahohyehyɛ sɛdeɛ Owusu 

kyerɛ mu fa Asi ho no deɛ, nanso sɛ anka Nyamekyɛ bɔɔ ne ho so sɛ ɔbɛpɛ dwuma bi 

adi, ahyɛ na wasan nso atie ne wɔfa no a, anka Asi amma n’abrabɔ mu ma ɛka ne 

animguaseɛ biara nso amma. 

 

4.2.1.1.2 Sɛdeɛ ɛnam ɔbaa bi anom asɛm so ma ɔbarima bi kɔ ɔhaw mu 

Oakley (1981) maa yɛhunuu sɛ mma nni ahoɔden, mmom, wɔ wɔ tumi kakra na esiane 

nteaseɛ a wɔnni fa tumi no ho ne sɛdeɛ wɔbɛsi de adi dwama no na ɛha. Owusu (1973) 

ma ɛda adi wɔ ne nwoma no mu.  

1. “Mebuee me pono a mesii abɔntene pɛ, merebɛhwɛ a, Asi anim ni. Asi sii fie 

hɔ pɛ na efie hɔfoɔ nyinaa paee sereɛ kwaa. Asɛm a metee sɛ me wɔfa yere 

no reka ne sɛ: ‘Wɔnhwɛ ɔbarima ne ne ho a ɔde aware. Yɛbɛhwɛ ɛkwan korɔ 

a ɔnam so bɛbɔ no akɔnhoma.’ (kr. 26). 

 

2. ‘Asi nso baeɛ no, asɛm a ɔde too m’anim ne sɛ, ɔrebɛgye akɔnhoma sika. 

Ɛhefa na merekɔfa sika yi bi. Ampa, onipa mia a, na wamia. Ntɛmpa na 

adwene bi baa me tiri mu. Meka kyerɛɛ Asi sɛ ɔnyina hɔ ntwɛn me. Meyɛɛ 

m’adwene sɛ mɛkɔ na makɔtɔ Asuo Pram mu ma afa me, na fɛreɛ ne owuo 

deɛ, na fanynam owuo.’ (kr.27).  

 

Asi nso kɔ a ɔkɔɔ hɔ no, ne nanteseɛ ne sɛ ɔrekɔgye akɔnhoma nso. Ɛnneɛ na obi asɛm 

a ɔbɛka ne sɛ atamfo mmɔ hyire na deɛ wɔhwehwɛeɛ no anya aba mu. Adeɛ baako a 

nhwehwɛmuni no ahunu fa mmaa bi ho ne sɛ, sɛ wo ne no nya asɛm na sɛ ɔyɛ n’adwene 

sɛ ɔbɛpem wo akutia a, due! Sɛ woanhwɛ yie a, wobɛdwene ho mpo ayare anaasɛ 

wobɛyɛ wo ho bɔne. Yei na Owusu ada no adi wɔ ne nwoma no mu de rekyerɛ tumi a 

mmaa wɔ wɔ kasa mu. Esiane sɛ, ɛnam deɛ Mama Fofie kaeɛ no so ne deɛ Asi nso 

bɛkaeɛ no ma anka Nyamekyɛ rekɔdi ne ho awu. 

  

4.2.1.1.3 Sɛdeɛ ɛnam ɔbaa ahoɔfɛfoɔ so ma ɔbarima hyia ɔhaw 

Mmaa tumi a wɔwɔ no bi tumi gyina wɔn ahoɔfɛfoɔ so. Adeɛ a nhwehwɛmuni no nim 

fa ahoɔfɛ ho ne sɛ, ɛyɛ adeɛ bi a ɛnnyina faako; ɛbɛtumi ayɛ sɛ nnipa no suban te sɛ 

n’adebuo, ɔdwo, n’ani nha adwumayɛ. Mmom saa nnoɔma a nhwehwɛmuni no abobɔ 

so no nyinaa yɛ deɛ wobɛgye mmerɛ kakra ansa na woahunu.  

 

Bio, ahoɔfɛ no fa bi nso bɛtumi ayɛ nnipa no animdua, n’ahosuo bi a ɔkuta, n’anantu, 

obi mpo tumi hwɛ ɛtoɔ so ma ɔbaa bi ho yɛ no fɛ. Ɛsono obiara ne deɛ ɔpɛ, na saa nti na 

wɔtaa ka asɛm bi sɛ obi akɔnnɔdeɛ ne odompo nsono no. Adansedie wɔ hɔ sɛ obi gyinaa 

ɔbaa bi se mu gyerɛ so sɛ ɛno na ɛyɛ ne fɛ so de pɛɛ ɔbaa no. Obi nso ahoɔfɛ no tumi yɛ 

ɔbaa bi nnyinasoɔ; sɛ ebia ɔbaa a ne ho soso, korokorowa, obi pɛ nipa teaa, obiara ne 

sɛdeɛ ɔhunu ahoɔfɛ fa. Sɛ wankɔhyia deɛ ne mu ankasa no, ɔpɛ a, ɛmma ɔntumi mfa ne 

dɔ nyinaa mma no. Titire, mmaa no. Ɛfiri sɛ ɛba no sei a, na akɔyɛ sɛ kawa a ɛnkɔ no 

no na wahyɛ ne ho de ahyɛ. Owusu (1973) ma yɛhunuu sɛ deɛ ɛnam mmaa bi ahoɔfɛ so 

ma ɔbarima bi kɔ ɔhaw mu berɛ a ɔno ankasa ani tua sɛ ɛde ɔhaw bɛbrɛ no. Nanso ɛyɛ 

nokorɛ sɛ wopɛ adeɛ a ɛyɛ fo a, wonya asɛm nso a ɛyɛ fo. 

‘Da bi, ɔbaa bi tenaa ase a ne ho yɛ fɛ yie. Anwanwasɛm a na 

ɛwɔ saa ɔbaa yi ho ne sɛ, ɔbarima biara ware no a, ɛnkyɛ na 

ɔbaa yi awofoɔ akum no. Eyi, ankyɛ na ɔbarima bi behunuu 

saa ɔbaa yi. Deɛ ɔkaeɛ ne sɛ, saa ɔbaa no deɛ, ɔnya no ware 

afe baako koraa a, ɔpɛ. Ɔbaa yi awofoɔ tee ɔbarima yi asɛm 

no, wɔde ɔbaa no maa aware sɛ afe duru a, wɔbɛkum no.’ (kr. 

36). 

 

Wiase yi mu mpanimfoɔ se; “obi nntɔn n’akokɔbedeɛ kwa”. Owusu (1973) nwoma no 

kr. 36 ma yɛhunu sɛ na anansesɛm bi mu no, ɔbaa ɔhoɔfɛfoɔ bi a na ɔwɔ mu no awofoɔ 

ankasa na na sɛ ɔbarima bi ani gye wɔn babaa no ho a, wɔyɛ ne ho adeɛ ma no. Asɛm 

yi hwehwe m’aso sɛ Akanfoɔ amammerɛ mu no, biribiara saa nni hɔ sɛ awofoɔ bi bɛsɔre 

sɛ wɔn babaa ɔhoɔfɛfoɔ a ɛte saa no, wɔbɛyɛ ne ho adeɛ ama ɔbarima bi san de ɛdan 

apii ne so.  Ɛwom sɛ na aberanteɛ bi ate pa ara sɛ ɔbarima biara a ɔbɛware sa ababaawa 

no, n’awofoɔ bɛkum wo, nanso esiane deɛ na ɔbarima no ahunu no ababaawa no ho a 

ɛyɛ no fɛ no nti, ɔsii agyina sɛ ɔbɛware ababaawa no. Sei na mpanimfoɔ kaeɛ sɛ, “sɛ 

adeɛ a ɛyɛ dɛ se ɔne me bɛwu a, me nso me ne no bɛwu”. “Adeɛ a ɛyɛ fo nso kum 

ɔkwasea”. Deɛ aberanteɛ no yɛeɛ no ma ɛda adi sɛ ampa ara mmaa ahoɔfɛ mu koraa no, 

tumi wɔ mu, na sɛ wɔrehunu ɛkwan a wɔbɛfa so de adi dwuma a, anka wɔrenkasa koraa 

na dwuma bi a wɔhwehwɛ afoforɔ sɛ wɔbɛdi no, akɔ so ama wɔn. 

 

4.2.1.1.4 Sɛdeɛ ɛnam ɔbaa so ma ɔbarima hyia animguaseɛ 

Kwame Nyamekyɛ a ɔbɛdanee kɔmfoɔ yi bɛnyaa sika sɛ aburoo no. Afei n’adwene kɔɔ 

awareɛ so ma ɔsii mfeɛ dunan ababaawa bi a wɔfrɛ no Abena Sika asiwa. Nanso 

wantumi anhyɛ ne ho so ma ɔde ne ho kɔkaa ababaawa yi, nti ɔfaa afuro wɔ berɛ a na 

wɔnngoroo no bra. Akanman mu nso ɛkɔba no sei a, ɛyɛ mmusuo kɛseɛ a wɔfrɛ no 

kyiribra. Arthur (2003) daa no adi sɛ, sɛ abaayewa bi si so na wanto ne bo ase amma 

wɔangoro no bra na ɔnyinsɛn a, na ɛkyerɛ sɛ wayɛ kyiribra. Wɔfa no sɛ wabɔ mmusuo. 

Ɛno nti wɔyɛ amanneɛ de twe ɔne aberanteɛ no aso. 

Sɛ yɛhwɛ deɛ Arthur (2003) akyerɛ mu afa kyiribra ho no a, na ɛkyerɛ sɛ ɛnam Abena 

so maa Nyamekyɛ kɔɔ ɔhaw mu a ɛyɛ ɛka ne animguaseɛ sɛdeɛ Owusu (1973) daa no 

adi no. Ɛha yi deɛ mehunu ne sɛ, mmaa tumi a wɔwɔ no ada ne ho adi. Esiane sɛ, nka 

ɛbɛyɛ den sɛ abaayewa asukɔnoma yi bɛtumi ama ɔkɔmfoɔ a ɔte sei anya amanne kɛseɛ 

saa. Nwoma no kyerɛ mu a, Nyamekyɛ daa ne ho adi sɛ ɔyɛ ɔkɔmfoɔ, na sɛdeɛ Akanfoɔ 

gyidie te no, ɔkɔmfoɔ biara wɔ tumi sononko bi a ɔde di ne dwuma. Na susu ampa ara 

sɛ akɔm a Nyamekyɛ de bɔɔ ne ho safohene no yɛ nokorɛ a, ɛnneɛ na ɛdeɛn na ɛbaeɛ a 

nti n’abosom no anna animguaseɛ ne ɛka a ɛte saa ankyerɛ no no?  

‘Akora kyerɛɛ me mu sɛ: ‘Ɔkɔmfoɔ, adeɛ a woayɛ yi yɛ abusudeɛ 

kɛseɛ. Wɔfrɛ no kyiribra.’ (kr. 55).  

“Anɔpa a mahwehwɛ biribi kakra ato yafunu dapaafoɔ mu no, 

mmeranteɛ mmiɛnsa bi bɛka kyerɛɛ me sɛ Odikuro rehwehwɛ me. 

Me yam de me pram! Mepatu fɔneeɛ. Mebisaa wɔn deɛ nti a 

odikuro rehwehwɛ me nanso wɔanka ankyerɛ me. Meka kyerɛɛ wɔn 

sɛ wɔnni kan, na mereba. Wɔdanee wɔn ho pɛ, na mesɔre kɔhyɛɛ, 

me dan mu. Ankyɛ na mmeranteɛ no san baa bio sɛ, odikuro se 

ɔrepɛ ntɛm asɔre, nti menkaa me ho. Mesɔre too me dan mu ne wɔn 

kɔeɛ. Yɛduruu odikuro fie hɔ no, na Abena gyina dwa no mu a nisuo 

redware no. Wɔma mekɔgyinaa ne nkyɛn. Afei deɛ meteeɛ ara ne: 

‘Huuuu!’ Nnipa a ahyia hɔ no nyinaa boom huruu yɛn. Merenka 

nkum w’asoboa, sɛdeɛ Akora Gyambibi kyerɛɛ me no, wɔde ne 

nyinaa yɛɛ me ne Abenaa. Esiane sɛ me nni abusua nti, me nko ara 

so na ɛka bebrebe no daeɛ. Na me wɔ sika kakra nti, ɛka ahasa no 

tua anyɛ me den koraa. Ɔhaw a wɔmoma guu yɛn so ne huro a 

wɔhuruu yɛn no mpo deɛ na anka mefa ho dwane; deɛ ɛkumm me 

koraa ne me Nyamekyɛ pa ara a na mete dwam kwaterekwa, na 

wɔaka me atim hɔ awerɛ me tiri ho kwaboo de akokɔba atua m’ano 

na wɔtu nsuo gu me so waawaa no. Wɔwiee deɛ wɔpɛ sɛ wɔyɛ yɛn 

nyinaa no, wɔmaa yɛsɔreeɛ. Ɛdɔm mu no nyinaa tu dii yɛn akyi de 

yɛn kɔɔ tia baa tia. Afei wɔde yɛn kɔɔ apata bi a wɔabɔ de ama wɔ 

kurotia no ase. Wɔmaa yɛn nkyene, ayowa ne kyɛnsee a yɛbɛnoa 

mu aduane adi. Wɔsɔɔ gya ano nso maa yɛn wɔ hɔ. Wɔwiee yeinom 

nyinaa yɛ no, wɔn nyinaa teaa mu sɛ: 

‘Yɛrekɔ oo! 

Mo deɛ, montena hɔ oo! 

Momfa mo mmusuo ntena hɔ oo! 

Huuu!” (kr. 59). 

Asɛm a ɛnam Abenaa so wɔtwaa wɔn baanu asu no, anka ɔntena ne kurotia nnwene ne 

ho’ɔse ɔrekɔhwɛ n’ani so adeɛ kakra wɔ kuro no mu nso a, amaneɛ nso se menie. Na ne 

korakora no, Abenaa nyinsɛn no pɔnee no akyiri a wɔtumi baa fie no mpo, wantumi 

ansan ankɔm Tigare bio esiane animguaseɛ nti. Deɛ ɛwɔ mu ne sɛ, ɔtwerɛfoɔ no dii 

“Liberal Feminism” nhyehyɛeɛ no so esiane sɛ wɔhwehwɛ sɛ pɛpɛɛpɛyɛ bɛkɔ so wɔ 

bɔbea ho. Ɛno nti sɛ wɔyɛɛ Abenaa ne Nyamekyɛ nyinaa kyiribra no yɛ adeɛ a ɔtwerɛfoɔ 

no ad nhyenyɛeɛ no so. 

‘Wɔde me kɔhyɛɛ ɛdan ketewa bi mu ma medii hɔ nnansa. Sukɔm 

ne ɛkɔm de a ɛdee me maa me werɛ firii ekum a wɔrebɛkum me 

no mpo. Wɔbuee me no, mehunuu sɛ ahɔhoɔ bi firi baabi aba. 

Wɔyɛ ɔmanhene abɔfoɔ na me nti na wɔnam. Wɔde asɛm no 

hyehyɛɛ so ma wɔmaa me so hwee fam sei bom. Afei fa yei bra, fa 

yei yɛ sei, yi mmusuo yi, prapra kuro no ho, dware asuo asomasi, 

pata ɔmanhene, pata odikuro, pata ɔmanfoɔ; mewieeɛ na meka 

buruburoo. Metɔn me kookoofuo no na ɛno mpo, ɔmanfoɔ no faa 

afuo no fa kwa. Ɛdii nnawɔtwe ansa na ɛho asɛm resi maa wɔsan 

wɔɔ m’akikɔ kɔtenaa m’apata mu bio.’ (kr. 61). 

‘Aniwuo nti, mantumi ankɔ Tigare so ankɔkɔm bio.’ (kr. 61).  

Nyammekyɛ Ɔkrabiri a baabi a ɔbɛkɔ biara mmusuo sa no no, Owusu (1973) daa no adi 

wɔ ne nwoma no mu sɛ, berɛ a ɔkɔɔ Apewu no, ɛnam ɔkyerɛkyerɛni bi yere so maa ɔne 

ne yɔnko bi a na wɔfrɛ no Bosompem nyaa amaneɛ a ɛkɔwiee wɔn wɔ afiease mpo. 

‘Da koro bi, ɔkyerɛkyerɛni bi yere baa Bosompem hɔ de ne haw bɛtoo n’anim. Ɔkyerɛɛ 

sɛ, ɔdi “mmɔsanho”. Ɛne sɛ, sɛ ɔwo a, na deɛ ɔwoo n’akyi no awu. Sɛ ɔbɔɔ ɔkonu 

amanneɛ o, sɛ ɛte sɛn o, yɛn deɛ na yɛnnim ho hwee.’ (kr. 82).   

‘Da bi, a m’ani abere rekyerɛ obi mmusuo a ɔnyi no, mehunuu sɛ 

saa ɔkyerɛkyerɛni no aba deɛ Bosompem gyinaeɛ hɔ. Bosompem 

bisaa no deɛ ɔrehwehwɛ no, ɔbuaa sɛ ɔpɛ sɛ “oldman” boa no na 

ne mmɔfra a wɔrekɔyɛ sɔhwɛ no di nkonim’. 

Afei yɛwieɛ a Bosompem ne nnipa no nyinaa kɔeɛ no, mesɔreeɛ sɛ 

merekɔ. Memaa me mu so pɛ na mmeranteɛ baanu bi de me kua. 

Ehu kaa me ma meteateaa mu dendeenden. Anka adeɛ reyɛ atɔ me 

so. Wɔsɔɔ kanea de hwɛɛ m’anim. Me na megyina hɔ yi. Saa 

ɔkyerɛkyerɛfoɔ yi ne n’adamfo bi a wɔfrɛ no Boahene yii me 

asotorɔ kɛseɛ bi a, na ɛdi me ara.’ (kr. 82). 

 Owusu nam ne nwoma (kr. 82-84) rekyerɛ sɛ, ɛtɔ da bi na yɛredi dwuma bi de asuma 

na ɔbaa bi bɛhunu mu pɛ a, dwumadie no tumi sianka anaasɛ ntumi nwie pɛyɛ. Ɛtumi 

wie wo animguaseɛ kɛseɛ, afiase da ne asutwa mpo. esiane sɛ, mmaa bi ano nna na adeɛ 

biara a wɔbɛte anaasɛ wɔbɛhunu no, gye sɛ wɔbɔ ɔfoforɔ amanneɛ: titire obi a ɔbɛn no.  

 ‘Odikuro yɛɛ no sɛ obiara nkɔda na adeɛ kye a, wɔatoa 

so. Wɔde yɛn kɔguu ɛdan ketewa bi mu maa adeɛ kyeeɛ. 

Adeɛ kyeeɛ no, kuro no mufoɔ nyinaa bɛhyiaa odikuro fie 

hɔ. Deɛ ɛkɔsiiɛ ara ne sɛ, wɔde yɛn bɛma apolisifoɔ. Wɔtuu 

mmeranteɛ baanu kɔɔ Dadeɛase kɔfaa polisifoɔ baeɛ. Ɛdii 

nnansa no na me ne Bosompem gyina asɛnniɛ. Wɔbuu yɛn 

fɔ de yɛn kɔguu afiase wɔ Ɔboase mfeɛ nnum’. (kr. 84). 

 

Sɛ yɛhwɛ Owusu (1973) nwoma no kr. 87-88 hɔ a, yɛhunu sɛ ɛnam ɔbaa bi so maa 

Nyamekyɛ a na ɔdi tikya san di krakye no, afei deɛ ɔbɛdanee ɔbɛtwani wɔ Seniagya. 

Kuro no mufoɔ bɔ no akutia esiane ɔne ɔbaa no ho asɛm no nti, ɔde ne ho sika nyinaa 

twee manso maa n’adwuma bɔɔ no, na ne korakora no, ɔnam a na mmɔfra rehuru no, 

esiane sɛ na wabɔ fam.  

‘Da bi anwummerɛ ɔbaa bi bae sɛ mentwerɛ ne krataa mma 

no. Ɔtenaa ase pɛ, ankyɛ na ɔbarima bi bae sɛ ɔnte aseɛ sɛ 

me ne ne yere hyɛ ɛdan mu. Ɔde asɛm yi kɔmaa Seniagya 

dikuro, nanso yɛgu so reka asɛm no, ɛdanee ntɔkwa maa 

obiara de abufuo sɔreeɛ. Saa barima yi maa asɛm no so kɔɔ 

baabi foforɔ na yɛde kɔhyehyɛɛ so no, wɔbuaa me fɔ. 

Anokwa, sɛ mekae me tirim wo a ɛwo wɔ saa asɛm yi ho na 

akoa yi abɛbɔ me ntrɛnee agu m’anim ase a san agye me 

ayefadeɛ apii so no a, na me ho year me. Mante fɔ a wɔbuu 

me no ase, nti mekɔtwaa akoa yi “damite” sidi ahanan wɔ 

Sunyane Asenniɛ-Kɛseɛ mu. Bɛyɛ abosome nan na wɔgu so 

di asɛm no. Ɛhɔ nso wɔbu guu me so. Esiane saa asɛm a 

ɛbaeɛ yi nti, me ho yɛɛ ahi wɔ kuro no mu. Baabiara a mɛfa 

no, na wɔrebɔ me akutia, nanso mamfa annyɛ hwee. 

 Adeɛ a ɛbɛyɛɛ me dadwene ne sjka a mefɛm firii sika a mede 

tɔ kookoo no mu de dii m’asɛm no.’ (kr. 87-88). 

Ɛyɛ a na mpanimfoɔ taa ka sɛ ɔkra ne akura ntena dan korɔ mu a, ɛyɛ nokwasɛm a 

akyinneɛ biara nni mu. Mereka akɔwie sɛ, ɔbaa warefoɔ ne ɔbarima foforɔ kɔhyɛ ɛdan 

mu berɛ a obiara nka wɔn ho anwummerɛ a, adwene ne nsɛm a afoforɔ bɛka deɛ, ɛyɛ 

pii. Owusu (1973) nwoma no kr.88 no rema yɛahunu sɛ mmaa bi bi wɔ hɔ na wo ne 

wɔn resane a, ahwɛyie na ɛsɛ sɛ ɔbarima wo yɛ, anyɛ saa a, wobɛbɔ fam wɔ abrabɔ mu 

na ne kora kora no, bosea mu ka nti, wobɛyɛ akoa kɔsi wo wuda mu. 

 

Nnyɛ nwanwa sɛ bɔne nyinaa nhini firi ɔbaa a odi kan a Nyame bɔɔ no. Asikafoɔ pii wɔ 

hɔ a nnɛ yi, wɔbrɛ ansa na wɔn nsa akɔ wɔn ano, Esiane sɛ wɔn yerenom anaa wɔn 

mpena bi ahye wɔn abodin krataa a nka wɔde bɛyɛ adwuma anaa sɛ wahye ne nsamu 

sika nyinaa (Andaban, 2016). 

‘Ɔkwantuni mmɔborɔ, ɛhe na merefa! Mede saa asɛm yi kɔtoo 

Nana Boa Ampene anim na ɔdii agyinamu maa me hyɛɛ wɔn 

bosome sɛ wɔmmɛgye wɔn sika no. Berɛ no duruiɛ no, Aborɔfo no 

baeɛ na Nana hwehwɛɛ sika de tuaa ɛka no maa me. Saa sika a 

ɔtua maa me no ma ɔtɔɔ me koraa. Ɔde too m’anim sɛ sika a ɔtua 

maa me no nti, ɔbɛma mayɛadwuma ama no akɔsi me wuda.’ (kr. 

88).  

4.2.1.2 Sɛdeɛ ɔbaa bi de ne bayie ha ne yɔnko baa  

Owusu (1973) nam ɛkwan a yɛfaa so nyaa asɛmfua bayie so kyerɛɛ sɛdeɛ ɛnam so ma 

ɔbaa bi ma ne yɔnko ɔbaa kɔ ɔhaw mu. 

‘Wɔse kane no na mmaa nko ara na ɛwɔ bayie na adeɛ titire a na 

wɔde yɛ ne sɛ, sɛ ne yɔnko baa bi fa afuro pɛ a, deɛ ɔyɛ ne sɛ, ɔsɛe 

ne yɔnko baa no afu ni yi ɛba a ɔda mu no.’ (kr. 46).  

 

Edin bayie no asekyerɛ ne sɛ obi a ɔtumi de ne sunsum bɔne yi abɔfra a ɔda yɛfunu mu 

kum no. Ɛha yi deɛ ɛda adi ne sɛ ɔbɛtumi ayɛ abɔfra, ɔpanin, ɔbaa anaasɛ ɔbarima. 

Yɛhwɛ Owusu nwoma no mu kr. 46 a, ɔkyerɛ mu sɛ kane no na mmaa nko ara na ɛwɔ 

bayie. Nanso saa sukorɔ yi ntumi nnyɛ nokorɛ, ɛfiri sɛ nni nnyinasoɔ biara na sɛ na 

nhwehwɛmu kɔ so fa ho a, anka ɛbɛ da adi sɛ mmɔfra, mpanin, mmaa ne mmarima 

nyinaa tumi yɛ abayifoɔ. 

 

4.2.2   Sɛdeɛ Ɛnam Ɔbaa So Ma Adasa Bɔ Fam Anaa Kɔ Ahohiahia Mu Wɔ 

Owusu (1992) Nwoma ‘Wo Gyegyiregye!’ Mu 

Nhwehwɛmu no asɛmmisa a ɛtɔ so mmienu no ne sɛ ɛbɛhwɛ sɛdeɛ Owusu (1992) nam 

ne nwoma ‘Wo gyegyiregye!’ no so kyerɛɛ sɛdeɛ ɛnam mmaa so ma adasa bɔ fam 

anaasɛ kɔ ahohiahia mu. Ɛha yi, yɛbɛtumi anya ɔhaw a mmaa de brɛ wɔn yɔnko mmaa 

ne mmarima nyinaa. 

 

4.2.2.1 Sɛdeɛ ɛnam ɔbaa so ma ne yɔnko baa bɔ fam anaa kɔ ahohiahia mu 

Yɛhwɛ Owusu nwoma no mu a, kr. 14 ma yɛhunu sɛ Adwoa Sɛɛwaa yɛ ababaawa bi a 

na Agya Fori resrɛ no ama ne ba barima Nimako awareɛ nanso esiane Nsonowaa 

nantitwitwa nti, na amma Nimako ani nnye ne ho. Ɛnneɛ na deɛ Mireku-Gyimah (2013) 

gyinaa ne nhwehwɛmu a ɔyɛeɛ fa anansesɛm ahodoɔ a Akanfoɔ to no so da mmaa adi 

sɛ abayifoɔ, awudifoɔ, nkɔnkɔnsafoɔ, abonsamfoɔ, pɛsɛmenkomenya, akwadworɔ, 

bɔnniayɛfoɔ, akorɔmfoɔ ne deɛ ɛkeka ho reyɛ aba mu wɔ kwan bi so,

‘“Hmm- Adwoa Sɛɛwaa! Adwoa Sɛɛwaa nti na da biara me din 

nna wɔ Dwenease abɔntene yi? Sɛ ɔno nko ara a, anka wabrɛ 

agu. Adwoa Sɛɛwaa na worekɔware no? Wo gyegyiregye! Ne so 

kwadwofoɔ, ebi nni ɔman yi mu. Aduane koraa ɔnnim noa. 

Ntoma koraa a ɔfiraeɛ, ɔntumi ɔntumi nsi. Ɔkɔɔ so bisaa sɛ, 

Kwasiada no woanhunu ntoma bi a na efira no? Asen ayɛ sɛ 

birisi. Watua me nkwadusa fira koraa”’ (kr. 14). 

 

Yɛhunu sɛ mmaa bi yɛ yi-hɔ-tena, pɛsɛmenkomenya na ɔbɛka nsɛm a ɛwɔ mu ne deɛ 

ɛnni mu nyinaa afa ne yɔnko baa ho, sɛdeɛ ɛbɛyɛ na ne nsa bɛka adepa bi a anka ɛbɛkɔ 

ne yɔnko no afa. Sɛ ɛtumi si sei deɛ a, na yɛbɛtumi aka sɛ mmaa binom wɔ tumi a ɛtɔ 

da bi a, ɛda adi wɔ wɔn nkitahodie mu ma ɛsesa anaasɛ sɛ wɔ adeɛ bi a ɛsɛ sɛ nka wɔyɛ 

ho, na afei adwene no akɔgyina wɔn so. Mpo, adeɛ bi a ɛfa amammerɛ ho a yɛwɔ gyidie 

sɛ sɛ obi bu so a, wabɔ mmusu no wommu no asɛnhia biara. Owusu daa saa su yi adi 

wɔ ne nwoma no mu, 

‘“...Gyae kasa na merenware Sɛɛwaa. Na afɔ na yɛrehata anaasɛ 

awo na yɛreyiyi? Ɛremma saa da.” “Me deɛ wo ara na mehwɛ 

wo.” 

“Mekɔ fie na wɔde awareɛ no ho asɛm ba bio a, wɔbɛhunu.  

Wɔgye di sɛ kane no ne nnɛ. Kane no na wɔsi asiwa. Hwan na nnɛ 

ɔbɛtena hɔ ama ɔpapa aware ama no ansa na wanya yere? 

Animguaseɛ saa deɛ na nka ɛhe na mede refa?” (kr. 14). 

 

Yɛhunuu no wɔ Owusu (1992) nwoma no mu kr. 29 sɛ ɛnam ababaawa Nsonowaa so 

na Nimako antena fie Kwasiada no, na kampɛ sɛ wadi aduane kɛseɛ a Sɛɛwaa noa brɛɛ 

no wɔ wɔn awareɛ no akyi no. Ɔboapa ka kyerɛɛ ne maame sɛ ɔretu kwan akɔ Oguaa 

akɔhwehwɛ ɛdan a ɔbɛtena mu akɔhyɛ n’adwuma ase. 

 “Na me deɛ, Sɛɛwaa koraa mente no ase. Ɔbarima mpɛ wo, 

na woakyekyere wo ho ketee sɛ ɔno ara na wobɛware no.” 

Nimako nso de too so sɛ: “wo deɛ, gyaa no. Ɔse ɔpɛ, nso 

ɔbɛhu bi. Mehyɛɛda na mekɔɔ Dɔmpem no. Mampɛ sɛ 

mehunu aduane no koraa. M’agya bɛdi nnuane no na ɔno 

ankasa aware ne Sɛɛwaa. Ɔkyena nko ara ɛsɛ sɛ meduru 

Oguaa. Mekɔ pɛ mɛkra wo ama woaba. Ɛno ho nti na mefaa 

ha sɛ merebɛkra wo no. Firi saa berɛ yi boaboa wo ho, na 

Sɛɛwaa deɛ, agorɔ na ɔredi no. Sɛ ne kunu awu a, 

ɔnkɔhwehwɛ bi na nyɛ me na ɔde n’ani rebɛto me so.” (kr. 

29). 

Mmaa binom wɔ hɔ a, sɛ wɔn yɔnko baa kɔ awareɛ na sɛ wɔhunu nnoɔma pa bi a 

ɔbarima no wɔ a, wɔtumi fa kwan biara a wɔbɛtumi so de gye ɔbarima no firi ɔbaa korɔ 

no nsam, sɛ n’ani nyɛ den te sɛ Sɛɛwaa a. 

4.2.2.2 Sɛdeɛ ɛnam ɔbaa so ma ɔbarima bi ani tra n’ani ntɔn wɔ mpanimfoɔ so 

Nwoma ‘Wo gyegyiregye!’mu kr. 36-37 ma ɛda adi sɛ, ɛtɔ da na ɔbaa bi ho dɔ kyekyere 

ɔbarima bi a, ɛma ɔtumi yɛ aniammɔnho anaasɛ n’ani tumi tra n’ani ntɔn berɛ a 

mpanimfoɔ bɛpɛ sɛ wɔma no hunu mmusuo anaasɛ nsunsuansoɔ a ɛbɛtumi de abrɛ no, 

na ɔbubu nnua gu n’aso mu. Ɛmfa ho sɛ ɔbɛte mpo sɛ fie a ɔrekɔ mu awareɛ no nyɛ 

anaasɛ sɛ wɔn baanu ware a, wɔbɛdi mogyafra. Ɛnnɛ nnɛɛmmafoɔ pɛ sɛ Akanfoɔ 

amammerɛ a wɔbɛtoeɛ no, wɔto ne nyinaa gu wɔn akyi, nanso ɛremmoa kwan biara so. 

Esiane sɛ, amammerɛ su no bi ne sɛ, ɛsesa na mmom, nsesaeɛ no yɛ nkakrankakra. 

Nnɛɛmmafoɔ afa sukuu sɛ ɛno mu na nimdeɛ ne suahunu nyinaa hyɛ, saa nti, efie nyansa 

deɛ, wɔnhwehwɛ akyire kwan koraa. Ɛfiri sɛ, mehunu sɛ ɛnam saa so na ɛmaa Nimako 

pɛɛ sɛ ɔyiyi Aberewa Ataa ano berɛ biara a ɔbɛyɛ n’adwene sɛ ɔretu ne fo fa ɔne 

Nsonowaa awareɛ no ho no. Na yɛn Akanman mu no, sɛ abɔfra da suban a ɛte sei adi a, 

yɛsusu sɛ wama n’ani atra n’ani ntɔn. 

‘N’ano ansi koraa na Nimako sɔɔ so sɛ: “Hwan na ɔse ɔrekɔware 

ne nuabaa?” 

Saa asɛmmisa yi maa Aberewa Ataa sɔree na ɔde ne nsa tenee 

Nimako so sɛ: “Hwɛ yie oo, na Nsonowaa yɛ wo nua.” Ɔtoaa so 

sɛ: “Asɛm a mereka a Nimako ama m’asɛm aware yi, mepɛ sɛ 

meda biribi adi kyerɛ mo. Ayokofoɔ sei wɔn nuabaa ne Ɔdakofoɔ. 

Agonafoɔ nuabaa ne Dwumena, na Biretuo deɛ ne Abrade. Wo 

Asieduaa a wote hɔ yi, ntɔn bɛn na wobɔ? Wonyɛ Agonani? 

Nsonowaa a Nimako pɛ sɛ ɔware no yi, ɔnyɛ Dwumenani? 

Agonafoɔ nuabaa ne Dwumenafoɔ, na woyɛ deɛn ware ma ɛyɛ 

yie?” (kr. 36-37). 

Mpanimfoɔ wɔ kasa bi sɛ: aserewa hwɛ ne ho na wanwene ne buo. Sɛ ɛba no awareɛ na 

sɛ ɔbarima no ho nso a, ɔbaa a ɔrepɛ awareɛ na ɔsan pɛ akɛsesɛm no tumi hyɛ ɛbɔ akɛseɛ, 

na ɛno na sɛ woyɛ ɔbarima na sɛ wosi awareɛ kwan so na wanhwɛ antoto wo nnoɔma 

berɛ a woreware, na wode wo ho to ɔbaa bi bɔhyɛ so kɔpagya awareɛ no a, nnoɔma 

bɛgye wo nsam. Na ne korakora no, ɛka ne abrabɔ ahokyerɛ na ɛba w’asetena mu. 

Yɛhunuu yei wɔ kr. 15 & 42 mu wɔ Owusu nwoma ‘Wo gyegyiregye!’ mu berɛ a na 

Nimako rekɔware Nsonowaa ɛbɔ a nsonowaa hyɛɛ no ne bosea a Nimako kɔgyeeɛ, maa 

awareɛ no yɛɛ ka.  

1. ‘“Yɛhyia ayɛforɔ no a, yɛbɛto nsa afrɛ adɔfoɔ nyinaa ma wɔakɔgya yɛn 

asɔre. Wɔfiri asɔre no a, wɔn nyinaa bɛba fie abɛdidi.” Ɔhwɛɛ Nimako anim 

na ɔkae sɛ: “Kwabena, medan wo. Me nso mɛboa wo ma woatete bosea 

biara a wobɛbɔ ayɛ ayeforɔ no.” (kr. 15). 

2. ‘Da a wɔhyiaa ayeforɔ no ara anadwo na Nimako nyanee ne yere de 

toon’anim sɛ: “Nsonowaa, mayɛ mfomsoɔ kɛseɛ. Mede me ho too me 

nnamfonom so ma adeɛ ayɛ me. Ayeforɔ a yɛhyiaeɛ no ayɛ ka. Aserewa su 

bagyenkuku su a, ne to pae ampa. Ayeforɔ no deɛ, yɛahyia, na deɛ yɛbɛdi 

ama bosome aso na aka. (kr.42).  

 

Owusu pɛ sɛ ɔkyerɛ sɛ, sɛ ɔbaa bi kɔ ɔbarima bi akwan mu na ɔyɛ akɛsesɛm a, 

n’akɛsesɛm nti, ɛma ɔbarima no yɛ deɛ ɔntumi mpo, na ɛde no kɔ ahokyerɛ mu. Afei 

nso, sɛ nka nka Nimako anni Nsonowaa akyi na ɔgyee ɔbaa no a ɔpapa waree no maa 

no no a, anka wanhyia ɛka ne asetena mu ahokyerɛsaa. 

4.2.2.2.1 Sɛdeɛ ɛnam ɔbaa so ma ɔbarima sua nsanom nya mu haw 

Sɛ mpanimfoɔ ka kasa bi sɛ ɛnam dua so na ahoma hunu soro a, na akyinnyigyeɛ biara 

nni mu. Esiane sɛ, suban a Nimako de sii n’ani so fa nsanom ho no, ɛyɛ ampa sɛ ɔde ne 

ho kɔbɔɔ Kwamena Agyiri a ɔfiri Yamoransa a ne nsamu wɔ bi, na ɔboa tutuaa Nimako 

ho ka maa no san pɛɛ adwuma papa maa no wɔ Nkran no na ɛde no wuraa mu. Ɛmu pira 

deɛ yɛnnka. Na nso ɛnkɔ mmra nyinaa gyina awareɛ a ɔkɔwaree Nsonowaa ho bosea 

mu ka, na ɛnam so a ɔkɔhyiaa Agyiri no. Yɛhunu yei wɔ Owusu (1992) mu kr. 55&57 

-58. 

‘Eduru Memeneda ne Kwasiada a, ɔntena fie koraa. Ɔma ne ho so 

pɛ na ɔwɔ Kwamena Agyiri fie. Edin a ɔde frɛ n’adamfo yi ne 

‘Sɛmanhyia’. Wɔkɔtena nsanombea twitwa bi ma wɔn ho bae wɔn 

ansa na wɔtete mu.’ (kr. 55). 

‘Nimako pɔn adwuma na ne yere yi nnuruu fie a, na wate no ho asi 

kuromu. Ɔbɛsan abɛduru fie no, na wayɛ sɛ asamanadwo. Aduane 

koraa ɔnni bi. Ɔde n’adwuma atadeɛ a ɔhyɛeɛ no kɔtɔ mpa so a, hate- 

wada. Nsanom yi kɔɔ so ma Nimako danee nsadweam. W’ani bɔ no 

so a, obi nka nkyerɛ wo sɛ ɔyɛ nsadweam.’ (kr. 57).  

‘Ɔtuu ne nan pɛ, ɔda fam, birim! Ɔte hweeɛ ma ne moma kɔhwee 

ɛboɔ bi so. Mogya ne deɛn? Mogya tuu no te sɛ nsuo bi a yɛde agu 

pentoa mu na ɛrehwie gu. ɛyɛɛ kakra no, Nimako tɔree mum. Ɔdaa 

hɔ kagyaa. Ne yere ne ne mma no nyinaa sɔɔ esuu mu. Yei na ɛmaa 

afipamfoɔ no nyinaa sɔre kɔɔ hɔ. Monsom monfa ha, monsene ha, 

deɛ ɛkɔsiiɛ ara ne sɛ wɔtwee Nimako de no kɔtoo pato bi mu. Ebi de 

samina nsuo retwitwi ne nan mu no, na afoforɔ nso de nnuro ahodoɔ 

regu ne mene mu.’ (kr. 58). 

‘Nimako nso, ɛfiri da a wɔguu awareɛ no, ɔdane yɛɛ sadoi koraa. 

Nsanom no kyɛn kane no koraa. Afei deɛ na ɔnkɔ adwuma bio. 

Nsanombea na ɔde yɛɛ ne fie. Sɛ ɔte nasnombea na wɔde apaawa a 

wɔfrɛ no, “Ɔbaa Baako Agyegye Me” no si so a, na adagyeɛ nni mu 

koraa. Ɔsɔre si dwamu sa a’'ano da mu reto nwom no bi sɛ:  

“Ɔbaa baako agyegye me,  

Wama me bra asɛe,  

Menhunu awareɛ bi, 

 Na wɔretwe me aboɔ so, 

 Me maame kae o, 

 Na mantie 

Me papa kaeɛ o! 

Na mantie.” (kr. 72). 

Ɛyɛ a ɛntaa nsi wɔ yɛn Akanman yi mu sɛ ɔbaa bi bɛte n’ano aka sɛ ɔregyae awareɛ. 

Yei gyina mfemfamho a wɔde fam mmaa ho sɛ wɔyɛ mmerɛ no nti, na nso Owusu ma 

yɛkenkan hunuu sɛ, nyɛ mmaa nyinaa na wɔyɛ mmerɛ, a ɔno nti wɔnntumi nkyerɛ deɛ 

wɔpɛ ne deɛ wɔmpɛ wɔ asetena mu. Nsonowaa peree awaregyaeɛ ma no baa so maa no. 

Na ɛnam ɛno so na Nimako de ne ho hyɛɛ nsanom mu kɛseɛ. Yɛtaa te no nwom ahodoɔ 

mu sɛ wɔka sɛ; “ɔdɔ adaadaa me, ɔdɔ adi me awu, ɔdɔ agyegye me nkonkɔnso akɔgya 

me subunu ani”. Ɛba yɛasetena yi mu a, ɛtumi ba sɛ ɔbaa ne ɔbarima bi tena ase a 

ɔbarima na ɔbarima no dɔ mu yɛ duru kyɛn ɔbaa no. 

Ɛkɔba no saa a, ɛmfa ho ne deɛ afotuo a abusua de bɛma no no, ɔno deɛ n’anim ara na 

ɔhwɛ, ɔntie obiara. Yei na sɛ wɔgyae wɔn ma wɔware na ahokyerɛ anaa awaregyaeɛ 

kɔba mu a, na ɛde asesabɔ ne ɔbrabɔne bi te sɛ nsanom reba ɔbaako so no, na ne titire 

no yɛ deɛ ne ho bɛdi mu wɔ sika ne ɔdɔ fa mu no. Ɛtumi to onni no akasa akasa; yɛkaaeɛ 

o!, Me maame anaa me papa kae o! ɛna mantie. Ɛno na wɔka asɛm bi sɛ; “Dabi na 

wobɛhunu, sɛ woankaeɛ ansu a, wobɛkaeɛ asere. Sɛ Nyame amma mu a, ɔkaeɛ asoɔden 

bi a wayɛ sɛ wantei mpanimfoɔ a, na ɔde ho aniwuo ne awerɛhoɔ adane nsanom saa ara 

na ɔde apira anaa ahyia nkwahyia wuo, titire ne wɔn a wɔde ahyɛn di wɔn dwuma.  

 

Yɛkenkan no nwoma ‘Wo gyegyiregye!; mu , kr. 68-69 mu sɛ Boadi yɛ ɔwarefoɔ a na 

ne yere ne Akosua Pɔmaa, na na wɔn baanu  ne wɔn mma nwɔtwe  te asomdwoeɛ mu 

sɛ wɔn baanu de koroyɛ hwɛɛ wɔn mma yi sukuu ne asetena mu nyinaa. Obiara dii 

nokorɛ maa ne yɔnko kɔsii sɛ Nsonowaa de ne ho kɔtwitwirii Boadi ma ɔhyɛɛ aseɛ sɛ 

ɔredi ntorɔ akyerɛ ne yere. Owusu rema yɛahunu sɛ, mmaa binom te saa. Sɛ wɔhunu 

ɔbarima bi a ne nsɛm wɔ bi a, na wɔatu atare no. Ɔno deɛ, deɛ ɔbɛnya na ɔrehwehwɛ na 

nyɛ obi asomdwoeɛ. Ɛba no saa a, na ama ɔbarima no, ɛhu abɔ no, nti ɔhyɛ aseɛ sɛ ɔbɛdi 

ntorɔ wɔ sesa a ne suban asesa no ho. 

 

Awareɛ bi wɔ hɔ a, ɔbaa no ne okunu tumi ka wɔn adwene si anii sɛ wɔbɛka wɔn sika 

abom de ahwɛ fie na wɔayɛ adwapadeɛ sɛdeɛ ɛbɛyɛ na asetena mu bɛyɛ asomdwoeɛ 

ama wɔn abusua no. Nanso deɛ ɛyɛ a yɛtaa te ne sɛ, ɔbarima no a Akanfoɔ amammerɛ 

nti, yɛsusu sɛ ɔno ne abusua no ti, na yɛmfa biribiara nhyɛ ne nsa no, fa buronya ho we 

krakase, a ɔtumi bus aa tumi no so de sika no goro mmɛda mase. Nnuru berɛ a w’ani 

bɛba wo ho so no, na sika no nyinaa ahye. Afei mmɔfra a ɛwɔ mu no sukuusɛm 

koraawɔntumi nhwɛ na nkampɛsɛ wahwɛ fie. Ɛba no saa a, deɛ ɛnni mu nko ara na ɔka 

kyerɛ ne yere 

 

4.2.2.2.2 Sɛdeɛ ɛnam ɔbaa so ma ɔbarima kɔpue polisifoɔ akakye 

Owusu (1992) daa no adi wɔ ne nwoma no mu wɔ kr. 59, berɛ a Nimako kɔnom nsa ma 

ɛbɔɔ no yareɛ no, ne yere Nsonowaa kɔɔ adwuma pɔneɛ a anka ɛsɛ sɛ ɔkɔhwɛ okunu 

sɛdeɛ ne ho teɛ no, wanhwɛ so ankɔ fie, mmom, ɔgyee berɛ ne ɔbarima foforɔ a wɔfrɛ 

no Boadi, a ɔsusu sɛ biribi wɔ ne nsa mu na ɔtwi ɔno ankasa  kaa kɔtenaa nsanombea, 

maa wankɔ fie ntɛm da no. Edidi mu ara na Nimako ani baa ne ho so sɛ, ɔde n’ani bɛdi 

ne yere yi akyi wɔ esu foforɔ a ɔda no adi no ho. Ɔhunuu sɛ Nsonowaa ne ɔbarima 

foforɔ hyehyɛ hɔ, na ne ka mu na ɛnam so ma akasa akasa sii wɔn ntam  ma Nsonowaa 

maa okunu kɔɔ polisifoɔ kɔkyee okunu.Yɛbɛ hunu yei wɔ kr. 62. 

‘Asɛm a efirii Nimako ano ne sɛ: “Nsonowaa mo! Ɔdanee 

n’ani ka kyerɛɛ ɔhyɛnkafoɔ no nso sɛ: “Wompɛ asɛm a, yi 

ɔbaa a ɔte wo hyɛn no mu no si fam!” 

Asɛm a Nsonowaa nso kaeɛ ne sɛ: “Merensi fam biara! 

Tumi bɛn na wowɔ wɔ me so a woreka nsɛmfoo kyerɛ me 

saa?” Ɛyɛɛ saa maa Nimako de abufuo twee Nsonowaa firii 

ɛhyɛn no mu. Nsonowaa fam a ɔsiiɛ ne Nimako ani so a 

ɔbɔeɛ yɛ baako. Nimako nso hwee n’ani so bi. Wɔde ntɔkwa 

nhyehyɛɛ so wɔ hɔ ara. Nnipa bum! Deɛ wote ara ne: “yii 

lɛ, yii lɛ.” Afoforɔ nso se: “saa yɛ oo;” Merekasa yi 

naɛhyɛn akyerɛkyerɛkwan kanea no asɔ ahahammono ma 

Boadi deɛ, deɛ ɔnam ɔno na ɔnim. Ɛyɛɛ kakra no, mmarima 

bɛtetee wɔ mu. Nimako soro atete ayɛ sɛ tosa, na Nsonowaa 

nso anomu ne ne hwene mu retu mogya. Nsonowaa de n’ani 

ho mogya no kɔkyerɛɛ apolisifoɔ. Apolisifoɔ akantinawam 

baanu kaa ne ho bɛdoaa Nimako. Wɔde no duruiɛ pɛ na 

wɔde no too ɛdan mu.’ (kr. 62). 

 

Mpanimfoɔ taa ka sɛ “mmaa pɛ deɛ adeɛ wɔ”na ɛyɛ nokorɛ wɔ mmaa binom akwan mu. 

Ɔsa nso ka sɛ: “Asante nkae”, adasa deɛ, ɛhyɛ wɔn anomu a, na wɔkae. Berɛ a na ɛmu 

yɛ no deɛ nsɛm biara a Nimako ka kyerɛɛ ne yere Nsonowaa no annyɛ no nkwaseasɛm, 

na mmom ahokyerɛ kɔbaeɛ no na wahunu sɛ okunu nsɛmkaeɛ bi yɛ nkwaseasɛm. Ɛyɛ 

ampa sɛ wonni sika a, wasɛm sua na waka sɛmpa koraa a, yɛmfa. Na nka deɛn nti na 

ɔbaa bi ne okunu bɛtena, na ahokyerɛ kakra bi nti, ɔbɛdi sika ne afɛɛfɛdeɛ bi te sɛ kaa 

akyi ato okunu atwene, akɔdi ɔbarima foforɔ akyi, ma ɛho nsɛnsɛm bɛma ne mu so ara 

akɔpem sɛ okunu bɛ nya amane, ɛfiri sɛ, ɔbɛtumi de ho ahometeɛ atwe nkrante, etuo 

anaa atene ne nsa wɔ ɔbaa no so ma wapue afiease. 

  

Ɛtumi mpo si sɛ, ɔbarima no nya sika na ne yere de hwɛ wɔn ho ma ɛsa a, ɔmpɛ sɛ ɔbaa 

no bɛfiri ne ns anti, na wahyɛ aseɛ de ne tiri repempeɛ hwɛ ɛkwan biara a ɔbɛfa so a ne 

nsa bɛka sika de ahwɛ fie berɛ biara a ɛtumi hyɛ no ma ɔfa adwuma mu sika anaa 

adwuma no mu adeɛ bi a ɛsom bo kɔtɔn sɛdeɛ ɛbɛyɛ a sika bɛba ne nsam ama wanya bi 

ama ɔbaa no. Saa nti, deɛ ɔntumi koraa a, na ɔreyɛ, na ɛno na edidi mu ara a, na ɛde no 

akɔpue afiease a a ɔnsɔre bio wɔ abrabɔ mu nae bi mpo hwere wɔn kra. 

 

Nwoma yi da no adi sɛ, Nsonowaa ka mmaa binom a sɛ wɔn kununom kɔ ɔhaw bi mu 

a, na wɔagya wɔn hɔ kɔ no ho. Sɛ ɛnte saa a, anka ɔnnya ne kunu a ɔyare hɔ nkɔdi 

barima foforɔ a ɔno deɛ ɔhunu no sɛ ɔwɔ sika akyi berɛ a na ɔkunu bɛhia no wɔ ne 

nkyɛn. Mmaa binom nni nkaeɛ, na ɛhyɛ wɔn anomu a, na wɔkae. Ɛsa a, na ɔkɔ baabi 

foforɔ akɔpɛ deɛ ɛyɛ dɛ.  

Ɛba no saa nso a na wɔne nokorɛ abɔ nasaneho 

 

4.2.2.2.3 Sɛdeɛ ɛnam ɔbaa so ma ɔbarima di atorɔ 

Yɛkenkan no nwoma’Wo gyegyiregye!; mu , kr. 68-69 mu sɛ Boadi yɛ ɔwarefoɔ a na 

ne yere ne Akosua Pɔmaa na na wɔn baanu  ne wɔn mma nwɔtwe  te asomdwoeɛ mu sɛ 

wɔn baanu de koroyɛ hwɛɛ wɔn mma yi sukuu ne asetena mu nyinaa. Obiara dii nokorɛ 

maa ne yɔnko kɔsii sɛ Nsonowaa de ne ho kɔtwitwirii Boadi ma ɔhyɛɛ aseɛ sɛ ɔredi 

atorɔ akyerɛ ne yere. Owusu rema yɛahunu sɛ, mmaa binom te saa. Sɛ wɔhunu ɔbarima 

bi a ne nsam wɔ bi a, na wɔatu atare no. Ɔno deɛ, deɛ ɔbɛnya na ɔrehwehwɛ na nyɛ obi 

asomdwoeɛ. Ɛba no saa a, na ama ɔbarima no, ehu abɔ no, nti ɔhyɛ aseɛ sɛ ɔbɛdi atorɔ 

wɔ sesa a ne suban asesa no ho.  

‘Boadi pɔn adwuma no, wankɔ fie koraa, na mmom ɔkɔɔ Nsonowaa 

hɔ. Nsonowaa yɛɛ aduane ma ɔdiiɛ ansa na ɔduruu fie. Boadi duruu 

fie no, na ne yere ne nemma adeda dadaada. Ne yere tee ne nka pɛ 

na ɔsɔre de n’aduane sii ɛpono so maa no, nanso Boadi anni. 

Ɔkyerɛɛ mu sɛ, ɔkɔɔ apontoɔ bi ase nti wamee. Da biara a Boadi 

bɛpɔn adwuma no, gye sɛ ɔkɔhyɛ Nsonowaa hɔ kyɛ yie ansa na 

waduru fie. Saa nnyɔyeɛ yi kɔɔ so bɛyɛ abosome mmienu no, na 

akɔyɛ kɔdaanna ama Boadi yere no. Boadi pɔn adwuma a, ɔnnuru 

fie ntɛm. Aduane koraa na ɔde bɛsi ne kunu yi hɔ a, ɔntene ne ho 

nni. Ɔbisa no nso a, anoyie a ɔde ma no ne: “Yɛkɔɔ nhyiamu. Yɛkɔɔ 

apontoɔ ase. Yɛtuu kwan ketewaa bi.”’ (kr.69).  

Sɛ yɛhwɛ sɛdeɛ Owusu daa Boadi suban adi esiane Nsonowaa a ɔkɔfaa no no a, na deɛ 

yɛhunu ne sɛ, mmaa wɔ tumi ampa, na aka ɛkwan a wɔbɛfa so ahunu sɛ ampa wɔwɔ 

tumi ne sɛdeɛ wɔbɛsi de tumi no adi dwuma. Akanman mu no, ɔbarima wɔ ho kwan sɛ 

ɔware dodoɔ biara a ɔbɛtumi. Nanso ɔbaa ho hu ne suro nti, Boadi antumi anna no adi 

ankyerɛ ne yere no fa ɔbaa foforɔ a wakɔ fa no no ho da. 

 

Akanfoɔ amammerɛ mu titire Asanteman mu, wɔde mfemfamho bi afam mmarima ho, 

sɛ ɔyɛ abɔfra anaasɛ ɔpanin no, deɛ wɔhwehwɛ ne sɛ ɔbɛyɛ ɔkokoɔdurufoɔ wɔ adeɛ 

nyinaa mu. Sɛ ɛyɛ efie anaa abɔntene so. 

 

Mehunu no sɛ, ɛbɛtumi aba sɛ ebia na ɔbarima no nni akadeɛ a ɔde bɛpata ne yere no 

sɛdeɛ ɛbɛyɛ a ɔbɛtumi anya kwan afa ɔbaa foforɔ aka ne yere no ho sɛdeɛ ɛkɔ so wɔ 

Akan amammerɛ kwan so. Anaa nso sɛ ebia na wɔn baanu no ahyehyɛ wɔn ho wɔn ho 

bɔ bi a, berɛ a akɔba no saa no, ɛbɛyɛ ɔbarima no aniwu sɛ ɔbɛma ne yere no ahunu. Na 

sɛ annyɛ saa deɛ a, na suro ara na ɔsuro ɔbaa no. 

 

Asɛm ne nyinaa ne sɛ, nyɛ mmarima nyinaa na wɔkuta saa akokoɔduro a yɛde ka nsɛm 

a ɛtete sei sɛdeɛ Owusu ada no adi fa Boadi ho no. Ɛkɔba no saa a, esiane amammerɛ a 

ɛbata mfemfamho no ho nti, deɛ wɔtaa ka ara ne sɛ ɔyɛ ohufoɔ, ɔsuro ne yere, ɔyɛ 

ɔbarima nso ɔyɛ ɔbaa. 

4.2.3 Ntotohosɛm a ɛfa nwoma mmienu no mpɛnsɛmpɛnsɛmu ho fa sɛdeɛ ɛnam 

ɔbaa so ma adasda bɔ fam anaasɛ kɔ ahohiahia mu 

Sɛ yɛde nwoma no mmienu totoho fa fambɔ anaasɛ ɔhaw a ɛnam ɔbaa so ba adasa so 

no a, ɛda adi sɛ nwoma ‘Ɔkrabiri’ mu no, mmaa nam akwan ahodoɔ so bɔɔ mmarima 

fam anaasɛ wɔhaa wɔn sene ɔhaw a wɔde maa mmarima wɔ ‘Wo gyegyiregye!’ mu. 

Ɛba no ɛhaw a wɔde ha wɔn yɔnko mmaa no, ɛdaa adi sɛ baako pɛ na ɛdaa adi wɔ 

nwoma no biara mu a emu biara da nso firi ɔfoforɔ ho. 

 

4.3.0   Gyidie a Akanfoɔ wɔ fa mmaa ho wɔ sunsunsɛm ho wɔ Owusu (1973/1992) 

nwoma no mu 

4.3.1 Akanfoɔ gyidie a ɛda adi wɔ ‘Ɔkrabiri’ mu 

Deɛ ɛdi kan no, yɛbɛhwɛ gyidie a Akanfoɔ wɔ fa mmaa ho wɔ sunsumsɛm ho wɔ nwoma 

‘Ɔkrabiri’ mu. Gyidie yɛ adeɛ a yɛn ani da so sɛ bɛyɛ hɔ, nnoɔma a yɛnhunuiɛ nso 

yɛsusu sɛ ɛbɛba mu. Na sɛ nyɛ nsusuiɛ yi ne anidasoɔ yi deɛ a, ɛnneɛ na tumi biara 

ntumi nni adwene korɔ a ɛwɔ yɛn tiri mu no akyi, mma nsusuiɛ no nkɔba mu wɔ ne 

papa anaa ne bɔne mu. 

 

Owusu de Akanfoɔ gyidie a ɛfa mmaa ho wɔ sunsunsɛm ho, na ɛbɛboa ayi ne botaeɛ a 

ɔpɛ sɛ adasa ɛhunu wɔ ne nwoma no mu no adi. Yɛba nwoma no mu a, gyidie ahodoɔ 

pii na Owusu daa no adi na ebi na ɛdidi soɔ yi:  

4.3.1.1 Gyidie a Akanfoɔ wɔ fa mmaa ho wɔ sunsunsɛm ho sɛ wɔ tumi gye nkwa 

anaa wɔbɔ ban 

Ɔbaa bi wɔ hɔ a, wokɔware no a, ɔwɔ ani bɔne nti ɛba saa a, ɛnam dɔ anaasɛ pɛ a ɔpɛ 

wo no nti, ɔno tumi de n’ani bɔne no bɔ wo ho ban firi nnipa foforɔ anaasɛ abusuafoɔ a 

wɔpɛ sɛ wɔsɛe wo no ho. Na kyerɛ sɛ wogyae ɔbaa no a, na akɔyɛ sɛ w’awieeɛ ara no 

no; wo kataman so afiri wo so. Abusuafoɔ no bi koraa tumi pae mu ka sɛ “wo deɛ, sɛ 

wo yere na wabɔ wo ho ban”. Ɛha yi ebia na ɔbarima no sunsum sua, na ɔbaa no wɔ 

anianan. 

‘Berɛ a wɔtee sɛ nnipa de akodeɛ reba no wɔhyɛɛ aseɛ twaa 

agyaadwoɔ. Mpofirim na ɔbaa bi firi asuo no mu baeɛ. Ɔka kyerɛɛ 

ɔbarima no sɛ, sɛ ɔbɛware no bi deɛ a, ɔbɛgye wɔn nkwa. Ɔbarima 

no hyɛɛ no bɔ sɛ, sɛ ɔtumi gye wɔn nkwa nko ara deɛ a, ɔbɛware no 

aka ne yere dadaa no ho. Saa ɔbaa yi ka kyerɛɛ ɔbarima no ne ne 

yere no sɛ wɔnkata wɔn ani nte. Wɔyɛɛ saa, na wɔhunuu sɛ asuo 

kɛseɛ no abɛda wɔn akyi, na esiane sɛ wɔantumi anntwa nti, wɔsan 

kɔɔ wɔn kurom.’ (kr. 37). 

 

4.3.1.2 Gyidie a Akanfoɔ wɔ fa mmaa ho wɔ susunsɛm ho sɛ wɔ yɛ abayifoɔ 

Gyidie bi wɔ hɔ sɛ, nnipa binom de wɔn tumi di dwuma wɔ aberɛ a ɛmfa anituadeɛ biara 

so, ɛna ebi nso ka anituadeɛ bɔ wɔn tumi no ho di dwuma. Ekuo a ɛdi kan no mufoɔ no 

di wɔn dwuma adwene mu ɛnna ekuo ɛtɔ so no nso di wɔn dwuma ani kan so. Ɔkyerɛ 

mu sɛ, ekuo a ɛdi kan no yɛ abayifoɔ ɛna deɛ ɛtɔ so no nso yɛ Nyankomadefoɔ anaa 

nkonyaayifoɔ (Sarpong, 2012). 

Kuada ne Chachah (1999) kyerɛ bayie ase sɛ ɛyɛ honhom mu tumi bi a ɛtumi tena adeɛ 

biara mu. Ɔtoaa so kyerɛɛ mu sɛ, adeɛ no bɛtumi ayɛ kawa, tɔma, dufa, ntoma sini anaa 

deɛ bi a nnipa bɛtumi ayɛ ne ho. Akanfoɔ gyidie mu no, wɔsusu sɛ mmaa mmom na sɛ 

ɛba no bayie mu a, wɔkuraa dodoɔ. na ɛno nkyerɛ sɛ yɛnni mmarima abayifoɔ wɔ hɔ. 

Deɛ wɔsusu ne sɛ, sɛ wofa nnipa edu gyina hɔ a, deɛ wohunu ne sɛ emu nkron a wɔyɛ 

abayifoɔ no yɛ mmaa, ɛnna emu barima baako pɛ no na ɔyɛ bayifoɔ. Wɔn gyidie ne sɛ, 

ɔbarima baako pɛ a ɔyɛ bayifoɔ no bayie no ano yɛ den sene mmaa nkron no bayie. Yei 

nti na wɔtaa frɛ ɔbarima a ɔyɛ bayifoɔ no sɛ ɔyɛ bayibonsam no; kyerɛ sɛ ɔno ne tumi a 

ɔkuta no ɛreyɛ ne bonsam deɛ ayɛ pɛ. Akanman mu nso, sɛ wo maame nua yɛ baako 

koraa a, emu baako yɛ bayifoɔ. Obiara susu sɛ ne yɔnko na nnyɛ na ɔwɔ ani foforɔ a 

ɔtumi de wɛn ne ho, na afoforɔ deɛ ɔde sɛe wɔn. Bayie yɛ sunsum mu adeɛ, nti ansa na 

yɛbɛhunu sɛ obi wɔ bayie no, gye obi a ɔwɔ anianan a ɔno nso te sunsum no bi ho a 

ɛkasa kyerɛ wɔn. Obi wɔ hɔ a ɔte dua kasa nti sɛ woyɛ ɔbayifoɔ a ɔhunu, ɛfiri sɛ deɛ ɔte 

dua no kasa no, dua no tumi ka kyerɛ no sɛ wo yɛ ɔbayifoɔ, bosom anaasɛ tumi bi tumi 

hunu na waka akyerɛ obi. Ɛtɔ mmerɛ bi a obi a ɔnnhunu hwee tumi de bayie to obii so, 

esiane n’ani a ɛyɛ, anaa so mmaa mpanimfoɔ a esiane bratwa nti wɔn nneyɛeɛ asesa so 

sɛ wɔyɛ abayifoɔ; ɛfiri sɛ saa berɛ no ɔmfɛre hwee. Owusu daa sunsum mu gyidie a 

Akanfoɔ wɔ fa mmaa ho yi da adi wɔ ne nwoma no mu sɛ: 

‘Wɔkyerɛ sɛ esiane sɛ bayie yɛ honhom mu adeɛ nti, obi ntumi 

nnya no kwa, gye sɛ obi ne maame wɔ bi ansa na ebia, ɔde bi 

bɛma no. Afei wɔse, ebinom nso de wo wɔn mma. Ɛne sɛ, sɛ 

wɔwo abɔfra no ara pɛ, na wɔde ama no. Wɔkyerɛ sɛ, abayifoɔ 

mu no, mmaa na wɔdɔɔso, ɛfiri sɛ wɔn na wɔn sunsum yɛ mmrɛ 

na afei wɔn ani bere adeɛ yie. (kr. 46). 

Ɔtwerɛfoɔ no de mfemfamho bi abɔ mmaa sɛ wɔdɔɔso wɔ bayie mu esiane sɛ wɔ na 

wɔn sunsum yɛ mmrɛ na wɔn ani san bere adeɛ. Yɛbɛtumi anya ɔbaa bi a n’ani bere 

adeɛ yei nanso ɔnnyɛ bayifoɔ. Ɛnna obi nso wɔ hɔ a, n’ani mmere adeɛ nso ɔyɛ bayifoɔ 

kɔɔ. Mpo mmarima no bi wɔ hɔ a wɔfom nnoɔma a ɛtumi kyɛn sɛdeɛ mmaa yɛ no, na 

ɛno nso yɛbɛka sɛ wɔn nso yɛ abayibonsam anaa? Sɛ anka yɛreto yɛn bo ase ayɛ 

nhwehwɛmu afa yei ho a, anka ɛbɛtumi akɔba no sɛ nyɛ mmaa nyinaa na wɔn sunsum 

yɛ mmrɛ. Sɛdeɛ wɔhunu mmaa sɛ wɔyɛ mmrɛ; wɔmpɛ ntɔkwa, ntwetwe asekan na deɛ 

wɔde bɛyɛ wɔn biara no, wɔnka ho hwee nti, daa wɔgyina saa mmrɛyɛ no so bɔ wɔn 

bayie, Nso esiane sɛ wɔde sukorɔ ama mmarima sɛ wɔyɛ aturuturasɛm no nti, wɔwɔ 

suro bi sɛ wɔn deɛ wɔbɛyɛ wɔn biri; sɛ wɔbɔ wɔn bayie a, Afei nso yɛbɛyna mmarima 

pii a wɔn sunsum yɛ den nanso wɔyɛ abayifoɔ. Deɛ ɛwɔ mu ne sɛ, ɛmfa ho ne nnipa no 

hye a ɔyɛ anaasɛ bere a n’ani bere adeɛ, sɛ ɛba no bayie wiase a, ɛwɔ dwuma a obiara 

di sɛdeɛ ɛkɔ so yɛn wiase yi mu pɛpɛɛpɛ. 

 

Bio, ɔtwerɛfoɔ no kyerɛ sɛ sɛ obi awofoɔ wɔ bayie a, wɔtumi de ma wɔn ba. Nanso deɛ 

menim ne sɛ; obi nso tumi nya bayie firi abosom ne wɔn a wɔwɔ nnuro no nkyɛn wɔ 

berɛ a wode w’asɛm akɔdan no, ebi koraa wannsrɛ no sɛ wo pɛ. Nti ɔpɛ w’asɛm a, ɔtumi 

ma wo bi kwa ɛfiri sɛ ɔhunu no sɛ ɛyɛ adeɛ a ɛsom ne bo. 

 

4.3.1.3 Gyidie a Akanfoɔ wɔ fa mmaa ho wɔ sunsunsɛm ho wɔ nyinsɛn ne awoɔ ho 

 Ɔbaa bu ne nna a ɔfirii mfikyire baa fie na ɔhyiaa ne kunu na ɛduru bosome   anaa 

ɛboro bosome na ɔmmuu ne nsa bio a, na ɛkyerɛ sɛ wanyinsɛn anaa wafa afuro (Arthur, 

2003). Aziato et al (ibid) kyerɛ sɛ, mmusuakuo bi amanneɛ a wɔyɛ ma apemfoɔ a 

ahonnidie mapa nni mu no te sɛ: wɔde dwonsɔ bɛdware ɔpemfoɔ no bɛtumi de ɔhaw 

abrɛ ɔpemfoɔ no. Yei kyerɛ sɛ, ɛyɛ sɛ nananom nsamanfoɔ bɛbɔ ɔpemfoɔ no ho ban deɛ, 

nanso ɔpemfoɔ no ne abɔfra a ɔda yafunu mu no apomuden ho hia. 

 

Owusu kyerɛɛ Akanfoɔ gyidie no bi a ɛfa mmaa ho wɔ sunsunsɛm ho wɔ nyinsɛn ne 

awoɔ ho wɔ ne nwoma no mu. yɛhunu no sɛ sɛ ɛba Akanfoɔ gyidie mu a, sɛ wo gye di 

anaasɛ wonnye nni, esiane ahonhom a atwa yɛn ho ahyia no nti, deɛ wɔka no tumi ba 

mu; titire ne sɛ wo bɛyɛ asobrakyeɛ. Wɔwɔ gyidie bi sɛ sɛ ɔbaa pemfoɔ kɔ awoɔ so na 

ɔdwi ne ho a, ɛma abɔfra a ɔbɛwo no no nya ɛtwa bi wɔ ne honamdua no mu. Gyidie 

yei, sɛ ɛyɛ nokorɛ anaasɛ nnyɛ nokorɛ no, yɛtaa yɛtaa hyia pii. Na deɛ ɛteɛ ne sɛ, wɔkeka 

sei de ɛhu to nnipa so sɛdeɛ ɛbɛyɛ a wɔbɛtwe wɔn ho afiri nneyɔeɛ bɔne bi a ɛdeɔhaw 

bɛbrɛ wɔn no ho.  

 ‘Sɛ ɔpemfoɔ redwa borɔdeɛ abɔnta mu na wamfa ankɔ n’akyi na ɔde ba 

n’anim a, ɔbɛwo no, na ne ba no nsatea bobɔ mu.’ 

‘Sɛ ɔpemfoɔ tete mako gu ntoma mu wɔ n’ayaase a, ɔwo nsansia.’ 

‘Sɛ ɔpemfoɔ de mmabaa rehyɛ bokyia mu na wamfa n’ase no anhyɛ mu na 

ɔrewo a, ne ba no de n’anan na ɛbɛdi kan aba.’ (kr. 19). 

 

Owusu daa no adi wɔ Akanfoɔ bragorɔ a ɔnam Maame Abena Mansa so kyerɛ mu no, 

gyidie a Akanfoɔ wɔ fa mmaa ho no bi. 

‘Afei wɔde ntoma fitaa kata ɔbrafoɔ no ti, de kosua mua a 

wɔanoa hyɛ n’anomu ma ɔdi. Sɛ ɔredi kosua no a, ɔmfa ne se 

mmɔ mu. Sɛ ɔde ne se bɔ kosua no mu pɛ a, sɛdeɛ mpanimfoɔ 

kyerɛ no, ne mmadwoa na ɔbobɔ mu no. Ɔrenhunu awoɔ da.’ 

(kr. 67). 

4.3.1.4 Gyidie a Akanfoɔ wɔ fa mmaa ho wɔ sunsunsɛm mu sɛ wɔde yareɛ to 

afoforɔ so 

Akanfoɔ a setɛrotaapo mmaa sɛ wɔwɔ anianan, na kyerɛ sɛ wɔwɔ sunsum mu ani foforɔ 

bi a wɔde sɛe afoforɔ. Sɛ yɛrehwɛ sunsum mu nsɛm nso a, adanseɛ a ɛwɔ mu no sua na 

sɛ adanseɛ bɛtumi aba mu a, na ɛyɛ obi a ɔno nso kuta sunsum mu aniwa saa ara a 

yɛbɛka no sɛ obi a ɔwɔ soro te sɛ ɔkɔmfoɔ na ɔnam n’abosom no so adi ho adanseɛ sɛ 

deɛ ɔreka afa ɔbaa bi ho no ɛyɛ nokorɛ. 

 

Ɛnam sɛ emu adansefoɔ sua na saa adeɛ no ayɛ setɛrotaapo a ɛfemfam mmaa ho no nti, 

ɛho gyidie no wɔ nnipakuo no tiri mu dada, nti berɛ a yɛbɛka afa obi ho sɛ ɔwɔ saa 

sunsum bɔne a ɔtumi de brɛ afoforɔ ase, tumi de yareɛ to obi so, anaasɛ ɔtumi de 

animguaseɛ ba obi so no, na anoyie ayɛ den. Afei, ne nkaeɛ no nso nnyɛ deɛ yɛ tumi de 

si anim, ɛfiri sɛ ɔyaa korɔ no tumi ma yɛkye wo dedua, ma wo kɔyi w’ano. Ɛno nti ɛtɔ 

mmerɛ bi a, ɛho nsɛnkaeɛ no tumi yɛ huhuhuhu wɔ nnipa a wɔreka n’asɛm no akyi. Nti 

ansa na ɔno ankasa bɛte sɛ asɛm sei na ɛda ne so a ɔredi akɔneaba wɔ kuro anaa efie a 

ɔte mu no, na ebia yɛaka ara ama nnipa dodoɔ no ara ate a akɔyɛ sɛ ɛyɛ nokorɛ. Yɛn 

amammerɛ mu no, sɛ asɛm si anaasɛ yɛbɔ wo din fa asɛm bi ho na woanyi wo ho ano 

a, na yɛafa no sɛ ɛyɛ nokorɛ. Ɛnna ɛtɔ mmerɛ bi a, ansa na nipa korɔ no bɛte na ɔbɛyɛ 

n’adwene sɛ ɔbɛyi ne ho ano no, na asɛm no atrɛ ama obiara adwene akɔyɛ no sɛ asɛm 

no yɛ nokorɛ. 

 

Yɛnnka nka sɛ, sɛ obi kuta sunsum bɔne no nni hɔ, Akanfoɔ amammerɛ mu no, yɛgye 

di sɛ ɛwɔ hɔ ne ahonhon no pii nso ɛrekame ayɛ sɛ ɛho ntansa dodoɔ no ara yɛ deɛ yɛ 

pɛ sɛ yɛde bɔ mmaa. Ɛha yi no, deɛ Nyamekyɛ ne ne n’adamfo Bosompem kaeɛ sɛ ɛyɛ 

Efa maame a ɔwɔ asamando na ɔde yareɛ na too ne ba no so no, ɛbɛtumi aba sɛ nokorɛ 

mu no, ɛyɛ ɔmaame nom na adi saa dwuma no. Ɛbɛtumi nso aba sɛ deɛ honhom mu 

Nyamekyɛ ne Bosompem kaeɛ sɛ wɔahunu biribi no nso, nyɛ nokorɛ. 

 

Owusu (1973) adi kan akyerɛ mu sɛ, mmaa na Akanman mu wɔsusu sɛ wɔyɛ mmrɛ wɔ 

sunsum mu. Afei nso wɔnam mfemfamho a ɛyɛ mmrɛyɛ no so taa susu sunsum mu 

nneyɔeɛ bɔne ahodoɔ ma mmaa sɛdeɛ Owusu (1973) kyerɛ mu no. Etumi ba sɛ ebia obi 

akɔdi aduane bɔne bi anya yareɛ bi a ɔko a, ɛnkɔ, nanso na wɔde ahyɛ sɛbe, aberewa bi 

a ɔwɔ fie hɔ sɛ ɔno na ɔde saa yareɛ no ato onii no so. Yɛbɛtumi anya obi nso a ebia na 

wakɔdi ne bɔne ama wɔafrɛ asuo bi abɔ no dua. Nanso esiane sɛ wɔhunu mmaa sɛ wɔyɛ 

mmrɛ wɔ biribiara mu. Sei na ɔtwerɛfoɔ no daa gyidie a Akanfoɔ wɔ fa mmaa ho wɔ 

sunsunsɛm ho no adi berɛ a Nyamekyɛ ne Bosompem nam nnaadaa kwan so yɛɛ wɔn 

ho sɛ honhom bi na ɛreyi ahintasɛm bi adi fa Efa ho wɔ ne yareɛ no ho. 

“Nsɛm a meka kyerɛɛ no nie: ‘Ao. Efa, woyɛ mmɔbɔ wɔ 

wiase yi mu. Yareɛ a ɛda wo so yi, wo maame saman na ɔde 

brɛɛ wo. Berɛ a ɔte ase no, woanhwɛ no. Ɔyareeɛ no nso, 

woanhwɛ no. Ne bo afu wo yie. Ɔno na ɔde saa yareɛ no 

regyegye wo. Wobɛbɔ ka yie wɔ saa yareɛ yi ho, nanso ɛno 

ara na ɛbɛkum wo. Wo tirinkwa sɛ wode abɛfa me so. Deɛ 

ɔkyerɛɛ wo me hɔ kwan no, ɛyɛ a, da no ase. Mɛbɔ mmɔden 

yie sɛ mɛsrɛ wo maame saman ama wo. Sɛ ɔtie a, woho bɛtɔ 

wo. Sɛ wantie nso deɛ a, na deɛ mɛtumi ayɛ ara ne no.” (kr. 

80). 

 

University of Education,Winneba http://ir.uew.edu.gh



118 
 

4.3.1.5 Gyidie a Akanfoɔ wɔ fa mmaa ho wɔ sunsunsɛm ho fa awoɔ ho 

Akanfoɔ gyidie mu no, sɛ ɔbaa bi si so na sɛ wanwo ba a, na ɛreyɛ akɔyɛ sɛ sɛbe, ne so 

nni mfasoɔ. Ɛmfa ho ne agyapadeɛ ahodoɔ a saa onipa no wɔ anaa ɔnyaa no asaase yi 

so. Saa nti ɔbaa bi kɔ tebea bi a ɛte sei mu a, deɛ ɔtaa yɛ ne sɛ ɔbɛkɔ obi a ɔnim sunsum 

mu nsɛm mu hɔ, ama watumi akyerɛ no adeɛ a ɔbɛyɛ na wanya ɔba no bi. Ɛtɔ mmerɛ bi 

a, odunsini no tumi kyerɛ no sɛ ɔntɔ biribi nkyɛ ɔfoforɔ a ɛbɛtumi ayɛ sɛ ebia nipa no 

kuta sunsum bɔne bi a ɔde reko atia no, anaasɛ wayɛ onii no biribi ama ayɛ no ya 

n’akoma mu. Saa nti ɔtɔ adekorɔ no de kyɛ no ma ɔgye deɛ a, afei ɔnya ahotɔ. 

 

Sunsum mu nsɛm a ɛte sɛ yeinom bi a ɛfa mmaa ne awoɔ ho no na Owusu ada no adi 

wɔ ne nwoma no mu no. 

‘Ɔbaa bi a ɔrehwehwɛ awoɔ baeɛ. Yɛgyee no sidi dunum, nanso anyɛ yie. 

Yɛkyerɛɛ no aseɛ sɛ ne sewaa bi a wawu de ne mmadwoa asie Bosomtwe 

mu.’ (kr. 81) 

‘Da koro bi, ɔkyerɛkyerɛfoɔ bi yere baa Bosompem hɔ de ne haw bɛtoo 

n’anim. Ɔkyerɛ sɛ, ɔdi “mmɔsanho”. Ɛne sɛ, sɛ ɔwoa, na deɛ ɔwoo n’akyi no 

awu. Yɛmaa ɔtɔɔ duku kɔmaa ne maame.’ (kr. 82). 

 

4.3.2 Gyidie a Akanfoɔ wɔ fa mmaa ho wɔ sunsunsɛm ho wɔ Owusu (1992) 

nwoma ‘Wo gyegyiregye!’ mu 

Nhwehwɛmu no asɛmmisa a ɛtɔ so mmiɛnsa no anoyie no ntoasoɔ a ɛwɔ Owusu nwoma 

‘Wo Gyegyiregye!’ mu no na ɛdidi soɔ yi: 

4.3.2.1 Gyidie a Akanfoɔ wɔ fa mmaa ho wɔ sunsunsɛm ho a ɛfa awoɔ ho  

Akanfoɔ mfa mma nni agorɔ koraa, esiane sɛ wɔde nnipa na ɛkyekyere abusua anaa 

ɔman. Ɛyɛ a na ɛyɛ ahomete sɛ ɔbaa bi nnya ɔba nto ne nan so, anaasɛ ɔbɛwo ma abɔfra 

no bɛfiri ne nsa. Esiane sɛ, sɛ nipa wu, anaasɛ biribi si a, deɛ wɔtaa bisa ne sɛ; na ne 

mma wɔ he? Sɛdeɛ ɛbɛyɛ na biribiara to bɛtwa nti, sɛ ɔbaa bi kɔ tebea bi a ɛte sei mu a, 

ɛyɛ a deɛ ɔtaa yɛ ne sɛ ɔbɛhwehwɛ obi a ɔnim fam, na wakɔpɛ ne nkyɛn mmoa esiane 

sɛ, wɔsusu sɛ ɛyɛ sunsum mu asɛm, ɛmfa ho sɛ ɔne okunu na ɛteɛ. Ɔbaa no na ɛhaw a 

ɛte saa bɛda ne so. 

 

Akanfoɔ wɔ gyidie wɔ mmɔfra bi a wɔde wɔn ho bɛkyerɛ wiase na wɔsan wɔn akyi wɔ 

hɔ ara, anaasɛ wɔwo wɔn a, akyɛ koraa ne afe anaa mfeɛ mmienu na wɔasan kɔ. Mmɔfra 

no bi wɔ hɔ a wɔtumi di akɔnneaba saa ara ma no due bo, nti awofoɔ no tumi twa abɔfra 

no akam ma no kyɛ (Arthur, 2003). Dansoaa yɛ ɔwarefoɔ a yɛkan he ho asɛm wɔ nwoma 

no mu. Na ɔwɔ nsusuiɛ bi sɛ awoɔ a ɔwo mmɔfra na wɔwu kɔ san ba no, sunsunsɛm bi 

di akyire. Sei na Owusu daa no adi wɔ kr.7. 

‘” Ɔyɛfoɔ a ɔreyɛ me deɛ, ɔnkɔ so ara na nyɛ hwee. Wɔse abɔfra 

korɔ no ara na ɔkɔ san ba. Ɔdi akɔsan no saa ara kɔsi sɛ mɛtwa 

awoɔ a, sɛ na deɛ ɔreyɛ me no ani awu.” Nsonowaa bisae sɛ: 

“Enti wogye di sɛ abɔfra korɔ no ara na ɔkɔ san ba?” 

“….Dansoaa nso kyerɛkyerɛɛ mu sɛ ne ba a ɔtɔ so mmiɛnsa a 

ɔwuiɛ no, wɔde yiwan twaa n’ani ase ansa na wɔrekɔkora no. Ɛba 

a ɔtɔ so nan a ɔwoo no no, na etwa kɛseɛ bi da n’ani ase sɛdeɛ 

wɔtwaa deɛ ɔwuiɛ no pɛpɛɛpɛ. Ɔno nso wuiɛ no, wɔtwaa ne nan 

ho ansa na wɔkɔsiee no. Deɛ ɔtɔ so nnum no, na etwa da ne nan 

ho nso saa ara.” Ɔkyerɛɛ mu bio sɛ: “Akosua Buronya nso saa 

ara na wɔse na ɛyɛ no.  Ne kunu de no faa baabi ɛne ne ba a wɔfrɛ 

no Fawobɔtɔ a ɔkɔ sukuu yi.” (kr. 7). 

 

4.3.3 Ntotohosɛm a ɛfa nwoma mmienu no mu mpɛnsɛmpɛnsɛmu ho fa 

gyidie a Akanfoɔ wɔ fa mmaa ho wɔ sunsunsɛm ho 

Yɛhwɛ nwoma ‘Ɔkrabiri’ mu a, ɛdaa adi sɛ Akanfoɔ gyidie a wɔwɔ fa mmaa ho wɔ 

sunsunsɛm ho no bi ne sɛ wɔgye di sɛ wɔtumi gye nkwa anaasɛ wɔbɔ ban, wɔgye di sɛ 

wɔyɛ abayifoɔ, wɔwɔ gyidie bi fa mmaa ho wɔ nyinsɛn ne awoɔ ho, wɔgye di sɛ 

wɔtumi de yareɛ yɛ afoforɔ nanso ‘Wo gyegyiregye!’ mu deɛ ɛnte saa. Akanfoɔ gyidie 

a wɔwɔ fa sunsunsɛm ho fa mmaa ho no yɛ baako pɛ a ɛfa awoɔ ho; kɔsanba ho 

 

4.4.0   Sɛn na Akanfoɔ amammerɛ, amanneɛ ne gyidie a ɛfa mmaa ho no da adi 

wɔ Owusu (1973/1992) nwoma ‘Ɔkrabiri’ ne ‘Wo gyegyiregye!’ no mu 

Nhwehwɛmu no fa a ɛdi soɔ yi reyi dwumadie no mu asɛmmisa a ɛtɔ so nan no ano. 

Esiane sɛ nwoma mmienu na nhwehwɛmuni no de redi ne dwuma no nti, nyiano no 

bɛhyɛ aseɛ afiri nwoma ‘Ɔkrabiri’ mu. Ɔfa yi reyi asɛmmisa; sɛn na Akanfoɔ amammerɛ 

ne gyidie ahodoɔ no da adi wɔ nwoma ‘Ɔkrabir’i mu?  

 

4.4.1   Sɛdeɛ Owusu (1973) daa Akanfoɔ amammerɛ, amanneɛ ne gyidie ahodoɔ 

no bi a ɛyɛ awareɛ a ɛfa mmaa ho no adi wɔ ne nwoma ‘Ɔkrabiri’ no mu 

Mpɛn pii no, ɛyɛ a na yɛtaa te sɛ wɔka sɛ ɔbaa deɛ w’animuonyam ne awareɛ. Awareɛ 

yɛ amammerɛ kwan a yɛn nananom ahyehyɛ ato hɔ firi abɔdeɛ mfitiaseɛ a nnipa nni ho 

agorɔ. Ɔbarima ne ɔbaa hyia sɛ wɔn tena ase sɛ okunu ne ɔyere a, sɛdeɛ ɛteɛ biara ɛboa 

ma ɔbaa no ne ɔbarima no abusua no nya agyapadeɛ. nso yɛ Akanfoɔ amammerɛ no mu 

baako a wɔnntoto no ase koraa (Amankwaa, 2001).  

 

Ɛwom sɛ ɔbaa ne ɔbarima na ɛka bom ware deɛ, nanso nyɛ ɔbaa ne ɔbarima biara nso 

na ɛtumi ware. Saa nti, sei na Osei (2002) kyerɛ mu fa nnipa a wɔtumi ware ho wɔ 

Akanman mu.  

 

Ɔkyerɛ mu sɛ, mmɔfra a wɔfiri nua mmarima baanu afa mu, sɛ ɛyɛ agya fa mu anaa ɛna 

fa mu, ntumi nware. Mmɔfra a wɔfiri nua mmaa baanu nso afa mu, sɛ ɛyɛ agya anaa 

ɛna afa mu nua mmaa, wɔntumi nware. Mmom, barima bi bɛtumi aware ne wɔfa babaa 

(Osei, 2002). Ɔwieeɛ na Schwimmer (2003) a weebly.com (n.d) de kaa asɛm nso de 

foaa so sɛ, agya na ɛyɛ awareɛ ho nhyehyɛeɛ ma ne ba. Ɔdaa no adi sɛ, awareɛ yɛ 

agyinasie kɛseɛ ma Akanni biara, esiane sɛ ɛno na ɛma wɔn abusua no trɛ. Awareɛ 

ahodoɔ no mu no, deɛ ɛtaa kɔ so no yɛ sɛ barima bi bɛware ne wɔfa babaa anaa obusuani 

bi a ɔyɛ ne papa nuabaa ba.  

 

Owusu (1973) nam ne nwoma ‘Ɔkrabiri’ so daa Akanfoɔ amammerɛ ne gyidie no bi a 

ɛyɛ awareɛ adi wɔ kr. 21.  

‘Afei deɛ ɔde too m’anim bio ne sɛ, menware Afiriyie na sɛdeɛ 

wɔyɛ no ara ne no. Ɔkaa saa pɛ na mesɔree pankran ka kyerɛɛ no 

sɛ Afiriyie yɛ me nua, nti ɛnsɛ sɛ meware no. Ɔtoo ne boa se 

kyerɛkyerɛɛ me mu sɛ meyɛ ne wɔfase, na ɔno nso ne ba ne 

Afiriyie, nti mewɔ ho kwan sɛ meware me wɔfa ba. Metenaa ase 

komm dwenee ho yie, na memaa no mmuaeɛ sɛ merentumi nware 

me wɔfa ba. ɔyiyii mu kyerɛ me sɛ, ɛyɛ sɛ mɛware Afiriyie na yɛn 

baanu akɔyɛ kua na, sɛbe, sɛ ɛba animguaseɛ oo, animuonyam oo, 

atena efie hɔ ara. Nanso medaa no adi kyerɛɛ no sɛ, saa awareɛ 

no nko ara deɛ, merentumi. Ɛyɛɛ no ya yie, na ɔmaa metee aseɛ sɛ 

wapo me bra ahyɛ me nsa na deɛ mepɛ biara no, menyɛ.’ (kr. 22). 

Akanfoɔ nnyɛ wɔn nnoɔma kwa; deɛ wɔyɛ biara no, wɔwɔ adwene bi tae akyire nti a 

wɔyɛ biribi. Saa nti wɔn awareɛ ahodoɔ no mu baako a ɛyɛ abusua awareɛ no, wɔyɛ 

sɛdeɛ ɛbɛyɛ a din pa ne agyapadeɛ ahodoɔ no nyinaa bɛka abusua no mu. 

 

Yɛhwɛ kr 22 wɔ nwoma no mu sɛdeɛ Owusu ada Akanfoɔ amammerɛ a ɛfa mmaa ho 

no bi a ɛyɛ awareɛ no adi a, yɛhunu no sɛ mmaa faahodie a ɛma wɔsi pi sɛ wɔn nso tumi 

biribi yɛ no wɔ fam. Esiane sɛ, berɛ a Afiriyie wiee sukuu no, na anka ɛho bɛhia sɛ ɔno 

ankasa te si mmɔnten so kɔhwehwɛ n’adwuma a ɔbɛyɛ, ɛfiri sɛ ɔnyɛ abɔfra. Awareɛ nso 

ka a wɔka mmaa hyɛ no nti, na ɛtwa sɛ ɔka n’ano to mu gye deɛ ɔpapa de no bɛma no 

biara a ɔnnya kwan no mfa nnyɛ deɛ ɔno ara pɛ. 

     

4.4.1.1 Sɛdeɛ Akanfoɔ amammerɛ, amanneɛ ne gyidie a ɛfa mmaa ho te sɛ 

kyiribra daa adi wɔ nwoma no mu 

Ɛyɛ mmusudeɛ kɛseɛ wɔ Akanman mu sɛ ɔbaa bi bɛnyinsɛn na wanngoro no bra. Esiane 

ɛhaw a ɛde brɛ abusua, kuro anaa ɔman no nti, asotwe nso wɔ hɔ ma obiara a ɔbɛpepere 

ne ho akɔbɔ mmusuo a ɛte sei no. Sarpong (1977) a Appiah-Sekyere ne Awuah-

Nyamekye (2012) a Appiah-Sekyere ne Awuah-Sekyere (2012) de kaa asɛm no kyerɛ 

mu sɛ asɛmfua kyiribra no firi nsɛmfua mmienu mu a ɛyɛ “kyiri” (sɛ wompɛ biribi) ne 

“bra” a ɛyɛ (ɔbra) anaa nsabuo. Esiane sɛ Akanfoɔ bu saa nneyɔeɛ yi sɛ ɛyɛ akyiwadeɛ 

anaa mmusudeɛ kɛseɛ sɛ abaayewa bi bɛfa afuro wɔ berɛ a wɔanngoro no bra. Ɛno nti 

sɛ ɛba no sei a, wɔyɛ amanneɛ a ɛfata de ma ɔbaa ne ɔbarima a wɔayɛ saa mmusudeɛ yi 

de pepa wɔn mmusuo yi na amma ɔhaw bi amma wɔn ne wɔabusua ne ɔman mu no so. 

 

Yɛhwɛ Owusu nwoma no mu a, sei na ɔdaa Akanfoɔ amammerɛ ne gyidie a ɛfa mmaa 

ho te sɛ kyiribra wɔ kr. 56 sɛdeɛ Akora Gyambibi kyerɛɛ mu no. 

‘Wɔgyee wɔn mpatadeɛ yi wieeɛ no ansa na wɔregoro wɔn 

kyiribra no ankasa. Da a wɔgoroo wɔn kyiribra no, 

anɔpatutuutu a obiara nkɔɔ asuo a wɔsa nom mu no, wɔtuu 

nnipa ma wɔde koraa kɔɔ mu kɔsaa emu nsuo san tee mu anwea 

de guu mu baeɛ. Afei wɔhwehwɛɛ dua bi a wɔfrɛ no damrama no 

ahaban tee bi. 

‘Wɔde aberanteɛ yi ne ababaawa no baa abɔnten so na wɔpaa 

wɔn ho. Wɔyii wɔn tiri so fitaa de wɔn tiri nwi no guu koraa mu. 

Ɔmanhene bɔfoɔ no de nsa bɛyii apaeɛ srɛɛ nsamanfoɔ, Asaase 

Yaa ne Tweaduampɔn sɛ wɔmmma saa abusudeɛ yi bi mmma 

bio. Ɔde ne nsa tuu nsuo no bi guu wɔn atifi kae sɛ wɔn mmusuo 

a wɔabɔ no mmra wɔn ankasa atifi. Wɔtwaa atwaakokɔ mmienu 

mene de wɔn mogya no petee wɔn nan so ne wɔn atifi de wɔn ti 

no wurawuraa wɔn anom. Afei, ɔtee nsuo a ɛwɔ koraa no mu no 

mu anwea no bi guu wɔn atifi de damrama ahaban no hwehwee 

wɔn mpampam kae sɛ: “Abɔfra se ɔrepɛ ade kɔkɔɔ ahwɛ a, wɔde 

damrama ahaban na ɛkyerɛ no.” Saa berɛ yi nyinaa mu no, na 

aberanteɛ no oo, ɔbaa no oo, ntoma nnim; wɔdeda adagya na 

wɔtete fam a wɔasɛm nnyawa a wɔhwɛ wɔn ho wɔn ho anim. 

‘Wɔtwaa odwan de ne mogya guu wɔn mpampamu de bi twaa 

wɔn ho hyiaeɛ. Afei wɔma wɔsɔre dii ɔmanfoɔ no anim. Wɔbɔɔ 

wɔn ntutuo sɛdeɛ wɔbɛtumi de wɔn kɔɔ kurotia. Wɔde wɔn rekɔ 

saa no nso wɔnni ho kwan sɛ wɔtwa wɔn ani hwɛ wɔn akyi. 

Merekasa yin a wɔasi mpapadan bi wɔ kuroyia hɔ de ama wɔn. 

Ɛhɔ na wɔde wɔn kɔtenaeɛ kɔsii sɛ ɔbaa no faa mu firiiɛ.’ (kr. 

56). 

Akanman mu no, awarefoɔ na wɔgye wɔn to mu sɛ wɔbɛnyinsɛn na wɔawo mma. Saa 

nti sɛ ɔbaa warefoɔ bi fa afuro a, na ɛyɛ ɔne n’abusua no nyinaa anigyesɛm.  

 

Sɛ nhwehwɛmuni no hwɛ sɛdeɛ Owusu daa Akanfoɔ amammerɛ a ɛfa mmaa ho a ɛyɛ 

kyiribra no adi a, na Abenaa Sika nyinsɛn a Nyamekyɛ hyɛɛ no no wiaa n’anigyeɛ. Ɛfiri 

sɛ na wɔnnyɛɛ ne ho adeɛ, ɛnna sɛ wɔnnyɛɛ wo ho adeɛ na sɛ wokɔ ne ɔbarima nyinsɛn 

nso a, ɛyɛ mmusuo kɛseɛ a ɛso asotwe no yɛ amanneɛ a wɔfrɛ no kyiribra. Deɛ 

nhwehwɛmuni no hunu ne sɛ mmaa a wɔde wɔn fa saa amanneɛ yi mu no wɔ 

akokoɔduru pa ara. Esiane sɛ, wɔtaa de mfemfamho bi ma mmaa sɛ, wɔyɛ mmrɛ. Na sɛ 

ɔbaa a wafa afuro a anka ɛwɔ sɛ ɔtena ase asomdwoe mu, didi yie na ɔyɛ nnuro sɛdeɛ 

ɛbɛma abɔfra a ɔda yafunu mu no bɛnya ahoɔden nanso biribi nti amma no saa, ɔne 

ɔbarima nyinaa refa saa amanneɛ yi nyinaa mu pɛ deɛ a, na ɛho bɛhia sɛ kasa a yɛtaa ka 

sɛ mmaa yɛ mmrɛ no, obi pɛ sɛ ɔde di dwuma fa mmaa ho a, onii no gye berɛ yɛ ne 

nhwehwɛmu ansa na ɔde aka asɛm. Ne nyinaa nka mfua no, ɔtwerɛfoɔ no daa no adi sɛ 

wɔyɛɛ ɔbarima no nso kyiribra. Yei kyerɛ sɛ deɛ “Liberal” feminismfoɔ hwehwɛ no ayɛ 

adwuma wɔ ha.  

 

University of Education,Winneba http://ir.uew.edu.gh



125 
 

Animdefoɔ bi te sɛ Prempeh (2003), Arthur (2003) ne Asiamah (n.d) kɔɔ bɛnkorɔ mu 

na mmom, ɔno nso kyerɛɛ mu sɛ ɛyɛ nokorɛ sɛ, ɛyɛ a na mmarima no ka ho na wɔtwe 

wɔn baanu no aso deɛ, nanso mpɛn pii no, mmarima no taa dwane. Ɛnam saa nnyinasoɔ 

yi so nti na nhwehwɛmuni no reka sɛ mmaa binom wɔ akokoɔduro ɛmfa ho ne asɛm no 

hu a ɛyɛ, wɔtumi gyina ano. 

 

4.4.1.2 Sɛdeɛ Akanfoɔ amammerɛ ne gyidie a ɛfa mmaa ho a ɛyɛ bragorɔ no daa 

adi wɔ nwoma no mu 

 Bragorɔ yɛ Akanfoɔ amammerɛ no mu baako a wɔmfa nni agorɔ koraa, deɛ nti ne sɛ, 

ɛde animuonyamhyɛ brɛ abaayewa no, n’abusua ne ɔmanmu no nyinaa wɔ ahwɛyie a 

abaayewa no de ahwɛ ne ho so yie, berɛ a wankɔfa nyinsɛn biara ammɛto obiara so. 

 Asɛmfua nkabomu ‘bra’ ne ‘goro’no, sɛ abayewa bi bu ne nsa a ɛdi kan a, yɛse wayɛ 

bra asekyerɛ ne sɛ wanyini anaa waduru ne mpanin mfeɛ so; amanneɛ a wɔyɛ ma no wɔ 

ne mpanin mfeɛ so no na wɔfrɛ no bragorɔ no (Nketia, 1963 pg. 53). 

 

Bragorɔ mu amanneɛ no yɛ nnidisoɔ. Sɛ yɛhwɛ Owusu (1973) nwoma ‘Ɔkrabiri’a no 

mu wɔ kr. 64-67 a, sei na Akora Gyambibi yere Maame Abenaa Mansa nam nwoma no 

so ɔdaa Akanfoɔ gyidie a ɛfa mmaa ho no bi a ɛyɛ bragorɔ no adi: 

 

4.4.1.2.1 Dawubɔ ne adekyɛ 

‘Sɛ ɔbaatan bi sra ne babaa hunu sɛ wabu asakyima a ɛdi kan a, 

ɔfrɛ ne ba no de no kɔ mfikyire. Maame no sɔre anɔpa tutuutu fa 

asɔ ne sekan dadaa bi bɔ mu a ɔde rebɔ adɔfoɔ, mmaa mpanimfoɔ, 

ne tipɛnfoɔ nyinaa amanneɛ sɛ ne babaa asomasi ayɛ bra. Na ɛno 

akyi no, wɔba fie hɔ bɛtwa abaayewa no ho hyia ma no tirinkwa 

san bɔ ose.’ (kr. 64). 

Wɔfira ɔbrani no ntoma fitaa de no si akonnwa so. Wɔde kosua 

baako to n’anim wɔ fam, na wɔde baako nso ato n’akyi wɔ fam. 

Afei wɔhyɛ aseɛ kyɛ ɔbrani no nnoɔma bi te sɛ; ntoma, samina, nku, 

mpaboa, kɛtɛ, mpɛtea, nkyɛnsee, nyowa nhwenneɛ ahodoɔ ne sika 

bɛyɛ sidi dumienu a wɔde bɔ no dwetire. Saa akyɛdeɛ yi nyinaa firi 

n’awofoɔ ne adɔfoɔ nkyɛn.’ (kr. 64).   

 

4.4.1.2.2 Ahosiesie a wɔde kɔdware ɔbrani no 

‘Deɛ ɛdi so no, wɔyi ɔbrani no tiri so nwi nyinaa gya no 

puaa bi si n’pampamu na gye sɛ ɔbrafoɔ n’agya bɛtua sika 

sidi baako ne mpɛsewa aduasa ma ɔyifoɔ no ansa na wayi 

puaa no agu. Wɔbubu ɔbrafoɔ no mmɔwerɛ so fitaa na wɔde 

ankaatwadeɛ mu nsuo afa ne tiri ho nyinaa, na ɛnni kwan 

sɛ ɔde ne nsa kɔka. Asekyerɛ ne sɛ, ɔyɛ saa a, ne tiri ase 

nyinaa bɛyɛ kuro daakye.’ (kr. 65). 

 

4.4.1.2.3 Ɔsakyima Adwareɛ 

‘Mmaa ne mmarima de no kɔ asuo mu kɔdware no. Wɔrekɔ a, 

wɔde mpepaho ne sapɔ foforɔ na ɛka wɔn ho na wɔde no ahyɛ 

ɔbaa baako akyi. Adwareɛ no mu na wɔgye berɛ hwɛ no yie sɛ 

ɔmfaa afuro anaa. Ɛkɔba sɛ ɔmfaa afuro a, wɔde kosua mua kae 

asuo no ansa na wɔadware. Wɔka sɛ, ebia: “asuo Bankɔ, wo 

nana Yaa Mansa akyima, nti wo kosua nie.” Wɔde kosua no to 

asuo no koko so baabi. Wɔsum no to asuo no mu mprɛnsa de 

hohoro ne ho efi nyinaa. Adwareɛ no akyi no, wɔfrɛ abaayewa 

bi a wɔmfaa no nsii hɔ pɛn ma ɔkuntun ne mu. Afei wɔbɔ ɔbrafoɔ 

no sisi akyi mprɛnsa de kɔbɔ abaayewa no deɛ mprɛnsa. Yei 

kyerɛ sɛ, daakye, abaayewa no nso nyɛ saa bra pa no bi. Obi fa 

no kɔsi kurotia na ɔmaame nso atoa so de no aduru fie. Deɛ 

ɔbɛsoa n’adwarepaa no, wɔma no kosua de bɔ ne ho afɔdeɛ.’ 

(kr. 66). 

 

4.4.1.2.4 Anoka 

‘Wɔfiri nsuo no mu adwareɛ duru fie a, wɔfrɛ ɔbaapanin bi ma 

ɔbɛka ɔbrafoɔ no ano. Wɔfufu bayerɛ ne borɔdeɛ tɔ de nwo gu so 

berɛ a mako nni mu, gye sɛ nkyene nko ara. Afei wɔfrɛ abarimaa 

ne abaayewa bi a wɔyɛ wɔn awofoɔ mma mu piesie, na ɔbrafoɔ 

no de ne nsa benkum asɔ ɔbaa no nsa, na ɔde ne nsa nifa nso asɔ 

ɔbarima no nsa mu de asisi ɛtɔ no mu ma wɔdi. Ɛno akyiri no, 

mmɔfra a wɔwɔ fie hɔ nyinaa tu gu ɛtɔ no so fom ne nyinaa di. 

Anoka no mu no, wɔde sonowedeɛ, apataa, nkyene akoraboɔ 

mmiɛnsa ne kosua a wɔanoa gu kyɛnsee mu si ɔbrafoɔ no anim. 

Wɔde nkyene akoraboɔ mmiɛnsa no ka ɔbrafoɔ no ano mprɛnsa 

ma ɔporo gu fam mprɛnsa saa ara. Kosua ne sonowedeɛ ne 

apataa no nso wɔkyekyɛ ebiara mu mmiɛnsa de ka n’ano saa ara. 

Afei wɔde ntoma fitaa kata ɔbrafoɔ no ti, de kosua mua a wɔanoa 

hyɛ n’anom ma ɔdi a, ɔnka mu. Mpanimfoɔ kyerɛ sɛ, sɛ ɔde ne se 

bɔ kosua no mu a, ne mmadwoa na ɔbobɔ mu no. Ɔrenhunu awoɔ 

da.’ (kr. 66). 

 

4.4.1.2.5 Aseda 

‘Ɔbrafoɔ no sɔre anɔpa tutuutu dware fɛfɛɛfɛ na wɔyam kosua ho 

hono fra nsuo mu de bobɔ n’waamu. Wɔpɛ mmarima ntoma a 

ahoɔden wɔ mu te sɛ kente fira ɔbrafoɔ no twa ne nufu ase kɔsi ne 

nan ase. Wɔhyɛ no mpaboa de sika mpɛtea hyehyɛ no kosoo na 

wɔde sika kɔkɔɔ hyehyɛ ne tiri a afei na ɛreba no mu. Afei wɔpɛ dua 

bi a ne tenten bɛyɛ sɛ akwaa nsia tua n’ano ma ne nnamfonom nso 

siesie wɔn ho fɛfɛɛfɛ di n’akyi kyinkyini kyeakyea.’ (kr. 67).  

 

Akanfoɔ bragorɔ mu no, amamnneɛ no nyinaa di mu deɛ, nanso deɛ wokwati a ɛnyɛ yie 

no ne ‘anoka’ no. Nnipa no bi wɔ hɔ wɔyɛ anoka no nko arar a wɔmfa bragorɔ no a ɛbɛ 

yiyi ɔbrani no ho no ntoa so. Esiane sɛ ebia na onii no mpɛ adeɛ a wɔyɛ no badwam ma 

nnipa pu bɛhwɛ no anaasɛ ebia na wɔn ahonya nso wɔn akwankorɔ. Kyerɛ sɛ amanneɛ 

no nyinaa nyinasoɔ ne anoka no, na bragorɔ no deɛ ɛyi no pue sɛ ebia waso awareɛ 

anaasɛ wabu ne nsa. Sɛ yɛanka woano a wo ntumi nngoro bra ɛnna sɛ yɛka woano na 

sɛ yɛnngoroo wo bra nso a, nyinsɛn ba a, ɛno no yɛnntumi nnyɛ wo kyiribra. Anoka no 

akɔyɔ sɛ deɛ nnɛ yi wopɛ sɛ wo ware, na wo se yɛnkɔyɛ efie deɛ no na yɛnnyae asɔredan 

mu deɛ no. Amanneɛ no mu ɛtɔ a ɔbɛsɔ mmɔfra nsa ma wɔadie, kosua a ɔbɛmoko wɔ 

gyidie bi a ɛtae akyire sɛ kosua no sɛ ɔbɔ mu a, ɔrenhunu awoɔ da. Yei kyerɛ bɔbea mu 

sɛdeɛ wɔnam ehu so bubu mmaa aperɛ wɔ nneyɔeɛ bi ho. Nanso mmaa ne mmarima 

nyinaa si wɔn mpanin mfeɛ mu, Asantefoɔ koraa deɛ kane no na wɔyɛ saa amanneɛ yi 

bi ma wɔn mmarimaa nanso seesei deɛ wɔagyae, na adɛn nti na sɛ wɔfiri sɛ ɛnyɛ nti na 

wɔagyae a, wɔnnsesa mu mma wɔn sɛdeɛ nnɛ yi wɔasesa nnoɔma no bi wɔ bragorɔ mu 

no? Sɛ annkɔ ba no saa deɛ a, na faahodie nni hɔ ma mmaa, sɛ ɛba no bragorɛ mu a. 

 

4.4.2 Sɛdeɛ Akanfoɔ Amammerɛ, Amanneɛ Ne Gyidie A Ɛfa Mmaa Ho No Da 

Adi Wɔ Owusu (1992) Nwoma ‘Wo Gyegyiregye!’ Mu 

Nhwehwɛmu no asɛmmisa a ɛtɔ so nan no bisa sɛ sɛn na Akanfoɔ amammerɛ ne gyidie 

a ɛfa mmaa ho wɔ nwoma ‘Wo gyegyiregye!’ no da adi. Saa nti ɔfa yi de mmuaeɛ a 

ɛrekyerɛ sɛdeɛ Akanfoɔ amammerɛ ne gyidie no da adi wɔ nwoma no mu a ɛkeka ho 

kwan.  

 

Prempeh (2016) ne Kwakye (2017) yɛɛ adwene sɛ, amammerɛ yɛ ɔkwan a nnipakuo 

binom nam so ahyehyɛ wɔn asetena ne wɔn abrabɔ mu nnoɔma ahodoɔ no nyinaa ato 

hɔ firi awoɔ ntoatoasoɔ so kɔsi awoɔ ntoatoasoɔ so. Ɛte saa deɛ a na ɛrekame ayɛ sɛ 

esiane sɛ asetena ne abrabɔ mu nnoɔma no wɔ hɔ da da ma awoɔ ntoatoasoɔ nti, abɔfra 

a wɔawo no foforɔ o, ɔhɔhoɔ o, wobɛto a ɛtwa sɛ wo nso wodi so yɛ wo nnoɔma saa ara 

pɛpɛɛpɛ.  

 

4.4.2.1 Sɛdeɛ Akanfoɔ amammerɛ, amanneɛ ne gyidie a ɛfa mmaa ho sɛ awareɛ 

mu nhwehwɛmu no da adi wɔ nwoma no mu 

Mpanimfoɔ bu ɛbɛ bi sɛ, nnyɛ ɔkraman na ɔkyin kɔpɛ dompe. Yɛba Akanfoɔ amammerɛ 

a ɛyɛ awareɛ no mu sɛdeɛ Owusu ada no adi no a, ɛyɛ agya asɛdeɛ sɛ ɔhwehwɛ ɔbaa a 

ne ho twa ma ne ba barima ware. Deɛ ɛwɔ mu ne sɛ, Akanfoɔ amammerɛ ne wɔn gyidie 

mu no, ɛtwa sɛ awareɛ biara mu no, hwehwɛmu mapa kɔ so ansa na awareɛ no aba so. 

Wɔyɛ yei de si yarebɔne, suban bɔne, mogyafra ne deɛ ɛkeka ho ano kwan. 

University of Education,Winneba http://ir.uew.edu.gh



130 
 

“Ɛnyɛ saa na yɛyɛ no koraa. Tie na ma ɛnkɔ w’asom sɛ, sɛ worepɛ 

ɔbaa aware a, fa ho asɛm to w’agya anim. Ɔno na ɔde n’ani bɛfa 

mu ahwehwɛ ɔbaa pa ama wo. Ɛnyɛ sɛ, sɛbe, wohyia ɔbaa bi 

abɔntene so na ne ho yɛ wo fɛ nti, na woatu abare no. Ansa na wo 

bɛware ɔbaa bi no, hwɛ ne nkyi, hwɛ ɔbaa no abrabɔ mu, afei hwɛ 

ne suban mu nso. Ebia na yarebɔne bi wɔ ɔbaa no abusua mu. 

Ebi nso a, ɛyɛ korɔnobɔ na ɛwɔ hɔ. Woware ɔbaa bi a ɔfiri abusua 

bɔne mu a, daakye wobɛnu wo ho, nti gyae deɛ woreka no koraa” 

(kr. 11). 

 

Sɛdeɛ Owusu ada Akanfoɔ amammerɛ ne gyidie a ɛyɛ awareɛ mu nhwehwɛmu afa 

Nsonowaa ho wɔ nwoma no mu no ma nhwehwɛmuni no hunu sɛ nnipa binom hunu sɛ 

awareɛ mu haw a ɛkɔ so wɔ awareɛ ahodoɔ pii mu no ara firi mmaa. Nanso saa mfemfam 

ho a ɛte sei deɛ, ɛso sɛ ɛbɛyɛ mmaa nyinaa. Gyekye (1996) kyerɛ sɛ ɛba no Abibirem 

ha a, awareɛ mu nkɔsoɔ yɛ awofoɔ ne abusua no nyinaa ahiasɛm nti wɔhwɛ kwan sɛ 

wɔn mma bɛware mmaa ne mmarima pa. Mmaa pa ara na wɔtaa de wɔn ani di wɔn akyi, 

esiane sɛ wɔn na wɔgye di sɛ wɔwo mma na sɛ wɔn suban no ankɔyɛ papa a, n’asɛdeɛ 

sɛ ɔbaa warefoɔ no nni mu. Na ɛno nnkyerɛ sɛ mmarima deɛ wɔnni suban mu haw biara.  

Ebinom tumi de ɔhaw kɛseɛ ba awareɛ mu a ɛnyɛ wɔn nyinaa.  

 

4.4.2.2 Sɛdeɛ Akanfoɔ amammerɛ ne gyidie a ɛfa mmaa ho no a ɛyɛ awareɛ no da 

adi wɔ nwoma no mu 

Akanfoɔ amammerɛ no mu baako a wɔmfa nni agorɔ ne awareɛ. Wɔgye di sɛ, ɔbaa biara 

animuonyam ne sɛ ɔbarima bi bɛba fie abɛsrɛ ne nsa mu awareɛ afiri w’awofoɔ nkyɛn. 

Prempeh (2003) da no adi s[ aware[ y[ amammer[ kwan a Akanfo] fa so ka ]baa 

ne ]barima a w]mfiri abusua kor] mu b] mu, di ho adanse[ gye w]n to mu s[ w]y[ 

]yere ne okunu. 

 

 Akanfoɔ susu sɛ awareɛ kwan ware na ɛno nti na ɛnam so ma wɔyɛ nhwehwɛmu ansa 

na wɔagye awareɛ bi ato mu. Esiane sɛ, ɛnam saa nhwehwɛmu no so na ɛma yɛhunu 

nnipa a wɔtumi ware no. Asante amammerɛ mu no, awareɛ bi te sɛ ɔbaa ne ɔbarima a 

wɔfiri abusua korɔ mu no, wɔmma kwan mmma wɔnnware. Sɛ ebia, nnipa baanu a 

wɔfiri Biretuo abusua mu ntumi nwareɛ mma nnyɛ yie (Osei, 2002). 

 

Kwaakye (2011) bob]] Akanfoɔ awareɛ ahodoɔ no bi te sɛ, awowa awareɛ, 

mpena awareɛ, mfenaa, awarepa ne deɛ ɛkeka ho. }kyerɛɛ awareɛ pa mu sɛ, 

ɛyɛ awareɛ a ɔbarima bi ne n’abusuafoɔ akɔsrɛ ɔbaa bi a waduru ne mpanin 

mfeɛ so awareɛ wɔ ɔbaa no abusuafoɔ hɔ.Sɛ ɔbaa no abusuafoɔ pene so a, 

ɔbarima no yɛ ne ho adeɛ san tu ne tiri nsa wɔ amammerɛ kwan so. Sɛ ɔbaako 

wu a, [w] s[ baako y[ kuna. 

 

Yɛhwɛ Owusu nwoma no mu a, yɛkenkan sɛ na Abenaa Dansoaa a na ɔyɛ Amma 

Nsonowaa yɔnko no, Nsonowaa no ankasa, Asieduaa a ɔyɛ Nimako maame, Maame 

Akosua Adae ne Akosua Pɔmaa a akyire yi, anka Nsonowaa regye ne kunu afiri ne nsa 

mu nyinaa yɛ mmaa awarefoɔ. 

 

Wɔne wɔn kununom na na ɛteɛ a yɛanhunu sɛ ɛyɛ mpena anaa abusua wareɛ, gye sɛ 

Nsonowaa ne Nimako awareɛ no nko ara na Aberewa Ataa daa no adi sɛ sɛ wɔn baanu 

no wareɛ a ɛyɛ mmusuo, esiane sɛ wɔyɛ anuanom. Akanman mu no, deɛ ɛma awareɛ yɛ 

animuonyamhyɛ wɔ mmaa no afa mu ne sɛ wobɛtena ase ama ɔbarima bi abɛsrɛ wo nsa 

mu awareɛ amammerɛ kwan so afiri w’awofoɔ nkyɛn. Na sei na Owusu daa Akanfoɔ 

amammerɛ a ɛfa mmaa ho a ɛyɛ awareɛ no adi wɔ ne nwoma no mu berɛ a Agya Fori 

kɔsrɛɛ Adwoa Sɛɛwaa nsa mu awareɛ wɔ amammerɛ kwan so no. 

‘Kwasiada anɔpa no Agya Fori nnamfonom a wahyɛ wɔn aseɛ sɛ 

wɔnkɔgya no na ɔnkɔgye Sɛɛwaa awareɛ mma ne babarima no bae. 

‘Ɔfrɛɛ Nimako na ɔne wɔn bɔɔ anan kɔɔ Kwaku Gyima fie. 

Wɔduruu hɔ no, na ɔno nso ahwehwɛ abusuafoɔ kakra ahyiamu hɔ. 

Ɔkyeame Kwasi Dɔnkɔ bisaa wɔn kwan so no wɔbɔɔ wɔn amanneɛ 

tiawa. Awaregyeɛ nti na wɔnam. Ɔkyeame de ɔsɛmpa maa Kwaku 

Gyima, na wɔfirii aseɛ yɛɛ Sɛɛwaa ho adeɛ. 

Wɔde sika a wɔde bɔ ɛpono akyi na ɛdii kan maeɛ. Wɔtuaa ne tiri 

adeɛ nso a mmorosa atumpan baako di akyire. Aseda a ɛyɛ 

abadwafoɔ deɛ nso wɔtuaeɛ. Wɔtuu nsa no ano nomm bi, na wɔde 

bi yii apaeɛ srɛɛ onyinkyɛ ne asomdwoeɛ maa Nimako ne ne yere. 

Wɔtuu wɔn fo kyerɛkyerɛɛ wɔn deɛ okunu yɛ ma ɔyere na ɔyere nso 

yɛ ma okunu.’  (20-21). 

 

Tete no, na ɛyɛ agya na ɔgye ɔbaa bi nsam awareɛ ma ne ba barima. Mpanimfoɔ se: 

“Ɔpanin nni hwee no, ɔwɔ abakyɛre” ɔbaa wiase akyɛ nti, ɔnim nnoɔma pii a abɔfra 

nnim. Na ɔbaatan nso na ɔnim deɛ ɛyɛ na ɔyɛ ma ne ba. Saa nti, agya yi hwɛ mu yi ɔbaa 

a ɔbu adeɛ, yɛ nsiyɛ, na ne ho nso twa ma ne ba barima sɛ ɔnware no; ne nyinaa yɛ ne 

nhwehwɛmu a ɔyɛ fa ɔbaa no ho.  

Akanfoɔ amammerɛ ne gyidie no bi nso kɔ so wɔ awaregyeɛ no akyi. Awaregyeɛ no 

akyi no, Akanfoɔ wɔ deɛ wɔfrɛ no aduane kɛseɛ; saa aduane kɛseɛ yi yɛ aduane sononko 

a ɔbaa a wɔgyee no awareɛ no bɛnoa adi kan akɔma ne kunu no ne n’abusuafoɔ. Saa 

aduane no na nnɛ yi ɛreyɛ akɔyɛ sɛ ayefohyia akyi ‘refreshment’ no. 

 

Yɛkenkan no nwoma no mu kr.26 sɛ, Maame Akosua Adae de sika bi kaa deɛ wɔde 

bɛyɛɛ Sɛɛwaa ayɛ berɛ wɔyɛɛ ne ho adeɛ no, ma ɔde noaa aduane kɛseɛ no maa ɔde 

kɔmaa okunu Nimako ne n’abusua, ɛnna adɔfoɔ nso. Saa aduane yi yɛ aduane sononko 

nti, Sɛɛwaa nnamfonom ne ɔmaame adamfo, Maame Akua Fowaa nom nyinaa gyee 

berɛ kɔboaa wɔ aduanenoa no mu. 

 

Deɛ Owusu ada no adi fa aduane kɛseɛ ho no ma yɛhunu sɛ Akanfoɔ amammerɛ mu no, 

awareɛ akyiri aduane kɛseɛ no nyɛ aduane biara kɛkɛ wɔ mmaa no afa mu, esiane sɛ 

wɔgye berɛ yɛ ho ntotoeɛ, na mmaa mpanimfoɔ aboa ama awie pɛyɛ. 

 

4.4.2.3 Sɛdeɛ Akanfoɔ amammerɛ, amanneɛ ne gyidie a ɛfa mmaa ho a ɛne sɛ 

mmerewa na wɔnim ahintasɛm 

 Diaba & Amfo (2018) daa no adi s[, amammer[ mu no, y[hunu mmaa a w]w] 

Ghana afaanan nyinaa s[ w]w] nimde[ ne nyansah. S[ [ba no as[nnie mu Akanfo] 

mu a, w]bisa aberewa ansa na w]abua as[m bi. Saa mmaa nyansa ne nimdeɛ 

a Diaba ne Amfo (2018) kaa ho asɛm no nna adi wɔ asɛnnie mu nko ara, na mmom 

wɔnam saa nimdeɛ no so da abakɔsɛm nyinaa nso adi. Na ɛnam yei so, deɛ ɔyɛ setie no, 

nnkɔ ɔhaw mu. Sɛdeɛ ɛteɛ no, mmaa yɛ nnipa bi a tete no, na wɔtaa tena fie esiane mma 

teteɛ ne mmrɛyɛ su a wɔde femfam wɔn no nti. Ɛno nti, adeɛ biara a ɛbɛsi no, wɔn ani 

tua, a wɔtumi nso de nsɛm pii no ara sie, esiane wɔn adaagyeɛ a na wɔwɔ nti.    

Nhwehwɛmuni no kenkann no nwoma no mu kr. 35-38 sɛ, Aberewa Ataa yɛ ɔbaapanin 

bi a n’ani afi yie. Ɔyɛ aberewa bi a ɔnim tete nsɛm pii nti ɔhwɛ sɛdeɛ ɛwɔ sɛ wɔdi 

dwuma bi no, wɔdi no ne kwan so, na amma annkɔfa ɔhaw biara ammrɛ obiara. 

 

Berɛ a Nimako yɛɛ n’adwene sɛ ɔbɛware Nsonowaa no, Aberewa Ataa na ɔnam ne 

suahunu so kyee n’abusua no tenaa hɔ kyerɛkyerɛɛ wɔn Akan mmusuakuo no nyinaa 

ne ebiara nuabaa sɛdeɛ ɛbɛyɛ na obi nnkɔware n’abusua mu, mma ɛnnkɔfa mmusuo 

anaa mogyafra mma abusua no mu.  

 

Ɔtwerɛfoɔ no ma ɛda adi sɛ, mmaa bi te sɛ Aberewa Ataa wɔ hɔ a, wɔhwehwɛ 

nkyirimma yiedie nti, wɔhwɛ sɛ adeɛ biara a ɛde ɔhaw bɛba no, wɔnam nkyerɛkyerɛ, 

suahunu ne ateneatene so bɛyi afiri hɔ koraa. 

 

4.4.2.4 Sɛdeɛ Akanfoɔ amammerɛ, amanneɛ ne gyidie a ɛfa mmaa ho a ɛyɛ 

kunayɛ no da adi wɔ nwoma no mu 

Amanneɛ a Akanfoɔ yɛ ma mmaa anaa mmaarima a wɔn hokafoɔ afiri mu wɔ berɛ a 

wɔaware wɔ amammerɛ kwan so de yi mmusuo san de tete owufoɔ no ne ɔteasefoɔ no 

ntam na wɔfrɛ no kunayɛ no. Sɛ ɔbaa bi kunu wu anaasɛ ɔbarima bi yere wu a, ɔyɛ no 

kuna. Wɔyɔ saa amanneɛ yi de pam mmusuo ne sasa a anka ɛbɛdi n’akyi no. 

 

Kuna nnyɛ mmusuo nko na mmom, aninyanneɛ a wɔn a wɔreyɛ wɔn kuna no fa mu no 

mu awerɛhoɔ ne nusuo, abeseweɛ ne mmuadadie, animka a ɛwom no dɔɔso. Ɛwom sɛ 

mmaa ne mmarima a wɔn ahokafoɔ afiri mu na wɔyɛ kuna deɛ, nanso esiane sɛ mmaa 

na wɔn sunsum yɛ ha nti, wɔn na wɔbu sɛ wɔhia saa mmusuyie yi kɛseɛ (Arthur, 2003; 

Sarpong, 2013). 

 

Yɛhwɛ nwoima ‘Wo gyegyiregye!’ mu a, yɛkenkan hunuu sɛ, Sɛɛwaa a Nimako papa 

Agya Fori kɔgyee ne nsa mu awareɛ maa ne babarima Nimako, a ɛnam Nsonowaa nti 

awareɛ no guiɛ no, san kɔne Owura bi a ne din de Kwasi Yaamoa waree wɔ amammerɛ 

kwan so. Wɔn baanu tenae kɔsii mfeɛ bi akyi, na owuo tirimuɔdenfoɔ de Sɛɛwaa kunu 

Yaamoa kɔɔ nseɛdo maa Sɛɛwaa bɛyɛɛ okunafoɔ. 

 

Sɛdeɛ ɛteɛ wɔ Akanman mu no, sɛ ɔbaa anaasɛ ɔbarima warefoɔ bi toa nananom wɔ 

nseɛdo wɔ berɛ a wɔawaerɛ amammerɛ kwan so a, ɛnneɛ adeɛ baako pɛ na mpanimfoɔ 

bɛyɛ amanneɛ de ayi mmusuo biara afiri ɔwarefoɔ a wɔaka akyire no ho, na wɔasan de 

atete ɔne owufɔ no ntam.  

 

Saa pɛpɛɛpɛ na Owusu (1992) nam ne nwoma no so ada saa kuna amanneɛ yi adi wɔ 

berɛ a Sɛɛwaa kunu Yaamoa wuiɛ no. Yɛbɛhunu yei wɔ kr. 50-53. 

 

4.4.2.4.1 Okunafoɔ no bammɔ ho amanneɛ a ɛyɛ Kunadɔsɔ 

“Adeɛ a ɛdi kan a wɔyɛeɛ ne sɛ, abusua yii Maame Yaa Kɔkɔɔ a 

wawedare amanneɛ ne mpaninsɛm mu sɛ ɔno na ɔnyɛ Sɛɛwaa kuna. 

Ɔhwehwɛɛ atuduro, baha, safoa ne ɔbaa a wakɔ afikyire amoaseɛ de 

bɔɔ Sɛɛwaa asene mu. Yei na ɛbɛbɔ okunafoɔ no ho ban afiri 

ɔsamanno ho” (kr.50). 

4.4.2.4.2 Efunu no ho tena amanneɛ 

“….Ɔhyɛ maa Sɛɛwaa tuu ne tiri nwi guu so, na ɔtee ne 

kunu no ntoma ano de twaa aseɛ. Ɔmaa Sɛɛwaa kɔtenaa 

ne kunu no nkyɛn wɔ deɛ wɔadeda no hɔ-anafoɔ-a was am 

ne nnyewa. Sɛ ɔhem a na wama ɔde afa ne tiri mu. Ntoma 

ketewa bi na ɛtwa n’asene mu na osu. Nkankyeɛ ne 

abodinbɔ nko ara na ɔgo so. 

Adwoa Daawa yɛ Kwasi Yaamoa nuadaa panin. Ne 

nuabarima no wuo nti, wabo ayɛ sɛ ka. Ɔde duku abɔ ne 

yam, na ɔde ne ho ayantam fam ma ne ho ayɛ fin. Waywe 

bese ma n’ani ne ne se ayeyɛ kɔɔkɔɔ sɛ egya. Ɔbɔ hwii pɛ 

na wakɔgyina Sɛɛwaa anim. Asɛm a ɔka kyerɛ Sɛɛwaa ne 

sɛ: “Meda wo ase sɛ womaa me nuabarima de ɛkɔm 

kɔforoo adobɛ ma ɔte bɛhwee ase wuiɛ.” (kr. 50). 

 

4.4.2.4.3 Efunu no sie ho amanneɛ 

‘Awia yɛɛ sɛɛrekɔtɔ pɛ wɔmaa amu no so kɔsieeɛ. Wɔrekɔ 

no na Sɛɛwaa di mu bi a Maame Yaa Kɔkɔɔ di ne nkyɛn. 

Sɛɛwaa di funu no anim a ɔso kukuo bi. Saa kukuo, aboɔ 

mmienu gu mu a wɔde hyire afa baako ho fitaa: na wɔde 

gyabidie nso afa baako hot umm. Ɔnhyɛ kaba; ɔnhyɛ 

mpabnoa. N’abusuafoɔ pii nso di ne nkyɛn su no abia. 

Sɛɛwaa deɛ, wɔamma wannkɔasieɛ hɔ ankɔhwɛ baabi a 

wɔsiee ne kunu. Wɔduruu kurotia pɛ na wɔma ɔgyinnaeɛ. 

Maame Kɔkɔɔ de ne nsa too kukuono mu yii ɛboɔ a wɔde 

bidie afa ho tumm no hyɛɛ Sɛɛwaa nsa, na ɔma ɔgyaae 

kukuo no muhwee fam bɔɔ no. Ɔde hwee fam pɛ na 

ɔmaɔdanee n’ani. Afei ɔde ɛboɔ a wɔde hyire afa ho fitaa 

no hyɛɛ Sɛɛwaa ns ana wɔsii efie kwan so. Wɔrekɔ fie no 

Sɛɛwaa anhwɛ n’akyi bio, afei wankasa obiara ho. Ɔnam 

mmɔbɔmmɔbɔ ne abusuafoɔ no bi baa efie (kr. 51-52). 

 

4.4.2.4.4 Amanneɛ bi a ɔbaa kunafoɔ no fa mu wɔ nnawɔtwe kunayɛ no mu 

‘Nnawɔtwe mu no nyinaa na Sɛɛwaa te kuna mu. Anim 

biribiriɛ pɛ na wɔaka no ato dan mu ma wakɔda. Ɔda nso a, 

ɔdane nkyɛn mu anaasɛ ɔbutu hɔ. Wɔkyerɛ sɛɔda ayaya a, ne 

kunu saman bɛba ne nkyɛn. Adeɛ kye pɛ na nsuonwunu si no 

adwareɛ. Ɔdware mpɛn mmiɛnsa da koro. Nsuo a ɔnom no, 

obi nnom bi. Kuruwa a ɔnom ano no nso obinnom ano bi. 

Ɔde ne nsa bɛnkum na ɛnom nsuo, na ɔde didi nso. 

Aburodwaneɛ titire na ɔdi. Ɔdidi pɛnkoro pɛ, nanso ɔyɛ no 

anadwo. Sɛ ɔkrekɔdware a, na wɔde ɛboɔ ato ne nsuo no mu. 

Nneyɛeɛbiara mu, Maame Kɔkɔɔ ka ne ho. Adidie mu oo, 

ɔnom mu oo, adwareɛ mu oo, adifiri mu oo. Maame Yaa 

Kɔkɔɔ ka ne ho. Ɔkɔda nso a, na ɔda ne ho. 

 

4.4.2.4.5 Amanneɛ a wɔyɛ ma ɔbaa kunafoɔ wɔ nnawɔtwe a akyi 

‘Sɛɛwaa tenaa kuna no mu kɔduruu nnawɔtwe pɛ na Maame 

Yaa Kɔkɔɔ bubuu ne mmɔwerɛ nyinaa fitaa. Ɔsan yii ne tiri 

so nwi nyinaa na ɔde no kɔɔ asuo mu kɔdwaree no. Ɔdwaree 

no wieeɛ no, Maame Yaa Kɔkɔɔ gyee n’adwaredeɛ no nyinaa 

to guiɛ. Ɔgyee Sɛɛwaa ntoma a na ɛfira no no de foforɔ maa 

no firaaeɛ. Ɔduruu fie no nso ɔsesaa Sɛɛwaa kɛtɛ, sumiɛ ne 

ntoma a ɔde kata ne ho da no fae, na ɔde deɛ ɛyɛ foforɔ hyɛɛ 

no ananmu. Saa da yi ara na Sɛɛewaa nyaa kwan kɔtenaa ne 

fie. Saa berɛ a na Sɛɛwaa te ne fie nyinaa na Kwasi Yaamoa 

abusuafoɔ na wɔbɔ no akɔnhoma. Da biara na ɔfira birisi ne 

kɔben.’ (kr. 52). 

 

4.4.2.4.6 Amanneɛ a wɔyɛ ma ɔbaa kunafoɔ no adaduanan akyi sɛ ɔbɛware 

ɔdiadeni no anaa sɛ ɔnnware no 

‘Adaduanan duruiɛ no Sɛɛwaa ne n’abusuafoɔ tuu ahomakye 

kɔɔ ne kunu fie kɔsuu ansa na aunim retete. 

‘…Abusuafoɔ tenaa ase no, wɔyii Kwadwo Dwamena tenaa 

Kwasi Yaamoa anan mu. Abusuafoɔ de too Sɛɛwaa anim sɛ, 

wɔpɛ sɛ Kwadwo Dwamena ware no. Kwadwo Dwamena yi 

nso yɛ Kwasi Yaamoa wɔfase. sɛ Sɛɛwaa penee awareɛ no so 

a, na anka ɛsɛ sɛ Dwamena te kunadɔsɔ nanso Sɛɛwaa ampene 

awareɛ no so. 

Saa kunadɔsɔ no yɛ nnoɔma bi a wɔboaboa ano de too Sɛɛwaa 

asene mu berɛ a ne kunu no wui no. Sɛdeɛ amanneɛ kyerɛ no, 

wɔte saa adeɛ yi ansa na okunafoɔ no anya kwan aware.  Anka 

ɛsɛ sɛ Dwamena kɔtɔ ntoma ma Sɛɛwaa na ɔtua sika bɛyɛ 

mpɛsewa aduɔwɔtwe ma Maame Yaa Kɔkɔɔ a ɔgyegyee 

okunafoɔ no. Esiane sɛ Sɛɛwaa ampene awareɛ yi so nti, 

yeinom biaraamma. Deɛ ɛkɔsii ara ne sɛ wɔbɛgu no hyire.” 

(kr. 53).   

 

4.4.2.4.7 Sɛdeɛ wɔguu hyire wɔ kunayɛ mu 

‘Mpanimfoɔ maa Sɛɛwaa yii mpɛsewaaduanan, na Dwamena nso yii saa 

ara baeɛ. Wɔmaa Sɛɛwaa kaa ntam dii nse nso sɛ, ɛfiri sɛ ɔne Kwasi 

Yaamoa tenae no, obiara mfaa ne ho nkaa no da; obiara nsɔɔ ne mu 

nsɔbɔne da. 

N’ano sii pɛ na Dwamena nso de paee so sɛ: “Ntam ne nse a woadi yi, 

sɛ atorɔ anaa nkontompo wɔ mu a, Anɔkye nkum wo.” 

Abusuapanin sɔre de hyire kɔguu Sɛɛwaa awanmu Ɔwiee pɛ na deɛ 

ɔgyina awarekyiri no nso de too so sɛ: “Meka Wukuada ne Kwanyaako 

sɛ, sɛ obiara fa Sɛɛwaa a, ɔmfaa me yere.” Ɔno nso ano sii pɛ na Sɛɛwaa 

tutu mmirika kɔfam gyedua bi a esi hɔ. Yei na ɛkyerɛ sɛ afei deɛ, Sɛɛwaa 

yɛ osigyani (kr. 53). 

Yɛhwɛ owusu nwoma no mu kr.50-53 no a, yɛhunu sɛ wakyerɛ sɛdeɛ Sɛɛwaa a na ne 

kunu ne Kwasi Yaamoa yɛɛ Akanfoɔ amammerɛ kunu no mu amanneɛ nyinaa sɛ ɔbaa 

kunafoɔ kɔsii ɔdiaadefoɔ Dwamena baa sɛ ɔbɛware Sɛɛwaa a wampene ɔne n’awareɛ 

no so. Wampene awareɛ no so nti, wannte kunadɔsɔ no na mmom wɔguu no hyire ma 

ɔnyaa ne ho sɛ osigyani. 

 

Adwene mu no, asɛmfua kuna no yɛ asɛmfua mmienu; kyerɛ sɛ obi a ɔdi kunu na sɛdeɛ 

animdefoɔ bi akyerɛ mu no. Yɛmfa mma obiara sɛ obi a wa ware ma okunu awu; ɔdi 

ekunu na. Sɛ yɛrefa no sɛ obi a ɔdi kunu -na deɛ a, na kyerɛ sɛ nka mmarima nka ho. 

Ɛwomu sɛ ɔbarima yere wu a yɛwɔ amanneɛ bi a ɔyɛnanso ɛnam sɛ Akanfoɔ amammerɛ 

mu no, ɔbarima bi tumi ware dodo nti, wo ntumi nka sɛ ɔredi yerena, ɛfiri sɛ berɛ biara 

a ne yere bɛwu no, ɔwɔ yerenom wɔ akyire a ɔdaso ne wɔn te. Saa nti esiane sɛ ekunu 

ho ahia ɔbaa no nti, ɛbɛ hia sɛ ɔfa amanneɛ pii. Adwene a ɛtae akyire a wɔde yɛ saa 

amanneɛ yi ne sɛ; wɔde bɔ ɔbaa no ho ban firi okunu a wawu no saman ho, wɔde hwɛ 

sɛ ɔbaa no nsa nni okunu no wuo no mu bi anaa, ɛfiri sɛ berɛ biara a awarefoɔ bɛtena a 

ɔbaako bɛkɔ ne kra akyi no, abusua no taa de sukorɔ bɔ mmaa no sɛ wɔn nsa wɔ wɔn 

kunu no wuo no mu, nanso ebia na ɛnte saa koraa, ebi nso a na ɔbaa no afa afuro. Mmom 

amanneɛ ahodɔ a wɔyɛ ma ɔbaa kunafoɔ sesa firi Akan nnipakuo ahodoɔ no mu nso 

gyidie korɔ a adwene a ɛtae kyire no nso yɛ pɛ. 

  

Ɛba no ɔbaa no bammmɔ ne mmusuyie ho amanneɛ no a, Owusu daa no adi sɛ Ɔbaa 

panin a ɔyɛ okunafoɔ no kuna no de atuduro, safoa, baha ne ɔbaa awayɛbra amoase ɛbɔ 

kunafoɔ no asene mu sɛdeɛ ɛbɛpam okunu no saman afiri ne nkyɛn. Deɛ ɛwɔ mu ne sɛ, 

Akanfoɔ wɔ gyidie sɛ ɔbaa yɛ bra a ɛyɛ mmusuo kɛseɛ sɛ ɔbarima bɛkɔ ne nkyɛn na ɛno 

nti na wɔde ɔbaa a wayɛ bra amoasene bɔ okunafoɔ no asene mu no. Deɛ menim nim 

ne sɛ, gyidie bi wɔ hɔ sɛ okunu no saman bɛtumi ne no abɛda sunsum mu ma mogya 

bɛtumi atu no. Na ɛno mu no, ɔbɛtumi ahwere ne nkwa. Saa nti deɛ wɔyɛ ne sɛ; wɔde 

ɔbarima no mpaboa gu ɛdan a okunafoɔ no da mu no ano, mpa anaa kɛtɛ a ɔda so no, 

ɛtumi ba sɛ nnipa mmienu na ɛda ne nkyɛn, sɛ ɔbaako da n’anim a, na ɔfoforɔ nso ada 

n’akyi. Esiane sɛ na wɔyɛ awarefoɔ a wɔatena akyɛ, na wɔayɛ biribi pɛn nti, sunsum 

mu ayɔnkofa no wɔ hɔ, nti sq ɔba na sɛ ɔbɛto sɛ obi da ɔbaa no anim a, ɔremmɔ ntra no 

nnkɔ ɔbaa no ho.  

Ansa na wɔbɛsie efunu no, Owusu kyerɛ mu a wɔmaa Sɛɛwaa kɔtenaa efunu no nkyɛn 

de ntoma ketewaa bi twaa n’asene mu suiɛ. Ɔkankye bobɔɔ abodin berɛ ɔresu no, na sɛ 

ɔhem a, na wɔama ɔde afa ne tiri mu. Yei nyinaa mu no, na n’akumaa reka nsɛm a 

ɛmfata kyerɛ de kyerɛ no. Ɛha yi Asamoah-Hassan (1998) kyerɛ a, Akan nnipakuo bi te 

sɛ Akuapem sei, sɛ wɔddeda efunu no a, wɔde asaawafitaa hyehyɛ ne hwene mu, n’ani 

ase ne n’anom ma efunu no hu sɛ obi bɛhwɛ. Afei wɔma ɔbaa no nko ara kɔhwɛ okunu 

funu, na wɔtumi to ɛpono no mu mpo. Ɛyɛ a wɔhwɛ anim kwan sɛ ɔbaa no bɛsu; annyɛ 

saa a, wɔbɛsusu sɛ ɔnim okunu no wuo no ho bi anaasɛ ɛyɛ no de sɛ okunu no awu. 

 

Adidie mu no, Sɛɛwaa didi prɛko pɛ wɔ da no mu aɔyɛ no anadwo a aburuaduane na 

ɔtaa di. Akan amammerɛ no, wɔ kyerɛ sɛ ɛnsɛ sɛ okunafoɔ di aduane a ɛmu yɛ duru, na 

ɛfam aduane, sɛ wɔnnsiee owufoɔ no a, na nkyerɛmu no ne sɛ, sɛ okunafoɔ no di saa 

fam nnuane a ebi ne nankani, bayerɛ ne bankye sei no a, ɔbɛyɛ tukutuku te sɛ 

gyimigyimii no. Kuruwa aɔnom anon so nsɛ sɛ obiara nom ano bi gye abɔfra anaa obi 

aɔno nso yɛ kunafoɔ. Wɔkyerɛ sɛ annyɛ saa a onii no nso bɛkɔ saa tebea no mu bi na ne 

nsa mu koraa wɔnnkyea. Adwareɛ mu no ɔwaree mpɛn mmiɛnsa da koro a na ɛnsɛ sɛ 

adeɛ sa n’adwareɛ so, na ɔsan da ntɛm nso. Kanee no na deɛ ɔreyɛ no kuna no gyina ne 

nkyɛ berɛ a ɔredware ne biribiara mu  

 

Ɛduruu berɛ a wɔrekɔsie efunu no, Sɛɛwaa dii funu no anim so kukuo a aboɔ mmienu a 

wɔaka baako ho fitaa, na baako a ɛka ho nso wɔaka ho tumm. Nwoma no kyerɛ a wɔde 

ɔboɔ a wɔde bidie afa ho tumm ma ɔdeɛne kukuo no kaa hoo hwee fam. Afei wɔde ɔboɔ 

a wɔde hyire afa ho fitaa no maa Sɛɛwaa na ɔde n’ani kyerɛɛ efie kwan a wannuru asieeɛ 

hɔ bi. Deɛ nhwehwɛ muni no nim fa amanneɛ yi ho ne sɛ, tete no na kukuo mu na wɔnoa 

aduane, a ɔbaa warefoɔ biara nso asɛdeɛ ne sɛ ɔbɛnoa aduane ama ne kunu. Sa anti sɛ 

ɛkɔba no sɛ ɔbarima no nni hɔ a ɔbɛnoa aduane ama no sɛ ne kunu deɛ a, ɛneɛ na ɛtwa 

sɛ ɔbɔ kukuo no de kyerɛ ntetemu a ɔno owufoɔ no redi. 

 

Wɔyɛɛ ayie no wiee adaduanan akyi no, abusua no de Yaamoa wɔfase nae dii n’adeɛ, 

na ɛkɔbaa sɛ Sɛɛwaa ampene sɛ ɔbɛware odiadeni no nti, mpanimfoɔ hwɛ guu no hyire 

a ɛno nti nipa a ɔyɛɛ no kunu mpo annya hwee.  

 

Agyapadeɛ no kyɛ mu nso, Sɛɛwaa ne okunu dɔɔ mfuo nan nanso emu baako pɛ na ne 

nsa kaeɛ. Wɔkyerɛ mu a, na emu mmienu wɔ abusua asase so, na sɛdeɛ ɛte no, Akanfoɔ 

mu fa kɛseɛ no ara di na ade, saa nti, ɔfa saa mfuo no a, wafa abusua bi agyapadeɛ. Ɛno 

nti na owufoɔ ne wɔfase na ɔdii n’adeɛ no. 

 

Amanneɛ yinom nyinaa na ɛkɔ so tete mmerɛ no mu. Esiane sɛ amammerɛ da hɔ ma 

nsakraeɛ nti, ɔbaa bi hyere okun a, ɔtumi gyina nwomasu ne Kristosom so ka sɛ ɔnni 

gyidie biara sɛ, sɛ wannyɛ kuna mu amanneɛ no a, mmusuo ana ɔhaw bi bɛba no so. 

Mmom ebinom tumi gyae a hwee nnyɛ wɔn, ɛna ebinom nso wɔtumi hyia haw a ne 

nyinaa gyina gyidie so. Mpanimfoɔ se; “anomaa anntu a, ɔbua da.” Nnipa nni adaagye 

te sɛ kanee no, na ɛba no aduanedie mu nso a, sikasɛm a ayɛ ɔko nti, deɛ okunafoɔ no 

nsa bɛso so biara na ɔdi. Efie bi wɔ hɔ koraa wɔnnsiee funu no kora ana wɔrewɔ fufuo 

wɔ hɔ. 

 

Nsesaeɛ no yɛ deɛ, nanso nni sɛ yɛyi firi yɛn asetena mu koraa, esiane sɛ mpanin se; 

“Amammerɛ wɔ hɔ yi wɔnnto ntwene.” Ne tiawa mu no, sɛ Akanfoɔ wɔ amanneɛ bi a 

ɛfa nipa baanu bi ho, na sɛ ɛtumi di ɔbaa na ɔbarima deɛ amammerɛ no kyerɛ sɛ ɔyɛ 

den, na ne saa nti ɛntumi nni no a, na ɛntwa yie wɔ “Liberal feminism” nhyehyɛeɛ mu 

a ɛkyerɛ sɛ sukorɔ na wɔde afam mmaa ho sɛ wɔyɔ mmrɛ no nti a. 

 

4.4.3 Ntotohosɛm aɛfa nwoma mmienu no mu mpɛnsɛmpɛnsɛmu ho fa sɛdeɛ 

Akanfoɔ amammerɛ, amanneɛ ne gyidie a ɛfa mmaa ho no da adi wɔ 

nwoma ‘Ɔkrabiri’ ne ‘Wo gyegyiregye!’ mu 

Sɛ yɛde ‘Ɔkrabiri’ toto ‘Wo gyegyiregye!’ ho fa sɛdeɛ Akanfoɔ amammerɛ, amanneɛ 

ne gyidie da adi a, deɛ ɛwɔ mu ne sɛ ɛdaa adi sɛdeɛ wɔyɛ obi kyiribra ne sɛdeɛ wɔgoro 

abaayewa bi bra, nanso yɛba ‘Wo gyegyiregye!’ mu a, ɛyɛ asɛm foforɔ koraa a 

amammerɛ, amanneɛ ne gyidie a ɛdaa adi no ne; awareɛ ne kunayɛ. 

 

4.5 Tɔfabɔ 

Saa ɔfa yi hwɛɛ nnoɔma nnan. Deɛ ed ikan a ɔfa yi hwɛɛ yɛ sɛdeɛ ɔbaa yɛ ɔboafoɔ ma 

adasa wɔ nwoma Owusu (1973/1992) nwoma ‘Ɔkrabiri’ ne ‘Wo Gyegyirege!’ mu, na 

ɛdaa mmoa ahodoɔ bi te sɛ; Mmaa mmoa a wɔde ma wɔn yɔnko mmaa, mmaa mmoa a 

wɔde ma mmarima sɛ abammɔfoɔ, mmaa mmoa a wɔde ma mmarima wɔ afutuo kwan, 

mmaa mmoa a wɔde ma mmarima wɔ adwumayɛ ho, mmaa mmoa a wɔde boa mmɔfra 

sɛ akyerɛkyerɛfoɔ. Deɛ ɛtɔ so mmienu no hwɛɛ; Sɛdeɛ ɛnam, mmaa so ma adasa bɔ fam. 

Ɛhɔ deɛ ɛdidi so yin a ɛdaa adi; Sɛdeɛ ɛnam ɔbaa ɔhoɔfɛfoɔ so ma ɔbarima bi kɔ ɔhaw 

mu, ɔhaw a ɛba ɔbarima bi so berɛ a wanyinsɛn abaayewa a ɔkɔ sukuu, sɛdeɛ ɔbaa so 

ma ne yɔnko baa kɔ ahohiahia mu. Ntotoho kɔɔ so fa nwoma no mmienu mu 

mpɛnsɛmpɛnsɛmu ho a ɛgyinaa nhwehwɛmu no nsɛmmisa no ho mmuaeɛ so. 

 

University of Education,Winneba http://ir.uew.edu.gh



144 
 

Mpɛnsɛmpɛnsɛmu a ɛtɔ so mmiɛnsa no fa gyidie Akanfoɔ wɔ fa mmaa ho wɔ 

sunsunsɛm ho wɔ Owusu (1973/1992) nwoma ‘Ɔkrabiri ‘ne ‘Wo Gyegyiregye!’ mu. 

Nwoma no daa yeinom adi sɛ gyidie a Akanfoɔ wɔ fa mmaa ho wɔ sunsunsɛm ho; 

gyidie a Akanfoɔ wɔ fa mmaa ho sɛ wɔtumi gye nkwa anaa sɛ wɔbɔ ban, gyidie a 

Akanfoɔ wɔ fa mmaa ho wɔ sunsunsɛm ho wɔ awoɔ ho, gyidie a Akanfoɔ wɔ fa mmaa 

ho wɔ sunsunsɛm mu sɛ wɔde yareɛ to afoforɔ so, gyidie a Akanfoɔ wɔ fa mmaa ho wɔ 

sunsunsɛm ho sɛ wɔyɛ abayifoɔ. Deɛ ɛtwa toɔ a ɛyɛ nnan no, ɛfɛ sɛdeɛ Akanfoɔ 

amammerɛ, amanneɛ ne gyidie a ɛfa mmaa ho no da adi wɔ nwoma ‘Ɔkrabiri’ ne ‘Wo 

Gyegyiregye!’ mu. Akanfoɔ amammerɛ, amanneɛ ne gyidie a ɛdaa adi no bi ne; Sɛdeɛ 

Akanfoɔ amammerɛ, amanneɛ ne gyidie a ɛfa mmaa hot e sɛ kyiribra, bragorɔ ne kunayɛ  

daa adi wɔ nwoma no mu.   

ETIRE A ƐTƆ SO NUM 

AWIEEƐ: MMUABƆ NE ADWENKYERƐ 

 

5.0 Nnianimu 

Saa ɔyi yɛ mmuabɔ, awieeɛ ne adwenkyerɛ. Deɛ ɛdi kan yɛ mmuabɔ. Ɔfa yi bɛboaboa 

nsɛntitire a ɛdaa adi wɔ dwumadie mpɛsɛmpɛnsɛmu ho mmaako mmaako na ayi 

nnoɔma a ɛdaa adi wɔ dwumadie no mu. Sɛdeɛ dwumadie no baa awieeɛ nso mɛkyerɛ. 

Deɛ ɛtɔ so yɛ m’adwenkyerɛ a mede bɛto dwa, na ɛba no sɛ mfomsoɔ anaa sintɔ bi yii 

ne ho adi a, mede bɛto dwa. Nsusuiɛ a mewɔ ma asuafoɔ, akenkanfoɔ, akyerɛkyerɛfoɔ 

ne obiara a ɔbɛpɛ sɛ ɔbɛyɛ nhwehwɛmu wɔ saa nwoma mmienu yi mu biara ho nso bɛto 

dwa. Mɛma afoforɔ nso ahunu dwumadie a aka wɔ nwoma no mu a wɔn nso bɛtumi 

ayɛ. Mmuabɔ no bɛhyɛ aseɛ afiri nhwehwɛmu no nnyinasoɔ de akɔsi n’awieeɛ. 

 

5.1 Dwumadie yi mmuabɔ 

Nhwehwɛmu no fapem gyina mmaa mmoa a wɔde boa adasa so. Deɛ ɛtɔ so yɛ sɛdeɛ 

ɛnam mmaa so ma adasa bɔ fam anaa kɔ ɔhaw mu. Deɛ edi hɔ yɛ gyidie a Akanfoɔ wɔ 

wɔ mmaa ho fa sunsumsɛm ho na deɛ ɛtwa toɔ yɛ Akanfoɔ amammerɛ, amanneɛ ne 

gyidie a ɛfa mmaa ho wɔ Owusu (1973/1992) nwoma ‘Ɔkrabiri’ ne ‘Wo Gyegyiregye!’ 

mu. 

 

5.1.1 Mmaa mmoa a wɔde boa adasa 

Nhwehwɛmuni no dii kan hwɛɛ mmaa mmoa awɔde boa adasa. Mmoa yɛ adeɛ bi a ne 

nya no nna fam kora wɔ yɛn wiase abrabɔ yi mu. Saa nti sɛ woredi dwuma bi na sɛ obi 

ba mu sɛ ɔbɛboa wo a; na saa nnipa no yɛ deɛ obi bɛka sɛ, “wo Nyame ne no”. Mmoa 

yi tumi firi nnipa dasani biara nkyɛn kɔ ɔfoforɔ hɔ; ɔbaa tumi boa ɔbarima, ɔbaa tumi 

boa ne yɔnko baa, ɔbarima tumi boa ɔbaa, abɔfra na mpo ne yɔnko ɔbarima. Ɛtɔ berɛ bi 

a, mmoa no tumi kɔ ɔman no so. Owusu (1973/1992) nam n’ayɛsɛm no so daa mmoa 

ahodoɔ a mmaa de ma adasa no bi adi. 

 

Mmaaa mmoa a wɔde boa mmarima sɛ abammɔfoɔ yɛ mmoa bi a Owusu (1973) nwoma 

no daa no adi berɛ a na Nyamekyɛ de kɔm kɔpuee kookoofuo bi ase hunuu sɛ abusua bi 

adidi awiee anadwono na mpanimfoɔ no baako yɛɛ sɛ ɔbɛka wɔn asɛm; ɛmu   na ɔkaa 

ɔbarima bi ho asɛm sɛ, ɛsiane ɔbaa ɔhoɔfɛfoɔ bi nti, nka ɔrehyia ne wuo nso ɔbaa bi firi 

nsuo mu bɛgyee ɔne ne yere no. Ɔbarima korɔ yi ara san kɔpuee mmaa bi mu a, sɛ 

wanhyia ɔbaa bi mmoa a, nka ɔde ne nkwa twaa so. Ɛfiri sɛ nsɛm a nae twa sɛ ɔyi ano 

ansa na Wanya ne tiri adidi mu no, nyɛ adeɛ sɛ nka ɔbɛtumi, sɛ nka wannhyia ɔbaa no 

mmoa a, 

 

Mmoa foforɔ a ɛdaa adi yɛ mmaa mmoa a wɔde ma mmarima wɔ afutuo mu. Owusu 

daa mmoa a ɛfa afutuo a mmaa de ma mmarima yi bi adi wɔ berɛ a Akora Gyambibi 

yere Maame Abena Mansa de afutuo maa Nyamekyɛ. Ɛne sɛ, Nyamekyɛ kɔhyɛɛ 

abaayewa kumaa bi nyinsɛn berɛ a na wɔnngoroo no bra. Sa anti wɔgoroo wɔn baanu 

no kyiribra na ɛno akyi no na animguaseɛ nti, Nyamekyɛ yɛɛ adwene sɛ ɔbɛfiri Gyadam 

kuro no mu. Afotuo a Maame Abena Mansa de maa Nyamekyɛ ne sɛ, baabi ara a ɔbɛkɔ 

no, ɔnnhhwɛ sɛ mmusudeɛ a ɛtoo no wɔ Gyadam no, ebi nnnto no bio. 

 

Bio, O wusu (1992) sand aa afutuo a mmaa de ma mmarima no bi adi wɔ berɛ a Nimako 

awareɛ na ɔde ne pɛ kɔfaa Nsonowaa sɛ ɔreware no. Aberewa Ataa tuu ne nana Nimako 

fo sɛ ɔnhwɛ mma ɔpapa nyi ɔbaa pa mma no nware, na afei nso Nsonowaa yɛ ne nua a 

ɔware no a, ɛnnyɛ yie. Deɛ ɛdi so no yɛ mmoa a mmaa de boa kuro. Akenkan no mu 

no, ɛdaa adi sɛ mmaa a wɔ wɔ Dwenease no kɔɔ ɔmandwuma kɔdodɔɔ wɔn nsukwan 

so ne sukuu a ɛwɔ kuro no mu hɔ nso. Yei kɔɔ so berɛ a odikuro bɔɔ hoo dawuro no. 

 

Afei, mmaa mmoa no bi kɔ mmaa wɔnn yɔnko mmaa wɔ sika ne adwuma fa mu. Saa 

mmoa yid aa adi wɔ berɛ Maame Akosua Adae ba baa Sɛɛwaa rekɔ awareɛ na ɔmaame 

de sika sɔɔ akyɛdeɛ a Sɛɛwaa nyae wɔ berɛ a wɔgyee no awareɛ no ase no ho ma ɔde 

dii dwa noaa Aduane Kɛseɛ no kɔmaa okunu ne n’abusua. Aduane noa no mu nso 

Sɛɛwaa nnamfonom ne ɔmaame adamfo Maame Akua Fowaa kɔ boa maa biribiara yɛɛ 

kama. Mmaa mmoa no nkɔ mma mmarima, mmaa ne kuro nko, na mmom mmɔfra nso, 

wɔboa wɔn. Yei kɔɔ so wɔ berɛ a Eno Mansa a ɔyɛ Nyamekyɛ maame no hweree ne 

nkwa a na asukɔnoma Nyamekyɛ nnim ho hwee, kɔsii sɛ ɔmaame adamfo ɔbaa bi 

kɔhunuiɛ. Ɛno na ɛnam so ma ne wɔfa ne ne yere te kɔfaa no ne no tenaeɛ. Sɛ yɛde 

nwoma no mmienu toto ho a, deɛ yɛhunu ne sɛ mmaa boa mmarima pii kyɛn wɔn yɔnko 

mmaa wɔ ‘Ɔkrabiri’ mu kyɛn ‘Wo gyegyiregye!’  mu. Bio, mmɔfra nyaa ɔbaa nsam 

mmoa nabso biribiara saa annkɔ so wɔ ‘Wo gyegyiregye!’ mu. Ɔman no mu mmoa nso 

‘Ɔrabiri mu no, mmoa biara annkɔ so nanso mmaa nam asiesie so boa ɔman no.  

 

5.1.2 Sɛdeɛ ɛnam ɔbaa so ma adasa bɔ fam anaa kɔ ɔhaw mu 

Owusu nam n’atwerɛ Kasadwini no so daa akwan ahodoɔ pii a ɛnam mmaa so ma adasa 

bɔ fam anaa sɛ wɔhyia ɔhaw. Mmm binom tumi ma wɔn yɔnko mmaa kɔ ɔhaw mu, 

mmarimw nso saa ara. 

Deɛ ɛdi kan, nwoma no mu no, ɛtɔɔ dwa sɛ ɛnam ɔbaa so maa ɔbarima ani traa n’ani 

ntɔn. Yei kɔɔ so wɔ berɛ a Aberewa Ataa rekyerɛkyerɛ Nimako mu fa sɛdeɛ ɛnam 

abusuabɔ so nti, ɔne Nsonowaa awareɛ no ntumi nyɛ yie ho. Ɛno na ɛnam so ma Nimako 

yiyii Aberewa Ataa ano wɔ nsɛm bi ho a na ɛnnkyerɛ obue. 

 

Deɛ ɛtɔ so yɛ sɛdeɛ ɛnam ɔbbaa ɔhoɔfɛfoɔ so ma ɔbarima hyia ɔhaw. Berɛ a Nyamekyɛ 

duruu ɔsese bi nkyɛn kɔhunuu sɛ abusua biahyia ma ɔpanin baako aka sɛ ɔreka wɔn 

asɛm bi. Saa asɛm no mu na ɔpanin no de too dwa fa ɔbaa ɔhoɔfɛfoɔ bi a ɔdeɛ ne nyinaa 

akyiri no, ɔse sɛ ɔnya ɔbaa no ware no afe koraa ɔpɛ. Ɔwareee no deɛ, nanso sɛ nyɛ ɔbaa 

bi adaworoma a, nka awofoɔ no kum no saa ara. 

 

Nhwehwɛmu no daa no adi fa ɛhaw pii a ɛkekaho bi te sɛ; sɛdeɛ ɛnam ɔbaa so ma ɔbrima 

hyia animguaseɛ, sɛdeɛ ɛnam ɔbaa so ma ne yɔnko ɔbaa awareɛ sɛe ne pii a ɛkekaho. 

Ꜫwom sɛ nipa baako na ɛtwerɛɛ nwoma yi mmienu deɛ, nanso yɛde toto ho no ɛdaa adi 

sɛ, mmaa haa mmarima wɔ’Ɔkrabiri’ mu senee ɔhaw a wɔde haa mmarima wɔ ‘Wo 

gyegyiregye!’ mu. Mmom, ɔhaw a wɔde maa wɔn yɔnko mmmaaa wɔ ‘Ɔkrabiri’ mu no 

ne deɛ wɔde maa wɔn yɔnko mmaa wɔ ‘Wo gyegyiregye!’ mu no nyinaa yɛ baako 

baaako; ebiara ankyɛn ne yɔnko.  

 

5.1.3 Gyidie a Akanfoɔ wɔ wɔ mmaa ho fa sunsunsɛm ho wɔ Owusu nwoma 

‘Ɔkrabiri’ ne ‘Wo Gyegyiregye!’mu 

Nhwehwɛmu no botae a ɛtɔ so mmiɛnsa no fa gyidie a Akanfoɔ wɔ wɔ mmaa ho fa 

sunsumsɛm ho wɔ Owusu (1973/1992) nwoma ‘Ɔkrabiri’ ne ‘Wo Gyeyiregye!’ mu. 

Gyidie yɛ nhyehyɛeɛ bi a ɛda ɔman bi mu a ɛka ɔman no amammerɛ ne n’amanneɛ hona 

ɛnyɛ anituae; w’koma mu ne wo tiri mu, na w’awerɛhyɛmu no wɔ sɛ ɛyɛ adwuma. 

Dwumadie no mu ɛtɔɔ dwa sɛ Owusu de gyidie ne sunsumsɛm a ɛfa mmaa ho no bi dii 

dwuma wɔ ne nwoma no mmienu no mu.  

 

Deɛ ɛdi kan yɛ gyidie a Akanfoɔ wɔ fa mmaa ho wɔ sunsumsɛm ho sɛ wɔyɛ abayifoɔ. 

Nwoma ‘Ɔkrabiri’ mu na ɛdaa adi sɛ ɛba no bayisɛm mu a, mmaa na wɔdɔɔso esiane sɛ 

wɔn na wɔn sunsum yɛ mmerɛ na afei wɔn ani bere adeɛ yie. Saa asɛm yi daa adi berɛ 

a na Aora Gyambibi reyi ahintasɛm a ɛfa deɛ nti a Gyadamfoɔ tuu abɔfoɔ ma wɔkɔfaa 

Tigare suman no de baa wɔn kuro no mu no ho. 

 

Deɛ ɛtɔ so yɛ gyidie a Akanfoɔ wɔ fa mmaa ho wɔ sunsumsɛm ho wɔ nyinsɛn ne awoɔ 

ho. Nwoma no akenkan mu no, eduruu berɛ bi a na Aberewa Fosua tena Nyamekyɛ ne 

Afiriyie nkyɛn anwummerɛ a wɔresua adeɛ. Ɔkɔ nso a mmɔfra baaanu no taa bisa no 

nsɛm ma ɔyi wɔn ano, kyerkyerɛ wɔn Akanfoɔ gyidie ahodoɔ no bi, mmerɛ bi mpo deɛ 

ɔkyerɛɛ wɔ sɛ: “sɛ ɔpemfoɔ redwa borɔdeɛ abɔnta mu na wamfa ankɔ n’akyi na ɔde ba 

n’anim a, ɔbɛwo no, na ne ba no nsateaa bobɔ mu”. Ɔsan nso maa bi sɛ “sɛ ɔpemfoɔ 

tete mako gu ne ntoma mu wɔ n’ayaase a, ɔwo nsansia.  

 

Ɛfa no sunsumsɛm mu gyidie a Akanfoɔ wɔ fa mmaa ho wɔ awoɔ mu no, sɛ Akanman 

mu ɔbaa bi annwo a, ɔhunu n no muo sɛ ɛnyɛ kwa, na tumi bi di akyire nti na ama no 

aba no saa no. Owusu nwoma no mu no, ebi daa adi berɛ a na Dansoaa redi 

awommawuo na mmɔfra a ɔwo wɔn no akɔ yɛ Kɔsanba no, ɔsusuu sɛ nnyɛ kwa. Saa nti 

ɔkaa sɛ; “Ɔyɛfoɔ a ɔreyɛ me deɛ, ɔnkɔ so saa ara na ɛnyɛ hwee”.  

Owusu (1973/1992) nwoma no mmienu ho ntotoho fa mpɛnsɛmpɛnsɛmu a ɛtɔ so 

mmienu no ho da no adi sɛ, Akanfoɔ wɔ gyidie fa sunsunsɛm ho wɔ mmaa ho fa ba a 

wɔtumi bɔ ho, bayie a wɔwɔ ho, awoɔ ne nyinsɛn ho ne yareɛ a wɔgyi di sɛ wɔtumi de 

ma ho wɔ ‘Ɔkrabiri’ mu nanso ‘Wo gyegyiregye!’ mu no, awoɔ nko ara na ɛdaa adi fa 

gyidie a Akanfoɔ wɔ wɔ sunsunsɛm ho fa mmaa ho. 

 

5.1.4 Sɛdeɛ Akanfoɔ amammerɛ, amanneɛ ne gyidie a ɛfa mmaa ho no da adi wɔ 

nwoma ‘Ɔkrabiri’ ne ‘Wo Gyegyiregye!’ mu 

Nhwehwɛmu no botaeɛ a ɛtɔ so nan no hwɛɛ sɛdeɛ Akanfoɔ amammerɛ, amanneɛ ne 

gyidie a ɛfa mmaa ho no daa adi wɔ nwoma. Awareɛ, kyiribra, bragorɔ ne kunayɛ nyinaa 

yɛ Akanfoɔ amammerɛ ne amanneɛ ahodoɔ a ɛdaa adi wɔ nwoma no mu. 

 

Deɛ ɛdi kan yɛ awareɛ, nhwehwɛmu no ma yɛhunuu sɛ Agya Fori kɔgyee Sɛɛwaa nsa 

mu awareɛ wɔ amammerɛ kwan so maa na ba barima Nimako. Sɛɛwaa korɔ no ara nso 

ɛdaa adi sɛ Nimako gyaee no awareɛ ma Akwasi Yaamoa kɔwaree no. Kyiribra nso kɔɔ 

so wɔ nwoma no mu. Yɛhunuu yei wɔ berɛ a Nyamekyɛ hunuu ne ho sɛ waso awareɛ, 

na wannkɛfa obiara sɛ asukɔnoma Abena a wɔnngoroo no bra na ɔkɔhyɛɛno nyinsɛn. 

Esiane mmusuo a ɛyɛ nti, wɔgoroo wɔn baanu no kyiribra wɔ Gyadam kuro no mu. 

 

Kunayɛ bɛtɔɔ dwa wɔ nwoma ‘Wo Gyegyiregye!’ mu berɛ a Sɛɛwaa kunu Yaamoa kɔɔ 

ne kra akyi na esiane sɛ waware no amammerɛ kwan so nti, nae twa sɛ ɔbaa no yɛ okunu 

no kuna. Sɛɛwaa tenaa kuna no mu nnawɔtwe yɛɛ mu amanneɛ biara,  

Nwoma no mmienu ho ntotoho no daa no adi sɛ Akanfoɔ amammerɛ, amanneɛ ne gyidie 

a ɛdaa adi wɔ nwoma no mu no, ‘Ɔkrabiri’ mu kyiribra ne bragorɔ na ɛdaa adi nanso 

yei sesa firi deɛ ɛdaa adi wɔ ‘Wo gyegyiregye!’ mu. Ꜫfirisɛ, ɛ mu no, awareɛ ne kunayɛ 

na ɛdaa adi. 

 

5.2 Adwenkyerɛ 

Botaeɛ a ɔtwerɛfoɔ no gyinaa so de twerɛɛ n’ayɛsɛm no fa Akanfoɔ amammerɛ, 

amanneɛ, gyidie ne suahunu a ɛfa asetena mu ho. Nhwehwɛmu yi hwɛɛ sɛdeɛ ɔtwerɛfoɔ 

Owusu (1973) ne (1992) kyerɛɛ sɛdeɛ mmaa yɛ aboafoɔ ma adasa, sɛdeɛ ɛnam mmaa 

so ma adasa bɔ fam anaasɛ wɔkɔ ɔhaw mu, gyidie a Akanfoɔ wɔwɔ mmaa ho fa 

sunsumsɛm ho ne Akanfoɔ amammerɛ, amanneɛ ne gyidie a ɛfa mmaa ho wɔ nwoma 

no mmienu mu. 

 

Nhwehwɛmuni no hwɛɛ mmoa a mmaa de boa adasa maa ɛkɔpuee mu sɛ, ampa mmaa 

tumi boa wɔn yɔnko mmaa, mmɔfra, kuro ne mmarima nso. Mmom, mmoa a wɔde boa 

mmarima no dɔɔso sene deɛ wɔde boa afoforɔ no. Ɛte sei deɛ a, na mɛkyerɛ m’adwene 

sɛ, deɛ ɛtɔɔ dwa wɔ nwoma no mu sɛ mmaa bi boa gyee ɔbarima bi nkwa na wɔhwehwɛɛ 

sɛ wɔn mmoa no nti ɔbarima no nware wɔn wɔ berɛ a na nen yere ka ne ho no. Yei da 

no adi sɛ, ɛtwa sɛ adasa, titire ne mmarima yɛ ani da hɔ wɔ mmoa ahodoɔ a wɔgye no 

mmaa binom nkyɛ no, ɛsiane sɛ nnyɛ ne nyinaa na ɛyɛ kwa.  

 

Bio, Owusu nam ne nwoma mmienu no so dɔɔ asukɔ kyerɛɛ Akanfoɔ amammerɛ, 

amanneɛ ne gyidie ahodoɔ no bi mu. Na yei bɛma obiara a na ɔnnim sɛdeɛ kane no na 

wɔgoro bra, yɛ kyiribra, gye awareɛ na wɔyɛ kuna no, ɔhunu na ɔsua. Mmom, adeɛ 

baako a mɛsrɛ atwerɛfoɔ ne sɛ, ɛkɔba sɛ wɔretwerɛ nwoma a ɛte sei a, wɔmmɔ mmɔden 

sɛ wɔde nsakraeɛ a aba Akanfoɔ amammerɛ ahodoɔ no mu no bɛfra ama nnɛɛmafoɔ 

anya ɔpɛ pa ne anigyeɛ sɛ wɔbɛsua amammerɛ no na wɔasi so pɛpɛɛpɛ.  

 

Deɛ mɛsrɛ atwerɛfoɔ bio ne sɛ, wɔ wɔn atwerɛ mu no, wɔmmɔ mmɔden biara sɛ sukorɔ 

a wɔde femfam mmaa ho wɔ esu anaa nnoɔma bi ho no, wɔbɛyɛ wɔn nhwehwɛmu ansa 

na wɔde biribi ato da fa mmaa ho. Na ɛnkɔyɛ sɛ ɔbaa bi yɛ mmrɛ anaasɛ n’ani bere adeɛ 

nti yɛse ɔyɛ bayifoɔ. Afei ɛba no amammerɛ ne amanneɛ no bi so a, ateetee a mmaa kɔ 

mu wɔ nwoma ne akasamfonin ahodoɔ nu mu ma wɔn animuonyam anaasɛ nidie bi a 

ɛsɛ wɔn no so hwan. Saa nti atwerɛfoɔ nhwɛ sɛ diberɛ akɛseɛ ne esu pa bɛma mmaa wɔ 

wɔn atwerɛ mu na aboa mmayewa a wɔrefifiri no sɛdeɛ ɛbɛyɛ a wɔbɛdi saa anamɔn pa 

no akyi.  

 

Dwumadie yi bɛboa adasa titire ne mmabunu ma wɔrenya akenkan no mu anigyeɛ no, 

na wɔsan nso renya suahunu wɔ sɛdeɛ wɔbɛto wɔn boa se ayɛ nhwehwɛmu wɔ wɔn 

awareɛ mu na wɔsan nso ama kwan ma wɔadi wɔn anim agye awareɛ ama wɔn 

amammerɛ kwan so. 

 

Akwannya da hɔ ma obiara a ɔpɛ sɛ ɔyɛ ne nhwehwɛmu wɔ nwoma yi mmienu mu sɛ 

ɔde nkuro ahodoɔ bi te sɛ Dwenase, Kumase, Adansuso, Gyadam ne deɛ ɛkeka ho bɛdi 

dwuma wɔ sentase, fɔnɔlɔgyi ne mɔfɔlɔgyi kwan so. Na ɛba no kasadwini mu nso a, 

nhwehwɛmuni no bɛtumi ayɛ nhwehwɛmu no afa kasasu a ɔtwerɛfoɔ no de dii dwuma 

ho. Ɛno nso bɛboa ma akenkanfoɔ; akyiri kyiri ne mmɛnkyɛneɛ ne asuafoɔ ate na 

wɔasan de Akan Kasa no adi dwuma sono wɔ wɔn daa daa asetena mu. 

Adesrɛdeɛ a mede reto aban ne ankorɛankorɛ anim ne sɛ, wɔbɛboa abue bue mmeaeɛ bi 

a wɔbɛkora ɔman yi mu kasa ahodoɔ a wɔsua na wɔtwerɛ no wɔ nkuropɔn ahodoɔ no 

mu, na aboa ma obi repɛ bi akan anaasɛ ɔde adi dwuma bi a, watumi anya bi. 

 

Deɛ mede retwa ɛtoɔ ne sɛ, mesrɛ akyerɛkyerɛfoɔ a wɔwɔ suapɔn ahodoɔ mu, kɔlegyi 

nentoasoɔ sukuu ahodoɔ mu sɛ wɔbɛma asuafoɔ ani aku Twi kasa no akenkan ne 

n’atwerɛ nyinaa ho sɛdeɛ ɛbɛyɛ na nwoma no twerɛ no nnkɔda nipa kakraa bi so, na ɛho 

nkɔyɛ na.  

 

5.3 Awieeɛ 

Akyinnyeɛ biara nni mu sɛ wɔka sɛ ɔkwan a nnipakuo bi fa so tena na wɔbɔ wɔn bra no 

yɛ kasadwini berɛ a Owusu (1973/1992) nwoma ‘Ɔkrabiri’ ne ‘Wo Gyegyiregye!’ wɔ 

hɔ sɛ adansedie kɛseɛ. Esiane sɛ amammmerɛ, amanneɛ gyidie ne esu ahodoɔ a 

ɔtwerɛfoɔ no keka sii ani no da nnipakuo pɔtee bi ho asɛm. Nwoma no mmienu daa deɛ 

ɛdidi soɔ yi adi; 

 

Sukorɔ anaasɛ setɛrotaapo a ɛtɔ mmerɛ bi a wɔde fam mmaa ho sɛ wɔyɛ mmrɛ no yɛ 

adeɛ a nkorɛ a ɛwɔ mu no sua, ɛfirisɛ nnyɛ mmaa nyinaa na wɔn yɛ mmrɛ sɛdeɛ ɛyɛ a 

ebinom ka anaasɛ wɔhunu no no. Saa nti ɛtwa sɛ adasa titire ne mmarima ma wɔn ani 

da hɔ wɔ mmaa bino mho, esiane sɛ wɔn ahoɔfɛ kraa tumi gyegye mmarima yi kɔ owuo 

mu a ɛno nso bɛtumi ayɛ mmrɛyɛ wɔ mmarima no afa mu. Saa pɛpɛɛpɛ na ɛkɔɔ so wɔ 

nwoma mu. 

Yei nkyerɛ sɛ mmaa yɛ sɛbe, abonsamfoɔ. Ɛfiri sɛ mpɛnsɛmpɛnsɛmu no mu no, ɛdaa 

adi sɛ mmaa nam akwan ahodoɔ so boa adasa titire ne mmarima na ɛbano ɔhaw no deɛ 

a, ɛyɛ kakraa bi. Eduruu berɛ a Nyamekyɛ kɔduruu Kumase na ɔnnim baabi a ɔrefa na 

wahyɛ ne bra ase no, Ɔkwawuni baa bi na ɔdom no maa no aduane san maa no adwuma 

yɛ pii so. 

 

Ne nyinaa mu no, mmaa binom wɔ hɔ a, nnyɛ ɔdɔ kann bi na wɔde dɔ wo na ebia na 

agyapadeɛ, sika anaasɛ abrabɔ pa bi wɔhunu no sɛ ɔbarima bi rekɔ mu annasɛ ɔrekɔhyɛ 

aseɛ nti, na wahyɛ aseɛ de ne ho retwitwi wo sɛdeɛ ɛbɛyɛ a emu nnepa no, ɔbɛnya mu 

kyɛ fa. Nanso awerɛhosɛm ne sɛ, ɔnya kwan bɛtena hɔ di sika no wie a, afei na wayi wo 

baako ahyɛ wo nsa. Ɔye nam pa no ma ɛka dompe a, na wagya wo hɔ akɔpɛ deɛ ne 

nasm wɔ bi ne no atena sɛdeɛ Nsonowaa de yɛɛ Nimako no. 

 

Adeɛ biara a gyidie wɔ mu no taa yɛ adwuma pa ara. Saa nti na ɛho bɛhia sɛ nnɛɛmmafoɔ 

bɛyɛ ahwɛyie wɔ nsɛm bi a mpanimfo tu wɔn ho fo fa asetena mu ho sɛdeɛ ɛbɛyɛ a 

wɔnnkɔhyia abrabɔ mu haw biara sɛdeɛ Nimako hyiaeɛ no. Nimako amfa amammerɛ 

anyɛ hwee na wanntie mpanimfoɔ asɛm no, deɛ ɔkaeɛ ne sɛ: “Adeɛ a Ɔdomankoma 

ahyehyɛne nsɛm a mpanin aka ato hɔ no, yɛnnye no akyinnyeɛ”.  

 

5.4 Tɔfabɔ  

Saa ɔfa yi akyerɛkyerɛ dwumadie no muabɔ titire ahodoɔ a ɛpuee wɔ dwumadie no mu. 

Bio, ɛdaa dwumadie no awieeɛ adi. Deɛ ɛdi hɔ a nhwehwɛmuni no yɛeɛ ne sɛ ɔdaa 

n’adwenkyerɛ adi fa ɔkwan a ɛnam so ma dwumadie no bɛboa adasa. Nhwehwɛmuni 

no srɛɛ sɛ sɛdeɛ ɛbɛyɛ na atwerɛ kasadwini bɛdɔɔso nti, akyerɛkyerɛfoɔ, ɛfiri suapɔn 

mu kɔsi ntoasoɔ sukuu so nhyɛ asuafoɔ nkuran wɔ nwoma twerɛ mu sɛdeɛ ɛbɛboa ma 

wɔnya bi akenkan aberɛ biara.  

 

Deɛ ɛdi hɔ yɛ Akanfoɔ amammerɛ ne amanneɛ ahodoɔ a ɛkɔɔ so wɔ nwoma no mmienu 

mu. Ɔtwerɛfoɔ no de Akanfoɔ amammerɛ ne amanneɛ no dii dwuma, mmom nyɛ ne 

nyinaa. Deɛ ɛtwa ɛtoɔ yɛ ɔkwan a makyerɛ sɛ ɛda nwoma yi mmienu ho sɛ afoforɔ nso 

bɛtumi de ayɛ nhwehwɛmu. 

NKEKAHO 

A. Mmaa mmoa a wɔde ma wɔn yɔnko mmaa 

‘Ɔdomankoma owuo deɛ, ɛda amansan kɔn mu. Ɛnnɛ, ɔde yei kɔ, ɔkyena na ɔde 

ɔfoforɔ nso kɔ; wobɛka sɛ wɔn a wɔkɔ no rekɔ asan aba, nso ɛnte saa. Wodwene 

ho a, ɛyɛ ya ne awerɛho deɛ nanso yei ne ɔbra no….’ (kr. 11) 

 

“…..ɔde sika ne adwumayɛ nso kaa ne ho. Deɛ ɔyɛeɛ ne sɛ, ɔde sika kakra foaa sika a 

wɔde yɛyɛɛ Sɛɛwaa ayɛ no so. Saa sika yi na ɔde bɛnoa aduane kɛseɛ Kwasiada a ɛdi so 

no.” (kr. 26). 

Mmaa mmoa a wɔde ma mmarima 

 ‘….Berɛ a na awarefoɔ no redwane owuo no a na ɛreba wɔn so no, wɔn tiri yɛɛ 

yie maa mpofirim ɔbaa bi firi asuo no mu baeɛ. Ɔka kyerɛɛ ɔbarima no sɛ, sɛ ɔbɛware 

no deɛ a, ɔbɛgye wɔn nkwa. Ɔbarima no hyɛɛ no bɔ sɛ sɛ ɔtumi gye wɔn nkwa deɛ a, 

ɔbɛware no aka ne yere no ho. Saa ɔbaa yi ka kyerɛɛ ɔbarima no ne ne yere no sɛ 

wɔnkata wɔn ani nte, Wɔyɛɛ saa, na wɔhunuu sɛ asuo kɛseɛ no abɛda wɔn akyi’. (kr. 

37).  

‘Abena nso de nsiyɛ boaa ne kunu yi adwumayɛ, Anɔpatutuutu na wɔde 

wɔn ho aka hasuo. Wɔkɔhyɛ afuom yɛ adwuma kɔduru anwummerɛ fɔmm 

ansa na wɔaba fie’ (kr. 2). 

Mmaa mmoa a wɔde ma mmɔfra 

‘Ɔkyerɛɛ mu sɛ, ɔkɔ asamando na asamando yɛ ɔman a ɛso yie, Afei nso 

ɛnyɛ obiara na ɔtumi kɔ hɔ, gye awufoɔ nko ara. Ɔse wɔn deɛ, wɔtumi firi 

asamando ba wiase daa na onipa teasefoɔ ntumi mfa n’ani nhunu wɔn 

da gye mmoa sɛ ebia, nkraman sei, ɛfiri sɛ wɔn na wɔhunu wɔn a wɔntumi 

nka. Ɔse nkraman deɛ wɔhunu wɔn saa a, wɔbobom denneennen te sɛ deɛ 

wɔahunu ɔhɔhoɔ bi pɛpɛɛpɛ.’ (kr. 17). 

 

Mmaa mmoa a wɔde boa kuro 

‘Ɔkwan a wɔde kɔ Adansu mu no asɛe. Dontori agye afa, na afu nso. Enni 

ɔbaa a wankɔdɔ sukwan no bi’ (kr. 10). 

 

B. Sɛdeɛ ɛnam ɔbaa so ma ɔbarima bi ho ba ɔtan 

“…..Ɛfiri saa hyiamu yi akyi no, me wɔfa ante n’anm ankyerɛ me bio. Adeɛ biara 

a mɛyɛ wɔ efie hɔ no, gye ɔnya ho asɛm ka. Ɔne ne yere Fofie tanee m’ani yie a 

afei deɛ, meyɛ me ho hwee a, ɛnyɛ yie. Mmɔfra a wɔwɔ efie hɔ no nso ne me nka. 

Sɛ wɔwie aduane a na wɔate bi asi hɔ de kakraa bi ama yɛn, na sɛ mekɔ abɔntene 

a na Mama Fofie afrɛfrɛ ne mma no nyinaa ma wɔakɔdidi…” (kr. 22). 

 

Ɔhaw a ɛba ɔbarima bi so berɛ a ɔbɛnyinsɛn abaayewa a ɔkɔ sukuu 

“Da bi anwummerɛ a makɔ abɔnten aba no, me wɔfa yi 

frɛɛ me kɔɔ dan mu. Asɛm a ɔde too m’anim ne sɛ, Ɔpanin 

Minta ne mpanimfoɔ bi de nsɛm bi abɛto n’anim. Asɛm no 

ne sɛ, mede me ho aka Ɔpanin Minta ba bi a wɔfrɛ no Asi 

a ɔkɔ sukuu no ama ne ho ayɛ hye, na ɛyɛ nokorɛ anaa? 

Ɔbɔɔ saa asɛm yi so pɛ na me ho mmoa nyinaa tu 

yeraeɛ…’ (kr 23). 

 

Sɛdeɛ ɛnam ɔbaa ɔhoɔfɛfoɔ so ma ɔbarima bi kɔ ɔhaw mu 

‘Da bi, ɔbaa bi tenaa ase a ne ho yɛ fɛ yie. Anwanwasɛm a na 

ɛwɔ saa ɔbaa yi ho ne sɛ, ɔbarima biara ware no a, ɛnkyɛ na 

ɔbaa yi awofoɔ akum no. Eyi, ankyɛ na ɔbarima bi behunuu 

saa ɔbaa yi. Deɛ ɔkaeɛ ne sɛ, saa ɔbaa no deɛ, ɔnya no ware 

afe baako koraa a, ɔpɛ. Ɔbaa yi awofoɔ tee ɔbarima yi asɛm 

no, wɔde ɔbaa no maa aware sɛ afe duru a, wɔbɛkum no.’ (kr. 

36). 

 

Sɛdeɛ ɛnam ɔbaa bi so ma ne yɔnko ɔbaa kɔ ɔhaw mu 

‘“...Gyae kasa na merenware Sɛɛwaa. Na afɔ na yɛrehata anaasɛ 

awo na yɛreyiyi? Ɛremma saa da.” “Me deɛ wo ara na mehwɛ 

wo.” 

“Mekɔ fie na wɔde awareɛ no ho asɛm ba bio a, wɔbɛhunu.  

Wɔgye di sɛ kane no ne nnɛ. Kane no na wɔsi asiwa. Hwan na nnɛ 

ɔbɛtena hɔ ama ɔpapa aware ama no ansa na wanya yere? 

Animguaseɛ saa deɛ na nka ɛhe na mede refa?” (kr. 14). 

C.   Gyidie a Akanfoɔ wɔ fa mmaa ho wɔ sunsunsɛm ho sɛ wɔtumi 

gye nkwa anaa wɔbɔ ban 

‘Berɛ a wɔtee sɛ nnipa de akodeɛ reba no wɔhyɛɛ aseɛ twaa 

agyaadwoɔ. Mpofirim na ɔbaa bi firi asuo no mu baeɛ. Ɔka kyerɛɛ 

ɔbarima no sɛ, sɛ ɔbɛware no bi deɛ a, ɔbɛgye wɔn nkwa. Ɔbarima 

no hyɛɛ no bɔ sɛ, sɛ ɔtumi gye wɔn nkwa nko ara deɛ a, ɔbɛware no 

aka ne yere dadaa no ho. Saa ɔbaa yi ka kyerɛɛ ɔbarima no ne ne 

yere no sɛ wɔnkata wɔn ani nte. Wɔyɛɛ saa, na wɔhunuu sɛ asuo 

kɛseɛ no abɛda wɔn akyi, na esiane sɛ wɔantumi anntwa nti, wɔsan 

kɔɔ wɔn kurom.’ (kr. 37). 

Gyidie a Akanfoɔ wɔ fa mmaa ho wɔ sunsunsɛm ho sɛ wɔyɛ abayifoɔ 

‘Wɔkyerɛ sɛ esiane sɛ bayie yɛ honhom mu adeɛ nti, obi ntumi 

nnya no kwa, gye sɛ obi ne maame wɔ bi ansa na ebia, ɔde bi 

bɛma no. Afei wɔse, ebinom nso de wo wɔn mma. (kr. 46). 

 

Gyidie a Akanfoɔ wɔ fa mmaa ho wɔ sunsunsɛm mu sɛ wɔde yareɛ to 

afoforɔ so 

“Nsɛm a meka kyerɛɛ no nie: ‘Ao. Efa, woyɛ mmɔbɔ wɔ 

wiase yi mu. Yareɛ a ɛda wo so yi, wo maame saman na ɔde 

brɛɛ wo. Berɛ a ɔte ase no, woanhwɛ no. Ɔyareeɛ no nso, 

woanhwɛ no. Ne bo afu wo yie. Ɔno na ɔde saa yareɛ no 

regyegye wo…” (kr. 80). 

Gyidie a Akanfoɔ wɔ fa mmaa ho wɔ sunsunsɛm ho wɔ awoɔ ho 

‘Ɔbaa bi a ɔrehwehwɛ awoɔ baeɛ. Yɛgyee no sidi dunum, nanso anyɛ yie. 

Yɛkyerɛɛ no aseɛ sɛ ne sewaa bi a wawu de ne mmadwoa asie Bosomtwe 

mu.’ (kr. 81) 

‘Da koro bi, ɔkyerɛkyerɛfoɔ bi yere baa Bosompem hɔ de ne haw bɛtoo 

n’anim. Ɔkyerɛ sɛ, ɔdi “mmɔsanho”. Ɛne sɛ, sɛ ɔwoa, na deɛ ɔwoo n’akyi no 

awu. Yɛmaa ɔtɔɔ duku kɔmaa ne maame.’ (kr. 82). 

 

‘” Ɔyɛfoɔ a ɔreyɛ me deɛ, ɔnkɔ so ara na nyɛ hwee. Wɔse abɔfra 

korɔ no ara na ɔkɔ san ba. Ɔdi akɔsan no saa ara kɔsi sɛ mɛtwa 

awoɔ a, sɛ na deɛ ɔreyɛ me no ani awu.” Nsonowaa bisae sɛ: 

“Enti wogye di sɛ abɔfra korɔ no ara na ɔkɔ san ba?...” (kr. 7). 

 

D  Sɛdeɛ Akanfoɔ amammerɛ, amanneɛ ne gyidie a ɛfa mmaa hot e sɛ kyiribra a 

ɛdaa adi wɔ nwoma no mu 

‘Wɔgyee wɔn mpatadeɛ yi wieeɛ no ansa na wɔregoro wɔn 

kyiribra no ankasa. Da a wɔgoroo wɔn kyiribra no, 

anɔpatutuutu a obiara nkɔɔ asuo a wɔsa nom mu no, wɔtuu 

nnipa ma wɔde koraa kɔɔ mu kɔsaa emu nsuo san tee mu anwea 

de guu mu baeɛ. Afei wɔhwehwɛɛ dua bi a wɔfrɛ no damrama no 

ahaban tee bi…’ (kr. 56). 

Sɛdeɛ Akanfoɔ amammerɛ, amanneɛ ne gyidie a ɛfa mmaa ho a ɛyɛ bragorɔ no daa 

adi wɔ nwoma no mu 

‘Sɛ ɔbaatan bi sra ne babaa hunu sɛ wabu asakyima a ɛdi kan a, 

ɔfrɛ ne ba no de no kɔ mfikyire. Maame no sɔre anɔpa tutuutu fa 

asɔ ne sekan dadaa bi bɔ mu a ɔde rebɔ adɔfoɔ, mmaa mpanimfoɔ, 

ne tipɛnfoɔ nyinaa amanneɛ sɛ ne babaa asomasi ayɛ bra. Na ɛno 

akyi no, wɔba fie hɔ bɛtwa abaayewa no ho hyia ma no tirinkwa 

san bɔ ose….’ (kr. 64’ (kr. 64).   

 

Sɛdeɛ Akanfoɔ amammerɛ, amanneɛ ne gyidie a ɛfa mmaa ho no a ɛyɛ awareɛ no 

da adi wɔ nwoma no mu 

‘Ɔfrɛɛ Nimako na ɔne wɔn bɔɔ anan kɔɔ Kwaku Gyima fie. 

Wɔduruu hɔ no, na ɔno nso ahwehwɛ abusuafoɔ kakra ahyiamu hɔ. 

Ɔkyeame Kwasi Dɔnkɔ bisaa wɔn kwan so no wɔbɔɔ wɔn amanneɛ 

tiawa. Awaregyeɛ nti na wɔnam….’  (20-21). 

 

Sɛdeɛ Akanfoɔ amammerɛ, amanneɛ ne gyidie a ɛfa mmaa hoa ɛyɛ kunayɛ no da 

adi wɔ nwoma no mu 

“….Ɔhyɛ maa Sɛɛwaa tuu ne tiri nwi guu so, na ɔtee ne 

kunu no ntoma ano de twaa aseɛ. Ɔmaa Sɛɛwaa kɔtenaa 

ne kunu no nkyɛn wɔ deɛ wɔadeda no hɔ-anafoɔ-a was am 

ne nnyewa. Sɛ ɔhem a na wama ɔde afa ne tiri mu. Ntoma 

ketewa bi na ɛtwa n’asene mu na osu..…” (kr. 50). 

